МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ 

10 ДУГААР САРЫН 10-НЫ  ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ТЭМДЭГЛЭЛИЙН ТОВЬЁГ

	№
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-24

	  2.
	Хуралдааны дэлгэрэнгүй тэмдэглэл: 
	25-124

	
	      1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд /анхны хэлэлцүүлэг/
	31-50

	
	2.“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл /Засгийн газар 2019.06.14-ний өдөр өргөн мэдүүлсэн, хэлэлцэх эсэх/
	50-73

	
	       3.Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын Монгол-Германы хамтарсан Ашигт малтмал технологийн их сургууль төслийн Санхүүгийн хамтын ажиллагааны хэлэлцээр болон гэрээг соёрхон батлах тухай хуулийн төсөл
	73-81

	
	 4.“Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III” төслийн Санхүүгийн хамтын ажиллагааны хэлэлцээр соёрхон батлах тухай хуулийн төсөл /соёрхон батлах/
	81-86

	
	 5. Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай хуулийн төсөл /соёрхон батлах/
	86-94

	  2.
	6.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
	94-97

	1.
	7.Бүгд Найрамдах Хятад Ард Улсын Манжуур хотод Монгол Улсын Консулын газар нээн ажиллуулах тухай Улсын Их Хурлын тогтоолын төсөл
	97-108

	  2.
	8.Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төсөл
	108-124


Монгол Улсын Их Хурлын 2019 оны намрын ээлжит чуулганы 10                дугаар сарын 10-ны өдөр /Пүрэв гараг/-ийн нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 75 гишүүнээс 38 гишүүн ирж, 50.7 хувийн ирцтэйгээр хуралдаан 10 цаг 24 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.


Чөлөөтэй: Х.Баделхан, Б.Батзориг, Д.Мурат, Л.Оюун-Эрдэнэ, О.Содбилэг, Г.Солтан, Д.Сумъяабазар, Ч.Улаан, Н.Учрал, С.Чинзориг, Б.Чойжилсүрэн;


Эмнэлгийн чөлөөтэй: С.Батболд;


Тасалсан: Ц.Даваасүрэн, З.Нарантуяа, Б.Наранхүү, М.Оюунчимэг;


Хоцорсон: Т.Аюурсайхан -16 минут, Ж.Бат-Эрдэнэ -5 минут, Ж.Батзандан -16 минут, Б.Дэлгэрсайхан -1 цаг 40 минут, Д.Сарангэрэл -30 минут, Я.Содбаатар -47 минут, Б.Ундармаа -14 минут, А.Ундраа -20 минут, Д.Хаянхярваа -15 минут, Ж.Энхбаяр -1 цаг 37 минут, С.Эрдэнэ -10 минут.


Хэлэлцэх асуудалтай холбогдуулан Улсын Их Хурлын гишүүн Б.Бат-Эрдэнэ, Х.Болорчулуун, Д.Оюунхорол, О.Баасанхүү, Д.Тэрбишдагва, С.Бямбацогт нар санал хэлж, Улсын Их Хурлын дарга Г.Занданшатар тайлбар хэлэв.


Нэг. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд /анхны хэлэлцүүлэг/


Хэлэлцэж буй асуудалтай холбогдуулан Тагнуулын ерөнхий газрын Тасгийн дарга Л.Энхбаяр, мөн газрын ажилтан Ч.Хүдэрбаяр, Монголбанкны Хууль, эрх зүйн газрын захирал Д.Аюуш, мөн газрын Эрх зүйн бодлогын хэлтсийн ахлах мэргэжилтэн Ө.Мөнх-Ундарга, Санхүүгийн зохицуулах хорооны Захиргаа, удирдлагын газрын захирал Б.Батзориг нар оролцов.


Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, Б.Түвшинтөгс, референт Б.Гандиймаа нар байлцав.


Хуулийн төслийг анхны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Бат-Эрдэнэ танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй болно.
Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:
Г.Занданшатар: 1. Улсын Их Хурлын гишүүн Б.Бат-Эрдэнэ, Х.Баделхан, Н.Оюундарь, Ц.Цогзолмаа, А.Ундраа /цаашид ажлын хэсэг гэх/ нарын гаргасан Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн /цаашид “төслийн” гэх/ 1 дүгээр зүйлийн 1.1 дэх хэсгийн “Монгол Улсад” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

19

Бүгд


52

63.5 хувийн саналаар дэмжигдлээ.

2.Төслийн 2 дугаар зүйлийн 2.1 дэх хэсгийн “эдгээртэй нийцүүлэн гаргасан хууль тогтоомжоос” гэснийг “энэ хууль болон эдгээр хуультай нийцүүлэн гаргасан хууль тогтоомжийн бусад актаас” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

23

Бүгд


52

55.8 хувийн саналаар дэмжигдлээ.  

3.Төслийн 3 дугаар зүйлийн 3.1.1 дэх заалтын “нөлөөлөх” гэснийг “нөлөөлөн” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

21

Бүгд


53

60.4 хувийн саналаар дэмжигдлээ.
4.Төслийн 3 дугаар зүйлийн 3.1.4 дэх заалтын “аливаа” гэснийг “хууль                  бус” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

21

Бүгд


53

60.4 хувийн саналаар дэмжигдлээ.  
5.Төслийн 3 дугаар зүйлийн 3.1.17 дахь заалтыг доор дурдсанаар өөрчлөн найруулах:

“3.1.17.“хориг арга хэмжээний жагсаалт” гэж Нэгдсэн Үндэстний Байгууллагын Аюулгүйн зөвлөлөөс гаргасан тогтоолын дагуу үй олноор хөнөөх зэвсэг дэлгэрүүлэх болон терроризмтой тэмцэхтэй холбоотой баталсан хүн, хуулийн этгээдийн жагсаалтыг;” гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

24

Бүгд


54

55.6 хувийн саналаар дэмжигдлээ.  


6.Төслийн 3 дугаар зүйлд доор дурдсан агуулгатай 3.1.18 дахь заалт нэмэх:

“3.1.18.“дотоодын жагсаалт” гэж үй олноор хөнөөх зэвсэг дэлгэрүүлэх болон терроризмтой тэмцэхтэй холбоотойгоор терроризмтой тэмцэх чиг үүрэг бүхий байгууллагын саналыг үндэслэн Засгийн газраас баталсан хүн, хуулийн этгээдийн жагсаалтыг;” гэсэн саналыг дэмжье гэсэн санал хураалт явуулъя.

Зөвшөөрсөн

37

Татгалзсан

17

Бүгд


54

68.5 хувийн саналаар дэмжигдлээ.
7.Төслийн 3 дугаар зүйлийн 3.1.18, 3.1.19 дэх заалтын “/хууль бусаар олж авсан хоёрдмол зориулалттай бараа, бүтээгдэхүүн/-ийг” гэснийг “болон үй олноор хөнөөх зэвсэг дэлгэрүүлэх зорилгоор хоёрдмол зориулалттай бараа, бүтээгдэхүүнийг” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

39

Татгалзсан

15

Бүгд


54

72.2 хувийн саналаар дэмжигдлээ.  

8.Төслийн 6 дугаар зүйлийн 6.1.10 дахь заалт, 12 дугаар зүйлийн 12.1.3 дахь заалтын “олон нийтийн” гэснийг “болон бусад” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

21

Бүгд


53

60.4 хувийн саналаар дэмжигдлээ.  


9.Төслийн 6 дугаар зүйлийн 6.2 дахь хэсгийг доор дурдсанаар өөрчлөн найруулах:

“6.2.Энэ хуулийн 6.1.1-д заасан терроризмын нөхцөл байдлыг үнэлэхдээ бүс нутаг, улс оронд үйлдэгдсэн, үйлдэгдэж болзошгүй терроризм, түүний чиг хандлага, арга хэлбэр, аюул занал, эрсдэлд дүн шинжилгээ хийж, олон улсын байгууллагын зэвсэг дэлгэрүүлэх болон терроризмтой тэмцэх бодлого, үйл ажиллагааг харгалзан дүгнэлт гаргана.” гэсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

19

Бүгд


53

64.2 хувийн саналаар дэмжигдлээ.  

10.Төслийн 8 дугаар зүйлийн 8.1.1 дэх заалтын “ажиллагаанд хяналт тавьж, энэ талаар” гэснийг “ажиллагааны талаар” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

21

Бүгд


52

59.6 хувийн саналаар дэмжигдлээ.  

11.Төслийн 8 дугаар зүйлийн 8.1.3 дахь заалтын “дүрэм, журам, баримт бичгийг” гэснийг “дүрмийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

18

Бүгд


51

64.7 хувийн саналаар дэмжигдлээ.  

Дээрх саналтай холбогдуулан Улсын Их Хурлын гишүүн Ж.Ганбаатар үг хэлэв.
12.Төслийн 9 дүгээр зүйлийн 9.1.3 дахь заалтын “зэвсэг дэлгэрүүлэх” гэсний өмнө “хуульд өөрөөр заагаагүй бол” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

20

Бүгд


51

60.8 хувийн саналаар дэмжигдлээ.  


13.Төслийн 9 дүгээр зүйлд доор дурдсан агуулгатай 9.1.9 дэх заалт нэмэх:

“9.1.9.хоёрдмол зориулалттай бараа, бүтээгдэхүүний жагсаалт батлах.” гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

21

Бүгд


51

58.8 хувийн саналаар дэмжигдлээ.  

14.Төслийн 10 дугаар зүйлийн 10.1.2 дахь заалтын “санал, дүгнэлтийг Засгийн газарт өгөх” гэснийг “саналаа Засгийн газарт хүргүүлэх” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

27

Татгалзсан

24

Бүгд


51

52.9 хувийн саналаар дэмжигдлээ.  

15.Төслийн 10 дугаар зүйлийн 10.1.3 дахь заалтын “хүн” гэсний өмнө “хуульд заасны дагуу” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

22

Бүгд


51

56.9 хувийн саналаар дэмжигдлээ.   

16.Төслийн 10 дугаар зүйлийн 10.1.5 дахь заалтын “галт” гэснийг хасах, мөн заалтын “ашиглагдахаас” гэсний дараа “терроризм болон зэвсэг дэлгэрүүлэхийг санхүүжүүлэхээс” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

20

Бүгд


51

60.8 хувийн саналаар дэмжигдлээ.
17.Төслийн Гуравдугаар бүлгийн гарчигт “ТЕРРОРИЗМТОЙ” гэсний өмнө “ЗЭВСЭГ ДЭЛГЭРҮҮЛЭХ БОЛОН” гэж, 11 дүгээр зүйлийн 11.1 дэх хэсэг, 12 дугаар зүйлийн 12.1.1, 12.1.3, 12.1.9 дахь заалтууд, 13 дугаар зүйлийн 13.2.1 дэх заалт, 14 дүгээр зүйлийн 14.1.1 дэх заалтын “терроризмтой” гэсний өмнө “зэвсэг дэлгэрүүлэх болон” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

20

Бүгд


51

60.8 хувийн саналаар дэмжигдлээ.  

18.Төслийн 13 дугаар зүйлийн гарчиг, 13 дугаар зүйлийн 13.1 дэх хэсгийн “Терроризмтой” гэснийг “Зэвсэг дэлгэрүүлэх болон терроризмтой” гэж, 14 дүгээр зүйлийн гарчиг, 14 дүгээр зүйлийн 14.1 дэх хэсгийн “Терроризмоос” гэснийг “Зэвсэг дэлгэрүүлэх болон терроризмоос” гэж, 12 дугаар зүйлийн 12.2 дахь хэсэг, 13 дугаар зүйлийн 13.1.1 дэх заалтын “терроризмоос” гэснийг “зэвсэг дэлгэрүүлэх болон терроризмоос” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

19

Бүгд


52

63.5 хувийн саналаар дэмжигдлээ.
19.Төслийн 11 дүгээр зүйлийн 11.5 дахь хэсгийн “Зөвлөл эрх хэмжээнийхээ хүрээнд зөвлөмж, үүрэг, даалгавар, чиглэл өгөх бөгөөд” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

20

Бүгд


52

61.5 хувийн саналаар дэмжигдлээ.
20.Төслийн 14 дүгээр зүйлийн 14.1.5 дахь заалтын “хориг арга хэмжээний” гэснийг “Хориг арга хэмжээний болон дотоодын” гэж, мөн зүйлийн “14.1.5” гэснийг “14.2” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

18

Бүгд


52

65.4 хувийн саналаар дэмжигдлээ.
21.Төслийн 16 дугаар зүйлийн 16.5 дахь хэсгийг хасах гэсэн саналыг дэмжье гэсэн санал хураалт явуулъя.

Зөвшөөрсөн

37

Татгалзсан

15

Бүгд


52

71.2 хувийн саналаар дэмжигдлээ.  

22.Төслийн 23 дугаар зүйлийн 23.2 дахь хэсгийн “Хориг арга хэмжээний” гэсний дараа “болон дотоодын” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

18

Бүгд


52

65.4 хувийн саналаар дэмжигдлээ.  

23.Төслийн 23 дугаар зүйлийн 23.3, 23.5 дахь хэсэг, 24 дүгээр зүйлийн 24.1.2, 24.1.3 дахь заалтын “хориг арга хэмжээний” гэсний дараа “болон дотоодын” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

19

Бүгд


52

63.5 хувийн саналаар дэмжигдлээ.  

24.Төслийн 23 дугаар зүйлийн 23.6 дахь хэсгийн “Төрийн байгууллага, хүн, хуулийн этгээд хориг арга хэмжээний” гэснийг “Хүн, хуулийн этгээд аливаа үйлчилгээ үзүүлэхдээ хориг арга хэмжээний болон дотоодын” гэж, мөн хэсгийн “эсхүл” гэснийг “болон” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

32

Татгалзсан

19

Бүгд


51

62.7 хувийн саналаар дэмжигдлээ.  

25.Төслийн 24 дүгээр зүйлийн 24.1.1 дэх заалтыг доор дурдсанаар өөрчлөн найруулах:

     “24.1.1.тодорхой террорист үйлдэл, үйл ажиллагаагаар хязгаарлахгүй хориг арга хэмжээний болон дотоодын жагсаалтад орсон хүн, хуулийн этгээдийн өмчлөл буюу хяналтаа тогтоосон бүхий л мөнгөн хуримтлал, бусад хөрөнгө;” гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

21

Бүгд


51

58.8 хувийн саналаар дэмжигдлээ.  

Хоёр.Найруулгын саналуудыг бүхэлд нь уншиж, 

нэг санал хураалт явуулав. 

1.Төслийн 9 дүгээр зүйлийн 9.1.2 дахь заалт, 12 дугаар зүйлийн 12.1.1 дэх заалтын “тэмцэх” гэсний дараа “тухай” гэж тус тус нэмэх гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

22

Бүгд


51

56.9 хувийн саналаар дэмжигдлээ.  

2.Төслийн 9 дүгээр зүйлийн 9.1.1 дэх заалтын “, хууль тогтоомжид нийцүүлэн үндэсний хөтөлбөр, дүрэм, баримт бичгийг боловсруулах,” гэснийг “боловсруулах, хууль тогтоомжид нийцүүлэн үндэсний хөтөлбөр, баримт бичгийг” гэж, мөн зүйлийн 9.1.3 дахь заалтын “тэмцэхэд” гэснийг “тэмцэх талаар” гэж, мөн зүйлийн 9.1.8 дахь заалтын “Хориг арга хэмжээний” гэснийг “дотоодын” гэж, 11 дүгээр зүйлийн 11.7 дахь хэсгийн “нийслэлд” гэснийг “нийслэл дэх” гэж, мөн зүйлийн 11.8 дахь хэсгийн “хуудастай байна.” гэснийг “хуудас хэрэглэнэ.” гэж, 12 дугаар зүйлийн 12.1.4 дэх заалтын “гишүүн” гэснийг “гишүүнд танилцуулах” гэж, 13 дугаар зүйлийн 13.2 дахь хэсгийн “хамаарах” гэснийг “багтдаг” гэж, 15 дугаар зүйлийн 15.1.1 дэх заалтын “байгууллагыг” гэснийг “хуулийн этгээдийг” гэж, 16 дугаар зүйлийн 16.2 дахь хэсгийн “цөм /цацраг/” гэснийг “цацраг идэвхт” гэж, 19 дүгээр зүйлийн 19.1 дэх хэсгийн “22 дугаар зүйлийн 22.4-т заасан хойшлуулшгүй” гэснийг “22.4 дүгээр зүйлд заасан” гэж, мөн зүйлийн 19.2.2 дахь заалтын “ашиглах, түүнд” гэснийг “ашиглахад” гэж, 20 дугаар зүйлийн 20.1 дэх хэсгийн “үйлдэл” гэснийг “үйлдлийг” гэж, мөн хэсгийн “зогсоогдсон” гэснийг “зогсоосон” гэж, мөн хэсгийн “байдал арилсан” гэснийг “байдлыг арилгасан” гэж, 22 дугаар зүйлийн 22.3 дахь хэсгийн “Террорист үйлдлийн сөрөг тусгай ажиллагаанд оролцох” гэснийг “Энэ хуулийн 16.1-д заасан байгууллагын” гэж, мөн хэсгийн “зөрүү,” гэснийг “зөрүү болон” гэж, “сэргээх боломжоор хангах,” гэснийг “сэргээхтэй” гэж,  23 дугаар зүйлийн 23.2 дахь хэсгийн “этгээдийн хөрөнгийн хөдөлгөөнийг зогсоох” гэснийг “хүн, хуулийн этгээдийн хөрөнгийг царцаах” гэж, 23 дугаар зүйлийн 23.4 дэх хэсгийн “хуулийн этгээдийн эсрэг” гэснийг “хуулийн этгээдтэй холбогдуулан” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

19

Бүгд


52

63.5 хувийн саналаар дэмжигдлээ. 
3.Төслийн 3 дугаар зүйлийн 3.1.14 дэх заалтын “чиг” гэснийг, 12 дугаар зүйлийн 12.1.7 дахь заалтын “энэ хуулийн 6.1.5-д заасан чиглэлийн дагуу” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

23

Бүгд


52

55.8 хувийн саналаар дэмжигдлээ.  
Эрүүгийн хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:

1.Улсын Их Хурлын гишүүн Л.Энхболдын гаргасан төслийн 1 дүгээр зүйлийг доор дурдсанаар өөрчлөн найруулах:


“1 дүгээр зүйл. 2015 оны 12 дугаар сарын 03-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:

 “Тайлбар: Энэ зүйлд заасан “объект барьцаалсан” гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно.”” гэсэн саналыг дэмжье гэсэн санал хураалт явуулъя.

Зөвшөөрсөн

35

Татгалзсан

16

Бүгд


51

68.6 хувийн саналаар дэмжигдлээ.
Дээрх саналтай холбогдуулан Улсын Их Хурлын гишүүн Х.Нямбаатар үг хэлэв.

2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл. Эрүүгийн хуулийн 29.11 дүгээр зүйлийн 1 дэх хэсгийн “хуримтлуулсан,” гэсний дараа “өөрчилсөн,” гэж нэмсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

13

Бүгд


52

56.9 хувийн саналаар дэмжигдлээ.
3.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгох:

3 дугаар зүйл. Эрүүгийн хуулийн дараах зүйл, хэсгийг доор дурдсанаар өөрчлөн найруулсугай:

1/20.2 дугаар зүйл:

“20.2 дугаар зүйл.Террорист үйл ажиллагаанд уриалах, түүнийг          нийтийн өмнө зөвтгөх, хатгах

1.Терроризмын суртал ухуулга явуулсан, эсхүл түүнийг дэлгэрүүлсэн, эсхүл террорист үйл ажиллагаа явуулахыг уриалсан, эсхүл олон нийтийн өмнө зөвтгөсөн, эсхүл бусад этгээдийг хатгасан бол нэг жилээс таван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан гэмт хэргийг төрийн албан хаагч үйлдсэн бол таван жилээс арван хоёр жил хүртэл хугацаагаар хорих ял шийтгэнэ.”

2/29.8 дугаар зүйлийн 1 дэх хэсэг:

“1.Төр, олон улсын байгууллагаас тодорхой шийдвэр гаргуулах, гаргасан шийдвэрийг өөрчлүүлэх, шийдвэр гаргахаас татгалзуулах зорилгоор галт зэвсэг, тэсэрч дэлбэрэх, цөмийн бодис, цацраг идэвхт хаягдал, хими, биологийн хортой, аюултай бодис, цахим сүлжээ, техник хэрэгсэл, тусгайлан бэлтгэсэн зэвсгийн чанартай зүйлийг ашиглаж, ашиглахаар заналхийлж хүн амыг айдаст автуулсан; галдан шатаасан, хүн хулгайлсан, хүн, объект барьцаалсан, хүнийг алсан, эрүүл мэндэд хохирол учруулсан; зэвсэгт мөргөлдөөний нөхцөлд сөргөлдөгч аль нэг талд идэвхтэй оролцоогүй хүний амь бие, бие махбодид халдсан хүнийг арван хоёр жилээс хорин жил хүртэл хугацаагаар, эсхүл бүх насаар хорих ял шийтгэнэ.”


3/29.10 дугаар зүйл:

“29.10 дугаар зүйл.Терроризмыг санхүүжүүлэх

1.Террорист этгээд, террорист үйлдэл, террорист үйл ажиллагаанд зарцуулагдахыг урьдчилан мэдсээр байж шууд, шууд бусаар эд хөрөнгө хуримтлуулсан, өөрчилсөн, шилжүүлсэн, зарцуулсан бол таван жилээс арван хоёр жил хүртэл хугацаагаар хорих ял шийтгэнэ.

2.Энэ гэмт хэргийг хориг арга хэмжээг зөрчиж үйлдсэн бол найман жилээс арван таван жил хүртэл хугацаагаар хорих ял шийтгэнэ.

3.Энэ гэмт хэргийг хориг арга хэмжээг зөрчиж хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг албадан татан буулгана.

4.Энэ зүйлийн 1 дэх хэсэгт заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж нэг зуун хорин мянган нэгжээс дөрвөн зуун мянган нэгжтэй тэнцэх хэмжээний төгрөгөөр торгоно.”

Тайлбар: Энэ зүйлд заасан “хориг арга хэмжээ” гэж Нэгдсэн Үндэстний Байгууллагын Аюулгүйн зөвлөлийн тогтоолоор батлагдсан терроризмтой тэмцэх болон үй олноор хөнөөх зэвсэг дэлгэрүүлэхтэй тэмцэхтэй холбоотой санхүүгийн хориг арга хэмжээ, түүнчлэн Засгийн газраас терроризмтой тэмцэх чиг үүрэг бүхий байгууллагын саналыг үндэслэн баталсан жагсаалтад орсон хүн, хуулийн этгээдийн эсрэг санхүүгийн хориг арга хэмжээ авч хэрэгжүүлэхийг ойлгоно.

Энэ зүйлд заасан гэмт хэргийн талаар төрийн зохих байгууллагад сайн дураараа даруй мэдэгдсэн, учирч болзошгүй хохирлоос урьдчилан сэргийлэхэд туслалцаа үзүүлсэн иргэний үйлдэл нь өөр гэмт хэргийн шинжгүй бол ялаас чөлөөлнө. Энэ зүйлийн 1, 3 дахь хэсэгт энэ тайлбар хамаарахгүй гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

20

Бүгд


50

60.0 хувийн саналаар дэмжигдлээ.
Улсын Их Хурлын гишүүн Б.Бат-Эрдэнэ, Б.Энх-Амгалан нар хуулийн төслийг дэмжиж үг хэлэв.
4.Төслийн 3 дугаар зүйлийг доор дурдсанаар өөрчлөн найруулж, 4 дүгээр зүйл болгох:

“4 дүгээр зүйл. Эрүүгийн хуулийн 20.1 дүгээр зүйлийн гарчгийг “Террорист үйлдлийн талаар зориуд худал мэдээлэх” гэж, 29.8 дугаар зүйлийн гарчгийг “Террорист үйлдэл хийх” гэж, 29.9 дүгээр зүйлийн гарчгийг “Террорист үйлдэлд бэлтгэх” гэж, мөн зүйлийн 1 дэх хэсгийн “Террор” гэснийг “Террорист” гэж, мөн зүйлийн тайлбар хэсгийн “Террор ажиллагааг” гэснийг “Террорист үйлдлийг” гэж, “террор ажиллагааг” гэснийг “террорист үйлдлийг” гэж, 29.11 дүгээр зүйлийн 2 дахь хэсгийн “торгох ял шийтгэнэ.” гэснийг “торгож, хуулийн этгээдийг албадан татан буулгана.” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

20

Бүгд


50

60.0 хувийн саналаар дэмжигдлээ.
Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:

1.Төслийн 1 дүгээр зүйлийг доор дурдсанаар өөрчлөн найруулах:

 “1 дүгээр зүйл. Эрүүгийн хэрэг хянан шийдвэрлэх тухай хуулийн 6.1 дүгээр зүйлийн 1 дэх хэсгийн 1.1 дэх заалтын “20.1/Террор үйлдэх талаар зориуд худал мэдээлэх/” гэснийг “20.1/Террорист үйлдлийн талаар зориуд худал мэдээлэх” гэж, “20.2/Террор ажиллагаанд уриалах, түүнийг нийтийн өмнө зөвтгөх/” гэснийг “20.2/Террорист үйл ажиллагаанд уриалах, түүнийг нийтийн өмнө зөвтгөх, хатгах” гэж, “29.8/Террор үйлдэх/” гэснийг “29.8/Террорист үйлдэл хийх/” гэж, “29.9/Террор үйлдэхэд бэлтгэх/” гэснийг “29.9/Террорист үйлдэлд бэлтгэх/” гэж, “29.10/Террор үйлдэхийг санхүүжүүлэх/ дугаар” гэснийг “29.10/Терроризмыг санхүүжүүлэх/, 29.11/Үй олноор хөнөөх зэвсэг дэлгэрүүлэхийг санхүүжүүлэх/ дүгээр” гэж тус тус өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн

33

Татгалзсан

18

Бүгд


51

64.7 хувийн саналаар дэмжигдлээ.   
Хуульчийн эрх зүйн байдлын тухай хуульд нэмэлт  оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:
1.Төслийн 1 дүгээр зүйлийг доор дурдсанаар өөрчлөн найруулах:

“1 дүгээр зүйл. Хуульчийн эрх зүйн байдлын тухай хуулийн 63 дугаар зүйлд доор дурдсан агуулгатай 63.11 дэх хэсэг нэмсүгэй:

“63.11.Мэргэжлийн хариуцлагын хороо нь хуульчийн мэргэжлийн үйл ажиллагаа явуулах эрх бүхий этгээдээс Мөнгө угаах болон терроризмыг санхүүжүүлэхтэй тэмцэх тухай хуулийн 4.1.9-т заасан мэдээлэх үүргээ биелүүлж байгаад хяналт тавьж, хэрэгжилтийг хангуулж ажиллана.”” гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

21

Бүгд


52

59.6 хувийн саналаар дэмжигдлээ.
Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:
1.Төслийн гарчгаас “НЭМЭЛТ,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

24

Бүгд


52

53.8 хувийн саналаар дэмжигдлээ.
2.Төслийн 1 дүгээр зүйлийн 1 дэх заалтын “төрийн” гэсний дараа “холбогдох” гэж, мөн заалтын “өгөх,” “сэргийлэх,” гэсний дараа “эсхүл” гэж тус тус нэмж, 2 дахь заалтын “санхүүжүүлэх,” гэсний дараа “эсхүл” гэж нэмж, мөн заалтын “бол зөрчлийн үнийн дүнтэй тэнцэх хэмжээний” гэснийг “нь эрүүгийн хариуцлага хүлээлгэхээргүй бол зөрчил үйлдэхэд ашигласан” гэж өөрчилж, 3 дахь заалтын “нэн” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

21

Бүгд


52

59.6 хувийн саналаар дэмжигдлээ.
3.Төслийн 1 дүгээр зүйлийн 4 дэх заалтыг доор дурдсанаар өөрчлөн  найруулах:
“4.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг даруй царцаагаагүй нь эрүүгийн хариуцлага хүлээлгэхээргүй бол царцаагаагүй хөрөнгийн үнийн дүнтэй тэнцэх хэмжээний хөрөнгө, орлогыг хурааж, хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.
        5.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг тагнуулын байгууллагад 24 цагийн дотор мэдээлэх үүргээ биелүүлээгүй бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.” гэсэн саналыг дэмжье гэсэн санал хураалт явуулъя.

Зөвшөөрсөн

27

Татгалзсан

23

Бүгд

54.6 хувийн саналаар дэмжигдлээ.
4.Улсын Их Хурлын гишүүн Т.Аюурсайханы гаргасан төслийн 1 дүгээр зүйл буюу 5.10 дугаар зүйлийн 2, 4 дэх хэсгийн “Хориг арга хэмжээний” гэсний дараа “болон дотоодын” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

22

Бүгд


50

56.0 хувийн саналаар дэмжигдлээ.
Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:
1.Төслийн 1 дүгээр зүйлийн “6.18 дугаар зүйлийн” гэснийг “1.8 дугаар зүйлийн 6.18 дахь заалтын” гэж, “6.19 дүгээр зүйлийн” гэснийг “1.8 дугаар зүйлийн 6.19 дэх заалтын” гэж, мөн зүйлийн “4 дэх” гэснийг “4, 5 дахь” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

28

Татгалзсан

22

Бүгд


50

56.0 хувийн саналаар дэмжигдлээ.
2.Төслийн 1 дүгээр зүйлээс “3,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн

29

Татгалзсан

21

Бүгд


50

58.0 хувийн саналаар дэмжигдлээ.
Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:
1.Төслийн 2 дугаар зүйлийн 3 дахь заалт буюу 3 дугаар зүйлийн 3.1.11 дэх заалтыг доор дурдсанаар өөрчлөн найруулах:
4/3 дугаар зүйлийн 3.1.11 дэх заалт
“3.1.11.“үй олноор хөнөөх зэвсэг дэлгэрүүлэхийг санхүүжүүлэх” гэж Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн 3.1.19 –д заасныг;” гэсэн саналыг дэмжье гэсэн санал хураалт явуулъя.

Зөвшөөрсөн

26

Татгалзсан

24

Бүгд


50

52.0 хувийн саналаар дэмжигдлээ.
2.Төслийн “2 дугаар зүйл” гэснийг “3 дугаар зүйл” гэж, “3 дугаар зүйл” гэснийг “2 дугаар зүйл” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

24

Татгалзсан

26

Бүгд


50

48.0 хувийн саналаар дэмжигдсэнгүй.

Улсын Их Хурлын гишүүн Т.Аюурсайхан үг хэлж, санал хураалтыг хүчингүй болгох горимын санал гаргав.

Г.Занданшатар: Улсын Их Хурлын гишүүн Аюурсайханы гаргасан өмнөх санал хураалтыг хүчингүйд тооцох гэсэн горимын саналыг дэмжье гэсэн санал хураалт явуулъя.

Зөвшөөрсөн

32

Татгалзсан

20

Бүгд


50

64.0 хувийн саналаар дэмжигдлээ.
Төслийн “2 дугаар зүйл” гэснийг “3 дугаар зүйл” гэж, “3 дугаар зүйл” гэснийг “2 дугаар зүйл” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

19

Бүгд


50

62.0 хувийн саналаар дэмжигдлээ.
Санхүүгийн зохицуулах хорооны эрх зүйн байдлын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:

1.Төслийн 1 дүгээр зүйлийн 1 дэх хэсэг буюу 3 дугаар зүйлийн “3.1.81, 3.1.82” гэсэн дугаарыг “3.1.9, 3.1.10” гэж тус тус өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

19

Бүгд


50

62.0 хувийн саналаар дэмжигдлээ.  

Улсын Их Хурлын гишүүн Ц.Мөнх-Оргил дэмжиж үг хэлэв.
2.Төсөлд доор дурдсан агуулгатай 2 дугаар зүйл нэмэх.

“2 дугаар зүйл. Санхүүгийн зохицуулах хорооны эрх зүйн байдлын тухай хуулийн 3 дугаар зүйлийн “3.1.9” гэснийг “3.1.11” гэж өөрчилсүгэй.” гэсэн саналыг дэмжье гэсэн санал хураалт явуулъя.

Зөвшөөрсөн

30

Татгалзсан

19

Бүгд


49

61.2 хувийн саналаар дэмжигдлээ.  

3.Төслийн “2 дугаар” зүйлийн дугаарыг “3 дугаар” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн

34

Татгалзсан

16

Бүгд


50

68.0 хувийн саналаар дэмжигдлээ.  

4.Төслийн гарчгийн “НЭМЭЛТ” гэсний дараа “ӨӨРЧЛӨЛТ” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

19

Бүгд


50

62.0 хувийн саналаар дэмжигдлээ.  

Нягтлан бодох бүртгэлийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав.
Нэг.Аюулгүй байдал, гадаад бодлогын

 байнгын хороо дэмжсэн санал:
1.Төслийн 1 дүгээр зүйлийн 1 дэх хэсэг буюу 26 дугаар зүйлийн 26.1.7 дахь заалтын “этгээд” гэсний дараа “уг хуульд заасан” гэж нэмэх гэсэн саналыг дэмжье гэсэн санал хураалт явуулъя.

Зөвшөөрсөн

31

Татгалзсан

20

Бүгд


50

62.0 хувийн саналаар дэмжигдлээ.
Улсын Их Хурлын дарга Г.Занданшатар Монгол Улс саарал жагсаалтад орох бодит эрсдэл, нөхцөл байдал үүссэн талаар хэлж, Сангийн яам, Монголбанк, холбогдох байгууллагуудын саналаар Монгол Улсын Их Хурлаас Санхүүгийн гэмт хэрэгтэй тэмцэх байгууллага /ФАТФ/-ын удирдлагад албан бичиг явуулж байгаа талаар мэдэгдэв.

Улсын Их Хурлын гишүүдийн гаргасан саналыг эцсийн хэлэлцүүлэгтээ харгалзах, мөн найруулгын хувьд анхаарах талаар чиглэл болгов.

Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийг эцсийн хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлэв.

Уг асуудлыг 11 цаг 58 минутад хэлэлцэж дуусав.

Хоёр. “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төсөл /Засгийн газар 2019.06.14-ний өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Засгийн газрын Хэрэг эрхлэх газрын Тэргүүн дэд дарга Б.Ганбат, Төрийн өмчийн бодлого, зохицуулалтын газрын дарга З.Мэндсайхан, мөн газрын Мэдээлэл, технологийн албаны дарга Н.Цэрэнсамбуу нар оролцов.

Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх А.Солонго, референт Б.Золбоо нар байлцав.

Хууль санаачлагчийн илтгэлийг Сангийн сайд Ч.Хүрэлбаатар, тогтоолын төслийн үзэл баримтлалыг хэлэлцэх эсэх асуудлаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Мөнхбат нар танилцуулав.

Улсын Их Хурлын гишүүн Ж.Мөнхбат хуулийн төслийг анхны хэлэлцүүлгээр нь батлах горимын санал гаргаж, Улсын Их Хурлын дарга Г.Занданшатар тайлбар хэлэв. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Лүндээжанцан, Х.Болорчулуун, Ц.Мөнх-Оргил, Б.Бат-Эрдэнэ, Г.Тэмүүлэн, Л.Элдэв-Очир, Б.Баттөмөр нарын тавьсан асуултад Сангийн сайд Ч.Хүрэлбаатар, Засгийн газрын Хэрэг эрхлэх газрын Тэргүүн дэд дарга Б.Ганбат, Төрийн өмчийн бодлого, зохицуулалтын газрын Мэдээлэл, технологийн албаны дарга Н.Цэрэнсамбуу нар хариулж, тайлбар хийв.

Төслийн үзэл баримтлалыг дэмжиж Улсын Их Хурлын гишүүн Д.Тэрбишдагва, Х.Болорчулуун, Л.Энх-Амгалан нар үг хэлэв.

Г.Занданшатар: “Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн

22

Татгалзсан

19

Бүгд


41

53.7 хувийн саналаар дэмжигдлээ.

“Тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.
Үдээс өмнөх хуралдаан 3 цаг 01 минут үргэлжилж, 75 гишүүнээс 41 гишүүн ирж, 54.7 хувийн ирцтэйгээр 13 цаг 25 минутад завсарлав. 
 

Үдээс хойших хуралдаан 15 цаг 18 минутад эхлэв. 


Чөлөөтэй: Х.Баделхан, Б.Батзориг, Д.Мурат, Л.Оюун-Эрдэнэ, Б.Пүрэвдорж, Ш.Раднаасэд, О.Содбилэг, Г.Солтан, Д.Сумъяабазар, Ч.Улаан, Н.Учрал, С.Чинзориг, Б.Чойжилсүрэн;


Эмнэлгийн чөлөөтэй: С.Батболд;


Тасалсан: Ж.Бат-Эрдэнэ, Д.Ганболд, Б.Дэлгэрсайхан, Л.Мөнхбаатар, Г.Мөнхцэцэг, Н.Номтойбаяр, З.Нарантуяа, Б.Наранхүү, Б.Саранчимэг, С.Эрдэнэ, Ж.Эрдэнэбат;


Хоцорсон: Ж.Батзандан - 10 минут, О.Батнасан - 30 минут, М.Билэгт - 30 минут, С.Жавхлан - 2 цаг, Д.Оюунхорол - 30 минут, Д.Сарангэрэл - 30 минут, Я.Содбаатар - 30 минут, Д.Тэрбишдагва - 30 минут, Б.Ундармаа - 1 цаг, Д.Хаянхярваа - 40 минут, Б.Энх-Амгалан- 42 минут.

Улсын Их Хурлын дэд дарга Л.Энх-Амгалан 15 цаг 18 минутаас 16 цаг 01 минут хүртэл хуралдааныг даргалав.


Гурав. Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын Монгол-Германы хамтарсан Ашигт малтмал технологийн их сургууль төслийн Санхүүгийн хамтын ажиллагааны хэлэлцээр болон гэрээг соёрхон батлах тухай хуулийн төсөл


Хэлэлцэж буй асуудалтай холбогдуулан Сангийн сайд Ч.Хүрэлбаатар, Боловсрол, соёл, шинжлэх ухаан, спортын сайд Ё.Баатарбилэг, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг, Боловсрол, соёл, шинжлэх ухаан, спортын яамны Гадаад хамтын ажиллагааны газрын дарга Д.Гарди, Монгол-Германы хамтарсан Ашигт малтмал технологийн их сургуулийн захирлын албан үүргийг түр орлон гүйцэтгэгч Б.Батцэнгэл нар оролцов.


Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, референт Б.Гандиймаа нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, Монгол-Германы хамтарсан Ашигт малтмал технологийн их сургууль төслийн Санхүүгийн хамтын ажиллагааны хэлэлцээр болон гэрээг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Т.Аюурсайхан нар танилцуулав.


Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Б.Баттөмөр, Б.Бат-Эрдэнэ нарын тавьсан асуултад  Боловсрол, соёл, шинжлэх ухаан, спортын сайд Ё.Баатарбилэг, Монгол-Германы хамтарсан Ашигт малтмал технологийн их сургуулийн захирлын албан үүргийг түр орлон гүйцэтгэгч Б.Батцэнгэл нар хариулж, тайлбар хийв.


Улсын Их Хурлын гишүүн Л.Болд, Ц.Цогзолмаа нар үг хэлэв.


Л.Энх-Амгалан: Байнгын хорооны саналаар Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай хуулийн төслийг баталъя гэсэн санал хураалт явуулъя.


Зөвшөөрсөн

26


Татгалзсан

15


Бүгд


41


63.4 хувийн саналаар хууль батлагдлаа.


Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай хуулийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс санал гараагүй болно. Улсын Их Хурлын гишүүд дээрх хуулийн эцсийн найруулгатай танилцав. /15.47/

Уг асуудлыг 15 цаг 48 минутад хэлэлцэж дуусав.

Дөрөв. “Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III” төслийн Санхүүгийн хамтын ажиллагааны хэлэлцээр соёрхон батлах тухай хуулийн төсөл /соёрхон батлах/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Байгаль орчин, аялал, жуулчлалын сайд Н.Цэрэнбат, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг,  Байгаль орчин, аялал, жуулчлалын яамны Хүрээлэн буй орчин, байгалийн нөөцийн удирдлагын газрын дарга бөгөөд Төслийн I үе шатны үндэсний захирал П.Цогтсайхан, мөн яамны Ойн бодлого, зохицуулалтын газрын дарга бөгөөд Төслийн II болон III үе шатны үндэсний захирал Б.Оюунсанаа нар оролцов.

Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, референт Б.Гандиймаа нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, “Биологийн олон янз байдлыг хамгаалах ба уур амьсгалын өөрчлөлтөд дасан зохицох нь-III” төслийн Санхүүгийн хамтын ажиллагааны хэлэлцээрийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Бат-Эрдэнэ нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Амарзаяагийн тавьсан асуултад Байгаль орчин, аялал, жуулчлалын сайд Н.Цэрэнбат хариулж, тайлбар хийв.

Улсын Их Хурлын гишүүн Д.Оюунхорол үг хэлэв.

Г.Занданшатар: Байнгын хорооны саналаар Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн

24


Татгалзсан

18


Бүгд


42


57.1 хувийн саналаар хууль батлагдлаа.


Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай хуулийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд дээрх хуулийн эцсийн найруулгатай танилцав. /16.04/

Уг асуудлыг 16 цаг 04 минутад хэлэлцэж дуусав.

Тав. Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай хуулийн төсөл /соёрхон батлах/
Хэлэлцэж буй асуудалтай холбогдуулан Сангийн сайд Ч.Хүрэлбаатар, Байгаль орчин, аялал, жуулчлалын сайд Н.Цэрэнбат, Эрүүл мэндийн сайд Д.Сарангэрэл, Сангийн яамны Хөгжлийн санхүүжилтийн газрын дарга И.Батхүү, мөн газрын зөвлөх Б.Одонтунгалаг, Хүнс, хөдөө аж ахуй, хөнгөн үйлдвэрийн яамны Төрийн захиргаа удирдлагын газрын дарга бөгөөд Төрийн нарийн бичгийн даргын үүргийг түр орлон гүйцэтгэгч Т.Жамбалцэрэн, мөн яамны Газар тариалангийн бодлогын хэрэгжилтийг зохицуулах газрын ахлах мэргэжилтэн Д.Ёсөн-Эрдэнэ, Барилга, хот байгуулалтын яамны Нийтийн аж ахуйн бодлогын хэрэгжилтийг зохицуулах газрын дарга О.Лхагвацэдэн, Эрүүл мэндийн яамны Эмнэлгийн тусламжийн газрын дарга Я.Буянжаргал нар оролцов.

Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, референт Б.Гандиймаа нар байлцав.


Хууль санаачлагчийн илтгэлийг Сангийн сайд Ч.Хүрэлбаатар, Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Л.Оюун-Эрдэнэ нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Х.Нямбаатар, Н.Амарзаяа, Д.Оюунхорол нарын тавьсан асуултад Сангийн сайд Ч.Хүрэлбаатар, Эрүүл мэндийн сайд Д.Сарангэрэл, Хүнс, хөдөө аж ахуй, хөнгөн үйлдвэрийн яамны Төрийн захиргаа удирдлагын газрын дарга бөгөөд Төрийн нарийн бичгийн даргын үүргийг түр орлон гүйцэтгэгч Т.Жамбалцэрэн нар хариулж, тайлбар хийв.

Г.Занданшатар: Байнгын хорооны саналаар Нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай хуулийн төслийг баталъя гэсэн санал хураалт явуулъя.

Зөвшөөрсөн

30


Татгалзсан

12


Бүгд


42


71.4 хувийн саналаар хууль батлагдлаа.


Нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай хуулийн эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд дээрх хуулийн эцсийн найруулгатай танилцав. /16.32/

Уг асуудлыг 16 цаг 32 минутад хэлэлцэж дуусав.

Улсын Их Хурлын гишүүн Т.Аюурсайхан Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хэлэлцэх асуудлын дараалалд нэмж оруулах талаар горимын санал гаргав.

Г.Занданшатар: Улсын Их Хурлын гишүүн Т.Аюурсайханы гаргасан Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг хэлэлцэх асуудлын дараалалд нэмж оруулъя гэсэн горимын саналыг дэмжье гэсэн санал хураалт явуулъя.

Зөвшөөрсөн

33

Татгалзсан

10

Бүгд


43

76.7 хувийн саналаар горимын санал дэмжигдлээ.

Зургаа. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд /эцсийн хэлэлцүүлэг/
Хэлэлцэж буй асуудалтай холбогдуулан Тагнуулын ерөнхий газрын Тасгийн дарга Л.Энхбаяр, мөн газрын ажилтан Ч.Хүдэрбаяр, Монголбанкны Хууль, эрх зүйн газрын захирал Д.Аюуш, мөн газрын Эрх зүйн бодлогын хэлтсийн ахлах мэргэжилтэн Ө.Мөнх-Ундарга, Санхүүгийн зохицуулах хорооны Захиргаа, удирдлагын газрын захирал Б.Батзориг нар оролцов.


Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Хонгорзул, Б.Баярмаа, референт П.Хулан, Г.Гантулга нар байлцав.


Хуулийн төслийг эцсийн хэлэлцүүлэгт бэлтгэсэн тухай Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн Б.Бат-Эрдэнэ танилцуулав.


Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

Г.Занданшатар: Байнгын хорооны саналаар Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

33

Татгалзсан

9

Бүгд


42

78.6 хувийн саналаар хууль батлагдлаа.

Дээрх хуулийн төсөлтэй хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

33

Татгалзсан

9

Бүгд


42

78.6 хувийн саналаар хууль батлагдлаа.

Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

30

Татгалзсан

12

Бүгд


42

71.4 хувийн саналаар хууль батлагдлаа.

Хуульчийн эрх зүйн байдлын тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

31

Татгалзсан

11

Бүгд


42

73.8 хувийн саналаар хууль батлагдлаа.

Зөрчлийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

31

Татгалзсан

11

Бүгд


42

73.8 хувийн саналаар хууль батлагдлаа.

Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

31

Татгалзсан

11

Бүгд


42

73.8 хувийн саналаар хууль батлагдлаа.

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

31

Татгалзсан

11

Бүгд


42

73.8 хувийн саналаар хууль батлагдлаа.

Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

31

Татгалзсан

11

Бүгд


42

73.8 хувийн саналаар хууль батлагдлаа.

Нягтлан бодох бүртгэлийн тухай хуульд нэмэлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

31

Татгалзсан

11

Бүгд


42

73.8 хувийн саналаар хууль батлагдлаа.

Тагнуулын байгууллагын тухай хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн санал хураалт явуулъя.

Зөвшөөрсөн

30

Татгалзсан

12

Бүгд


42

71.4 хувийн саналаар хууль батлагдлаа.

Терроризмтой тэмцэх тухай хууль хүчингүй болсонд тооцох тухай хуулийн төслийг төслийг бүхэлд нь баталъя гэсэн санал хураалт явуулъя.

Зөвшөөрсөн

30

Татгалзсан

12

Бүгд


42

71.4 хувийн саналаар хууль батлагдлаа.

Уг асуудлыг 16 цаг 45 минутад хэлэлцэж дуусав.

Долоо. Бүгд Найрамдах Хятад Ард Улсын Манжуур хотод Монгол Улсын Консулын газар нээн ажиллуулах тухай Улсын Их Хурлын тогтоолын төсөл

Хэлэлцэж буй асуудалтай холбогдуулан Гадаад харилцааны сайд Д.Цогтбаатар, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Европын газрын захирал М.Цэнгэг, Америк, Ойрхи дорнод, Африкийн газрын захирал Д.Гансүх, Консулын газрын захирал Л.Мөнхтүшиг, Гадаад худалдаа, эдийн засгийн хамтын ажиллагааны газрын дэд захирал Т.Батцэцэг, Хөрш орнуудын газрын дэд захирал Н.Туяацэцэг нар оролцов.

Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, референт Б.Гандиймаа нар байлцав.

Хууль санаачлагчийн илтгэлийг Гадаад харилцааны сайд Д.Цогтбаатар, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Л.Болд нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Х.Нямбаатар, Г.Тэмүүлэн, Д.Тэрбишдагва, Н.Амарзаяа нарын тавьсан асуултад Гадаад харилцааны сайд Д.Цогтбаатар, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Консулын газрын захирал Л.Мөнхтүшиг нар хариулж, тайлбар хийв.

Улсын Их Хурлын гишүүн О.Баасанхүү, Д.Лүндээжанцан, Л.Болд нар үг хэлэв.

Г.Занданшатар: Байнгын хорооны саналаар Бүгд Найрамдах Хятад Ард Улсын Манжуур хотод Монгол Улсын Консулын газар нээн ажиллуулах тухай Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн

29

Татгалзсан

10

Бүгд


39

74.4 хувийн саналаар тогтоол батлагдлаа.

Бүгд Найрамдах Хятад Ард Улсын Манжуур хотод Монгол Улсын Консулын газар нээн ажиллуулах тухай Улсын Их Хурлын тогтоолын эцсийн найруулгыг уншиж танилцуулав. Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. Улсын Их Хурлын гишүүд дээрх тогтоолын эцсийн найруулгатай танилцав. /17.28/ 
Уг асуудлыг 17 цаг 29 минутад хэлэлцэж дуусав. 

Найм. Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төсөл

Хэлэлцэж буй асуудалтай холбогдуулан Гадаад харилцааны сайд Д.Цогтбаатар, Гадаад харилцааны яамны Төрийн захиргааны удирдлагын газрын захирал Н.Анхбаяр, мөн яамны Европын газрын захирал М.Цэнгэг, Америк, Ойрхи дорнод, Африкийн газрын захирал Д.Гансүх, Консулын газрын захирал Л.Мөнхтүшиг, Гадаад худалдаа, эдийн засгийн хамтын ажиллагааны газрын дэд захирал Т.Батцэцэг, Хөрш орнуудын газрын дэд захирал Н.Туяацэцэг нар оролцов.

Хуралдаанд Хууль, эрх зүйн асуудал хариуцсан нарийн бичгийн дарга Н.Цогтсайхан, Аюулгүй байдал, гадаад бодлогын байнгын хорооны ажлын албаны зөвлөх Ш.Амарбаясгалан, референт Б.Гандиймаа нар байлцав.

Хууль санаачлагчийн илтгэлийг Гадаад харилцааны сайд Д.Цогтбаатар, Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Ц.Цогзолмаа нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Д.Тэрбишдагва, О.Батнасан, О.Баасанхүү, Б.Баттөмөр нарын тавьсан асуултад Гадаад харилцааны сайд Д.Цогтбаатар, Гадаад харилцааны яамны Төрийн захиргааны удирдлагын газрын захирал Н.Анхбаяр нар хариулж, тайлбар хийв.


Улсын Их Хурлын гишүүн Т.Аюурсайхан, Б.Бат-Эрдэнэ, Ж.Энхбаяр, Ц.Мөнх-Оргил нар үг хэлэв.


Уг асуудлыг дараагийн хуралдаанаар үргэлжлүүлэн хэлэлцэхээр болов.


Бусад. Улсын Их Хурлын гишүүн Н.Амарзаяагийн урилгаар Өмнөговь аймгийн ахмадуудын төлөөлөл,  иргэдийн төлөөлөл, Баянхонгор аймгийн Өлзийт сумын иргэд, хөдөлмөрчдийн төлөөлөл, Улсын Их Хурлын гишүүн Л.Энхболдын урилгаар Өмнөговь аймгийн Даланзадгад сумын 3 дугаар багийн ахмадуудын төлөөлөл, Улсын Их Хурлын гишүүн Д.Эрдэнэбатын урилгаар Сэлэнгэ аймгийн Сайхан сумын багш, ажилчдын төлөөлөл Төрийн ордон, Улсын Их Хурлын үйл ажиллагаатай танилцав. 
Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга З.Нямцогт, шинжээч Р.Дэлгэрмаа, М.Номиндулам нар хариуцан ажиллав. 


Хуралдаан 6 цаг 09 минут үргэлжилж, ирвэл зохих 75 гишүүнээс 36 гишүүн ирж, 48 хувийн ирцтэйгээр 18 цаг 25 минутад өндөрлөв.
Тэмдэглэлтэй танилцсан:


ЕРӨНХИЙ НАРИЙН


БИЧГИЙН ДАРГА
    Л.ӨЛЗИЙСАЙХАН


Тэмдэглэл хөтөлсөн:


ПРОТОКОЛЫН АЛБАНЫ 
ШИНЖЭЭЧ                Б.БАТГЭРЭЛ

МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ

ЧУУЛГАНЫ 10 ДУГААР САРЫН 10-НЫ ӨДӨР /ПҮРЭВ ГАРАГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Г.Занданшатар: Улсын Их Хурлын эрхэм гишүүдийн өдрийн амгаланг айлтгая. Гишүүдийн ирц бүрдсэн байна. 


Монгол Улсын Их Хурлын 2019 оны намрын ээлжит чуулганы 10 дугаар сарын 10-ны өдрийн нэгдсэн хуралдаан нээснийг мэдэгдье.


Чуулганы нэгдсэн хуралдаанаар хэлэлцэх асуудлыг танилцуулъя.


1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүд. 


2.Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл.


3.Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын Монгол-Германы хамтарсан Ашигт малтмал технологийн их сургууль төслийн Санхүүгийн хамтын ажиллагааны хэлэлцээр болон гэрээг соёрхон батлах тухай хуулийн төсөл.


4.Биологийн олон янз байдлыг хамгаалах ба уур амьсгалын өөрчлөлтөд дасан зохицох нь III төслийн Санхүүгийн хамтын ажиллагааны хэлэлцээрийг соёрхон  батлах тухай хуулийн төсөл.


5.Монгол Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай хуулийн төсөл.


6.Бүгд Найрамдах Хятад Ард Улсын Манжуур хотод Консулын газар нээн ажиллуулах тухай Улсын Их Хурлын тогтоолын төсөл.


7.Бүгд Найрамдах Беларусь Улсын Минск хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төсөл.


8.Арабын Нэгдсэн Эмират Улсын нийслэл Абу Даби хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төсөл. 

9.Өмгөөллийн тухай хуулийн төсөл болон хамт өргөн мэдүүлсэн хуулийн төслүүд.


10.Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төсөл болон Хуульчийн эрх зүйн байдлын тухай хуулийн зарим бүлэг хүчингүй болсонд тооцох тухай хуулийн төсөл.
11.Онцгой албан татвараас чөлөөлөх тухай хуулийн төсөл.

12.Гэрч, хохирогчийг хамгаалах тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл.

13.Шинжлэх ухаан технологийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Засгийн газрын тусгай сангийн тухай хуульд нэмэлт оруулах тухай хуулийн төсөл.

14.Зарим байнгын хорооны бүрэлдэхүүнд өөрчлөлт оруулах тухай асуудал.

15.Ёс зүйн дэд хорооны бүрэлдэхүүнд өөрчлөлт оруулах тухай асуудал.

16.Монгол Улсын Үндсэн хуульд нэмэлт, өөрчлөлт оруулах журмын тухай болон Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслүүд.

17.Эрүүл мэндийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төслүүдийг хэлэлцэнэ.

Хэлэлцэх асуудалтай холбоотой саналтай гишүүн байна уу. Тасаллаа. Бямбацогт гишүүнээр тасаллаа. Бадмаанямбуугийн Бат-Эрдэнэ гишүүн.

Б.Бат-Эрдэнэ: Их Хурлын даргаа, энэ одоо нөгөө сайжруулсан түлштэй холбоотой юмыг ямар хэмжээнд авч үзэж байна. Энийг Их Хурал анхааралдаа авахгүй бол энэ чинь одоо аймшгийн хэмжээнд оччихсон байж байна шүү дээ. Одоо урд шөнө гэхэд жишээлэх юм бол 3 том хүн, 3 хүүхэд угаартсан мэдээтэй байна шүү дээ. Нийтдээ бол энэ чинь нийслэлийн 48 хороог хамарсан ийм асуудлууд яриад байдаг. Бид тухайн үед энэ сайжруулсан түлшийг үйлдвэрлэхтэй холбоотой юм ярьж байхад бид бас санал, байр сууриа илэрхийлж байсан. Тэр Энержи ресурс компанийн хаягдлыг ашиглана гэдэг чинь хаашаа юм болох юм бэ. Наадах чинь бол одоо гангийн зориулалттай, өндөр калоритой нүүрсийг ийм ахуйн хэрэглээнд хэрэглэж болох юм уу, үгүй юу. 

Энэ Багануурын одоо нүүрс чинь бол тэр хорт химийн нэгдлүүд нь зөвшөөрөгдөх хэмжээнээсээ асар өндөр үнэтэй байна шүү гэж тухайн үед Алтанхуягийг энэ Багануурын нүүрсийг Улаанбаатар руу зөөж оруулж ирж, Улаанбаатарын утааг одоо 40, 50 хувь нэмэгдүүлэх энэ ажлыг хийж байхад Их Хурал дээр одоо энэ асуудлыг тавиад л байж байсан. Тэгтэл тэр Энержи ресурс компанийн одоо хаягдал угаасан нүүрсний хаягдлыг нь тэгээд барьцалдуулагчтай холиод ингээд одоо шахмал түлш нэртэй ийм юм хийгээд, тэгээд тэрийгээ одоо улсынхаа нийслэл, нийт хүн амынхаа тал илүү хувь нь амьдарч байгаа энэ Улаанбаатар хотдоо туршаад байдаг. Энэ чинь одоо болохгүй байна гэж нэгэнт тодорхой болчхоод байхад энийг яагаад зогсоодоггүй юм бэ. Энд бол ерөөсөө Монголын төр бол онцгой яаралтай бүр шуурхай, хойшлуулшгүй арга хэмжээ авмаар байх юм. Дэндүү хойрго байна гэж одоо бид үзээд байна. Би энэ Их Хурлын Байнгын хорооны хурлууд дээр би байнга энэ асуудлыг тавьж байгаа юм. Ямар нэгэн одоо цочроо энд арга хэмжээ авч байгаа юм алга. Энэ хийж байгаа одоо албан тушаалтнууд бол байнга өөрснийгөө хамгаалсан, өмгөөлсөн иргэд олон түмэн рүү бурууг чихсэн ийм мэдээллүүд хийгээд байна. Энэ чинь одоо тэр яндангаараа, зуухныхаа амаар утаа алддаг ийм зуухтай чинь хэчнээн арван жил Улаанбаатар хотод амьдраад ирсэн ийм иргэд шүү дээ. 

Тэгтэл өнөөдөр одоо энэ зуухнаасаа болоод байна, яндангаасаа болоод байна, битүүмжлэл алдагдаад байна гээд ингээд яриад байдаг. Гэтэл наад сайжруулсан түлшинд чинь ерөөсөө огт болохгүй одоо тэр хорт нэгдэл, ямар нэгэн буруу юм байгаад байна гэдэг нь тодорхой байгаад байхад энийг яагаад одоо зогсоодоггүй юм бэ. Энэ Багануурын архинаас хордсон 10-аад хүн амь насаа алдсан тэр үед чинь бол Монголын төр одоо бүх холбогдох байгууллагууд ямар түргэн шуурхай одоо ажил арга хэмжээнүүдийг авч явуулж байлаа. Одоо ингээд энэ хүний алтан амь гэдэг чинь ерөөсөө бүр хайхрах эзэн байхгүй, тоохоо больсон юм уу ерөөсөө ямар ч цочрол байхгүй өнөөдрийг хүртэл явах юм. Ийм байж одоо болмооргүй байна. Яаралтай арга хэмжээ авах хэрэгтэй байна гэж би ийм саналыг хэлэх гээд байна.

Г.Занданшатар: Маргааш гишүүдийн асуулт асуулга хариултын цаг байгаа. Улсын Их Хурлын гишүүн Бямбацогтоос шахмал түлшний асуудлаар 9 сарын 26-нд тавьсан асуулгын хариуг сонсохоор төлөвлөж байгаа. Энэ хүрээнд нь шахмал түлштэй холбоотой асуудлыг маргаашийн Засгийн газрын 5 дахь өдрийн үдээс хойших чуулганаар хэлэлцье гэж Шадар сайд Энхтүвшин, бүлгийн дарга Тогтохсүрэн дарга нар ийм саналыг дэвшүүлж, ярилцаж шийдвэрлэсэн байгаа.

Одоо Хаянгаагийн Болорчулуун гишүүн.

Х.Болорчулуун: Баярлалаа. Өнгөрсөн 7 хоногт Их Хурлын даргад Нарантуяа нарын 3 гишүүн Эрүүгийн болон Зөрчлийн хуульд малын хулгайтай тэмцэх асуудлаар нэмэлт, өөрчлөлт оруулахаар өргөн барьсан. Энэ бол хууль бус шүү гэдгийг бас хэлье. Яагаад гэвэл энэ малын хулгайтай тэмцэх асуудлаар орон нутгаас сонгогдсон 24 гишүүн гарын үсэг зураад чуулган эхлэхээр өргөн барихаар товлочихсон байсан. Түүний нэг нь Нарантуяа гишүүн. Гэтэл өөрөө өөрийнхөө  бланкан дээр болгоод хоёр, гурван гишүүн дагуулаад ороод өргөн барьсан байна. Тэр хоёр, гурван гишүүн нь бол мэдээгүй ээ буруу байхгүй. Нарантуяа гишүүн бол мэдэхийн дээдээр мэдэж байгаа. Тэр битгий хэл хоёулхнаа өргөн барья гээд байхаар нь би тийм явдал байж болохгүй ээ. Энэ орон нутгаас сонгогдсон олон гишүүдийн санал энд орсон байгаа гэж хэлж байсан. 

Одоо тэгээд хууль бусаа гэдэг нь яагаад хэлж байна вэ гэхээр энэ хуулийн төслийн үзэл баримтлал, үндэслэл шаардлагыг хувилаад өгчихсөн. Одоо миний бичсэн, бидний бичсэн. Мөн миний нэр дээр ирүүлсэн Засгийн газрын санал, дүгнэлтийг хувилаад өгчихсөн. Мөн Дорнод аймагт хийсэн төслийн хэлэлцүүлгийн тоймыг мөн Болорчулуун мон.сайтаар явуулсан санал асуулгын судалгаа зэргийг бүгдийг нь хувилаад өгчихсөн. Энэ хувилж оргиналаар биш хувилж өгнө гэдэг чинь өөрөө хуулийн зөрчил болж байгаа юм. Энийг Тамгын газрын хуулийнхан ч одоо бид нар алдаа гаргалаа гэдгийг бас хүлээн зөвшөөрч байна. Ийм одоо малын хулгайтай тэмцэх гэсэн биш хулгай хийж байгаа юм шиг хуулийн ийм байдал үзүүлсэн их харамсалтай, бас ёс суртахуунгүй явдал үзүүлсэн явдалд би Нарантуяа гишүүнд харамсаж байна. 

Ялангуяа Засгийн газраас санал ирсэн. Энийг Нарантуяа гишүүн тэр төсөл дээр тусгаагүй байгаа. Энэ юу гэвэл Зөрчлийн хууль руу битгий оруулаач ээ, энэ баривчлах, торгох, ингээд нэг 7 хоногоор баривчлаад өнгөрдөг энэ явдлыг бол халах хэрэгтэй гэсэн саналыг ирүүлсэн байгаа. Ер нь мөрдөс зүүсэн хүн болгон, цагдаагийн хүн бүр  энийг бас эсэргүүцэж байгаа. Иргэд бас эсэргүүцэж байгаа. Эрүүгийн хуулиар чангалж өгөөч ээ гэсэн биш Нарантуяа гишүүн бүр сулруулаад Зөрчлийн хууль руу оруулаад ингээд сулруулчихсан байгаа. Ийм хуулийн зөрчилтэй одоо copyдсон хуулийн төслийг өргөн барьсан шүү Нарантуяа гишүүн өөрийнхөө бланкан дээр. Бүх бланк миний нэр дээр явж байгаа. 24 гишүүн энэ дээр ажилласан. Бид албан ёсоор маргааш одоо энэ малын хулгайтай тэмцэх энэ хуулийн төслийг маргааш өргөн барина шүү гэдгийг танд бас уламжилъя. Баярлалаа.

Г.Занданшатар: Оюунхорол гишүүн. Дуламсүрэнгийн Оюунхорол гишүүн.

Д.Оюунхорол: Баярлалаа. Сая Бат-Эрдэнэ гишүүний асуултад Их Хурлын дарга бол ер нь хариуллаа. Энэ 5 дахь өдрийн чуулганаар Засгийн газрын мэдээллийн цагаар асуулгад хариулж Бямбацогт гишүүний асуулгад хариулах ёстой юм шиг байна. 9 сарын 26-нд Бямбацогт гишүүн энэ түүхий нүүрсний ахуйн хэрэглээний зориулалтаар хэрэглэж байгаа хэрэглээний талаар ер нь бол бас нэлээн одоо гомдол санал байна. Энэ асуудлыг нэг Улсын Их Хурлын чуулганаар хэлэлцье гээд ингээд асуулга тавьсан. Энэ асуулга хойшилсоор байгаа өнөөдрийг хүрчихсэн. Өнөөдөр түүхий нүүрсийг ахуйн хэрэглээний зориулалтаар ашиглаад одоо тодорхой бас ийм сөрөг үр дагаврууд гараад байгаа талаар бид бол 10 сарын 4-өөс 6-ны өдрүүдэд одоо болсон үйл явдлуудын талаар бол маш тодорхой мэдээлэл авч байна. 

Шахмал түлшний хэрэглээтэй холбоотойгоор өнөөдрийн байдлаар 88 айл өрхийн 174 иргэн угаарт өртсөн. Тэдгээрийн 89 нь хүлээн авах тасгаар эмчлүүлсэн. 66 иргэн зөвлөгөө авсан. 12 иргэн хэвтэн эмчлүүлсэн. Мөн 6 иргэн харамсалтайгаар нас барлаа гэсэн ийм статистик тоон мэдээллийг бол мэргэжлийн хяналтын байгууллагуудаас авсан. Тэгэхээр энэ түлшний бүтэц, чанар, стандартын талаар олон нийтийн дунд байгаа энэ мэдээллийг нягтлах, шалгах, нөгөө талаас энэ олон хүн хордож байгаа асуудалтай холбоотой онцгой комисс яг юу хийж байгаа, цаашид ямар арга хэмжээ авах, үнэхээр одоо ингээд цаашдаа энэ нөхцөл байдал хүндрэх үү, яах вэ. Энийг бол маш дэлгэрэнгүй байдлаар дараагийн хийх ажлынх нь төлөвлөгөөтэй хамт Их Хурал дээр бол сонсох нь зүйтэй байна гэж бодож байна. Тийм учраас энэ асуудлыг хэлэлцэх асуудлын дараалал, энэ 7 хоногийн хэлэлцэх асуудлын дараалалд оруулж өгөөч гэж хүсэх гэсэн юм. 

Г.Занданшатар: Октябрийн Баасанхүү гишүүн.

О.Баасанхүү: Баярлалаа. Тэгэхээр миний нэг одоо нэг ажлын хэсэг ахалж байгаа хууль байгаа юм. Тэр хууль маань одоо  дарааллын сүүлд орчихсон байдаг. Гэтэл тэрийг дарааллын эхэн хавьцаа тавьж өгмөөр байна. Тэр нь юу вэ гэвэл Эрүүл мэндийн тухай хууль, Эрүүл мэндийн даатгалын тухай хуульд өөрчлөлт оруулах гээд. Яагаад гэхээр энэ хууль батлагдсанаар бид бас хорт хавдартай тэмцэх бас улсын төсвийн асуудал яригдахаас өмнө бас тодорхой хэмжээний хуулийн хэрэгжилтийг шахаж ажиллах тийм шаардлага байгаа юм. Цаг хугацаа нь.

Хоёрдугаарт нь одоо манай улсад энэ ялангуяа хүн амын 50 хувь нь өнөөдөр Улаанбаатарт байгаа энэ сая гаруй хүний дунд утаатай тэмцэх, угаартай тэмцэх гэдэг ийм 2 том асуудал гарлаа л даа. Засгийн газар утаатай тэмцэж байгаа нь сайн хэрэг. Харин одоо бид угаартай яаж тэмцэх вэ гэдэг асар том аюул энэ бол үндэсний гамшиг боллоо. Монгол Улсын Ерөнхийлөгч байсан хүн эмгэнэл илэрхийлж байна. Би тэгээд ингээд харлаа л даа. Бас Монгол Улсын Ерөнхийлөгч ч эмгэнэл илэрхийллээ. Бүгд зочид буудалтай л даа. Баянгол байна, Ерөнхийлөгч байсан хүн маань  Улаанбаатар зочид буудалтай байна. Өргөө зочид буудалтай байна. Дээрээс нь Вluе Sky байж болж байна. Шангерилла байж байна. Энд одоо нээрээ тоглоомгүй төрөх гэж байгаа ээжүүдийг нээрээ энэ өвөлдөө байлгаж болдоггүй юм уу. Нэгэнт л одоо санаа сэтгэл үнэхээр хэцүү байна шүү дээ. Авахдаа ямар олигтой ч авсан биш. Ар өврийн хаалга, танил тал, МАНАН, мафийн эсрэг тэмцээд яваад байсан тэмцэгч нарын маань одоо хоёрдугаар анги буюу олигархижсан хувьчлалыг олон нийтийн болгоё гэдэг уриан дор одоо тэмцээч ээ. Одоо тэр Миеэгомбын Энхболд дарга бол огцорсон нэгдүгээр анги амжилттай болсон. Одоо хоёрдугаар ангиа хийгээч. Тэр хоёрдугаар анги нь одоо нэг нам байгуулсан юм бол одоо намаараа ч бас тэмцэж болно шүү дээ. Ямар зорилгоор гэх юм бол энэ Петровисийг ч гэсэн одоо олон нийтийн болгож, хямд бензинээ авъя л даа. Нэг компанийн л өмч байгаад байдаг. 

Дээрээс нь одоо энэ нөгөө яриад байгаа одоо нээрээ үнэхээр энэ Улаанбаатар зочид буудал байна. Баянгол зочид буудал байна. Эд нарыгаа одоо олон нийтийн болгож ийм яаралтай үед хэрэглэж болно шүү дээ. Хууль зүйн үүднээсээ ч гэсэн өнөөдөр бас онцгой байдлын үед дайчлан авах боломж байгаа шүү дээ. Өдөр бүрийн дуудлагаар, өдөр бүрийн одоо ний нуугүй хэлэхэд бол түгшүүрийн мэдээ ирээд байна л даа. Өдөрт л 20 хүн, 15 хүн, 50 хүн, 80 хүн угаартлаа гээд байна шүү дээ. Дээрээс нь энэ хүхрийн хүчил чинь Багануур бол 0.2 хувьтай бол 1.9 хувьтай ч гэх шиг химичид бас их нарийн юм яриад байна шүү дээ. Онц байдал зарлах эрх нь Улсын Их Хуралд байгаа шүү дээ. Тэгээд онц байдал зарлаад л одоо ерөөсөө энэ олон нийтийн өмчид одоо энэ хэдэн зочид буудлуудаа аваад, тэртэй тэргүй ард нь олигархууд л байгаа шүү дээ. Авахдаа хулгай хийгээд авсан шүү дээ. Тэгээд тэрийгээ нээрээ үнэхээр энэ төрөх гэж байгаа ээжүүдийг ядаж нэг жил ч гэсэн өнөөдөр шулуухан хэлэхэд байлгаж болдоггүй юм уу. Энэ чинь төрөх ээжүүдийн ирээдүйг бодох чухал болохоос биш төрснөөсөө эхлээд.

Г.Занданшатар: Дэндэвийн Тэрбишдагва гишүүн.

Д.Тэрбишдагва: Баярлалаа. Би одоо гурав, дөрвөн жилийн өмнөөс энэ Монгол Улсын тусгаар тогтнол, аюулгүй байдлын асуудал маш хүнд байдалд байна. Сахилга, хариуцлага, дэг журам гэдэг юм бол алдагдлаа. Ийм учраас Улсын Их Хурлын хаалттай хуралдаан хийж, Монгол Улсын Ерөнхийлөгч Үндэсний аюулгүй байдлын зөвлөлийн гишүүдийгээ сонсож, энд нэг үнэхээрийн Монгол Улсын өмнө тулгараад байгаа хүнд асуудлуудаа нэг ярья гээд хоёр, гурван удаа санал гаргаж, Ерөнхийлөгч мэдээлэл хийж, тэр үед бол үнэхээрийн чиглэл чиглэлээрээ, тусгаар тогтнолын асуудал, хоёр хөршийн бодлого, гадаад хөршийн бодлого, шашин шүтлэгийн асуудал, хар тамхины асуудал гээд ингээд маш олон асуудлуудыг яриад үнэхээр энэ бидэнд чинь нэг энэ болохоо больчхоод байна шүү гэдгийг бол хоёр жил, гурван жилийн өмнөөс ингэж яригдаад, Улсын Их Хурал өөрөө хууль тогтоох дээд байгууллага. Энэ дээр сахилга хариуцлага байх ёстой, өөрснөө хуралдаа, ирцэндээ ирж байх ёстой гээд ингэж олон удаа ярьсан л даа. Тэгээд жаахан нэг ярьсан болоод ингээд өнгөрчихдөг. Тэгээд одоо сахилга, хариуцлагын асуудал бол улам л доордоод, улам л хүндрээд байна шүү дээ.

Хүний амь нас гэдэг хамгийн үнэтэй юм Монголд одоо ерөөсөө үнэгүй болчхоод байна шүү. Хуучин бол ганц хоёр хүний амь нас үрэгдэж байхад бол ер нь сүйд болдог байсан бол одоо ер нь хар тамхиар үхлээ, байшин дээрээс үсэрч үхлээ, аваарь ослоор үхлээ, одоо сүүлд нь баавгайнд алуулж үхээд байна. Тэгээд одоо ингээд энэ утаа униартай бүр бөөн бөөнөөрөө ингээд айхтар үхэл зовлон болоод байна шүү дээ энэ чинь. Тэгээд энийг бол маргааш энэ зүгээр нэг гишүүний асуултад хариулаад өнгөрч болохгүй байх аа. Улсын Их Хурал одоо сахилга, хариуцлагатай байж, дахиад энэ асуудлыг нь нэлээн томоохон хэмжээнд эргэж ярьж, энэ дээрээ нэг эргэж ярьцгаахгүй юм уу. Тэгээд нэг ярьсан болоод, тэгээд үүрэг, чиглэл өгсөн болоод мэдээлэл аваад дуусчихдаг. Энийгээ болимоор байна.

Ийм учраас бол одоо бид хариуцлагатай баймаар байна. Занданшатар дарга болсноос хойш энэ хурууны хээгээр овоо нэг ирц энэ тэр гайгүй болдог байсан. Одоо бол тэгээд л нэг 30, 40 минут, цаг хүлээж байж нэг 38 гишүүнтэй хурал эхэлдэг боллоо. Байнгын хорооны хурлууд 19 хүнтэй байдаг бол арайхийж нэг бүтэн цаг хүлээж байж нэг 10 хүнтэй болж хурал эхэлдэг боллоо. Энэ овоо нэг сахилга, хариуцлага сайжирмаар байсан чинь ерөөсөө болохоо байлаа. Энэ зунжингаа Үндсэн хуулийн асуудал баахан ярилаа. Тэгээд одоо хүртэл Үндсэн хуулийнхаа асуудлыг шийдэж чадахгүй, энийгээ нэг Үндсэн хуулийнхаа асуудлыг нэг тийш нь гаргаад шийдчихье. 62 гишүүн гарын үсэг зурчихсан, 62 гишүүнийхээ асуудлаар ингээд шийдчихье гээд одоо бид зөндөө ярьсан. Тэгээд одоо нэг зөвшилцдөг, ярьдаг, хэлэлцдэг гэсээр байгаад ингээд энэ чинь Үндсэн хуулиа ярьж чадахаа байлаа. Хариуцлага. Тийм учраас энийг Их Хурлаар нэг тусгайлан авч хэлэлцмээр байна шүү.

Г.Занданшатар:  Бямбацогт гишүүн. Сандагийн Бямбацогт гишүүн.

С.Бямбацогт: Гишүүдийнхээ өглөөний амгаланг айлтгая. Улсын Их Хурлын гишүүн үндсэн 3 үүрэгтэй л дээ. Нэгдүгээрт нь, ард түмнийг төлөөлөх, ард түмэн сонгогчдынхоо эрх ашгийг хамгаалах ийм одоо үндсэн том үүрэгтэй. Хоёрдугаарт нь, хууль санаачлах, хуулийг хэрэгжүүлэх, хуулийг боловсруулах, хуулийн төсөл боловсруулах, хэлэлцүүлэх ийм бас одоо үүрэгтэй. Гуравдугаарт нь бол Үндсэн хуулиар олгогдсон хуулийн хэрэгжилтэд хяналт тавих төрийн бодлого, Засгийн газар, Улсын Их Хурлын шийдвэрт хяналт тавих, хэрэгжилтэд хяналт тавих ийм одоо үндсэн үүрэгтэй. Энэ одоо үндсэн 3 үүргийн нэг томоохон хэсэг бол энэ Монгол Улсын Их Хурал, Засгийн газар түүнтэй холбоотой байгууллагуудын гаргасан шийдвэр, шийдвэрийн хэрэгжилтэд хяналт тавих ийм одоо бас үүргээ хэрэгжүүлэх ёстой. Энийгээ бид нар хэрэгжүүлэхдээ асуулт тавих, Байнгын хороон дээр асуулт тавьж, асуултаар хэлэлцүүлэх, чуулган дээр асуулга тавьж, асуулгаар хэлэлцүүлэх ийм одоо хэлбэрээр хэрэгжүүлдэг. 
Асуулга тавьсан асуулга маань бас маргааш хэлэлцэгдэхээр бас болж байгаад талархаж байна. Яах аргагүй одоо утааны асуудлыг, энэ угаарын асуудлыг олон жил ярьсан. Зөвхөн өнөөдөр ч бий болчихсон юм биш. Сүүлийн 20-иод жил яаж энэ Улаанбаатар хотын утааг алга болгох вэ, сүүлдээ одоо 21 аймаг, Улаанбаатар хотын утааг бүр Монгол Улсын хэмжээнд утаатай болчихсон. Энийгээ хэрхэн, яаж шийдэх вэ гэж үе үеийн Засгийн газар, үе үеийн Улсын Их Хурлаас онцгой анхаарч ирсэн. Сая бол бас сайжруулсан шахмал түлш гаргаад, үүнийгээ хэрэгжүүлэх, нэвтрүүлэх явцад одоо бас асуудал нэлээн гарч байна. Үүнтэй холбоотой асуудлыг өнгөрсөн хавраас хойш бид нар бас ярьж, хөөцөлдөж, араас нь асуулга тавьж явж байгаа.  

Асуулга маргааш сонсоход одоо бас юу гэдэг юм бас хууль зөрчилдөж байна гэсэн асуудал ярьж магадгүй. 9 сарын 27-нд тавьсан асуулгын хариу сарын дараа одоо 10 сарын 27-нд хариу нь ирэх ёстой. Хариу хугацаанаасаа өмнө бид нар бэлдэх бололцоогүй гэдэг байдлаар Засгийн газар битгий хандаасай. Улсын Их Хурлын Тамгын газар бас хугацаа нь болоогүй асуудлыг наагуур нь одоо бас хэлэлцүүлэх нь хууль зөрчлөө гэдэг байдлаар битгий хандаасай. Яах аргагүй нийгмийн тулгамдсан асуудал болсон Монголын ард иргэдийг Улаанбаатартаа иргэдийг ялангуяа бухимдуулсан онцгой анхаарал тавих ийм одоо үндэсний гамшгийн хэмжээнд болж байгаа асуудал болж байгаа. Тийм болохоор маргаашийн асуулгыг бид нар яаж, хэрхэн, яаж зохион байгуулах вэ гэдэг дээр одоо Улсын Их Хурлын Тамгын газар, Байнгын хороод, агаар орчны бохирдлыг бууруулахад Дэд хороо гээд бас байж байгаа. Энэ байгууллага илүү анхаарч ажиллаасай. Засгийн газар бас өнөөдөр энэ асуулгадаа хариултыг яаралтай бэлдэж өгч, маргааш 15 цагаас асуулга явуулах бололцоо боломжийг бүрдүүлж өгөөч ээ. Ийм байдлаар одоо бас бид анхаарал тавихгүй бол цаг үеийн асуудал дээр маш онцгой анхаарал тавьж ажиллахгүй бол болохгүй байна.

Тийм болохоор ийм байдлаар хууль зөрчихгүй, зөрчиж байна гэдэг байдлаар биш онцгой асуудал учраас бид нар бас анхаараад явъя гэдэг байдлаар зохион байгуулалтыг хэрэгжүүлэх бололцоо боломжийг асуулгыг тавих бололцоо боломжийг бүрдүүлж өгөөч ээ гэдэг дээр холбогдох байгууллагууд анхаарахыг бас хүсэж байна. 

Г.Занданшатар: Гишүүд хэлэлцэх асуудалтай холбогдуулж үг хэлж дууслаа. Гишүүдийн яриад байгаа Улаанбаатар хотын агаарын бохирдол, түүнтэй холбоотой асуудал бол яах аргагүй цаг үеийн тулгамдсан асуудлаа. Тэгэхдээ энийг Дэгийн тухай хууль, Улсын Их Хурлын тухай хуульд нийцүүлж асуулгад хариулах хэлбэрээр маргааш шийдвэрлэе гэж хэлсэн. Тэгээд Засгийн газар энэ дээр хууль зөрчигдөх асуудал бол байхгүй. Харин гагцхүү Засгийн газраас Даваасүрэн сайдад тавьсан асуулга байгаа учраас Даваасүрэн сайд эсвэл Шадар сайд Цэрэнбат сайд, холбогдох сайд нар мэдээлэл хийх, асуулгын хариултад, асуулга тавьсан хүн нь ийм сайд нар байгаа юм. Ингэж хариулт өгч энэ асуудлыг хэлэлцэнэ. 

Улсын Их Хурлын гишүүн Намсрайн Амарзаяагийн урилгаар Өмнөговь аймгийн ахмадуудын төлөөлөл Улсын Их Хурлын үйл ажиллагаа, төрийн ордонтой танилцаж байна. Ахмадууддаа эрүүл энх, сайн сайхныг хүсэн ерөөе. Улсын Их Хурлын гишүүдийн нэрийн өмнөөс. Өмнөговь аймгийн Баяндалай, Гурвантэс, Мандал-Овоо, Ноён сумдаас хүрэлцэн ирсэн ахмадууд байна. Ахмадууддаа эрүүл энх, аз жаргал, сайн сайхныг хүсэн ерөөе. Улсын Их Хурлын гишүүдийн нэрийн өмнөөс. 

Одоо хэлэлцэх асуудалдаа орно.

Нэг. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийн анхны хэлэлцүүлгийг явуулна. 

Төслийн анхны хэлэлцүүлгийг явуулсан талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын эрхэм гишүүн Бадмаанямбуугийн Бат-Эрдэнэ танилцуулна. Индэрт урьж байна. 10 цаг 45 минут болж байна. 

Б.Бат-Эрдэнэ: Улсын Их Хурлын дарга, эрхэм гишүүд ээ,

Монгол Улсын Засгийн газрын 2019 оны 7 дугаар сарын 6-ны өдөр Улсын Их Хуралд өргөн мэдүүлсэн Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурал 2019 оны 10 дугаар сарын 4-ний өдрийн нэгдсэн хуралдаанаараа хэлэлцэж төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ.

Аюулгүй байдал, гадаад бодлогын байнгын хорооны 2019 оны 4 дүгээр тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаан, Байнгын хорооны хуралдаанаар хэлэлцүүлэх, бэлтгэл хангах, санал дүгнэлт гаргах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Б.Бат-Эрдэнэ, бүрэлдэхүүнд Улсын Их Хурлын гишүүн Баделхан, Оюундарь, Цогзолмаа, Ундраа болон ажлын дэд хэсгийн бүрэлдэхүүнд холбогдох бусад албан тушаалтнууд орж ажиллалаа. 
Аюулгүй байдал, гадаад бодлогын байнгын хороо 2019 оны 10 дугаар сарын 9-ний өдрийн хуралдаанаараа Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, уг төсөлтэй холбогдуулан ажлын хэсгээс гаргасан нэр томьёог тодорхой болгох, хуулийн төслийн зүйл, хэсэг заалтыг уялдуулах, ойлгомжтой томьёолох хориг арга хэмжээний жагсаалтыг ялгамжтай тодорхойлох зэрэг саналыг хэлэлцэж дэмжсэн болно.

Түүнчлэн Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөлтэй хамт өргөн мэдүүлсэн Эрүүгийн хуульд нэмэлт, өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Хуульчийн эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаарх Хууль зүйн байнгын хорооны санал, дүгнэлт болон зарчмын зөрүүтэй саналыг хэлэлцсэн.

Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаарх Байнгын хорооны санал, дүгнэлт болон зарчмын зөрүүтэй саналуудыг нэгтгэн томьёолж та бүхэнд тараасан болно.

Улсын Их Хурлын эрхэм гишүүд ээ, 

Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулсан талаарх Аюулгүй байдал, гадаад бодлогын байнгын хорооны санал дүгнэлт болон зарчмын зөрүүтэй саналын томьёоллыг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа.

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? Алга байна. Одоо Байнгын хорооноос гаргасан зарчмын зөрүүтэй саналын томьёоллоор санал хураана. Зарчмын зөрүүтэй саналын томьёоллыг дэмжсэн, дэмжээгүй 3 хүртэлх гишүүн үг хэлж болно. Зарчмын зөрүүтэй саналуудаа.

Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн талаарх зарчмын зөрүүтэй саналын томьёоллын Аюулгүй байдал, гадаад бодлогын байнгын хороо дэмжсэн саналуудаар эхлээд санал хураалт явуулъя. 

1.Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн цаашид төслийн гэх 1 дүгээр зүйлийн 1.1 дэх хэсгийн Монгол Улсад гэснийг хасах. Санал гаргасан Б.Бат-Эрдэнэ, Х.Баделхан, Оюундарь, Цогзолмаа, Ундраа. Цаашид ажлын хэсэг гэнэ.

Санал хураалт явуулъя. Гишүүд санал хураалтад бэлтгээрэй. Байнгын хорооны дэмжсэн энэ саналыг дэмжье гэсэн томьёоллоор санал хураалт явуулна. Санал хураалт явуулъя.

Санал хураалтад 52 гишүүн оролцож, 33 гишүүн дэмжиж, 62.5 хувийн саналаар санал дэмжигдлээ.

2.Төслийн 2 дугаар зүйлийн 2.1 дэх хэсгийн эдгээртэй нийцүүлэн гаргасан хууль тогтоомжоос гэснийг энэ хууль болон эдгээр хуультай нийцүүлэн гаргасан хууль тогтоомжийн бусад этгээд гэж өөрчлөх. Санал гаргасан ажлын хэсэг. Санал хураалт явуулъя. Билэгт гишүүн ээ саналаа өгөөрэй. Санал хураалт.

Санал хураалтад 52 гишүүн оролцож, 29 гишүүн дэмжиж, 55.8 хувийн саналаар санал дэмжигдлээ.

3.Төслийн 3 дугаар зүйлийн 3.1.1 дэх заалтын нөлөөлөх гэснийг нөлөөлөн гэж өөрчлөх. Санал гаргасан ажлын хэсэг. Санал хураалт. Асуулт байхгүй. Дэмжсэн, дэмжээгүй санал байгаа. 

Санал хураалтад 53 гишүүн оролцож, 32 гишүүн дэмжиж, 60.4 хувийн саналаар энэ санал дэмжигдлээ.

Зарчмын зөрүүтэй саналын томьёоллоор санал хурааж байхад дэмжсэн, дэмжээгүй 3 хүртэлх гишүүн үг хэлнэ. Асуулт асуух зүйл байхгүй. Дэмжсэн, дэмжээгүй 3 хүртэлх гишүүн бол байгаа. Дэмжсэн, дэмжихгүй байна гэсэн үг хэлнэ гэсэн үг.

4.Төслийн 3 дугаар зүйлийн 3.1.4 дэх заалтын аливаа гэснийг хууль                  бус гэж өөрчлөх. Санал гаргасан ажлын хэсэг. Санал хураалт явуулъя.

Санал хураалтад 53 гишүүн оролцож, 32 гишүүн дэмжиж, 60.4 хувийн саналаар энэ санал дэмжигдлээ. 

5.Төслийн 3 дугаар зүйлийн 3.1.17 дахь заалтыг доор дурдсанаар өөрчлөн найруулах:

3.1.17.хориг арга хэмжээний жагсаалт гэж Нэгдсэн Үндэстний Байгууллагын Аюулгүйн зөвлөлөөс гаргасан тогтоолын дагуу үй олноор хөнөөх зэвсэг дэлгэрүүлэх болон терроризмтой тэмцэхтэй холбоотой баталсан хүн, хуулийн этгээдийн жагсаалтыг;  Санал гаргасан ажлын хэсэг. Санал хураалт явуулъя. 


Санал хураалтад 54 гишүүн оролцож, 30 гишүүн дэмжиж, 55.6 хувийн саналаар энэ санал дэмжигдлээ. 


Энхболд гишүүн ээ, Өмнөговь. 

Улсын Их Хурлын гишүүн Намсрайн Амарзаяагийн урилгаар Өмнөговь аймгийн ахмадуудын төлөөлөл, иргэдийн төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэндээ Улсын Их Хурлын гишүүдийн нэрийн өмнөөс эрүүл энх, аз жаргал, сайн сайхныг хүсэн ерөөе. 

Санал хураалт. 6.Төслийн 3 дугаар зүйлд доор дурдсан агуулгатай 3.1.18 дахь заалт нэмэх:

3.1.18.дотоодын жагсаалт гэж үй олноор хөнөөх зэвсэг дэлгэрүүлэх болон терроризмтой тэмцэхтэй холбоотойгоор терроризмтой тэмцэх чиг үүрэг бүхий байгууллагын саналыг үндэслэн Засгийн газраас баталсан хүн, хуулийн этгээдийн жагсаалтыг; Санал гаргасан ажлын хэсэг. Санал хураалт.


Санал хураалтад 54 гишүүн оролцож, 37 гишүүн дэмжиж, 68.5 хувийн саналаар санал дэмжигдлээ.


7.Төслийн 3 дугаар зүйлийн 3.1.18, 3.1.19 дэх заалтын /хууль бусаар олж авсан хоёрдмол зориулалттай бараа, бүтээгдэхүүн/ гэснийг болон үй олноор хөнөөх зэвсэг дэлгэрүүлэх зорилгоор хоёрдмол зориулалттай бараа, бүтээгдэхүүнийг гэж тус тус өөрчлөх. Санал гаргасан ажлын хэсэг. Санал хураалт. 


Санал хураалтад 54 гишүүн оролцож, 39 гишүүн дэмжиж, 72.2 хувийн саналаар санал дэмжигдлээ. 

8.Төслийн 6 дугаар зүйлийн 6.1.10 дахь заалт, 12 дугаар зүйлийн 12.1.3 дахь заалтын олон нийтийн гэснийг болон бусад гэж тус тус өөрчлөх. Санал гаргасан ажлын хэсэг. 

Нямдорж гишүүн, Мөнхбат гишүүн нар суудалдаа суугаарай. Санал хураалт. 

Санал хураалтад 53 гишүүн оролцож, 32 гишүүн дэмжиж, 60.4 хувийн саналаар санал дэмжигдлээ.


9.Төслийн 6 дугаар зүйлийн 6.2 дахь хэсгийг доор дурдсанаар өөрчлөн найруулах:

6.2.Энэ хуулийн 6.1.1-д заасан терроризмын нөхцөл байдлыг үнэлэхдээ бүс нутаг, улс оронд үйлдэгдсэн, үйлдэгдэж болзошгүй терроризм, түүний чиг хандлага, арга хэлбэр, аюул занал, эрсдэлд дүн шинжилгээ хийж, олон улсын байгууллагын зэвсэг дэлгэрүүлэх болон терроризмтой тэмцэх бодлого, үйл ажиллагааг харгалзан дүгнэлт гаргана. Санал гаргасан ажлын хэсэг. Санал хураалт.
Санал хураалтад 53 гишүүн оролцож, 34 гишүүн дэмжиж, 64.2 хувийн саналаар санал дэмжигдлээ. 

10.Төслийн 8 дугаар зүйлийн 8.1.1 дэх заалтын ажиллагаанд хяналт тавьж, энэ талаар гэснийг ажиллагааны талаар гэж өөрчлөх. Санал гаргасан ажлын хэсэг. Санал хураалт. Баасанхүү гишүүн суудалдаа. 

Санал хураалтад 52 гишүүн оролцож, 31 гишүүн дэмжиж, 59.6 хувийн саналаар санал дэмжигдлээ. 

11.Төслийн 8 дугаар зүйлийн 8.1.3 дахь заалтын дүрэм, журам, баримт бичгийг гэснийг дүрмийг гэж өөрчлөх. Санал гаргасан ажлын хэсэг. Санал хураалт. 

Санал хураалтыг хүчингүй болголоо. За Жамбалын Ганбаатар гишүүн үг хэлнэ. Дэмжсэн, дэмжээгүй бол үг хэлнэ. 

Ж.Ганбаатар: Гоё үг хэлнэ. За дэмжиж байгаа. Дэмжиж байгаагаа хэлье ямар ч байсан дэмжиж байгаа.  Энэ Санхүүгийн зохицуулах хорооны эрх зүйн байдлын тухай хуульд энэ хуулийг дагаад өөрчлөлт орж байгаа. Энэ хуулиар бол үнэт металл, үнэт чулуу эсвэл тэдгээрийг хийсэн эдлэлийн арилжаа эрхлэгчдийн үйл ажиллагаанд Санхүүгийн зохицуулах хороо хяналт тавина. 

Хоёрдугаарт, үл хөдлөх эд хөрөнгө зуучлалын байгууллагын үйл ажиллагаанд бас хяналт тавина. Санхүүгийн зохицуулах хороо. Энийгээ одоо хэт их бизнесийн үйл ажиллагаанд халдсан маягаар бүр ингээд үг, үсгийн араас хөөцөлдөөд явчхав даа. Хууль одоо дагаж байгаа хууль маань, гол хууль маань терроризмтой тэмцэх тухай хууль шүү. Тэгэхгүй бол тэгээд бизнесийг хаасан маягаар одоо ингээд энийгээ ингээд шал өөр чиглэлийн үйл ажиллагаатай хольж хутгаад ингээд явчих вий дээ. Би одоо бүр албан ёсоор энэ үгийг заавал хэлье гэж бодож байгаа юм. Энэ хүмүүстэй би бас өрөөндөө уулзсан. Тэр үл хөдлөх хөрөнгө гэхээрээ тэр зуучлалын үйл ажиллагаанд хяналт тавина гэж байгаа юм. Тэгээд баахан тусгай зөвшөөрөл болгоод, тэгээд тэр тусгай зөвшөөрлүүд нь баахан хураамжтай болоод, терроризмтой тэмцэх биш одоо бизнесийн байгууллагуудтай тэмцэх болчхов оо гэж би бас болгоомжилж байгаа шүү. 

Эртээд Баасанхүү гишүүн хэлж байсан л даа. Монголд бол одоо арай ч гэмээр л юу байгаа юм л даа. Монгол бол одоо ямар бүх зүйлийг дэмждэг тийм улс бол биш шүү дээ. Тэр 13 улс байгаа тэр хар жагсаалтад байгаа. Тэрийг би эртээд хэлээч гэсэн надад бол тэр Мозамбик, Шриланк хоёроос бусдыг нь хэлэхгүй байна лээ л дээ. Тэр мэдэхгүй ээ, мэдэхгүй. Тэр бараг хүн сонсоогүй улсуудын нэр байна лээ гээд. Тэгээд хүн сонсоогүй улсуудын нэрийг одоо тийм нэрүүдийн 14-т орж бичигдэнэ гэдэг бол за яах вэ энэ чиглэлээр бүгд ярьсан учраас би бас давхардуулж яриад яах вэ. Зүгээр эндээс гарч байгаа энэ Санхүүгийн зохицуулах хорооныхоо хуулийг яг энэ хуультайгаа уялдуулж ашиглаарай гэж энэ хоёр заалтыг. Би хатуу хэллээ шүү. Тэгэхгүй бол шал өөр чиглэлтэй хольж хутгаад, бизнесийн үйл ажиллагааг хаасан боосон, тусгай зөвшөөрөл олгосон. Тэгэхгүй бол энэ тийм төдөн тэрбум төгрөгийн хураамжтай гэдэг юм уу ийм байдлаар асуудалд хандвал энэ хууль чинь өөрөө шал өөр хууль болж хувирна шүү гэдгийг анхааруулж хэлье. Дэмжиж байгаа. Баярлалаа.

Г.Занданшатар: За санал хураалт явуулна. Ганбаатар гишүүн дэмжиж үг хэллээ. Одоо санал хураалт.

Санал хураалтад 51 гишүүн оролцож, 33 гишүүн дэмжиж, 64.7 хувийн саналаар энэ санал дэмжигдлээ.


12.Төслийн 9 дүгээр зүйлийн 9.1.3 дахь заалтын зэвсэг дэлгэрүүлэх гэсний өмнө хуульд өөрөөр заагаагүй бол гэж нэмэх. Санал гаргасан ажлын хэсэг. Санал хураалт.


Санал хураалтад 51 гишүүн оролцож, 31 гишүүн дэмжиж, 60.8 хувийн саналаар санал дэмжигдлээ. 



13.Төслийн 9 дүгээр зүйлд доор дурдсан агуулгатай 9.1.9 дэх заалт нэмэх:

9.1.9.хоёрдмол зориулалттай бараа, бүтээгдэхүүний жагсаалт батлах. Санал гаргасан ажлын хэсэг. Санал хураалт. Тэрбишдагва гишүүн суудалдаа. Саналаа өг. 

Санал хураалтад 51 гишүүн оролцож, 30 гишүүн дэмжиж, 58.8 хувийн саналаар энэ санал дэмжигдлээ. 


14.Төслийн 10 дугаар зүйлийн 10.1.2 дахь заалтын санал, дүгнэлтийг Засгийн газарт өгөх гэснийг саналаа Засгийн газарт хүргүүлэх гэж өөрчлөх. Санал гаргасан ажлын хэсэг. Санал хураалт.


Санал хураалтад 51 гишүүн оролцож, 27 гишүүн дэмжиж, 52.9 хувийн саналаар энэ санал дэмжигдлээ. 


15.Төслийн 10 дугаар зүйлийн 10.1.3 дахь заалтын хүн гэсний өмнө хуульд заасны дагуу гэж нэмэх. Санал гаргасан ажлын хэсэг. Санал хураалт.


56.9 хувийн саналаар энэ санал дэмжигдлээ.



16.Төслийн 10 дугаар зүйлийн 10.1.5 дахь заалтын галт гэснийг хасах, мөн заалтын ашиглагдахаас гэсний дараа терроризм болон зэвсэг дэлгэрүүлэхийг санхүүжүүлэхээс гэж нэмэх. Санал хураалт.


60.8 хувийн саналаар энэ санал дэмжигдлээ.


17.Төслийн Гуравдугаар бүлгийн гарчигт терроризмтой гэсний өмнө зэвсэг дэлгэрүүлэх болон гэж, 11 дүгээр зүйлийн 11.1 дэх хэсэг, 12 дугаар зүйлийн 12.1.1, 12.1.3, 12.1.9 дахь заалтууд, 13 дугаар зүйлийн 13.2.1 дэх заалт, 14 дүгээр зүйлийн 14.1.1 дэх заалтын терроризмтой гэсний өмнө зэвсэг дэлгэрүүлэх болон гэж тус тус нэмэх. Санал гаргасан ажлын хэсэг. Санал хураалт.


60.8 хувийн саналаар энэ санал дэмжигдлээ.

18.Төслийн 13 дугаар зүйлийн гарчиг, 13 дугаар зүйлийн 13.1 дэх хэсгийн Терроризмтой гэснийг Зэвсэг дэлгэрүүлэх болон терроризмтой гэж, 14 дүгээр зүйлийн гарчиг, 14 дүгээр зүйлийн 14.1 дэх хэсгийн терроризмоос гэснийг зэвсэг дэлгэрүүлэх болон терроризмоос гэж, 12 дугаар зүйлийн 12.2 дахь хэсэг, 13 дугаар зүйлийн 13.1.1 дэх заалтын терроризмоос гэснийг зэвсэг дэлгэрүүлэх болон терроризмоос гэж тус тус өөрчлөх. Санал гаргасан ажлын хэсэг. Санал хураалт.

63.5 хувийн саналаар энэ санал дэмжигдлээ.

20.Төслийн 14 дүгээр зүйлийн 14.1.5 дахь заалтын хориг арга хэмжээний гэснийг хориг арга хэмжээний болон дотоодын гэж, мөн зүйлийн 14.1.5 гэснийг 14.2 гэж тус тус өөрчлөх. Санал гаргасан ажлын хэсэг. Санал хураалт. 

Санал хураалтад 52 гишүүн оролцож, 34 гишүүн дэмжиж, 65.4 хувийн саналаар энэ санал дэмжигдлээ. 

19.Төслийн 11 дүгээр зүйлийн 11.5 дахь хэсгийн Зөвлөл эрх хэмжээнийхээ хүрээнд зөвлөмж, үүрэг, даалгавар, чиглэл өгөх бөгөөд гэснийг хасах. Санал гаргасан ажлын хэсэг. Санал хураалт. 

61.5 хувийн саналаар санал дэмжигдлээ.

Дараагийн заалт. Төслийн 16 дугаар зүйлийн 16.5 дахь хэсгийг хасах. Санал гаргасан ажлын хэсэг. Санал хураалт. 

Санал хураалтад 52 гишүүн оролцож, 37 гишүүн дэмжиж, 71.2 хувийн саналаар санал дэмжигдлээ. 

22.Төслийн 23 дугаар зүйлийн 23.2 дахь хэсгийн хориг арга хэмжээний гэсний дараа болон дотоодын гэж нэмэх. Санал гаргасан ажлын хэсэг. Санал хураалт. 

Санал хураалтад 52 гишүүн оролцож, 34 гишүүн дэмжиж, 65.4 хувийн саналаар санал дэмжигдлээ.

23.Төслийн 23 дугаар зүйлийн 23.3, 23.5 дахь хэсэг, 24 дүгээр зүйлийн 24.1.2, 24.1.3 дахь заалтын хориг арга хэмжээний гэсний дараа болон дотоодын гэж тус тус нэмэх гэдэг чинь. Санал гаргасан ажлын хэсэг. Санал хураалт.

63.5 хувийн саналаар энэ санал дэмжигдлээ.

24.Төслийн 23 дугаар зүйлийн 23.6 дахь хэсгийн Төрийн байгууллага, хүн, хуулийн этгээд хориг арга хэмжээний гэснийг хүн, хуулийн этгээд аливаа үйлчилгээ үзүүлэхдээ хориг арга хэмжээний болон дотоодын гэж, мөн хэсгийн эсхүл гэснийг болон гэж тус тус өөрчлөх. Санал гаргасан ажлын хэсэг. Санал хураалт. 

62.7 хувийн саналаар энэ санал дэмжигдлээ.

25.Төслийн 24 дүгээр зүйлийн 24.1.1 дэх заалтыг доор дурдсанаар өөрчлөн найруулах:

24.1.1.тодорхой террорист үйлдэл, үйл ажиллагаагаар хязгаарлахгүй хориг арга хэмжээний болон дотоодын жагсаалтад орсон хүн, хуулийн этгээдийн өмчлөл буюу хяналтаа тогтоосон бүхий л мөнгөн хуримтлал, бусад хөрөнгө; Санал гаргасан ажлын хэсэг. Санал хураалт. 


58.8 хувийн саналаар энэ санал дэмжигдлээ.


Одоо найруулгын саналын томьёоллоор санал хураалт явуулна. 

1.Төслийн 9 дүгээр зүйлийн 9.1.2 дахь заалт, 12 дугаар зүйлийн 12.1.1 дэх заалтын тэмцэх гэсний дараа тухай гэж тус тус нэмэх. Санал гаргасан ажлын хэсэг. Санал хураалт.

Санал хураалтад 51 гишүүн оролцож, 29 гишүүн дэмжиж, 56.9 хувийн саналаар санал дэмжигдлээ.

2.Төслийн 9 дүгээр зүйлийн 9.1.1 дэх заалтын хууль тогтоомжид нийцүүлэн үндэсний хөтөлбөр, дүрэм, баримт бичгийг боловсруулах гэснийг боловсруулах, хууль тогтоомжид нийцүүлэн үндэсний хөтөлбөр, баримт бичгийг гэж, мөн зүйлийн 9.1.3 дахь заалтын тэмцэхэд гэснийг тэмцэх талаар гэж, мөн зүйлийн 9.1.8 дахь заалтын Хориг арга хэмжээний гэснийг дотоодын гэж, 11 дүгээр зүйлийн 11.7 дахь хэсгийн нийслэлд гэснийг нийслэл дэх гэж, мөн зүйлийн 11.8 дахь хэсгийн хуудастай байна гэснийг хуудас хэрэглэнэ гэж, 12 дугаар зүйлийн 12.1.4 дэх заалтын гишүүн гэснийг гишүүнд танилцуулах гэж, 13 дугаар зүйлийн 13.2 дахь хэсгийн хамаарах гэснийг багтдаг гэж, 15 дугаар зүйлийн 15.1.1 дэх заалтын байгууллагыг гэснийг хуулийн этгээдийг гэж, 16 дугаар зүйлийн 16.2 дахь хэсгийн цөм цацраг гэснийг цацраг идэвхт гэж, 19 дүгээр зүйлийн 19.1 дэх хэсгийн 22 дугаар зүйлийн 22.4-т заасан хойшлуулшгүй гэснийг 22.4 дүгээр зүйлд заасан гэж, мөн зүйлийн 19.2.2 дахь заалтын ашиглах, түүнд гэснийг ашиглахад гэж, 20 дугаар зүйлийн 20.1 дэх хэсгийн үйлдэл гэснийг үйлдлийг гэж, мөн хэсгийн зогсоогдсон гэснийг зогсоосон гэж, мөн хэсгийн байдал арилсан гэснийг байдлыг арилгасан гэж, 22 дугаар зүйлийн 22.3 дахь хэсгийн террорист үйлдлийн сөрөг тусгай ажиллагаанд оролцох гэснийг энэ хуулийн 16.1-д заасан байгууллагын гэж, мөн хэсгийн зөрүү гэснийг зөрүү болон гэж, сэргээх боломжоор хангах гэснийг сэргээхтэй гэж, 23 дугаар зүйлийн 23.2 дахь хэсгийн этгээдийн хөрөнгийн хөдөлгөөнийг зогсоох гэснийг хүн, хуулийн этгээдийн хөрөнгийг царцаах гэж, 23 дугаар зүйлийн 23.4 дэх хэсгийн хуулийн этгээдийн эсрэг гэснийг хуулийн этгээдтэй холбогдуулан гэж тус тус өөрчлөх. Санал гаргасан ажлын хэсэг. Санал хураалт. 

Санал хураалтад 52 гишүүн оролцож, 33 гишүүн дэмжиж, 63.5 хувийн саналаар санал дэмжигдлээ.

Зочид танилцуулъя. Баянхонгор аймгийн Өлзийт сумын иргэд хөдөлмөрчдийн төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэнд Улсын Их Хурлын гишүүдийн нэрийн өмнөөс эрүүл энх, сайн сайхныг хүсэн ерөөе. 

3.Төслийн 3 дугаар зүйлийн 3.1.14 дэх заалтын чиг гэснийг, 12 дугаар зүйлийн 12.1.7 дахь заалтын энэ хуулийн 6.1.5-д заасан чиглэлийн дагуу гэснийг тус тус хасах. Санал гаргасан ажлын хэсэг. Санал хураалт. Эрдэнэбат гишүүн суудалдаа суугаарай. 

Санал хураалтад 52 гишүүн оролцож, 29 гишүүн дэмжиж, 55.8 хувийн саналаар санал дэмжигдлээ.

Одоо Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийн хамт өргөн мэдүүлсэн хуулийн төслүүдийн талаарх зарчмын зөрүүтэй саналын томьёоллоор санал хураалт явуулна. 

Нэг. Эрүүгийн хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 

Аюулгүй байдал, гадаад бодлогын байнгын хороо дэмжсэн саналууд байна. 


1.Төслийн 1 дүгээр зүйлийг доор дурдсанаар өөрчлөн найруулах:


1 дүгээр зүйл. 2015 оны 12 дугаар сарын 03-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:

 Тайлбар: Энэ зүйлд заасан объект барьцаалсан гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. 

Нямбаатар гишүүн үг хэлнэ.

Х.Нямбаатар: Би дэмжиж хоёр үг хэлье. Нэгдүгээрт, энэ хамт өргөн мэдүүлсэн хуулийн төслийг боловсруулсан энэ ажлын хэсгийн нөхдүүд энэ байгууллагын удирдлагууд цаашдаа энэ хуулийн төслийн бичилт энэ хууль зүйн техник талдаа анхаараач ээ. Энэ хамт өргөн мэдүүлсэн төсөл дээр өчигдөр Байнгын хороон дээр Байнгын хорооны нэр бүхий гишүүд санал гаргаж, бараг өргөн барьсан төслийг бүхэлд нь өөрчилж, зарчмын зөрүүтэй санал хураалгаж ингэж янзалсан. Энэ чинь бас төрийн байгууллага, хууль тогтоох байгууллагад өргөн мэдүүлж байгаа энэ төслийнхөө утга найруулга, хууль зүйн техник талдаа анхаарч ажиллаарай гэж бүхэл бүтэн хуулийн хэлтэс том, албадууд ажиллаж байгаа шүү дээ. Тэгээд цаашид ийм асуудал байвал бид нар Хууль зүйн байнгын хороон дээр цаашид асуудлыг буцаана шүү. Гарцаа байхгүй Монгол Улс саарал жагсаалтад орчих ийм эрсдэл байгаа учраас өнөөдөр энэ хуулийг цаг алдалгүй батлах шаардлагатай гэж үзсэн учраас өчигдөр арга буюу бид нар Байнгын хороон дээр засан сайжруулж, ингээд өнөөдөр чуулганы хуралдаан дээр санал хураалгах гээд ингээд байж байна нэгдүгээрт.

Хоёрдугаарт, ер нь энэ манай энэ байгууллага Монголбанк, Сангийн яам, бусад энэ одоо саарал жагсаалттай холбоотой Хэрэг эрхлэх газар энэ тэр Их Хурал бол ерөөсөө баталж өгөөрэй гэсэн хууль болгоныг баталж өгч байгаа. Шөнө оройгүй хуралдаад, шаардлагатай гэсэн бүх хууль эрх зүйн актуудыг гаргаж өгч байгаа юм. Тэгээд энэ саарал жагсаалт гэдэг энэ асуудлаасаа бид нар гарах тэр хууль зүйн боломжуудыг хэр эрэлхийлж байгаа юм. Хэрвээ энэ цаашдаа саарал жагсаалтад орвол ямар үр дагавар гарах вэ. Түүнээс үүдэн гарах үр дагаврыг хэн хариуцлагыг хүлээх вэ гэдгийг цаашид бас энэ чуулганы хуралдаан дээр асуудал хариуцсан хүмүүс маш тодорхой үүрэг хариуцлагаа ухамсарлаж яриарай. 

Бид нар 2016 онд Улсын Их Хурлын гишүүний тангаргаа өргөсөн цагаас хойш саарал жагсаалттай холбоотой маш олон хууль эрхийн актууд, мөнгө угаах терроризмтой тэмцэх, үй олноор нь хөнөөх зэвсэг дэлгэрүүлэхтэй тэмцэх энэ эрх зүйн акт болгонд нэгдэж орж, түүнтэй уялдуулан үндэсний дотоодын хууль тогтоомжуудаа шинэчлэн найруулах ийм ажлуудыг хийж байгаа. Гэтэл ФАТФ-аас өгсөн 41 шаардлагаас өнөөдрийг хүртэл одоо 2 шаардлага нь дутуу гэдэг ийм асуудал бас яригдсаар л байгаа. Саарал жагсаалтад орвол бүгдээрээ хохирно шүү. Тийм учраас дээр дурдсан тэр байгууллагын удирдлагууд, асуудал хариуцсан сайд, дарга нар маань энэ чуулганы нэгдсэн хуралдаан дээр энэ саарал жагсаалттай холбоотой эрсдэлээс гарах ямар боломжууд байгаа, ямар үр дүнд хүрэх гэж байгаа гэдгээ бас нэг ярих ийм шаардлага байгаа. Их Хурлын даргаа энийг бас та онцгойлж, бас Их Хурлын гишүүдийг мэдээллээр хангах, асуудал хариуцсан хүмүүсээр энийг мэдээлэл хийлгэх ийм шаардлагатай байгааг хэлье.

Г.Занданшатар: Ажлын хэсэг хууль боловсруулсан улсууд энэ хуулийн найруулга, хууль зүйн техникт анхаарахгүй бол ийм олон найруулгын болон агуулгын зарчмын зөрүүтэй саналын томьёоллоор санал хураагдаж байна гэдэг бол хууль хэрхэн боловсрогдсоныг харуулж байгаа шүү. Одоо санал хураалтаа үргэлжлүүлнэ. 


2.Төсөлд доор дурдсан агуулгатай 2 дугаар зүйл нэмэх:

2 дугаар зүйл. Эрүүгийн хуулийн 29.11 дүгээр зүйлийн 1 дэх хэсгийн хуримтлуулсан гэсний дараа өөрчилсөн гэж нэмсүгэй. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн санал байна. Санал хураалт.
56.9 хувийн саналаар энэ санал дэмжигдлээ.

Төслийн 1 дүгээр зүйлийг доор  дурдсанаар өөрчлөн найруулах.

1 дүгээр зүйл. 2015 оны 12 дугаар сарын 3-ны өдөр баталсан Эрүүгийн хуулийн 29.8 дугаар зүйлд доор дурдсан агуулгатай тайлбар нэмсүгэй:

 Тайлбар: Энэ зүйлд заасан объект барьцаалсан гэж тээврийн хэрэгсэл, барилга байгууламж, хүн амын амьдралыг хангах болон олон улсын хамгаалалтад байдаг объект барьцаалсан үйлдлийг ойлгоно. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн санал. Санал хураалт явуулъя. 

68.5 хувийн саналаар санал дэмжигдлээ.

3.Төслийн 2 дугаар зүйлийг доор дурдсанаар өөрчлөн найруулж, 3 дугаар зүйл болгох:

3 дугаар зүйл. Эрүүгийн хуулийн дараах зүйл, хэсгийг доор дурдсанаар өөрчлөн найруулсугай:

1/20.2 дугаар зүйл:
20.2 дугаар зүйл.Террорист үйл ажиллагаанд уриалах, түүнийг нийтийн 

өмнө зөвтгөх, хатгах

1.Терроризмын суртал ухуулга явуулсан, эсхүл түүнийг дэлгэрүүлсэн, эсхүл террорист үйл ажиллагаа явуулахыг уриалсан, эсхүл олон нийтийн өмнө зөвтгөсөн, эсхүл бусад этгээдийг хатгасан бол нэг жилээс таван жил хүртэл хугацаагаар хорих ял шийтгэнэ.

2.Энэ зүйлийн 1 дэх хэсэгт заасан гэмт хэргийг төрийн албан хаагч үйлдсэн бол таван жилээс арван хоёр жил хүртэл хугацаагаар хорих ял шийтгэнэ.

2/29.8 дугаар зүйлийн 1 дэх хэсэг:

1.Төр, олон улсын байгууллагаас тодорхой шийдвэр гаргуулах, гаргасан шийдвэрийг өөрчлүүлэх, шийдвэр гаргахаас татгалзуулах зорилгоор галт зэвсэг, тэсэрч дэлбэрэх, цөмийн бодис, цацраг идэвхт хаягдал, хими, биологийн хортой, аюултай бодис, цахим сүлжээ, техник хэрэгсэл, тусгайлан бэлтгэсэн зэвсгийн чанартай зүйлийг ашиглаж, ашиглахаар заналхийлж хүн амыг айдаст автуулсан; галдан шатаасан, хүн хулгайлсан, хүн, объект барьцаалсан, хүнийг алсан, эрүүл мэндэд хохирол учруулсан; зэвсэгт мөргөлдөөний нөхцөлд сөргөлдөгч аль нэг талд идэвхтэй оролцоогүй хүний амь бие, бие махбодод халдсан хүнийг арван хоёр жилээс хорин жил хүртэл хугацаагаар, эсхүл бүх насаар хорих ял шийтгэнэ.


3/29.10 дугаар зүйл:

29.10 дугаар зүйл.Терроризмыг санхүүжүүлэх

1.Террорист этгээд, террорист үйлдэл, террорист үйл ажиллагаанд зарцуулагдахыг урьдчилан мэдсээр байж шууд шууд бусаар эд хөрөнгө хуримтлуулсан, өөрчилсөн, шилжүүлсэн, зарцуулсан бол таван жилээс арван хоёр жил хүртэл хугацаагаар хорих ял шийтгэнэ.

2.Энэ гэмт хэргийг хориг арга хэмжээг зөрчиж үйлдсэн бол найман жилээс арван таван жил хүртэл хугацаагаар хорих ял шийтгэнэ.

3.Энэ гэмт хэргийг хориг арга хэмжээг зөрчиж хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг албадан татан буулгана.

4.Энэ зүйлийн 1 дэх хэсэгт заасан гэмт хэргийг хуулийн этгээдийн нэрийн өмнөөс, хуулийн этгээдийн ашиг сонирхлын төлөө үйлдсэн бол хуулийн этгээдийг тодорхой төрлийн үйл ажиллагаа явуулах эрх хасаж нэг зуун хорин мянган нэгжээс дөрвөн зуун мянган нэгжтэй тэнцэх хэмжээний төгрөгөөр торгоно.


Тайлбар: Энэ зүйлд заасан хориг арга хэмжээ гэж Нэгдсэн Үндэстний Байгууллагын Аюулгүйн зөвлөлийн тогтоолоор батлагдсан терроризмтой тэмцэх болон үй олноор хөнөөх зэвсэг дэлгэрүүлэхтэй тэмцэхтэй холбоотой санхүүгийн хориг арга хэмжээ, түүнчлэн Засгийн газраас терроризмтой тэмцэх чиг үүрэг бүхий байгууллагын саналыг үндэслэн баталсан жагсаалтад орсон хүн, хуулийн этгээдийн эсрэг санхүүгийн хориг арга хэмжээ авч хэрэгжүүлэхийг ойлгоно.

Энэ зүйлд заасан гэмт хэргийн талаар төрийн зохих байгууллагад сайн дураараа мэдэгдсэн, учирч болзошгүй хохирлоос урьдчилан сэргийлэхэд туслалцаа үзүүлсэн иргэний үйлдэл нь өөр гэмт хэргийн шинжгүй бол ялаас чөлөөлнө. Энэ зүйлийн 1, 3 дахь хэсэгт энэ тайлбар хамаарахгүй. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн.

За Бат-Эрдэнэ гишүүн, Энх-Амгалан гишүүдээр үг тасаллаа. Бадмаанямбуугийн Бат-Эрдэнэ гишүүн үг хэлнэ. Дэмжсэн, дэмжээгүй гэдгээ л тодорхой хэл.

Б.Бат-Эрдэнэ: Баярлалаа. Дэмжиж байгаа. Тэгээд би бол энэ дээр түрүүн Нямбаатар даргын хэлээд байгаатай бол санал нэг байгаа. Хууль зүйн байнгын хорооны даргын хэлээд байгаа. Бид энэ Аюулгүй байдал, гадаад бодлогын байнгын хорооноос байгуулагдсан ажлын хэсэг гэхэд одоо нийтдээ бол энэ чинь 25 за бараг 50 шахам саналыг хураасан шүү. Тийм учраас бол энэ хууль боловсруулж байгаа, боловсруулж оруулж ирж байгаа энэ байгууллагууд бол анхаарах ёстой гэдэг дээр бол санал нэг байгаа. За дээр нь одоо нэг нэмж хэлэх юм бол энэ Засгийн газраас одоо оруулж ирж байгаа асуудлуудаа энэ цаг хугацааны хувьд нэлээн тооцож, тэгээд энэ хуульд заасан шалгуур үзүүлэлтүүдийг нь хангаад, ингээд одоо хуулийнх нь дагуу оруулж ирэх хэрэгтэй. Цаг хугацаа тулгаад одоо ингээд шаарддаг, шахдаг тэгээд сүүлдээ одоо бүр агсан хөлчүү тавьдаг ийм байдлаар бол юм явж болохгүй шүү. 

Аюулгүй байдал, гадаад бодлогын байнгын хорооны дарга Аюурсайхан бол харин энэ дээр одоо зарчмын хатуу шаардлага тавьж байгаа, хатуу байр суурьтай байгаа. Би энийг бол зөв гэж ингэж үзэж байгаа шүү. Хууль зүйн байнгын хороо энэ мэргэжлийн байнгын хорооных нь дэмжсэн энэ саналуудаараа бол энэ дагалдаж энэ хуультай дагалдаж орж ирж байгаа хуулийн саналуудыг бол бид авсан байгаа. Энэ дээр бол ямар нэгэн асуудал байхгүй ээ гэж. 

Түрүүн Ганбаатар гишүүн асуугаад байна лээ. Энэ үл хөдлөх, үнэт металлын худалдаатай холбоотой энэ Санхүүгийн зохицуулах хороонд эрх олгож байгаа юм байна. Энэ дээр анхаараарай гэж. Тэр асуудлыг бол анхаарахын зэрэгцээгээр ер нь бол одоо энэ асуудлыг нь хийж шийдэж өгөхгүй бол манай энэ холбогдох байгууллагууд бол удаа дараа энэ тайлангаа хамгаалж байгаад, энэ чинь одоо 40 зөвлөмж гаргачихсан байхад тэрийг нь бол ер нь нэлээн дөхүүлчихсэн байна шүү дээ. 11 шалгуур үзүүлэлтийн 4 нь бол буцаж ирсэн. Тэгээд 4 дотор бол одоо энэ үл хөдлөх, энэ үнэт металлын худалдааг хянахтай холбоотой зайлшгүй хийж хэрэгжүүлэх ийм шаардлагууд ирчихсэн байгаа учраас энэ хуульд нь бол өөрчлөлт оруулж байгаа. 

Ер нь зүгээр төсөв зардал айхтар нэмэгдээд байх юм бол энэ хууль дээр бага юм байна лээ. Тагнуулын ерөнхий газар бол өөрийнхөө батлагдсан төсөв орон тоондоо бол ажил зохион байгуулж байгаа. Санхүүгийн зохицуулах хороонд бол энэ одоо бараг 7 мянга гаруй аж ахуйн нэгж байгууллагууд дээр хяналт тавих энэ үүргийг хэрэгжүүлэхэд бол 10-аад хүний орон тоо санхүүтэй холбоотой юм байгаа юм байна лээ. Ер нь бол одоо энэ эцэст нь хэлэхэд бол тэр энэ ФАТФ-ийн одоо тэр саарал жагсаалттай холбоотой юм яриад байхад бол тэр Оюу толгойтой холбоотой юм яригдаад байгаа. Энэ бол тэрэн дээр ямар нэгэн байдлаар холбогдохгүй юм байна лээ шүү. Одоо хариуцаж байгаа албан тушаалтнууд бол хариуцлагатай мэдэгдсэн гэж ойлгож байгаа шүү. Энэ чинь бол явж явж цаад талд нь юу байна вэ гэхээр манай одоо эрх мэдэлтэй улс төрчдийн нөгөө АНУ, энд тэнд өчнөөнөөр нь хаус, орд харш, шилтгээн авсан энэ үл хөдлөхтэй холбоотой асуудал чинь бол тэр мөнгө угаах, тэгээд одоо терроризмтой холбоотой асуудлаар чинь Монгол Улсыг тэр чигээр нь.
Г.Занданшатар: Зочид танилцуулъя. Улсын Их Хурлын гишүүн Лувсангийн Энхболдын урилгаар Өмнөговь аймгийн Даланзадгад сумын 3 дугаар багийн ахмадуудын төлөөлөл Улсын Их Хурлын үйл ажиллагаа, төрийн ордонтой танилцаж байна. Улсын Их Хурлын гишүүдийн нэрийн өмнөөс ахмадууддаа эрүүл энх, сайн сайхныг хүсэн ерөөе. 

Одоо Бямбасүрэнгийн Энх-Амгалан гишүүн үг хэлнэ.

Б.Энх-Амгалан: Энэ хуулийг бол бүхэлд нь дэмжиж байгаа. Гэхдээ энэ хуулийг санаачлаад хийгээд явж байгаа ажлын хэсгийнхэнд бас нэг хэдэн зүйлийг анхааруулахгүй бол болохгүй нь ээ. Нэгдэх асуудал нь бол энэ хуулийг дагалдаад үндэсний хөтөлбөр, дүрэм журам баахан баримт бичиг боловсруулах юм байна. Яг үнэнийг хэлэхэд бол Монгол Улс ийм салан тусгаарлах шашны болоод терроризмын аюул өнөөдөр яг хоолойд тулчхаагүй байгаа. Монгол Улс үй олноор хөнөөх зэвсэг үйлдвэрлэдэггүй. Үй олноор хөнөөх зэвсэг болон цөмийн зэвсгийг дэлгэрүүлэх, үйлдвэрлэх, тараахын эсрэг байдаг. Гэтэл бид нар одоо өөрсдөө яг ийм хууль гаргаад сууж байна л даа. Тэгээд яг энэ хуулийн үндсэн дотор бол энэ санхүүжүүлэх асуудлыг хориг арга хэмжээ авна, хөрөнгийг нь зогсооно, хөрөнгийг нь царцаана гээд ингээд Монгол Улсынхаа иргэдийн өмч хөрөнгийг иж бүрэн бүртгэх, цааш нь ингээд санхүүгийн тайлан тооцоонд оруулах, тэгээд яваандаа энийг бол бас өсөн дэлгэрүүлэхэд нь бүх юмаа одоо тайлагнах ийм шаардлага хэрэгцээ л гарч ирчхээд байгаа юм. Тэгээд дотоодын жагсаалт гаргах юм байна. 

Тэгээд энэ хоёрдмол зориулалттай бараа бүтээгдэхүүн явуулах юм байна. Энийг хориглох юм байна. Тэгээд энэ маань цаашлаад энэ чинь үг үсэг нь байж байгаа юм. Цахим сүлжээ байна. Техник хэрэгсэл, технологийн асуудал байна. Энэ холбоо дохиоллын асуудал байна. IT байна, сансар судлал байна, хими, физик, технологийн асуудлууд байна. Энийг чинь нутагшуулах гэхээр Монгол Улсыг цаашид нь одоо ингээд үндэсний үйлдвэрлэлийг хөгжүүлж, улс орны хөгжилд онцгой ач холбогдолтой ийм үйлдвэрлэлийг хөгжүүлэх гэхээр хоёрдмол зориулалттай бараа бүтээгдэхүүн оруулж ирлээ гэдэг нэрийн доор хаагдчих вий дээ. Энийг онцгой анхаараарай. Тэгээд үйлдвэрлэл хөгжиж болдоггүй. Ингээд одоо үндэсний үйлдвэрлэл болоод бусад шинжлэх ухаан, технологийн шинэ ололтуудыг ашиглах гэхээр ашиглаж болдоггүй ийм нөхцөл байдал руу оруулчих вий дээ гэдэг ийм болгоомжлол байна. Энийг та бүхэн анхаараарай. 

Хуулийн 20.2.29 дээр тэр цахим сүлжээ техник хэрэгсэл гээд байгаа. Энэ чинь явж байгаад хөгжилд чөдөр тушаа болчих вий дээ гэдгийг бас би энд сануулмаар байгаа юм. Энийг анхаарна биз. Дээр нь бас энэ терроризмыг суртал ухуулга явуулж байгаа, дэлгэрүүлж байгаа, уриалан дуудаж байгаа, хатгаж байгаа ийм этгээдүүдэд бол хариуцсан одоо оногдуулах ялыг бол нэмэх хэрэгтэй. Энэ 5 жил багадна. Терроризмтой гадаад улсууд тэмцэхдээ бол тэд нарыг устгадаг шүү дээ. Бид нар 5 жил хорино гэж ямар юм байдаг юм. Үнэхээр тэрийг дэмжиж байгаа үндэсний аюулгүй байдалд ноцтой нөлөөлж байгаа ийм асуудал яригдаж байгаа бол тэд нарт хатуу хариуцлага тооцох ёстой. Дэлгэрүүлж байгаа, сурталчилж байгаа, уриалан дуудаж байгаа, хатгаж байгаа энэ асуудлууд үндэсний аюулгүй байдал, эв нэгдэлд ноцтойгоор нөлөөлж байгаа бол энэ дээр хатуу хариуцлага тооцох ёстой. Энэ 20.2 дээр бол 5 жил хүртэл гэчихсэн байна лээ. Энийг бол бас та нар эргэж хараарай гэж хэлмээр байна. Баярлалаа.

Г.Занданшатар: Гишүүд үг хэлж дууслаа. Одоо санал хураалт явуулна. Санал хураалт.

Санал хураалтад 50 гишүүн оролцож, 30 гишүүн дэмжиж, 60.0 хувийн саналаар санал дэмжигдлээ.

Одоо Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. Аюулгүй байдал, гадаад бодлогын байнгын хороо. 

Эрүүгийн хуулийн нэмэлт, өөрчлөлтийн 4-ийг дуусгах юм байна. 

4.Төслийн 3 дугаар зүйлийг доор дурдсанаар өөрчлөн найруулж, 4 дүгээр зүйл болгох:

4 дүгээр зүйл. Эрүүгийн хуулийн 20.1 дүгээр зүйлийн гарчгийг Террорист үйлдлийн талаар зориуд худал мэдээлэх гэж, 29.8 дугаар зүйлийн гарчгийг Террорист үйлдэл хийх гэж, 29.9 дүгээр зүйлийн гарчгийг Террорист үйлдэлд бэлтгэх гэж, мөн зүйлийн 1 дэх хэсгийн Террор гэснийг Террорист гэж, мөн зүйлийн тайлбар хэсгийн Террор ажиллагааг гэснийг Террорист үйлдлийг гэж, террор ажиллагааг гэснийг террорист үйлдлийг гэж, 29.11 дүгээр зүйлийн 2 дахь хэсгийн торгох ял шийтгэнэ гэснийг торгож, хуулийн этгээдийг албадан татан буулгана гэж тус тус өөрчилсүгэй. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн санал. Санал хураалт явуулъя.

60.0 хувийн саналаар энэ санал дэмжигдлээ.

Одоо Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай хуулийн төслийн талаарх Аюулгүй байдал, гадаад бодлогын байнгын хороо дэмжсэн зарчмын зөрүүтэй саналын томьёоллоор санал хураалт явуулна. 


1.Төслийн 1 дүгээр зүйлийг доор дурдсанаар өөрчлөн найруулах:

 1 дүгээр зүйл. Эрүүгийн хэрэг хянан шийдвэрлэх тухай хуулийн 6.1 дүгээр зүйлийн 1 дэх хэсгийн 1.1 дэх заалтын 20.1 Террор үйлдэх талаар зориуд худал мэдээлэх гэснийг 20.1 Террорист үйлдлийн талаарх зориуд худал мэдээлэх гэж, 20.2 Террор ажиллагаанд уриалах, түүнийг нийтийн өмнө зөвтгөх гэснийг Террорист үйл ажиллагаанд уриалах, түүнийг нийтийн өмнө зөвтгөх, хатгах гэж, 29.8 Террор үйлдэх гэснийг 29.8 Террорист үйлдэл хийх гэж, 29.9 Террор үйлдэхэд бэлтгэх гэснийг 29.9 Террорист үйлдэлд бэлтгэх гэж, 29.10 Террор үйлдэхийг санхүүжүүлэх дугаар гэснийг 29.10 Терроризмыг санхүүжүүлэх, 29.11 Үй олноор хөнөөх зэвсэг дэлгэрүүлэхийг санхүүжүүлэх дүгээр гэж өөрчилсүгэй. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн санал. Санал хураалт явуулъя.

Санал хураалтад 51 гишүүн оролцож, 33 гишүүн дэмжиж, 64.7 хувийн саналаар энэ санал дэмжигдлээ.

Гурав. Хуульчийн эрх зүйн байдлын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулна. 

Аюулгүй байдал, гадаад бодлогын байнгын хороо дэмжсэн санал байна. 

1.Төслийн 1 дүгээр зүйлийг доор дурдсанаар өөрчлөн найруулах:

1 дүгээр зүйл. Хуульчийн эрх зүйн байдлын тухай хуулийн 63 дугаар зүйлд доор дурдсан агуулгатай 63.11 дэх хэсэг нэмсүгэй:

63.11.Мэргэжлийн хариуцлагын хороо нь хуульчийн мэргэжлийн үйл ажиллагаа явуулах эрх бүхий этгээдээс Мөнгө угаах болон терроризмыг санхүүжүүлэхтэй тэмцэх тухай хуулийн 4.1.9-т заасан мэдээлэх үүргээ биелүүлж байгаад хяналт тавьж, хэрэгжилтийг хангуулж ажиллана. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт. 

Санал хураалтад 52 гишүүн оролцож, 31 гишүүн дэмжиж, 59.6 хувийн саналаар санал дэмжигдлээ.

Дөрөвдүгээр хууль. Дөрөвт. Зөрчлийн тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол. 

Аюулгүй байдал, гадаад бодлогын байнгын хороо дэмжсэн саналаар санал хураалт явуулъя.

1.Төслийн гарчгаас нэмэлт гэснийг хасах. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт явуулъя.

53.8 хувийн саналаар санал дэмжигдлээ.
2.Төслийн 1 дүгээр зүйлийн 1 дэх заалтын төрийн гэсний дараа холбогдох гэж, мөн заалтын өгөх, сэргийлэх гэсний дараа эсхүл гэж тус тус нэмж, 2 дахь заалтын санхүүжүүлэх гэсний дараа эсхүл гэж нэмж, мөн заалтын бол зөрчлийн үнийн дүнтэй тэнцэх хэмжээний гэснийг нь эрүүгийн хариуцлага хүлээлгэхээргүй бол зөрчил үйлдэхэд ашигласан гэж өөрчилж, 3 дахь заалтын нэн гэснийг хасах. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт.

59.6 хувийн саналаар санал дэмжигдлээ.

3.Төслийн 1 дүгээр зүйлийн 4 дэх заалтыг доор дурдсанаар өөрчлөн  найруулах:
4.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг даруй царцаагаагүй нь эрүүгийн хариуцлага хүлээлгэхээргүй бол царцаагаагүй хөрөнгийн үнийн дүнтэй тэнцэх хэмжээний хөрөнгө, орлогыг хурааж, хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно.

5.Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг тагнуулын байгууллагад 24 цагийн дотор мэдээлэх үүргээ биелүүлээгүй бол хүнийг тодорхой төрлийн үйл ажиллагаа явуулах эрх хасаж, нэг зуун хорин мянган нэгжээс дөрвөн зуун мянган нэгжтэй тэнцэх хэмжээний төгрөгөөр торгоно.

Тайлбар: энэ зүйлд заасан хориг арга хэмжээ гэж, Нэгдсэн Үндэстний байгууллагын аюулгүйн зөвлөлийн тогтоолоор батлагдсан Терроризмтой тэмцэх болон үй олноор хөнөөх зэвсэг дэлгэрүүлэхтэй тэмцэхтэй холбоотой санхүүгийн хориг арга хэмжээ. Түүнчлэн Засгийн газраас терроризмтой тэмцэх чиг үүрэг бүхий байгууллагын саналыг үндэслэн баталсан жагсаалтад орсон хүн, хуулийн этгээдийн эсрэг санхүүгийн хориг арга хэмжээ авч хэрэгжүүлэхийг ойлгоно. Энэ зүйлд заасан гэмт хэргийн талаар төрийн зохих байгууллагад сайн дураараа мэдэгдсэн. Учирч болзошгүй хохирлоос урьдчилан сэргийлэхэд туслалцаа үзүүлсэн иргэний үйлдэл нь өөр гэмт хэргийн шинжгүй бол ялаас чөлөөлнө. 

Энэ зүйлийн 1, 3 дахь хэсэгт энэ тайлбар хамаарахгүй. Улсын Их Хурлын гишүүн Л.Энхболд, Хууль зүйн байнгын хороо дэмжсэн.

За 5-ыг дахиад уншъя. 

Хориг арга хэмжээний жагсаалтад орсон хүн, хуулийн этгээд, тэдгээрийг санхүүжүүлдэг этгээдийн өмчлөл, эсхүл хяналтад байгаа хөрөнгийг тагнуулын байгууллагад 24 цагийн дотор мэдээлэх үүргээ биелүүлээгүй бол хүнийг хорин мянган нэгжтэй тэнцэх хэмжээний төгрөгөөр, хуулийн этгээдийг хоёр зуун мянган нэгжтэй тэнцэх хэмжээний төгрөгөөр торгоно. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн санал. Санал хураалт явуулъя.


54.0 хувийн саналаар санал дэмжигдлээ.

4.Төслийн 1 дүгээр зүйл буюу 5.10 дугаар зүйлийн 2, 4 дэх хэсгийн Хориг арга хэмжээний гэсний дараа болон дотоодын гэж нэмэх. Санал гаргасан Улсын Их Хурлын гишүүн Т.Аюурсайхан. Аюулгүй байдал, гадаад бодлогын байнгын хороо дэмжсэн. Санал хураалт.

56.0 хувийн саналаар санал дэмжигдлээ.

Тав. Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. 

Аюулгүй байдал, гадаад бодлогын байнгын хороо дэмжсэн саналаар санал хураалт явуулъя. 

1.Төслийн 1 дүгээр зүйлийн 6.18 дугаар зүйлийн гэснийг 1.8 дугаар зүйлийн 6.18 дахь заалтын гэж, 6.19 дүгээр зүйлийн гэснийг 1.8 дугаар зүйлийн 6.19 дэх заалтын гэж, мөн зүйлийн 4 дэх гэснийг 4, 5 дахь гэж тус тус өөрчлөх. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт. 

56.0 хувийн саналаар санал дэмжигдлээ.

2.Төслийн 1 дүгээр зүйлээс 3 гэснийг тус тус хасах. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт.

58.0 хувийн саналаар санал дэмжигдлээ.

Зургаа. Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томьёолол.

Аюулгүй байдал, гадаад бодлогын байнгын хороо дэмжсэн санал. 

1.Төслийн 2 дугаар зүйлийн 3 дахь заалт буюу 3 дугаар зүйлийн 3.1.11 дэх заалтыг доор дурдсанаар өөрчлөн найруулах:

4/3 дугаар зүйлийн 3.1.11 дэх заалт

3.1.11. үй олноор хөнөөх зэвсэг дэлгэрүүлэхийг санхүүжүүлэх гэж Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн 3.1.19 –д заасныг; Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт. 


Санал хураалтад 50 гишүүн оролцож, 26 гишүүн дэмжиж, 52.0 хувийн саналаар санал дэмжигдлээ.


Улсын Их Хурлын эрхэм гишүүн Дондогдоржийн Эрдэнэбатын урилгаар Сэлэнгэ аймгийн Сайхан сумын багш, ажилчдын төлөөлөл Улсын Их Хурлын үйл ажиллагаа, төрийн ордонтой танилцаж байна. Та бүхэнд сайн сайхныг хүсэн ерөөе. Эрдэнэбат гишүүнийг дуудаарай. 

2.Төслийн 2 дугаар зүйл гэснийг 3 дугаар зүйл гэж, 3 дугаар зүйл гэснийг 2 дугаар зүйл гэж тус тус өөрчлөх. Санал гаргасан Улсын Их Хурлын гишүүн Л.Энхболд, Хууль зүйн байнгын хороо дэмжсэн. Санал хураалт. 

Болорчулуун гишүүн суудалдаа санал хураалт. Батнасан гишүүн, Болорчулуун гишүүн хоёр. За Аюурсайхан гишүүн горимын санал гаргана.

Т.Аюурсайхан: Хууль зүйн байнгын хороо болон Аюулгүй байдал, гадаад бодлогын байнгын хороо дэмжсэн саналууд явж байгаа. Энэ саналууд бүгдээрээ яг нэг багц цогцоороо авч байгаа, явж байгаа ийм саналууд байгаа. Тийм учраас гишүүдийг бас хариуцлагатай байж, энэ санал хураалтад хариуцлагатай оролцоно уу гэж хүсэхээр байна. Тэгээд энэ бас л одоо бидний яриад байгаа Монгол Улсыг ФАТФ-ийн саарал жагсаалтад орох эсэх эрсдэл үүсэж байгаа. Тэгээд энэ Улсын Их Хурлын дарга болон холбогдох Байнгын хороонд энэ дээр онцгой анхаарч, Улсын Их Хурлаас бол хариуцсан ажлаа цаг хугацаанд нь, шуурхай хийж байгаа шүү. Тийм учраас одоо.

Г.Занданшатар: Энх-Амгалан дарга санал хураалт.

Т.Аюурсайхан: Засгийн газраас ч гэсэн бас нэлээн олон гишүүд харагдаж байна. Энийг нь бол бас сайшааж байна. Энэ оруулж байгаа асуудлуудаа бас цаг хугацаанд нь, хариуцлагатай, энэ хууль эрх зүйн хувьд өндөр чадамжтайгаар асуудалдаа цааш цаашдаа бас хандаж байх нь зүйтэй байна. Улсын Их Хурал дээр 2016 оноос хойш энэ Монгол Улсын олон улсын өмнө байгууллагуудын өмнө хүлээсэн үүргээ биелүүлэхэд маш олон хууль тогтоомжуудыг цаг хугацаанд нь бас баталж явж байгаа. Тэгээд энэний нэг нь одоо энэ Үй олноор хөнөөх зэвсэг дэлгэрүүлэх болон терроризмын эсрэг хууль тогтоомж хамт өргөн мэдүүлсэн, дагалдах хууль тогтоомж явж байгаа. Тэгээд энэ санал хураалтыг хүчингүй болгох горимын санал гаргаж байна. Дахин санал хураана уу. 
Гишүүд одоо анхааралтай хандаж, санал хураалтад хариуцлагатай хандаач ээ. Тэгээд маргааш бид энэ эцсийн хэлэлцүүлгийг Улсын Их Хурлын чуулганы нэгдсэн хуралдаанаар эцэслэн батлахын тулд энэ Байнгын хороо, ажлын хэсэг бүх нөөц боломжоо дайчилж ажиллаж байгаа. Тийм учраас энэ одоо нийтийнхээ, улс орныхоо төлөөх гэсэн энэ хөдөлмөрийг үнэлж, хариуцлагатай хандаач ээ гишүүд маань.   

Г.Занданшатар: Батнасан гишүүн суудалдаа. Аюурсайхан гишүүний гаргасан горимын саналаар санал хураалт явуулна. Мөнх-Оргил гишүүн суудалдаа. 

Аюурсайхан гишүүний гаргасан горимын саналаар өмнөх санал хураалтыг хүчингүйд тооцох тухай санал хураалт явуулъя. Санал хураалт.

Санал хураалтад 50 гишүүн оролцож, 32 гишүүн дэмжиж, 64.0 хувийн саналаар өмнөх санал хураалтыг хүчингүйд тооцлоо. 

Дахин санал хураалт явуулна. Санал хураалт хүчингүй болсон учраас.

2.Төслийн 2 дугаар зүйл гэснийг 3 дугаар зүйл гэж, 3 дугаар зүйл гэснийг 2 дугаар зүйл гэж тус тус өөрчлөх. Санал гаргасан Улсын Их Хурлын гишүүн Лувсангийн Энхболд. 

Энхболд гишүүн Өмнөговь аймгийнхнаас орж ирээрэй. Санал гаргачхаад өөрөө алга байна. За санал хураалтад гишүүд бэлэн үү. Болорчулуун гишүүн суудалдаа суу санал хураалт явуулъя. Түрүүн дахиад унагаасан. Санал хураалт. 

Санал хураалтад 50 гишүүн оролцож, 31 гишүүн дэмжиж, 62.0 хувийн саналаар энэ санал дэмжигдлээ.

Долоо. Одоо Санхүүгийн зохицуулах хорооны эрх зүйн байдлын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёоллоор санал хураана.  

Аюулгүй байдал, гадаад бодлогын байнгын хороо дэмжсэн санал байна. Одоо 5-хан санал үлдсэн. Гишүүд анхааралтай оролцоорой.

1.Төслийн 1 дүгээр зүйлийн 1 дэх хэсэг буюу 3 дугаар зүйлийн 3.1.81, 3.1.82 гэсэн дугаарыг 3.1.9, 3.1.10 гэж тус тус өөрчлөх. Санал гаргасан ажлын хэсэг. 

Мөнх-Оргил гишүүн үг хэлнэ.

Ц.Мөнх-Оргил: Баярлалаа. Саналыг дэмжиж байгаа. Тэгээд товчхон нэг санал хэлэх гэсэн юм. Яг өнөөдрийн байдлаар Санхүүгийн зохицуулах хороо нийт 2010 субъектэд хяналт тавьж байна гэж байгаа юм. Өчигдөр Батзориг дарга тэгж танилцуулж байна лээ. Энэ хуулиуд батлагдсанаар нийтдээ 5200 субъект нэмэгдэх юм байна. Ингээд Санхүүгийн зохицуулах хороо 7210 субъектэд хяналт тавих юм байна. Өөрөөр хэлбэл нийт хяналт тавьж байгаа субъектүүдийн тоо бараг даруй 2.5, 3 дахин нэмэгдэх юм байна. Тэгээд 10 хүний орон тоо нэмж авч байгаа гэж яриад байгаа юм. 10 хүний орон тоогоор энэ асуудлыг шийдэхгүй л дээ. Одоо Санхүүгийн зохицуулах хороо 2010 субъектийнхээ хяналтыг тавьж чадаж байгаа юу, үгүй юу асуудалтай байгаа шүү дээ. 

Ер нь Улсын Их Хурал дээр Эдийн засгийн байнгын хороон дээр Санхүүгийн зохицуулах хорооны удирдлагуудыг дуудаж энэ асуулга тавьж, ажлынх нь үр дүн, болж байгаа, болохгүй байгаа юм энэ эрх зүйн байдлынх нь зохицуулалт, дутуу юмнуудыг нь нэг асуумаар байгаа юм. Тэгээд шаардлагатай нэмэлт, өөрчлөлтүүдийг нь хийж өгөөд, ажлаа явуулах бололцоогий нь бүрдүүлмээр байгаа юм. Нөгөөтээгүүр бид нар энэ хуулийг батлаад хэрэгжүүлье гэж бодож байгаа бол Санхүүгийн зохицуулах хороогоо энэ ажлаар нь дараад хаячихгүйгээр ажлаа хийх бололцоогий нь бүрдүүлье гэж бодож байгаа бол Улсын Их Хурлын даргаа бид нар хүссэн хүсээгүй Их Хурлын дэргэд энэ Санхүүгийн зохицуулах хорооны ажилд анхаарал хандуулж, хүн хүчийг нь, техник тоног төхөөрөмжийг нь, эрх зүйн орчныг нь сайжруулж өгөхөөс өөр аргагүй юм шиг байна лээ шүү. Зүгээр нэг 10 хүн нэмчихнэ, тэгээд болчихно гэж яриад байгаа юм. 7210 субъектийг хянана гэдэг чинь бол бас л амаргүй л ажил болж үлдэнэ шүү дээ. Баярлалаа.

Г.Занданшатар: Одоо санал хураалт явуулна. Санал хураалт. 

62.0 хувийн саналаар энэ санал дэмжигдлээ.

2.Төсөлд доор дурдсан агуулгатай 2 дугаар зүйл нэмэх.

2 дугаар зүйл. Санхүүгийн зохицуулах хорооны эрх зүйн байдлын тухай хуулийн 3 дугаар зүйлийн 3.1.9 гэснийг 3.1.11 гэж өөрчилсүгэй. Санал гаргасан ажлын хэсэг. Санал хураалт.

61.2 хувийн саналаар энэ санал дэмжигдлээ.

3.Төслийн 2 дугаар зүйлийн дугаарыг 3 дугаар зүйл гэж өөрчлөх. Санал гаргасан ажлын хэсэг. Санал хураалт.

68.0 хувийн саналаар энэ санал дэмжигдлээ.

4.Төслийн гарчгийн нэмэлт гэсний дараа өөрчлөлт гэж нэмэх. Санал гаргасан ажлын хэсэг. Санал хураалт. 

62.0 хувийн саналаар энэ санал дэмжигдлээ.

Найм. Нягтлан бодох бүртгэлийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёолол. 

Аюулгүй байдал, гадаад бодлогын байнгын хороо дэмжсэн.

1.Төслийн 1 дүгээр зүйлийн 1 дэх хэсэг буюу 26 дугаар зүйлийн 26.1.7 дахь заалтын этгээд гэсний дараа уг хуульд заасан гэж нэмэх. Санал гаргасан ажлын хэсэг. Санал хураалт явуулъя.

Санал хураалтад 50 гишүүн оролцож, 31 гишүүн дэмжиж, 62.0 хувийн саналаар санал дэмжигдлээ.

Мөнхбат Цэдэнбал суудалдаа суу. За санал хураалт үүгээр өндөрлөж байна. Аюулгүй байдал, гадаад бодлогын байнгын хороо, ажлын хэсэг өнөөдөр 2 цагаас хуралдах билүү. Өнөөдөр 2 цагаас хуралдаж, хоёрдугаар хэлэлцүүлгийг хийнэ. Маргаашдаа багтаж гуравдугаар хэлэлцүүлгийг хийж, энэ хуулийг эцэслэн батлахаар төлөвлөж байна. 

Монгол Улс саарал жагсаалтад орох бодит эрсдэл нөхцөл байдал үүссэн. Энэ талаар Бангкокт болсон хурлаар 4 нэмэлт ажлын төлөвлөгөө авсан нь бодит ажил эрсдэлийг бий болгож байгаа. Ийм учраас Сангийн яам, Монголбанк, холбогдох байгууллагуудын саналаар Монгол Улсын Их Хурлаас албан бичиг Санхүүгийн гэмт хэрэгтэй тэмцэх ФАТФ байгууллагад Financial Action Task Force гэдэг байгууллагын удирдлагад албан бичиг явуулж байгааг мэдэгдэж байна. Энэ хуулийг баталж байгаа тухай, за бас сая гишүүдийн хэлсэн, ярьсан саналуудыг тусгасан. Тухайлбал Авлигатай тэмцэх газар, прокурор, хил хамгаалах, гааль, татварын байгууллагууд нийтдээ одоо орон тоо нэмэгдүүлж байгаа. Энэ дотроос Санхүүгийн зохицуулах хороонд 10 тоо нэмэгдэж байгаа энийг төсвийн үеэр хэлэлцээд, хийж байгаа ажлын цар хүрээтэй уялдуулан төсөв батлах үедээ нэмэгдүүлэх асуудлыг ажлын хэсэг судалж үзэхийг чиглэл болгож байна.  

Мөн үүнтэй холбоотойгоор хууль бус ажилчдыг Монгол Улсаас албадан гаргаж байгаа. Мөн Монголбанк, Санхүүгийн зохицуулах хороо энэ талаар хангалтгүй ажиллаж байгаа хүмүүстэй хариуцлага тооцох, холбогдох бүх арга хэмжээг авч ажиллаж байгааг мэдэгдсэн албан захидлыг явуулж байгааг бас гишүүддээ мэдэгдэж байна. Сая гишүүдийн гаргасан саналыг хоёрдугаар хэлэлцүүлэгтээ харгалзаж үзэхийг чиглэл болгож байна. Найруулгын хувьд сайн анхаарах зүйл байна шүү. Хүн алсан гээд биччихсэн байх юм. Түүнийг хүний амь насанд халдсан гээд хуулийн тогтсон хэллэгээр хэрэглэхээс авхуулаад эсхүл гэдэг олон давталтууд, найруулгуудыг эцсийн найруулга дээрээ, эцсийн хэлэлцүүлэг дээрээ анхаарахыг чиглэл болгож байна. 

Ингээд Үй олноор хөнөөх зэвсэг дэлгэрүүлэх, терроризмтой тэмцэх тухай хуулийн төслийг хоёрдугаар хэлэлцүүлэгт Аюулгүй байдал, гадаад бодлогын байнгын хороо, Хууль зүйн байнгын хороонд шилжүүлж байна. 

Зарчмын зөрүүтэй саналын томьёоллоор санал хурааж дууслаа.

Дараагийн асуудалд орно. 

Хоёр. Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн хэлэлцэх эсэх асуудлыг хэлэлцэнэ. 

Хууль санаачлагчийн илтгэлийг Монгол Улсын Сангийн сайд Чимэдийн Хүрэлбаатар танилцуулна. Хүрэлбаатар сайдыг индэрт урьж байна.

Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ,

Засгийн газрын агентлагийн талаар авах зарим арга хэмжээний тухай Засгийн газрын 2016 оны 7 дугаар сарын 27-ны өдрийн 4 дүгээр тогтоолоор Монгол Улсын Шадар сайдын эрхлэх асуудлын хүрээнд хамаарч байсан худалдан авах ажиллагааны газрыг татан буулгаж, Төрийн өмчийн бодлого, зохицуулалтын газар болгон өөрчилсөн нь улсын болон бүс нутгийн чанартай томоохон худалдан авах ажиллагааг зохион байгуулах, бие даасан худалдан авах ажиллагааны мэргэжлийн байгууллагын тогтолцоог алдагдуулсан.

Яам, агентлаг, төрийн бусад байгууллагууд салбарын бодлого боловсруулах үндсэн чиг үүргийнхээ хажуугаар худалдан авах ажиллагаа зохион байгуулж байгаа нь улсын төсвийн хөрөнгө оруулалт, бүтээн байгуулалтын ажил удаашрах, өртөг зардал нэмэгдэх, цаг хугацаа алдах, иргэдэд хүрэх төрийн үйлчилгээний хүртээмжийг удаашруулах, нөгөөтээгүүр худалдан авах ажиллагааны мэргэжлийн байгууллага байхгүй болсноор гаднын зээл тусламжийн хөрөнгөөр хийгдэх бараа, ажил үйлчилгээний худалдан авалтыг зохион байгуулах, мэргэжлийн боловсон хүчний дутагдал үүсэх, худалдан авах ажиллагааны олон улсын жишгээс Монгол Улс ухарсан зэрэг сөрөг үр дагаврууд үүсгэсэн. 

Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хууль анх 2005 оны 12  дугаар сарын 1-ний өдөр батлагдсанаас хойш нийт 24 удаагийн нэмэлт өөрчлөлт орж, худалдан авах ажиллагааны эрх зүйн орчныг сайжруулж ирсэн боловч хуулийг хэрэгжүүлэх явцад худалдан авах ажиллагааг олон нийтэд ил тод, нээлттэй зохион байгуулах, авлига, ашиг сонирхлоос урьдчилан сэргийлэх, тендер шалгаруулалтыг цахим хэлбэрээр зохион байгуулах, үндэсний үйлдвэрлэгчдийг дэмжих, байгаль орчинд ээлтэй ногоон худалдан авалт, эх оронч худалдан авалтыг нэмэгдүүлэх, тендер шалгаруулалттай холбоотой үндэслэлгүй гомдлыг бууруулах зэрэг цаашид анхаарах олон асуудал тулгарч байна. 

Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулах тухай хуулийг Улсын Их Хурлын 2019 оны 3 дугаар сарын 22-ны өдрийн чуулганы хуралдаанаар хэлэлцэн баталснаар Төрийн өмчийн бодлого, зохицуулалтын асуудал эрхэлсэн төрийн захиргааны байгууллагын зарим чиг үүргийг салгаж, худалдан авах ажиллагааны бие даасан Засгийн газрын агентлагийг байгуулах, дахин байгуулах эрх зүйн зохицуулалт бий болсон. Худалдан авах ажиллагааны асуудал эрхэлсэн төрийн захиргааны байгууллага, түүний тогтолцоог боловсронгуй болгох нь төрийн худалдан авах ажиллагааг системтэй, ил тод, хурдан шуурхай зохион байгуулах, захиалагч болон орон нутгийн худалдан авах ажиллагааны нэгжийг мэргэжил, арга зүйн удирдлагаар цаг алдалгүй хангахад ихээхэн ач холбогдолтой юмаа.

Монгол Улсын Засгийн газрын тухай хуулийн 12 дугаар зүйлийн 1-д төрийн захиргааны байгууллагын тогтолцоо, бүтцийн ерөнхий бүдүүвч боловсруулж, Улсын Их Хуралд өргөн мэдүүлж, энэ талаар гарсан шийдвэрийг хэрэгжүүлнэ гэж заасны дагуу төрийн захиргааны байгууллагын тогтолцоо, бүтцийн ерөнхий бүдүүвчийг шинэчлэн батлах тухай Монгол Улсын Их Хурлын 2016 оны 7 дугаар сарын 21-ний өдрийн 12 дугаар тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг боловсрууллаа. 

Улсын Их Хурлын 2016 оны 12 дугаар тогтоолын хавсралтад нэмэлт, өөрчлөлт оруулах тухай тогтоол батлагдан гарахтай холбогдуулан Засгийн газрын агентлагийн талаар авах зарим арга хэмжээний тухай Засгийн газрын 2016 оны 7 дугаар сарын 27-ны өдрийн 4 дүгээр тогтоолын холбогдох хавсралтад нэмэлт, өөрчлөлт оруулах болно. Тогтоолын төсөл батлагдсанаар 2019 онд улсын төсвөөс нэмэлт, санхүүжилт шаардлагагүй болно. 

Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд заасны дагуу Төрийн худалдан авах ажиллагааны газрыг нэн яаралтай байгуулж, үйл ажиллагаагий нь тогтворжуулж, жигдрүүлэхгүй бол 2020 оны төсвийн хуулийн хэрэгжилтийг хангах болон улсын төсвийн хөрөнгө оруулалтаар хэрэгжүүлэх төсөл арга хэмжээний уралдаант сонгон шалгаруулалт, барилга угсралтын ажлууд удаашрах, төсөл арга хэмжээг хүйтэн сэрүүний улиралд он дамжуулж хэрэгжүүлснээр барилга угсралтын ажил чанар стандартад муугаар нөлөөлөх эдийн засаг, санхүүгийн ихээхэн хохирол учруулах сөрөг үр дагавартай байна. 

Асуудлыг хэлэлцэн шийдвэрлэж өгөхийг хүсье.

Г.Занданшатар: Одоо Төрийн байгуулалтын байнгын хорооны санал, дүгнэлтийг Жамъянгийн Мөнхбат гишүүн танилцуулна. Мөнхбат гишүүнийг индэрт урьж байна.

Ж.Мөнхбат: Улсын Их Хурлын дарга, эрхэм гишүүд ээ,

Монгол Улсын Засгийн газраас 2019 оны 6 дугаар сарын 14-ний өдөр Улсын Их Хуралд өргөн мэдүүлсэн тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэх эсэх асуудлыг Монгол Улсын Их Хурлын чуулганы хуралдааны дэгийн тухай хуулийн 18 дугаар зүйлийн 18.3 дахь хэсэгт заасны дагуу Төрийн байгуулалтын байнгын хороо 2019 оны 10  дугаар сарын 3-ны өдрийн хуралдаанаараа хэлэлцлээ.

Худалдан авах ажиллагааг ил тод нээлттэй, хэмнэлттэй, хариуцлагатай зохион байгуулж, мэргэжил, арга зүйн нэгдсэн удирдлагаар хангах, худалдан авах ажиллагааны тогтолцооны эрх зүйн орчинг боловсронгуй болгох зорилгоор Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт, өөрчлөлт оруулж, Засгийн газрын худалдан авах ажиллагааны асуудал эрхэлсэн төрийн захиргааны байгууллага болгож өөрчилсөнтэй холбогдуулан Монгол Улсын Ерөнхий сайдын эрхлэх асуудлын хүрээнд төрийн худалдан авах ажиллагааны газар Засгийн газрын хэрэгжүүлэгч агентлагийг байгуулахаар Улсын Их Хурлын тогтоолын төслийг боловсруулжээ.

Байнгын хорооны хуралдааны тогтоолын төслийн үзэл баримтлалыг хэлэлцэхтэй холбогдуулан Улсын Их Хурлын гишүүн Эрдэнэбат, Лүндээжанцан, Амарзаяа нар асуулт асууж, хариулт авсан болно. 

Төслийг хэлэлцэх үед Улсын Их Хурлын гишүүн Эрдэнэбат Төрийн худалдан авах ажиллагааны газрыг буцаан сэргээж байгаа нь зарчмын хувьд зөв. Улсын Их Хурлын гишүүн Мөнхбат 2019 оны улсын төсөвт тусгагдсан төсвийг тендерт шалгарсан компаниудад нь өгч ажлыг нь хийлгүүлэхэд анхаарах нь зүйтэй. Улсын Их Хурлын гишүүн Хаянхярваа алслагдсан аймаг, сумдад хийгдсэн барилгын чанар маш муу байгаа. Тендерт шалгарсан барилгын компанийн барилга барих үйл ажиллагаанд хяналт тавьж байх талаар, Улсын Их Хурлын гишүүн Амарзаяа бүтэц, бүрэлдэхүүний өөрчлөлтийг хийхдээ бодлогын хэмжээнд хийж, хуулийн хэрэгжилтийг сайн ханган ажиллах талаар тус тус саналаа хэлсэн. 

Монгол Улсын Их Хурлын чуулганы хуралдааны дэгийн тухай хуулийн 18 дугаар зүйлийн 18.3 дахь хэсэгт заасны дагуу тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэх эсэх талаар санал хураалт явуулахад Байнгын хорооны хуралдаанд оролцсон гишүүдийн олонх нь дэмжсэн болно. 

Улсын Их Хурлын эрхэм гишүүд ээ,

Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийн үзэл баримтлалыг хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Г.Занданшатар: Ажлын хэсгийн гишүүдийг танилцуулъя. Ганбат Засгийн газрын Хэрэг эрхлэх газрын Тэргүүн дэд дарга, Мэндсайхан Төрийн өмчийн бодлого, зохицуулалтын газрын дарга, Цэрэнсамбуу Төрийн өмчийн бодлого, зохицуулалтын газрын Мэдээллийн технологийн албаны дарга.

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу? За Мөнхбат гишүүн горимын санал гаргана. Жамъянгийн Мөнхбат гишүүн.

Ж.Мөнхбат: Энэ худалдан авах ажиллагаатай холбоотой энэ үйл ажиллагааг явуулдаг төрийн байгууллага агентлаг байгуулах асуудлыг хэлэлцэж байна. Тэгээд энэ бол ялангуяа одоо энэ төсвийн жил дуусаж байгаатай холбогдуулаад их чухал асуудал ярьж байгаа юм. Олон одоо төсөвт суусан бүтээн байгуулалтын ажлууд одоо зарим нь одоо гомдол санал гаргасан, цаг оройтсон ийм нөхцөл байдлаас шалтгаалаад хугацаандаа амжихгүй, төсөв эргэн татагдах ийм нөхцөл байдал бас үүсэж байгаа. 

Тийм учраас Их Хурлын даргаа, энэ асуудлыг Улсын Их Хурлын чуулганаар одоо анхны хэлэлцүүлгээр нь батлах, энэ байгууллагын үйл ажиллагааг яаралтай ажилд нь оруулж, горимд нь оруулах гэсэн ийм одоо горимын саналыг гаргаж өгч байна. 

Г.Занданшатар: Асуулт асуух гишүүдийг Ж.Энхбаяр гишүүнээр тасаллаа. Энэ хэлэлцэх эсэхийг шийдэж байгаа. Тэгээд Байнгын хороон дээр очоод Байнгын хороо анхны хэлэлцүүлгээр баталъя гэсэн горимын санал гаргаад, чуулганд орж ирээд, нэгдүгээр хэлэлцүүлгээр батлах нөхцөл үүснэ. Тийм зарчмын зөрүүтэй саналгүй бол Байнгын хороон дээр. Тэгээд Байнгын хороо тийм саналаа оруулж ирвэл. Одоо эрхэм гишүүн Данзангийн Лүндээжанцан гишүүн асуулт асууна. Тэгэхээр материал бол бүр өнгөрсөн 7 хоногт.

Д.Лүндээжанцан: Тэгэхээр энэ хамгийн одоо манай нийгмийн бас эмзэг асуудлыг ярьж байна л даа өнөөдөр. Харахад бол хавсралтад өөрчлөлт оруулах тухай гээд. Худалдан авах ажиллагааны газар гэдгийг агентлагийг байгуулах тухай байгаа юм. Одоо ингээд Төрийн өмчийн бодлого, зохицуулалтын газар хариуцаад, нэг хэсгийг нь яаманд хариуцаад явж байг. Энэ сүүлийн хоёр, гурван жилд туж яригдлаа. Өмнө нь ч ер нь сайн байгаагүй. Манай энэ төсөв хэтэрхий их тэлсэн. Бүтээн байгуулалт гээд одоо ингээд жалгын нэг, газрын нэг болж тэлсэн. Энэ одоо буруу байхгүй. Ер нь бол төсөв дээр бол одоо газар болгонд зовлон байгаа. Сургууль болгонд зовлон байна. Дээврээс нь ус гоожиж байна. Биеийн тамирын заал нь одоо шал нь онхи ёнх болсон байна. Урлаг заал нь навсайгаад уначихсан байна. Шугам сүлжээ нь эвдэрсэн байна. Сургууль, цэцэрлэг, өрхийн эмнэлэг гээд одоо соёлын төв, контор ер нь хаа газарт бол жижиг сажиг ийм одоо засвар үйлчилгээнүүд бол гарцаагүй хэрэгтэй байна. Мөн одоо улсын хэмжээний том эмнэлгүүд, байгууламжууд дээр ч гэсэн энэ асуудал байгаа юм. 

Тэгэхээр энийг одоо төсөвт нэг бүрчилж суулгахгүй бол дараа нь одоо багцаасаа гээд ингээд яваад болдоггүй. Нэг бүрчлэн суулгана гэдэг бол нүсэр их ажил байдаг юм байна. Энэ болгоныг л одоо хариуцсан ийм газар, агентлаг бий болгох гээд байна гэж би бол одоо ойлгож байгаа. Яамдууд нь бол юмаа мэдэж хийх нь зүйтэй гээд нэг хэсэг их ярьсан. Тэгээд одоо би бол яаман дээрээ очоод ч гэсэн одоо сайжирсан юм алга байна гэж үзэж байгаа юм. Тэгээд ингээд үзэхээр бол энэ одоо энэ олон шат дамжлагад байдаг хариуцсан хүмүүс нь байнга өөрчлөгдөж байдаг, тэрэн дээр сууж байгаа хүмүүс нь бол одоо асуудалд алагчилж ханддаг, авлига авдаг гэж ярьдаг. Ажлаа мэддэггүй, хүнд суртал гаргадгийн тухай ярих юм бол нөгөө хүрээний булайг яривал далай далай гэдэг шиг ийм л одоо хэмжээнд байна. 

Тийм учраас жилийн тэр төсөвт суусан асуудлын ердөө одоо 50, 60 хувь нь биелдэг юм уу, үгүй юм уу мэдэхгүй. Хөдөө орон нутагт тавигдсан асуудлууд бол бас яах вэ ямар ч байсан одоо зурагтаар гарч байгаа нь бол тууз хайчиллаа гээд гараад байгаа юм. Энэ Улаанбаатар хотод бол одоо юу болж байгааг мэдэхгүй. Би өөрөө бас энэ нийслэлээс холбогдоод бас нэг 3 жил боллоо. Яг ингээд харж байхад бол телевизэд байдаг, сэтгэмж цогцолбор буюу 46 дугаар сургууль 3 ээлжээр хичээллээд, зарим одоо олон ангиа бол өөр өө байгууллага дээр ингээд тарааж байрлуулж хичээллүүлж байна шүү дээ. Тэгээд энэ одоо хэдэн оноос хойш явсан гэсэн чинь 2014, 2015 оноос хойш л одоо явж байна. Одоо болтол дуусдаггүй ийм түүхтэй. Гандангийн дэнж буюу 16 дугаар хороонд нэг цэцэрлэг доогуурх шугам сүлжээний асуудал яриад хэдэн жилийн нүүр үзэж байна. Жил болгон тавигддаг. Тэр нь бол зарим жижигхэн юман дээр очоод гацчихдаг. Тэрийг хөөцөлдөж байгаа байгууллагуудын хүмүүсийн сэтгэл дутдаг хамгийн гол нь. 

Би энд асуулт ч юм уу, хүсэлт ч юм уу нэг зүйлийг хэлмээр байгаа юм. Зураг төсөвгүйгээс болоод бүтээгүй гээд ярьсан. Нэг 28 дугаар сургуулиас хойшоо 2 цэцэрлэг нийтдээ 4 мянган хүүхдийн асуудалтай холбоотой нэг зам байгаа юм. 2 тэрбумын. Энэ замыг зураг төсөвгүй гэсэн. Зураг төсөл нь гарчихсан юм байна лээ. Тэгээд орох компани олдохгүй байна гэж ярьдаг. Би нэг минутаа авна шүү Занданшатар даргаа.

Г.Занданшатар: Лүндээжанцан гишүүнд нэмэлт нэг минут.

Д.Лүндээжанцан: Тэгэхээр би энэ индэр дээрээс энэ асуудлыг ярина гэдэг бол дэмий юм. Уул нь бол хэрэггүй зүйл байхгүй юу. Улсын Их Хурлын гишүүн ингээд нэг нэг объектыг яриад байх бол одоо уул нь шаардлагагүй юм байгаа юм шүү дээ. Энийг хариуцсан гүйцэтгэх засаглал нь хийх ёстой юм. Аргагүй эрхэнд л одоо ярихаас аргагүй болж байгаа юм. 400 саяын бас нэг зам байна. Орох компани байдаггүй ээ гээд ингээд ярьдаг. Үнэндээ бол тэр хэдэн мянган хүүхэд байна шүү дээ. Оюуны ундраа цогцолбор гээд нэг сургууль байна. Тэр сургуульд 4 мянга гаруй хүүхэд сурч байгаа байхгүй юу. Тэгээд та нар одоо очоод харах юм бол зөндөө байна. Тэгэхээр ийм жижиг сажиг юманд бид ингээд тоохгүй хаядаг. Манай бол хөдөө ажиллаж байсан, одоо миний ажилтан буюу зөвлөх хүн хаваржин, зунжингаа явлаа. Тэгээд энэ төрийн хүнд суртал гэдгийг өөрөө нүдээрээ үзлээ. Тэгээд бүр зааж өгдөг гэж байгаа юм. Ингээд улсуудыг цуглуулаад дүүрэг, хот, яамдууд, тэгээд тэр төрийн өмчийн засаглалын газрынхантай байсхийгээд л хуралддаг, битгий санаа зов, одоо ингээд ингээд болох гэж байгаа гээд. Тэгээд одоо энэ өвөл болоод дууслаа. Ноднин ийм байсан, энэ жил ийм байгаа юм. Тэгэхээр энийг ер нь яах юм бэ. 

Улсын Их Хурлын гишүүн бол нийт ард түмний элч бөгөөд нийт иргэн улсын эрх ашгийн төлөө ажиллана гэдэг зориулалттай. Би өнөөдөр улс орны хэмжээний юм ярих ёстой байтал 2 объектын тухай яриад сууж байна. Тэгэхээр энэ дээр Зам тээврийн яам, Барилга, хот байгуулалтын яам, нийслэлийн Засаг дарга, түүний Тамгын газар, тэр холбогдох хөрөнгө оруулалтын хүмүүс дүүрэг, Төрийн өмчийн бодлого, зохицуулалтын газар энэ дээр анхаарч өгөөч ээ. Яагаад одоо би ийм юм гуйх болов оо гэж. Нэг 2 тэрбумын зам, 400 саяын зам гуйх болов оо гэж. Аргагүй эрхэнд л ярьж байгаа юм шүү дээ. Тэрнээс биш өөр улс орны хэмжээний том далайцтай юмнууд.

Г.Занданшатар: Хэн хариулах билээ. Байнгын хороо. Ганбат дарга. 82 дугаар микрофон. Ажлын хэсэг асуултад хариулна.

Б.Ганбат: Засгийн газрын Хэрэг эрхлэх газар Ганбат. Лүндээжанцан гишүүний асуултад хариулъя. 

2019 оны дүнгээр бол, яг одоо байж байгаа дүнгээр бол нийтдээ улсын төсвөөр нь ярих юм бол тендер зарлаж байгаа энэ үйл ажиллагаа бол 89 хувьтай байгаа юм. Үүнээс одоо яамд дээр зохион байгуулагдаж байгаа нийтдээ 835.1 тэрбум төгрөгийн төсөвт өртөг бүхий 170 төсөл арга хэмжээ байгаа. Төрийн өмчийн бодлого, зохицуулалтын газар дээр 369.9 тэрбум төгрөгийн төсөвт өртөг бүхий 169 төсөл арга хэмжээ байгаа. Энэний гүйцэтгэл нь бол үндсэндээ бас гайгүй өндөр хэмжээнд байгаа. Жишээлбэл одоо яамдын нийт дүнгээр нь авч үзэх юм бол яамдууд дээр зарлагдаж байгаа нийт төсөл арга хэмжээ 2019 оны байдлаар 96.4 хувьтай байгаа юм. Саяны Лүндээжанцан гишүүний ярьж байгаа төсөл арга хэмжээг бол бид нар Төрийн өмчийн бодлого, зохицуулалтын газар, дээр нь нийслэлийн Засаг даргын тамгын газар, холбогдох Зам тээвэр, хөгжлийн яам гээд энэ асуудлуудаар эрх бүхий байгууллагуудаас асуудлыг нь тодруулаад ингээд явсан. Хоёр удаа зарлаад энэ зураг төсөлтэй холбогдолтой асуудал гараад, тэр нь одоо ирээгүй байсан учраас нэлээн хугацаа алдаад ингээд юу яасан асуудал байгаа. Одоо бол энэ арга хэмжээг бол дахиад зохион байгуулах ийм шаардлага үүссэн гэсэн нэг ийм мэдээлэлтэй байгаа. 

Г.Занданшатар:  Хаянгаагийн Болорчулуун гишүүн асуулт асууна. 

Х.Болорчулуун: Баярлалаа. Монгол Улс зах зээлийн нийгэмд шилжсэн. Гэтэл төсөв мөнгөнийх нь бодлого яг социализмаараа байгаа шүү дээ. Дандаа дээрээ төвлөрч байдаг. Энэнээс чинь болоод улс орон хөгжихгүй, эзэн өмчийн харьцаа холдчихоод, орон нутагт хүмүүс тогтохгүй ийм байгаа яг амьдрал дээр. Тэгээд одоо улам би бол энэ нэг Ерөнхий сайдын хажууд тусдаа худалдан авах үйл ажиллагаа хариуцсан агентлаг бий болоод улам төвлөрөл болох болов уу гэж бодогдоод байна. Төрийн болон орон нутгийн өмчөөр бараа, үйлчилгээ худалдан авах энэ үйл ажиллагаа чинь өөрөө их ярвигтай, хэл амтай байдаг. Тэгээд орон нутгийн, орон нутаг дээр ямар тендер зарлагдах вэ. Ер нь орон нутаг дээр хийж чадах, орон нутгийн компаниудын хийж чаддаг тэр тендерийг бол орон нутагт нь зарламаар байна. 

Энэ жилийн байдлаас харахад орон нутагт зарлагдсан ажлууд нь сайн явагдаад, төвд зарлагдсан яаман дээр болон Төрийн өмчийн бодлого, зохицуулалтын газар зарлагдсан тендерүүд нь явахгүй байна. Яг ийм байдал үүсээд байх вий дээ гэж болгоомжлол бий болж байна. Одоо манай аймагт гэхэд сургууль, соёлын төвөөс авхуулаад хугацаандаа баригдахгүй ингээд шилжих юм уу одоо тусгай данс нээх юм уу яаж хөрөнгийг нь шийдэх юм. Иймэрхүү асуудал тендер дээр бий болчихлоо, тендерийн ажил дээр. 

Г.Занданшатар: Асуултаа асуу.

Х.Болорчулуун: Тэгээд энэ Тендерийн хууль шинэчлэгдсэн байгаа. Хуучныг бодвол харьцангуй сайжирсан. Энд бол бас үндэсний үйлдвэрлэлийг дэмжсэн, мөн тендерийн маргаан үүсвэл одоо ялагдсан компани нь материалыг нь үзэж байгаад, дэнчин тавьж байгаад маргалдах энэ тэр ийм байдалтай Тендерийн хууль харьцангуй шинэчлэгдсэн. Энэ бол хэрэгжихгүй байгаа. Уг нь 6 сарын 1-ээс хэрэгжинэ гэсэн юм. Энийг одоо тэгээд цаашдаа бол хэрэгжүүлээд, шуурхай явах ёстой гэсэн бодолтой байна. 

Би гол асууж байгаа нь одоо ингэж төвлөрсөн Ерөнхий сайдын хажууд тусдаа агент байгуулагдлаа. Орон нутгийн хийж чадах ажлыг орон нутагт нь зарлах уу гэдгийг л асуумаар байна. Тэгэхгүй л бол хөрөнгө мөнгөнийхөө энэ төвлөрлөө дагаад иргэд орон нутагт амьдрахгүй ийм байдал үүсчхээд байна. Орон нутгийн хийж чадах ажлыг төвөөс очоод компаниуд очиж хийгээд булаагаад байна. Энэ байдалтай уялдуулж хариулт өгөөч гэж хүсэх байна. Баярлалаа.

Г.Занданшатар: 82 дугаар микрофон ажлын хэсэг хариулна.

Б.Ганбат: Засгийн газрын Хэрэг эрхлэх газар Ганбат. Болорчулуун гишүүний асуултад хариулъя.

Одоо энэ оруулж ирж байгаа тогтоолын төслөөр бол энэ худалдан авах ажиллагааны агентлагийг Ерөнхий сайдын эрхлэх асуудлын хүрээнд байгуулахаар төсөвлөж, төлөвлөж оруулж ирж байгаа. Ер нь бол тендер эх үүсвэр нь хаана батлагдаж байна тэр эх үүсвэрээсээ хамаараад тэр одоо тухайн худалдан авах ажиллагааг зохион байгуулах үйл ажиллагаа нь Тендерийнхээ хуулийн дагуу зохион байгуулагдах ёстой. Тэгэхээр орон нутаг дээр улсын төсвийн хөрөнгөөр хийгдэж байгаа тэр төсөл, хөрөнгө оруулалтын төсөл арга хэмжээнүүд бол яг өнөөдрийн байдлаар бол холбогдох яамдын эрхлэх асуудлын хүрээгээр дээр нь улсын хэмжээний нэлээн томоохон төсөл арга хэмжээний хувьд бол Төрийн өмчийн бодлого, зохицуулалтын газар дээр ингээд худалдан авах ажиллагаа нь зохион байгуулагдахаар одоо өнөөдрийн түвшинд бол 2019 оны өнөөдрийн түвшинд бол ингээд зохион байгуулагдаад явж байгаа.

Цаашдаа бол шинэ байгуулагдах энэ худалдан авах ажиллагааны агентлаг, энэ нийт улсын төсвийн хөрөнгөөр зохион байгуулах худалдан авах ажиллагааны арга хэмжээг бол зохион байгуулж, тендерийг нь зохион байгуулж ажиллана. Ингэхдээ яамд бол зөвхөн аппаратын үйл ажиллагааны хүрээнд яамны өдөр тутмын үйл ажиллагаатай холбогдолтой худалдан авах ажиллагаатай холбогдолтой энэ арга хэмжээгээ бол яамд өөрөө зохион байгуулна. Орон нутгийн төсвийн хөрөнгө оруулалтаар хийгдэх тэр төсөл арга хэмжээ бол орон нутаг дээрээ, орон нутгийн худалдан авах ажиллагааг хариуцсан энэ нэгжээрээ зохион байгуулагдаад ингээд явна.

Г.Занданшатар: Болорчулуун гишүүн тодруулъя. Нэмэлт нэг минут.

Х.Болорчулуун: Нөхөд өө, энэ болохгүй ээ. Социализм биш дээ. Бүх юмыг төвлөрүүлэх гэж байна. Энэ улсын хэмжээнд одоо төсөв дээр суугдсан бүх арга хэмжээ төвд зарлагдах юм байна. Дандаа Улаанбаатарын компаниуд орон нутгийн ажлыг очоод хийнэ. Ийм дампуу юм байж болохгүй ээ. Бид нар зах зээлийн нийгэмд шилжсэн шүү дээ. Дандаа төвлөрлийг ингэж эрх мэдлийг дэргэдээ авчраад, төвдөө бий болгоод ийм байдал үүсэх нь байна шүү дээ. Энэ чинь хөрөнгө мөнгөтэй холбоотой, тендертэй холбоотой энэ дээр чинь бол онцгой их төвлөрнө. Орон нутагт бол олигтой томоохон нэг сургууль барих асуудал, соёлын төв барих асуудал, цэцэрлэг барих асуудал орон нутагт бол падлий байхгүй болох нь байна шүү дээ бүгд төвд хийгдэх нь байна. Энийг дэмжиж болохгүй ээ нөхөд өө. Бид нар социализм руу явж байна шүү дээ. Ийм балай юм оруулж ирж байна. 
Г.Занданшатар: 86 дугаар микрофон Цэрэнсамбуу асуултад хариулна.

Н.Цэрэнсамбуу: Төрийн өмчийн бодлого, зохицуулалтын газар Цэрэнсамбуу. Болорчулуун гишүүний асуултад хариулъя. 

Ерөнхийдөө бол худалдан авах ажиллагааны асуудал эрхэлсэн төрийн захиргааны байгууллага нь улсын болон бүс нутгийн чанартай томоохон төсөл арга хэмжээний хувьд л гүйцэтгэгч байна. Үүнээсээ гадна одоо урсгал зардлаар санхүүждэг байнгын хэрэгцээт бараа, ажил үйлчилгээн дээр бол ерөнхий гэрээ байгуулж ажиллана. Энэ газрын зарлах ёстой ажлын жагсаалтыг бол улсын төсөв батлагдсанаас хойш ажлын 5 хоногийн дотор Засгийн газраар батална. Бусад ажлууд бол орон нутагтаа бол эрх шилжээд явна. Тэгэхээр бүх ажлыг бол төвлөрүүлж одоо энэ агентлаг дээр зарлах тухай асуудал бол ерөөсөө огтоосоо биш харин ч яамдууд дээр зарлагддаг байсан тэр тогтолцоогий нь өөрийн хэрэгцээ гэсэн нэр томьёогий нь бол нарийвчилсан, өөрөөр хэлэх юм бол өөрийн хэрэгцээ гэдэг нь өдөр тутмын үйл ажиллагаатай холбоотой бараа, ажил үйлчилгээг л зөвхөн яамдууд зарлана. Улсын болон бүс нутгийн чанартай бол агентлаг, үлдсэнийг нь орон нутагт нь эрх шилжүүлнэ гэсэн.

Ерөнхийдөө сүүлийн 7 жилийн хувьд бол худалдан авах ажиллагааны мэргэжлийн байгууллагын зүгээс бол улсын төсвүүдийн хөрөнгө оруулалтаар шинээр хийх.
Г.Занданшатар: 82 дугаар микрофон Ганбат дарга хариулъя.

Б.Ганбат: Засгийн газрын Хэрэг эрхлэх газрын Тэргүүн дэд дарга Ганбат. Болорчулуун гишүүний асуултад хариулъя. 

Өнөөдөр одоо хүчин төгөлдөр мөрдөгдөж байгаа хуулиар чинь угаасаа яг энэ одоо улсын төсвийн хөрөнгө оруулалтаар хийгдэж байгаа төсөл арга хэмжээ чинь одоо эрхлэх асуудлын хүрээгээрээ, яамдынхаа чиглэлээр төсөв нь батлагдаад, тэр эх үүсвэрээ тэндээ зарлагдаад, тэгээд зарим одоо бүс нутгийн гээд саяны хэлдэг одоо улс орны хэмжээнд, бүс нутгийн хэмжээнд зохион байгуулагдах энэ нэгдсэн маягаар зохион байгуулагдах төсөл арга хэмжээ нь бол Төрийн өмчийн бодлого, зохицуулалтын газар дээр ингээд л зохион байгуулагдаад явж байгаа шүү дээ гишүүн ээ.

Түүнээс өнөөдөр бол яг одоо улсын төсвийн хөрөнгөөр, орон нутагт хийж байгаа тэр ялангуяа одоо барилга, цэцэрлэг, сургууль энэнтэй холбогдолтой энэ төсөл арга хэмжээнүүд бол эрхлэх асуудлынхаа хүрээгээрээ Боловсрол, соёл, шинжлэх ухааны яам, Барилга, хот байгуулалтын яам гээд ингээд чиглэл чиглэлээрээ явж байгаа. 
Г.Занданшатар: Одоо Мөнх-Оргил гишүүн. Цэндийн Мөнх-Оргил гишүүн асуулт асууна. 

Ц.Мөнх-Оргил: Баярлалаа. Төрийн худалдан авалтыг бид нар нэг агентлагийг нэг байгуулаад, татан буулгаад л, дахиж байгуулаад ингээд хөлөө олохгүй бужигнаад байгаа юм л даа. Тэгээд 2019 оны 3 дугаар сарын 22-ны өдөр энэ Төрийн болон орон нутгийн өмчөөр бараа, ажил үйлчилгээ худалдан авах тухай хуулийг бид нар шинэчлэн найруулж батлаад, энэ хуулийнхаа 53.1-ээр Засгийн газрын худалдан авах ажиллагааны асуудал эрхэлсэн төрийн захиргааны байгууллага хэрэгжүүлнэ гээд ингээд бүр хуулийг нь бид нар баталчихсан юмаа. Тэгэхээр тэр үедээ бол одоо мань мэтээс эхлүүлээд энэ заавал тусдаа агентлаг байх хэрэг байна уу, одоо байгаа энэ Ганбат даргынхаа, Ганбат дарга тэр үед дарга нь байсан л даа. Энэ Төрийн өмчийн газар маань энийгээ зохицуулаад явж байж болохгүй байгаа юм уу гээд байхад л гарцаагүй агентлаг байх ёстой гээд олонх нь үзээд байгуулсан юм. Тэгэхээр одоо байгуулж таарах гээд байна.

Миний асуулт бол ийм юм байгаа юм. Энийг одоо би хууль санаачлагчаас л асуух ёстой байгаа. Гэтэл хууль санаачлагчаас энд хүн байхгүй болчхоод байдаг. Засгийн газраас нэг ч хүн байдаггүй. Би хэнээс асуух вэ. Занданшатар даргаа. Би хууль санаачлагчаас асуулт асуух гээд байгаа юм. Тэгээд Засгийн газраас Цогтбаатар сайдаас өөр хүн энд байхгүй байгаад байх юм. Би хэнээс асуух вэ. Цогтбаатар сайдаас асуух уу.

Г.Занданшатар: Хүрэлбаатар сайд сая байсан хаачив. 

Ц.Мөнх-Оргил: Би ямар асуулт тавих гээд байгаа юм бэ гэхээр за яах вэ агентлагаа байгуулъя. Байгуулахдаа яагаад заавал Ерөнхий сайдын дэргэд байгуулах гээд байгаа юм бэ гэдгийг би гайхаад байгаа байхгүй юу. Ерөнхий сайд чинь одоо энэ худалдан авалтын ажилд хутгалдахаас илүү том ажил тэр хүнд чинь зөндөө байгаа шүү дээ. Энэ хүний дэргэд чинь миний мэдэж байгаагаар бол одоо Тагнуулын ерөнхий газар л байгаа байх. Тэгээд бусад нь бүгдээрээ одоо сайд нартаа харьяалагдаад, эрхлэх асуудлынх нь хүрээнд харьяалагдаад явж байгаа. Одоо Ерөнхий сайдын дэргэд худалдан авах асуудалтай холбогдуулсан хэрүүл маргаан, тендерийн будилаан гомдол энэ бүх юмыг аваачиж агентлаг дээр нь үлдээгээд, Ерөнхий сайд энэ асуудалтай чинь хутгалдаад явах нь байна шүү дээ. Тийм зав чөлөө байна уу тэр хүнд. Энэ зөв үү. Энэ яагаад жишээ нь Сангийн яаман дээрээ байж болдоггүй юм. Эсвэл хуучин байсан шигээрээ бүр аргаа барахад Шадар сайд дээрээ үлдээ л дээ. Тэгээд энэ хууль санаачлагчаас би асуумаар байгаа юм. Ороод ирвэл асуудаг юм уу, эсвэл та миний асуултыг цааш нь дамжуулж өгөх юм уу Занданшатар даргаа. 

Г.Занданшатар: Хүрэлбаатар сайдыг дуудъя. 

Ц.Мөнх-Оргил: Хууль оруулж байгаа хүмүүсийнхээ ирцийг бүрдүүл л дээ. Та бид нарыг л загнаад байх юм ирсэнгүй гээд, удаан ярилаа гээд. Асуудал оруулж байгаа хүмүүсээ байлга л даа. Эсвэл энэ дэд ажлын хэсгийнхнийг л том жижиггүй л бүгдээрээ  загнаад байх юм. Асуудал оруулж ирж байгаа Засгийн газрынхныгаа дууд л даа. Нэг ч Засгийн газрын гишүүн байхгүй байна шүү дээ. Яаж ийм асуудал хэлэлцэх юм бэ. Тэгсэн мөртөө агентлагийнхаа бүдүүвчид өөрчлөлт оруулна гээд яриад байх юм. Тэгсэн мөртөө Ерөнхий сайддаа тендерийн асуудлуудыг, худалдан авалтын асуудлыг хариуцуулна гээд байх юм. Манайхаас өөр ийм газар байна уу Ерөнхий сайд нь худалдан авалтынхаа асуудлыг хажуудаа бариад сууж байдаг. 

Г.Занданшатар: Цогтбаатар сайд сайд нараа дуудъя. Хүрэлбаатар сайд асуудал оруулж байгаа сайд нар. Мөнх-Оргил сайдын тэр сайд нарыг оролцуулах шаардлага бол зөв шүү. Харин тэр Ерөнхий сайдын дэргэд одоогийн Төрийн өмчийн бодлого, зохицуулалтын газар Ерөнхий сайдын харьяа агентлаг байдаг юм. Тэр Төрийн өмчийн бодлого, зохицуулалтын газар дотор нь энэ худалдан авах ажиллагааны газар харьяалагддаг юм. Одоо ч гэсэн ингээд байж байгаа юм. Харилцаа холбооны зохицуулах газар, Тагнуулын ерөнхий газар гээд харьяа. Хүрэлбаатар сайд бол сая байсан, дөнгөж сая гараад орж ирж байна. Одоо орж ирж байна. Цай аваад орж ирж байгаа юм. 

Мөнх-Оргил сайд сайд нар байхгүй байна, хууль санаачлагчаас асуулт асуух гэсэн юм гээд ингээд. Одоо асуултад хариулна гэж байна харин. Харин би Хүрэлбаатар сайдад хэлж байна таны хэлсэн үгийг чинь. Бусад улсуудад ингэж хэний хажууд байдаг юм бэ. Ерөнхий сайдын хажууд байж худалдан авах ажлын газрыг ачаалал нэмж ингэх шаардлага байгаа юм уу гэсэн ийм асуулт байна. Хүрэлбаатар сайд асуултад хариулна.

Ч.Хүрэлбаатар: Энэ тогтоолд өөрчлөлт оруулах тухай асуудлыг нэлээд өмнө нь өгсөн юмаа. Тэр үед бол төрийн өмчийн, одоо бол энэ агентлагийн үйл ажиллагааг бол Төрийн өмчийн хороо, Төрийн өмчийн бодлого, зохицуулалтын газар хамтраад хийж байгаа. Хамтраад явуулдаг. Тэгээд энэ нь өөрөө одоо Ерөнхий сайдын харьяанд байдаг учраас тэгээд төсвийн доторх дотор нь янз бүрийн хөдөлгөөн хийх боломжтой болгохын тулд энэ агентлагийг Ерөнхий сайд дотор нь оруулж өгөөд явъя гэдэг ийм нэг зарчмын үндэслэл байгаа. Энэ бол зүгээр техникийн шинж чанартай үндэслэл. Бодлогын хувьд юу вэ гэхээр үндсэндээ бүх яамдууд, аймаг, орон нутагтай холбоотой үйл ажиллагааг энд Ерөнхий сайд дээрээ нэгтгэгдээд явж байх нь илүү чухал гэж үзэж байгаа. Яагаад гэвэл бодлогын уялдаа зохицуулалт бүх зүйл энд Ерөнхий сайд дээрээ хийгдэх учиртай. Тэгэхээр энэ дээр Ерөнхий сайдад харьяалуулаад явна гэсэн ийм агуулгаар нь хийж өгсөн. Тэгэхгүй бол аль нэг сайд дээр тухайлбал Сангийн сайд дээр гэвэл төсвийг нь тавьж өгдөг, хөрөнгө оруулалтыг нь Их Хуралд оруулж ирж батлуулдаг мөртөө эргээд дахиад худалдан авах үйл ажиллагаан дээр нь юугий нь зохицуулаад явна гэхээр энэ нь өөрөө бас буруу юм байна гэж үзээд Ерөнхий сайдын дэргэд байхаар зохион байгуулалтыг хийж оруулж ирж байгаа. 

Г.Занданшатар: Мөнх-Оргил гишүүн нэмэлт нэг минут тодруулна.

Ц.Мөнх-Оргил: Төрийн өмчийн бодлого, зохицуулалтын газар Ерөнхий сайдын дэргэд байгааг би мэдэж байгаа. Тэр бол тусдаа асуудал. Одоо энэ чинь бүр тусад нь агентлаг байгуулаад, яамд, тамгын газар дээр явагдаж байгаа бүх худалдан авалтуудыг тэр агентлаг дээр төвлөрүүлэх гэж байна шүү дээ. Тэр төвлөрүүлсэн юмаа буцаагаад Ерөнхий сайдынхаа дэргэд аваачих гээд байгаа байхгүй юу. Тэгэхээр яах юм. Одоо тэр бүх худалдан авалтууд чинь Ерөнхий сайдын зохион байгуулалтан дор, Ерөнхий сайдын хяналтын дор явна гэж хэлэх гээд байгаа юм уу үгүй шүү дээ. Зүгээр бүх маргаан хэрүүл уруул чинь л тийшээ яваад очно. Ерөнхий сайд дээр чинь очно. Хуучин 2016 он хүртэл энэ чинь Шадар сайдын дэргэд байсан юм тийм биз дээ. Шадар сайдынхаа дэргэд аваач л даа. Эсвэл миний бодлоор бол хамгийн зохимжтой газар нь Сангийн яам гэж бодож байна би. Хөрөнгө оруулалтын чинь бодлого байж байна, хөрөнгө оруулалтаа дагаад тэр худалдан авалт чинь ихэнх нь дамжаад явж байгаа. Тэрэнтэйгээ уяад л Сангийн яамны дэргэд газар байгаа биз дээ танайд чинь. Прокьюремент (Procurement)-ийн газар гээд.
Г.Занданшатар: Хүрэлбаатар сайд асуултад хариулна.

Ч.Хүрэлбаатар: Би бол энэ Засгийн газраас өргөн мэдүүлсэн энэ тогтоолыгоо бол хамгаалж ярина. Хэл амнаас айгаад, хэн нэгэн муу хэлчих болов уу, хэн нэгэн шүүмжилчих болов уу гээд суугаад байвал энэ улсын ажил бол явахгүй шүү дээ. Тэгэхээр харин ч гэж тэр яг бүрэн эрх мэдэлтэй байгаа тэр үүргээ, эрх мэдлээ хэрэгжүүлээд, энэ ажлуудыг ерөнхийд нь цэгцэлж, нэг талд нь гаргаж, түргэн шуурхай шийдэж явах нь зөв болов уу гэж би бодож байгаа. Яагаад вэ гэхээр тендер дээр маргаан нь гарна. Тэр нь тэгээд хууль ном журмаараа шийдэгдээд явах учиртай нэгдүгээрт.

Хоёрдугаарт, аль болохоор маргаан гаргахгүй байхыг зохицуулахыг бас бодох хэрэгтэй. Хамгийн гол нь энэ цахимжуулаасай гэж би хүсэж байгаа юм. Хүн оролцдоггүй тэр хиймэл оюун ухааныг нэвтрүүлж байгаа гэж нэлээд яригддаг. Хамгийн нэвтрүүлэх ёстой зүйл би энэ прокьюремент (Procurement) энэ худалдан авах үйл ажиллагаа болов уу гэж бодож байгаа. 

Г.Занданшатар: Бат-Эрдэнэ гишүүн асуулт асууна.

Б.Бат-Эрдэнэ: Би нэг 3 зүйл асууя. Нэгдүгээрт бол энэ яах вэ дээ бид бол одоо хууль бүтэц болохгүй байна гээд ингээд хууль руугаа бүх бурууг тохчихдог л доо. Гэтэл бол бодит байдал дээр бол ажил хариуцаж байгаа хүний үзэл, ухамсар, хариуцлагаас бүх зүйл шалтгаалж байгаа. Энэ бол одоо нууцгүй ээ. Ялангуяа өнөөдөр одоо энэ хэлэлцэгдэж байгаа тендертэй холбоотой, энэ худалдан авах ажиллагааг зохион байгуулдаг энэ байгууллагын ажил бол хувь хүний одоо хариуцлага, ухамсартай л холбоотой ийм ажил. Үнэхээр сайн зохион байгуулж чадаж байсан бол өнөөдөр улс орон даяар хэчнээн их наяд төгрөгийн зам, дэд бүтэц, барилга бүтээн байгуулалтын ажлууд ийм чанаргүй байхгүй байсан. Энэ бол нэг жилийн тухай асуудал биш, нэг Их Хурлын бүрэн эрхийн тухай асуудал би ярьж байгаа биш. Ер нь одоо энэ бараг 2000 оноос хойш л байх даа мөнгө санхүү овоо жаахан гайгүй болсон. Энэ он жилүүдэд хийсэн ажил чинь л ийм байдалтай байгаа. 50 км зам тавьсан, чанаргүй зам тавьсан. Тэр 50 км замыг зассан одоо төрийн төсвийн хөрөнгө мөнгө нь дахиад 50 км шинэ зам тавихаар хэмжээний хөрөнгө зарчхаад л байж байгаа шүү дээ. 

Би сая Дорнод аймаг руу яваад ирсэн. Тэр Хэнтий аймгаас цааш Дорнод Түмэнцогт, Сүхбаатарын Түмэнцогт рүү хүрч байгаа замыг та бүхэн маань үзээрэй. Тэр ямар зам байна. Тэнд хүний амь нас, эрүүл мэнд, эд хөрөнгө, тэр аймшгийн зам болгоод хаячихсан байж байгаа шүү дээ. Зөвхөн одоо тодорхой жишээ хэлэхэд. Тэгээд энэ одоо худалдан авах ажиллагааг бол намын тавиулууд, улс төрчдийн одоо шагайстай ийм хүмүүсүүд л энэ дээр байж байдаг. Тэгээд ажил нь бол урагшаа явдаггүй. Тэгээд нөгөө одоо хувь дойл нэхдэг. Тэгээд энэ чинь одоо ил тод байж чаддаггүй, түрүүн Сангийн сайдын хэлж байгаагаар энийг бол хүний оролцоо байхгүйгээр одоо цахимжуулах ийм чиглэлийн ажил бол ер нь зориудаар одоо хойш нь чангааж байдаг болов уу л гэж. Тэгээд жил болгон нэг улсын төсөвт нэг хэдэн төгрөгийг одоо Их Хурлын гишүүд бид нар төсөв батлахад хэдэн төгрөг хуваарилж өгдөг. Тэгээд тэр нь бол тухайн жилдээ ашигласан ч үр дүн байхгүй. Заримыг нь одоо ашиглаж чадахгүй улсын төсөв рүү буцаагаад л одоо татаад аваад явж байгаа юм. Сум, орон нутагт одоо ажил хариуцаж байгаа хүмүүсүүд дээр очоод ярихаар зэрэг бид одоо ямар ч оролцоо байхгүй шүү дээ. Ерөөсөө хяналт тавих юм байхгүй гээд ингээд сууж байна нэг ийм багц асуудал. 

Хоёр дахь хэлэх гээд байгаа юм бол одоо бид нар маш олон жил ярьж байгаа энэ хар жагсаалттай холбоотой асуудал. Энэ одоо тендерийн байгууллагыг ингээд хувьчлаад авчихсан гэр бүл, улс төрчид энэ хүмүүсүүдийн гарт байж байдаг. Хэзээний хар жагсаалтад орохоор компаниуд бол тэр хар жагсаалтад ордоггүй. Нөгөө тендертээ ордог, авдаг юмнууд нь яваад л байдаг. Энийг одоо яах юм бэ. 

За гуравдугаарх нэг хэлэх санаа бол бид нар бас одоо удаа дараа ярьж байгаа. Тэр нь юу вэ гэхээр зэрэг энэ нэг нийтлэг соёлын төв, эмнэлэг, цэцэрлэг, энэ ор суудлаар нь жишиг зурагтай болгоё. Тэгээд одоо тээвэр туургыг нь тооцож үзээд тэгээд одоо холболтынх нь зургийг нэмж хийгээд ингээд хийе гэдэг тэгтэл бол энэ ажил ерөөсөө одоо энэ салбарын яамдууд дээр энэ ажил явахгүй байгаа. Тэгээд одоо нэгдсэн нийтлэг тавигдаж байгаа шаардлага бол зураг төсөв шаарддаг, тэгээд зураг төсвийг нь бол нөгөө орон нутгийн сургууль ч юм уу, сумын нэг сургуулийн захирал ч юм уу явж байгаад хаанаас ч юм, хэнээр ч юм мэдэхгүй нэг зураг төсөв гээд нэг юм хийлгээд хүрээд ирсэн байдаг. Тэгээд тэрийг нь бариад орохоос өөр үг байхгүй. Тэр ямар өөдтэй юм болох вэ дээ. Тэгээд ингээд улсын төсвийн хөрөнгө оруулалтын бодлого чинь бол үр дүнгүй болох нэг үндсэн шалтгаан байна. 

Дээр нь одоо энэ цаг нь багтахаа болилоо доо. Амжаад хэлэхэд бол ер нь энэ архитектор зураг хийж байгаа энэ байгууллагуудыг бол шинэ шатанд гаргахгүй бол эд нарын сэтгэлгээ бол.
Г.Занданшатар: Хэн хариулах вэ. Ганбат дарга 82 дугаар микрофон.

Б.Ганбат: Засгийн газрын Хэрэг эрхлэх газар Ганбат. Бат-Эрдэнэ гишүүний асуултад хариулъя. Төрийн өмчийн бодлого, зохицуулалтын газар энэ худалдан авах ажиллагааг зохион байгуулж байгаа эрх бүхий байгууллагуудын ажилтны хариуцлагын асуудал бол байгаа. Энийг бол хаа хаанаа хүлээн зөвшөөрч байгаа. Энэ ажилтнуудын буруутай үйл ажиллагаатай холбогдсон юм ч бол хууль хяналтын байгууллагаар шалгагдаад явж байгаа. Тэгэхээр энэ дээр бол одоо энэ шат шатанд, салбар салбар дээр энэ хариуцлагыг дээшлүүлэх ийм зайлшгүй шаардлага бол байгаа юу гэвэл байгаа. Барилгын чанартай холбогдолтой асуудал бол нэлээн яригдаж байгаа. Ялангуяа орон нутаг дээр шалгараад, шалгарч байгаа ийм төсөл арга хэмжээний хэрэгжилт, үйл ажиллагааных нь хяналтын барилга захиалагчийн хяналтын ийм асуудлын хүрээнд хяналтыг бол зохих журмаар тавьдаггүй, энэ одоо шалгалт шүүлгийг бол одоо ойроор гэдэг юм уу цаг хугацаанд нь тавьдаггүй. Ийм үйл ажиллагаанаас болоод энэ барилгын чанар, чанар муутай бүх төрлийн төсөл арга хэмжээн дээр бол чанаргүй гэсэн ийм асуудлууд бол нэлээн түгээмэл шинжтэй байгаа. 

Бид бол энэ худалдан авах ажиллагаа, энэ дээр шалгарч байгаа энэ компаниудад ерөөсөө л стандарт шаардлагыг тавьж байна. Зохих ёсны дагуу тавигдаж байгаа нөхцөл шаардлагыг хангасан ийм л одоо гүйцэтгэлийг бол шаардаж байгаа. Үйл ажиллагаагаа чиглүүлж ажиллаж байгаа. Таны хэлсэн нэг санаатай бол би санал нэг байна.  Энэ нь бол яг өнөөдөр ямар нэгэн албан тушаалтан хүний оролцоогүйгээр энэ одоо бүх үйл ажиллагааг цахимаар зохион байгуулах энэ одоо чиглэл рүү бид нар бол үйл ажиллагаагаа чиглүүлээд ажиллаж байгаа. Тэгэхээр яг одоо 2019 оны хувьд бол нийт улсын төсвөөс зарлагдаж байгаа энэ төсөл арга хэмжээг бол цахимаар зарлаж байгаа. Цахим гэдэг маань бол яах вэ гэхээр одоо энэ тендерт оролцох гэж байгаа энэ аж ахуйн нэгж байгууллага маань одоо шаардлагатай баримт материалаа бол цахимаар илгээгээд ингээд бүх юм бол цахимжаад ингээд явж байгаа. Энэнээсээ үүдээд энэ одоо цахимаар зохион байгуулж байгаа энэ худалдан авах ажиллагааны хүрээнд бол гарах маргаан, янз янзын юм бол харьцангуй хамаагүй бага байдаг. Энэ нь бол үр дүнгээ өгөөд явж байгаа. 

Цаашдаа бол бид нар энэ цахим зохион байгуулж байгаа худалдан авах ажиллагаагаа улам боловсронгуй болгох ийм зайлшгүй шаардлага бол байна. Хар жагсаалтад орсон компани дахиад шалгараад яваад байна. Энийг бол яг бол, тэгье тэрэн дээр Хүрлээ сайд бол хариулчих байх. Жишиг зураг төсөвтэй холбогдолтой. Энэ дээр бол жишиг зураг төсөв ялангуяа энэ одоо сургуулийн барилга, цэцэрлэгийн барилгын асуудал дээр энэ нэг маягийн жишиг зураг төсвийн асуудлыг би хэрэгжүүлээд явах ийм нөхцөл шаардлагыг бол бид нар тавиад явж байгаа. Энүүгээр ч одоо зарим цэцэрлэгийн болон сургуулийн барилгууд бол хийгдээд явж байгаа. Энэ дээр бас хүндрэлтэй асуудал байна уу гэвэл байгаа. Яагаад хүндрэлтэй асуудал байна гэхээр нэг маягийн жишиг зураг төслийг эргээд яг одоо тухайн нутаг дэвсгэрийн тэр орчимд нь ингээд тавиад яахаар одоо дэд бүтцийн шинж чанартай, ялангуяа одоо тэр зураг төсвийг хэрэгжүүлээд явах тэр дэд бүтцийнх нь татвартай холбогдолтой асуудал бол аягүй хүндрэлтэй байдаг юм байна лээ. 

Тийм учраас энийг бол яг тэр тухайн орон нутгийн орчныг бол нэлээн сайн судалж байж, дор хаяж л одоо хөрсний судалгааг бол сайн хийж байж ингэж байж нэг маягийн жишиг зураг төсвийг хэрэглэхгүй бол цааш цаашдаа автоматаар ийм юмаар хэрэглэнэ гээд ингээд явчихаар бас асуудал нэлээн хүндрэлтэй, зовлонтой асуудлууд бол зөндөө гарч байгаа. Энийг бол цаашдаа бид нар…/минут дуусав/

Г.Занданшатар: Хүрэлбаатар сайд.

Ч.Хүрэлбаатар: Тендерийн тухай хуульд оруулсан нэмэлт, өөрчлөлтөөр бол энэ хар жагсаалтыг гаргаж явах үүрэг бол энэ Сангийн яаман дээр ирсэн. Тэгээд энэ хууль маань 6 сарын 1-ээс хэрэгжээд явж байгаа. Сангийн яамнаас 8 сарын 6-ны өдөр төсвийн нийт ерөнхийлөн захирагч нар руу бүгдэд рүү нь бичиг явуулсан. Энэ хар жагсаалтад ямар ямар одоо оруулах компаниудынхаа нэрсийг ирүүлнэ үү гэсэн. Ингэхэд бол зарим нь бол ирүүлээгүй байгаа. Гэхдээ яг ирсэн, ирүүлсэн хэмжээнд нь би яриадахъя.

Гэрээний үүргээ зөрчсөн 15 аж ахуйн нэгж, иргэнийг бол оруулахаар ирүүлсэн. Худлаа мэдээлэл бүхий тендер ирүүлсэн 13 аж ахуйн нэгжийг ирүүлсэн. Авлигын гэмт хэрэг үйлдсэн үндэслэлээр 10 иргэн аж ахуйн нэгжийн нэр ирүүлчихсэн байж байгаа. Одоо эд нарыг нь бид нар бас тодорхой нэг хуулийн дагуу тодорхой процедуртай тэрийгээ одоо хийгээд бид нар энэ хар жагсаалтдаа оруулаад явах юм. Ингэхээр одоогоор бидэнд 28, 38 аж ахуйн нэгжийн нэрс бол гарчихсан байж байгаа гэдгийг би хэлье.

Г.Занданшатар: Дараа нь үг байгаа. Бат-Эрдэнэ гишүүн нэмэлт нэг минут тодруулъя.

Б.Бат-Эрдэнэ: Хууль санаачлагч энэ ажлын дэд хэсгийнхнээс нэг асуух юм. Энэ хариуцлагатай агентлагийг эргүүлээд сэргээн байгуулж  байгаа бол энд ер нь нэг төрд шүүрдэж байгаад нэг, улс төрчийн нөлөө байхгүй, ах дүү, амраг садан, үр хүүхэд ямар нэгэн нөлөө байхгүй. Улс төрийн намын нөлөө байхгүй. Чин шударгаар одоо нэг ажиллаж чадах энэ нэг одоо материаллаг хөрөнгө мөнгө гэж юм байна шүү дээ. Ийм сонирхлоос нэг ангид одоо ганц төрийн албан хаагч олж тавьж чадах болов уу. Одоо аргаа барсан л юм хэлж байна л даа. Мэдээж дадлага туршлага, мэдлэг чадвар байлгүй яах вэ. Хамгийн гол нь тэр хүний өөрийнх нь хандлага, үзэл ухамсар гэдэг юм л одоо юу юунаас илүү чухал нэг.

Хоёрдугаарт бол тэр жишиг зураг төсөв гэдэг юмнаас ухарч болмооргүй байгаа юм. Энийг нэг одоо жишиг юмыг нь бид нар бариулахгүй бол дур дураараа одоо төсөв үнэ зохиодог ингээд энэ чинь улсын хөрөнгө.
Г.Занданшатар: 82 дугаар микрофон Ганбат дарга. Бусад улсын туршлага судалсан юм байгаа юу түүнийгээ хэлбэл.

Б.Ганбат: Засгийн газрын Хэрэг эрхлэх газар Ганбат. Бат-Эрдэнэ гишүүний асуултад хариулъя. Энэ сая бол бид нар 2019 оны 1 сарын 1-ээс энэ Төрийн албаны хууль шинэчлэгдэж батлагдаад ингээд мөрдөгдөж байгаа. Энэ Төрийн албаны хуулиар бол энэ төрийн албанд ажиллах төрийн албан хаагчдын нөхцөл шаардлага бол шалгуур үзүүлэлтүүд бол маш өндөр хэмжээгээр батлагдсан. Тэгэхээр ер нь одоо шинээр байгуулагдах энэ агентлаг дээр бол бид нар энэ Төрийн албаны хуульд заасан нөхцөл шаардлагыг хангасан, улс төрөөс одоо ямар нэгэн байдлаар хараат бус энэ одоо ийм төрийн албан хаагчдыг сонгон шалгаруулах ийм үйл ажиллагаа тэрүүгээрээ явагдана. Тэгэхээр энэ хуулийн заалт бол хэрэгжээд, мөрдөөд явж байгаа энэ бол нэлээн чамбай сайн ийм одоо хуулийн зохицуулалт болсон гэж бид үзэж байгаа. Тэр жишиг зураг төсвийн хувьд бол бид нар цаашаагаа ер нь бол яг асуудлыг одоо.
Г.Занданшатар: Нэмэлт нэг минут 82 дугаар микрофон.

Б.Ганбат: Жишиг зургийн хувьд бол бид нар орон нутгийн тэр тухайн нөхцөл байдлыг нэлээн маш сайн судалж үзээд ингээд үзээд тохиромжтой тохиолдолд бол жишиг зураг төсвийг одоо ашиглах бүрэн бололцоо бол байгаа. Энийг бол цаашаа улам боловсронгуй болгоод ингээд явна. Энэ худалдан авах ажиллагааны хүрээнд бол бид нар энэ олон улсын нэлээн олон сайн бейст гэдэг одоо туршлагуудыг судалж үзсэн. Олон улсын туршлагаараа бол энэ худалдан авах ажиллагаа бол бие даасан хараат бус байдлаараа зохион байгуулагдаад явдаг ийм онцлогтой. Тэгээд бид нар бол энэ олон улсын ерөнхий жишгийн хүрээнд л одоо энэ асуудлаа боловсруулж оруулж ирж байгаа юм.

Г.Занданшатар: Тэгээд олон улсын жишгээр чинь нэг агентлаг мэргэшиж төвлөрөөд тэгээд тэрний дарга, холбогдох хүмүүс чинь Авлигатай тэмцэх газар, хуулийн байгууллагуудын хяналтын дор энэ бүх юмаа явуулах болохоор эрсдэл харьцангуй бага гардаг гэж үздэг юм шүү дээ Дэлхийн банкны тайланд. Ганзоригийн Тэмүүлэн гишүүн асуулт асууна.

Г.Тэмүүлэн: Баярлалаа. Тэгэхээр би энэ орж ирж байгаа асуудал гэвэл ер нь бол зүгээр нэг техникийн шинж чанартай өөрчлөлт л орж ирж байна уу даа л гэж хараад байгаа. Тэгээд хэн удирдаж байх байна уу, за ер нь хаана байх вэ, бид нар яг энэ тендерийн худалдан авалттай холбоотой асуудлыг ер нь суурь шалтгааныг нь олж нэг бодлогын томоохон өөрчлөлтийг хийхгүй бол ер нь зарчмын томоохон өөрчлөлт бол энд гарахгүй байх аа. Бид нар хэн хэн, хаа хаанаа бол энэ төрийн болон орон нутгийн өмчөөр одоо энэ худалдан авах ажиллагаагий нь яаж ил тод болгох вэ, нээлттэй, шударга болгох вэ, үр ашигтай ариг гамтай болгох вэ гэдэг л асуудлыг ярих гээд байгаа. Тэгээд яах вэ Улсын Их Хурлын зүгээс бол бид нар энэ төсөв баталдаг. Хөрөнгө оруулалтын ажлуудыг бол баталж байгаа. Өнгөрсөн оныхтой холбогдуулаад аваад үзэхэд нэг одоо өнөөдөр 10 сар гарчихсан байна. Тэгэхэд 10 сар гарчихсан байхад бол тендер нь зарлагдаж дуусаагүй ажлууд зөндөө байна. Оны төгсгөлөөр аваад үзэхээр нэг 40, 50 хувь нь бараг дууссан юм уу, үгүй юм уу гэдэг асуудлууд байдаг. 

Би өмнө нь 2018 оны төсвийн гүйцэтгэл ярьж байхад ч гэсэн ярьж байсан л даа энэ. 2018 онд баталсан тендерт нэг ч ажил нь эхлээгүй хүртэл ажил байна. Жишээ нь би жишээ болгож хэлж байсан. Манай Архангай аймгийн Хангай суманд гээд аваад үзэхэд хүүхдийн цэцэрлэгийн асуудал. 2018 оны төсөв дээр тавигдсан ажил 2018 ондоо баригдаагүй, 2019 ондоо нэг ч шав тавигдаагүй бүтэн 2 жил өнгөрчихсөн асуудлууд байдаг. Тэгээд цаана нь одоо энэ хариуцлагагүй компани буруу зөрүү сонгон шалгаруулалт, магадгүй одоо цаана нь тэр одоо авсан, өгсөн асуудлууд байдаг юм уу мэдэхгүй. Ингээд нэг цүнх барьсан компаниудыг шалгаруулдгаас болоод бүхэл бүтэн 100 хүүхэд бол ингэж цэцэрлэггүй байдаг асуудлууд байгаа. Гадаа хүйтэн, гэр цэцэрлэгээр хүмүүждэг асуудлууд байдаг. 
Тэгэхээр би энд ярих гээд байгаа асуудал бол ер нь бид нар нэг том гарц шийдэл ярья бүгдээрээ. Яг энэ дээр зөв бодлогын өөрчлөлтийг, шинэчлэлтийг хийхгүй бол эрүүл энэ тогтолцоог бүрдүүлэхгүй бол хаана ч очсон энэ бол өөрчлөлт гарахгүй нь гэж хараад байгаа. Бид нар төрийн бараа бүтээгдэхүүн худалдан авах ажиллагааны газрыг, энэ тендерийн газрыг бие даалгаж өнгөрүүлж үзсэн, сонгуулийн өмнө тусдаа байсан, тэгэхэд сайн байгаагүй. 2016 оны дараа ингээд нэгтгээд нэг үзлээ бас болсонгүй. Одоо дахиад тусдаа гаргаж байна. Өнөөдөр тэгээд юу нь болохгүй болоод, яагаад ингээд, яг ямар үндэслэлээр ингэж байгаа нь ойлгомжгүй л болчхоод байгаа юм.

Тэгэхээр би урд нь бас 2 жилийн өмнө ярьж байсан юм. Тэгээд Хүрэлбаатар сайд та бас санаж байгаа байх. Энэ дээр бас энийг та юу гэдэг юм хуучин төсөв мөнгөний асуудал хариуцсан Эдийн засгийн сайдын хувьд та энэ дээр өөрчлөлтийг оруулж өгөөч ээ. Хариуцлагын даатгалтай болгоё гэдэг асуудлыг яриад байгаа. Бид нар энэ тендер худалдан авах ажиллагааны асуудал дээр ямар ч хариуцлага байхгүй нь гэж яриад байгаа. Хүнтэй холбож яриад байгаа. Гэтэл бид нар энэ хүн гэхээсээ илүүтэй энэ тогтолцоотой холбоотой асуудлыг хариуцлагын даатгалтай болох асуудлыг хийж өгвөл зөв юм биш үү. Олон улсын практик нь ийм байдаг юм биш үү. Хийгээгүй, бариагүй, дуусгаагүй бол магадгүй тэр даатгалын компани хариуцдаг асуудлыг хийж өгье гэдэг асуудлыг ярих гээд байгаа юм. Ингэвэл нөгөө нэг бид нарын яриад байгаа хяналт, хариуцлага, гүйцэтгэл гэдэг чинь бол тухайн жилдээ дуусдаг, баригддаг асуудал болчих юм биш үү.

Өнөөдөр Монголд байгаа практик нь ганцхан банкны асуудал, банкны баталгааны асуудал байгаад байна. Тэгэхээр энэ чинь бол зөвхөн бид нар энэ дээр нэмэх нь даатгалын үйлчилгээг нэмээд, санхүүгийн зах зээлд өрсөлдөөнийг бий болгоод өгье. Дундаас нь бизнес эрхлэгч хождог энэ асуудлыг тавьж өгье гэх гээд байгаа юм. Ингэвэл магадгүй бид нар энэ санхүүгийн зах зээлд банкнаас бусад санхүүгийн салбараа дэмжсэн ийм бодлогын өөрчлөлт орж ирэх гээд байна. Нөгөө яриад байгаа худалдан авалт чинь ил тод, нээлттэй одоо ингээд шударга компаниуд нь гардаг, ингээд хариуцлагатай компаниудыг нь шалгаруулдаг асуудал гарчих байх гэж хараад байгаа юм. Тэгэхгүй бол өнөөдрийн зөвхөн тэр банкны баталгаа гэдэг асуудлаар чинь харахад хамаг байдгаа бол уул нь тендерт оролцож байгаа компаниуд чинь банкны барьцаанд тавиад байна. 

Олон улсын нийтлэг жишгээр аваад үзэхээр банкны барьцаа баталгаанаас илүүтэй хамгийн үр дүнтэй баталгаа нь бол би  даатгалынх байдаг байх гэж хараад байгаа юм. Төр ерөөсөө энийг уг нь бас хэрэгжүүлж байгаа жишиг бол би байна гэж хараад байгаа. Засгийн газрын 100 хувийн хөрөнгө оруулалттай нөгөө хөдөө аж ахуйн давхар даатгалын компани байгаад байдаг тиймээ. Тэгэхээр Засгийн газар өөрөө даатгалын баталгааг нэвтрүүлэхээр төсөл хэрэгжүүлж байгаа юм бол энийг хуульдаа өөрчлөлт оруулж хэрэгжүүлдэг асуудлыг тавьчихъя. Тэгэхгүй бид нар өнөөдөр тэр нэг хүнээс хамааралтай одоо юу гэдэг юм тэр магадгүй 10 хувь авдаг юм уу, үгүй юм уу цүнхтэй компани.
Г.Занданшатар: Хүрэлбаатар сайд асуултад хариулна.

Ч.Хүрэлбаатар: За энэ яг маш чухал асуудал ярьж байна. Энэ даатгалын тухай асуудал. Бид нар ингээд гаднын зээл тусламжийг ярихаар гаднын зээл тусламжаар хийгдэж байгаа объектууд, төслүүд бол бүгдээрээ цаанаа зайлшгүй даатгагддаг. Энд нь бас нэлээдгүй мөнгө явчихдаг. Тэгээд яг зарим тохиолдол дээр юу гардаг вэ гэхээрээ даатгалын компанийн тавьсан хяналт нь нөгөө энд тавигдах ёстой хяналтаасаа илүү тавигдаад явчихдаг зарим тийм тохиолдлууд байдаг гэж байгаа юм. Тэгээд бас өчигдөр Сангийн яаман дээр энэ санхүүгийн зах зээл, хөрөнгийн зах зээл, даатгал лизинг гээд олон асуудлаар энэ холбогдох зах зээл дээр оролцдог хүмүүсүүдтэй ярихад яг Тэмүүлэн гишүүний хэлж байгаа энэ асуудлыг нэлээд олон зарим хүмүүсүүд бол хөндөж ярьж байна лээ.

Монголд одоо энэ тендерээр барилга барина гээд орж ирсэн компаниудыг хэрвээ даатгачих юм бол анхнаас нь зүгээр барилгын явц дээр нь хяналт нь тавигдахаас гадна дараа нь тэр барилга янз бүрийн галын ч бай, газар хөдлөлтийн ч бай төрөл бүрийн эрсдэлтэй байдлаас хамаагүй бага зардлаар даатгагдаад явчих боломж нь бүрдэнэ гэж үзэж байгаа. Тэгэхээр энэ Тэмүүлэн гишүүний хэлж байгаа энэ саналыг бид нар нэлээд сайн, ер нь энэ Төсвийн тухай хууль, холбогдох энэ Тендерийн тухай хуулиуд дээрээ бид нар нэлээн сайн оруулж өгөх нь зүйтэй юм байна гэдэг ойлголт бол байгаа. 

Тэгээд өчигдөр бас Сангийн яаман дээр тэр уулзалт хийхдээ бид нар яг энэ чиглэлээр холбогдох хуулиуд дээр өөрчлөлт оруулах чиглэлээр ажлын хэсэг гаргаад ажиллуулж эхэлж байгаа. Одоо цаасан дээр байгаа. Бид нар нэг хоёр 7 хоног, сарын дотор энэ асуудлуудыг эцэслээд, Засгийн газарт оруулаад, Их Хуралд өргөн мэдүүлнэ гэж бодож байгаа. 

Г.Занданшатар: Тэмүүлэн гишүүн нэмэлт нэг минут.

Г.Тэмүүлэн: Хүрлээ сайдад баярлалаа. Тэгээд ямар ч бай зүгээр яамнаас байх уу, эсвэл гишүүд хамтраад бид нар яах вэ хэдүүлээ хамтраад энэ гарц шийдлийг бол зөв бүгдээрээ гаргалгааг хийе гэж хараад байгаа юм. Тэгэхгүй өнөөдөр яг мөрдөж байгаа юугаар чинь гүйцэтгэл байхгүй, ажил байхгүй, барилга байхгүй, эргээд иргэд хохирдог асуудлууд байгаа учраас бид нар энийг энэ гарц байдлаар бол шийдэх нь зөв байх аа. Магадгүй нэг хоёр, гурван хувийг нь ч гэдэг юм уу, барьцаа баталгааны асуудлууд орж ирэх байх. Санхүүгийн дарамт үүсэх асуудал. Гэхдээ өнөөдөр хүссэн ч, хүсээгүй ч хөдөө орон нутагт байна уу, хотод байна уу тэр тендерийг явуулж байгаа газар чинь яг шалгарсан компаниуд ярьж байгаа нь 5.10 хувийн бол бараг ном журам юм шиг өгдөг гэдэг яриа гарч байгаа байхгүй юу. Тэгэхээр бид нар чинь энэ дээр бол бүгд дургүйцэхгүй бараг угаасаа давхар даатгалын хариуцлагыг хийгээд явчих нөхцөл бол бүрдэх байх аа гэж хараад байгаа. Тэгэхээр бид нар энийг хуулиар зөвшөөрүүлж, зах зээлд нэвтрүүлэх бол зайлшгүй шаардлага байна.  Би энэ дээр та бол бас салбарын сайдын хувьд бол санаачилгатай ажиллаарай. Тэгээд хамтраад, нэгдээд энийг бол дэмжээд гаргая л гэдэг санал байгаад байгаа юм.  

Г.Занданшатар: Санал хэллээ тиймээ. Элдэв-Очир гишүүн. Эрхэм гишүүн Лхагвын Элдэв-Очир гишүүн.

Л.Элдэв-Очир: Өнөөдөр хэлэлцэж байгаа энэ худалдан авах ажиллагаатай холбоотой агентлаг байгуулах асуудал бол өнгөрсөн онд ажлын хэсэг байгуулагдаж, нэлээд нухацтай хэлэлцсэн хуулийн хүрээнд л одоо яригдаж байгаа асуудал байгаа юм. Тэгээд өнгөрсөн жил яах вэ гэхээр энэ Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай буюу Тендерийн тухай хуульд Засгийн газар хуулийн төслийн нэмэлт өргөн барьсан. Миний бие болон Улсын Их Хурлын гишүүд бас хуулийн төслийг өргөн барьсан. Хамтатгаж хэлэлцээд, ажлын хэсэг, дэд хэсгүүд гарч чуулган дээр бол нэлээн л нухацтай хэлэлцэж ярьж өөрчлөлтийг оруулсан. Энэ өөрчлөлтийн хүрээнд яах вэ гэхээр ер нь одоо энэ маргаанд хэл ам дагуулаад байдаг энэ маргаантай асуудлыг шийдвэрлэхэд энэ тусдаа бие даасан агентлаг байх нь зөв юмаа гэдэг ийм л шийдэлд хүрсэн юм.

Судалгааны ажлууд маш ихээр хийсэн. Үйлдвэр, аж ахуйн газруудаар маш их явсан. Ард иргэдийн саналууд, аж ахуйн нэгжүүдийн саналыг их авсан. Тэгээд энэ агентлагийг байгуулах асуудлыг бол дэмжиж байгаа юм. Ингэж байгуулж байж л одоо нэг цэгцэлж авах аргадаа орохгүй бол болохгүй. Урд нь одоо агентлаг байхад гарч байсан алдаа дутагдлуудыг засаж залруулсан асуудлууд бол хуульд ороод ирчихсэн. Цахимжуулах асуудал бол өнгөрсөн онд баталсан энэ хуулийн Тендерийн хуулийн гол санаа байсан. Цахимжуулчих юм бол бас одоо хүнээс хамааралтай, хэл ам дагуулдаг асуудлууд бол нэлээд цэгцэрнэ. Тэгээд энэ агентлаг маань одоо байгуулагдаад, үйл ажиллагаа нь яваад эхлэх юм бол нэлээд хэдэн ач холбогдолтой зүйлүүд гарч ирэх юм. Жишээлбэл хамгийн нэг одоо төрөөс энэ бизнес эрхлэгчдээ дэмжих нэг гол санаа юу вэ гэхээр төрийн худалдан авалтын асуудал байдаг. Тендерийн хуулийн хүрээнд үе үеийн Засгийн газрууд Сайханбилэг, Ж.Эрдэнэбат, одоо Хүрэлсүх сайдын Засгийн газрын журмууд бол батлагддаг. Тендер хариуцсан нөхдүүдийг бол үүрэгжүүлж, хариуцлагажуулдаг. Гэхдээ л олигтой үр дүнд хүрдэггүй.

Бид яах вэ гэхээрээ дотооддоо үйлдвэрлэл, үйлчилгээ эрхлээд, ялангуяа стандартын шаардлага хангасан үйлдвэрлэл эрхэлж байгаа аж ахуйн нэгжүүдийн бизнесийг дэмжих зорилгоор төрийн худалдан авалт гэдэг юмыг зайлшгүй хийх ёстой юм байгаа юм. Энэ асуудал бол энэ Засгийн газрын үеийн журмаар бол нэлээн сайн хариуцлагажиж, үүрэгжүүлсэн, харьцангуй сайн журам хэрэгжиж байгаа. Энэ журам бол одоо яах вэ гэхээрээ олон яам, агентлагийн төсөв захиран зарцуулагч нар тус тусдаа бодлого, үйл ажиллагаа явуулаад, тус тусдаа том толгой гаргаад байхгүй нэгтгэн зангидагдаж энэ аж ахуйн нэгж, бизнес эрхлэгчдийг дэмжих ийм бодитой бодлого болох юм байгаа юм. 

Би нэг зүйлийг бас гишүүд санал хэлж байгаатай холбогдуулаад хэлэхийг хүсэж байна. Энэ улсын төсвийн хөрөнгө оруулалтаар хийж байгаа ажлын тендер шалгаруулах эрхийг нь хөдөө орон нутагт шилжүүлсэн сүүлийн 2 жилийн практикаас харахад. Ер нь хөдөө орон нутагт хийгдэж байгаа аж ахуйн нэгж хөрөнгө оруулалтын тендерийг орон нутгийнх нь аж ахуйн нэгжүүд авах юм бол харьцангуй сэтгэлтэй, сайн хийдэг ийм зүйл бол ажиглагдаж байна. Тэгэхээр энэ хуульд агентлаг байгуулаад, мэдээж одоо уян хатан байх ёстой, төвлөрүүлээд зайлшгүй одоо төвлөрсөн хяналт шалгалт шаардлагатай объектуудаа эндээ шалгаруулдаг, зарим нэгэн орон нутгийн шинжтэй төсвийн хөрөнгө оруулалтын тендер шалгаруулалтыг орон нутагт нь өгдөг байх ийм зохицуулалт энэ хууль дээр байгаа юу. Ер нь энийг суулгаж өгч болох уу гэдэг асуудал. Энийг асуулт байна.

Дараа нь хэлэх зүйл юу вэ гэхээрээ ер нь түрүүн Мөнхбат гишүүн санал гаргасан. Энэ хуулийг нэн даруй батлах шаардлагатай байгаа юм. Тийм учраас түрүүний одоо Их Хурлын даргын өгсөн чиглэлийн дагуу Байнгын хороон дээр эхний хэлэлцүүлгээр батлах энэ асуудлыг нь дэмжиж оруулж ирээч ээ. Энэ дээр одоо бид нар цаг хугацаа алдах ямар ч тийм боломжгүй ийм зүйл байгаа юм. Тийм болохоор түрүүний асуултад хариулт авъя.

Г.Занданшатар: 82 дугаар микрофон Ганбат дарга асуултад хариулна.

Б.Ганбат: Засгийн газрын Хэрэг эрхлэх газар Ганбат. Элдэв-Очир гишүүний асуултад хариулъя. Одоо оруулж ирж байгаа энэ хууль бол төрийн болон орон нутгийн өмчийн хөрөнгөөр худалдан авах ажиллагаа зохион байгуулах энэ тендерийн хууль батлагдсан нэмэлт, өөрчлөлтийн хүрээнд оруулж ирж байгаа. Энэ цахимжуулах асуудлыг та хөндөж байна. Энэ одоо яг өнөөдрийн түвшинд бол худалдан авах ажиллагааг бид нар цахим хэлбэрээр зохион байгуулж байгаа. Энэ цахим хэлбэрээр зохион байгуулж байгаа худалдан авах ажиллагаагаа бид нар цаашаа маш одоо боловсронгуй болгох ийм зайлшгүй шаардлага байгаа. Энүүгээр зохион байгуулаад ингээд явах юм бол хүний субъектив ямар нэгэн хүчин зүйлээс хамааралгүйгээр энэ худалдан авах ажиллагааг зохион байгуулах бүрэн бололцоо бол бидэнд байгаа. Энэ чиглэлийн үйл ажиллагааг бол бид нар эрчимтэй хэрэгжүүлж ажиллаж байгаа. 

Орон нутагт эрх шилжүүлэх хуулийн заалт. Ер нь бол Элдэв-Очир гишүүн ээ ийм байгаа. Яг энэ Тендерийн хууль дээр хөрөнгө оруулалтын төсөл арга хэмжээг эрх шилжүүлэх гэсэн заалт бол байдаггүй юм. Тэр нь юугаараа зохион байгуулагдаж, зохицуулагдаад яваад байна гэхээр Төсвийн тухай хууль гэж байгаа. Тэгэхээр Төсвийн тухай хууль нь тухайн Төсвийн ерөнхийлөн захирагчийн төсвийн багц дотор батлагдсан тэр одоо төсөл арга хэмжээний санхүүжилтийн эрхээ орон нутагт одоо холбогдох төсвийн ерөнхийлөн захирагч буюу Засаг даргаас шилжүүлэх ийм бололцоо байгаа юм. Тэгээд тэр хүрээнд л энэ асуудал нь зохицуулагдаад яваад байгаа. Тэгэхээр одоо агентлаг болчихвол тэр нь хэвээрээ байна. Тийм байна. Орон нутгийн төсвийн хөрөнгөөр тийм. Орон нутгийн хөрөнгөөр орон нутгийн төсвийн хөрөнгөөр зарлах тэр төсөл арга хэмжээ бол орон нутагтаа л явна. Хэрэгжих, улсын төсвийн хөрөнгөөр орон нутагт тийм зарлана. Улс, бүс нутгийн шинж чанартай бишүү л гэсэн ийм нөхцөл байгаа. Тэгэхээр энэ хүрээнд бол асуудлыг зохицуулаад ингээд явах бүрэн бололцоо байгаа. 

Г.Занданшатар: Баттөмөр гишүүн асуулт асууна. 

Б.Баттөмөр: Ингээд асуух гэсэн асуултуудын маань нэлээн хэсэг нь сая хүмүүс асуучихлаа. Ялангуяа тэр Тэмүүлэн гишүүний асуугаад, Хүрэлбаатар сайдын хариулсан асуулт энэ дээр би асуулт асуух гэж байсан юм. Ер нь бол энэ санхүүгийн зах зээлийн бас нэг бүрэлдэхүүний чухал хэсэг нь бол энэ даатгалын салбар байгаа юм л даа. Тэгэхээр яалт ч үгүй энэ бодоход одоо энэ худалдан авах үйл ажиллагаанд төрийн болон орон нутгийн өмч хөрөнгөөр бараа материал худалдаж авах энэ үйл ажиллагаа нь маш их оновчтой даатгалын тэр тогтолцоог л бүрдүүлэх шаардлага байгаа юм. Энийг бид нар бүрдүүлж чадах юм бол энэ чиглэлийн эрсдэлд бол ийм юм орох ёстой юм. Тэгээд Хүрэлбаатар сайд маш тодорхой хариулчихсан учраас энэ асуултыг нэмж асуухаа больё.

Энэ төрийн өмчийн худалдан авах ажиллагааны үйл ажиллагааны газар маань бол Төрийн өмчийн бодлого зохицуулалтынхаа газар дотор байна гэдэг үндэслэлээр байх нь илүү оновчтой юмаа гэдэг үндэслэлээр энэ бүтцийг бол ингэж хийсэн гэж би ойлгож байгаа. Улсын төсвийн хөрөнгөөр бараа, материал худалдаж аваад, тэр нь бүртгэгдэхдээ төрийн өмчид бүртгэгдэнэ. Энэ утгаараа бол юу вэ гэхээр энэ худалдан авах ажиллагааны газар маань төрийн өмчийн бодлого зохицуулалтынхаа газар дотор одоо байхад юу нь болохгүй байгаа юм бэ, яагаад байгаа юм бэ. Би бол одоо нэг л ажил гэж ингэж ойлгож байгаа. Юу нь болохгүй байна, ямар бэрхшээлтэй, ямар, юу болоод одоо ингээд салгая гэж байгаа юм бэ гэсэн ийм асуултыг асууя. Яагаад Ерөнхий сайд энийг хариуцах болж байгаа юм.  Ерөнхий сайдад одоо нэг тендерийн маргаан яриад суугаад байх тийм зав чөлөө байх юм уу. Энийг одоо тэр Шадар сайд нь ч юм уу, юу ч юм одоо Засгийн газрын Хэрэг эрхлэх газрын дарга нь ч юм уу энэ хариуцдаг энэ тэр Ерөнхий сайдад хариуцуулах гээд байгаа энэ зүйлээ одоо нэг тодорхой болгож өгөөч ээ гэж. Тийм энэ дээр ямар тооцооллын үндсэн дээр ингэж хийгдсэн юм бэ гэж.

Энэ Төрийн өмчөөр бараа материал худалдаж авах энэ хууль 2005 онд анх батлагдсан. 24 удаа өөрчлөлт хийсэн гэж байгаа. Хамгийн сүүлд одоо бид нар бас саяхан нэг өөрчлөлт хийсэн. Тэгээд нэг л гольдрилдоо орж явж чадахгүй л байгаад байна л даа. 2019 оны улсын төсвөөр бараа материал худалдаж авах, хийж бүтээх энэ хөрөнгө оруулалтын төлөвлөгөөнд хийгдсэн ажлууд одоо яг хэдэн хувьтай явж байна. 10 сарын 1-ний байдлаар хэдэн хувьтай байна. Энэ хувийг одоо хэлэх боломж байна уу. Ийм асуултуудад хариулт авъя. 

Г.Занданшатар: 82 дугаар микрофон Ганбат дарга асуултад хариулна.

Б.Ганбат: Засгийн газрын Хэрэг эрхлэх газар Ганбат. Баттөмөр гишүүний асуултад хариулъя. Бид нар энэ Төрийн өмчийн бодлого, зохицуулалтын газар одоо байж байгаа энэ Төрийн өмчийн бодлого, зохицуулалтын газар бол эрхлэх асуудлынхаа хүрээгээрээ Ерөнхий сайдын эрхлэх асуудлын хүрээнд багтдаг аа. Тэгээд өмнө нь бол одоо Төрийн өмчийн бодлого, зохицуулалтын газар бол статусын хувьд бол энэ Төрийн өмчийн бодлого, зохицуулалттай холбогдолтой ийм асуудлыг хариуцаж явдаг ийм үндсэн чиг үүрэгтэй. Энэ чиг үүргэн дээр нь нэмээд гүйцэтгэлийн шинж чанартай буюу одоо энэ худалдан авах ажиллагааг зохион байгуулах энэ үүргийг бол нэмээд хариуцуулаад ингээд яваад байгаа. 
Тэгэхээр яг одоо үндсэн үйл ажиллагааных нь тэр цар хүрээгээр нь тооцох юм бол, авч үзэх юм бол энэ одоо худалдан авах ажиллагаа бол одоо үндсэндээ Төрийн өмчийн бодлого, зохицуулалтын газрын үндсэн үйл ажиллагааны дагавар маягтай болчхоод ингээд цаашид одоо худалдан авах ажиллагааг зохион байгуулах үйл ажиллагаанд бол тодорхой хэмжээний хүндрэл гараад ийм нөхцөл байдал үүсээд байсан учраас бид нар бол энэ тендерийн хуульд нэмэлт, өөрчлөлт оруулах тухай хуулиар батлагдсан, хуулийг хэрэгжүүлэх асуудлын хүрээнд ийм тогтоолын төслийг бол оруулж ирсэн. Яагаад Ерөнхий сайдын эрхлэх асуудлын хүрээнд байгаад байна, байгаад болохгүй байна гэж. Төрийн өмчийн бодлого, зохицуулалтын газар бол одоо төрийн улсын хэмжээнд төрийн өмчийн бодлого, зохицуулалтын асуудлыг хариуцдаг энэ агентлагийнхаа хувьд бол Ерөнхий сайдын эрхлэх асуудлын хүрээнд хамаардаг аа. Тэгээд яг өнөөдрийн түвшинд бол энэ байгууллага маань бол одоо Монгол Улсын Ерөнхий сайдын эрхлэх асуудлын хүрээнд хамаарч байгаа учраас нэгдүгээрт. 

Хоёрдугаарт, 2019 оны хувьд бол энэ одоо төсөв хөрөнгөтэй холбогдсон 2 агентлагийг салгахтай холбогдсон асуудлыг бол төсөвт ямар нэгэн байдлаар дарамт учруулахгүйгээр энэ батлагдсан төсвийнх нь хүрээнд зохион байгуулахаар энэ асуудлыг боловсруулж, оруулж ирж байгаа учраас бид нар цаашдаа бол Ерөнхий сайдын эрхлэх асуудлын хүрээнд байх нь зүйтэй гэсэн энэ байдлаар асуудлыг боловсруулж оруулж ирсэн. Энэ ерөнхий бас тайлбарыг аль түрүүн Хүрэлбаатар сайд тодорхой хэлсэн байгаа. Худалдан авах ажиллагааны өнөөдрийн одоо хувь хэмжээ бол улсын төсвийн хөрөнгөөр 2019 онд зохион байгуулагдсан нийт төсөл арга хэмжээ 908 байгаа. Өнөөдөр яг ингээд тендер зарласан энэ одоо үйл ажиллагаагаар нь авч үзэх юм бол улсын хэмжээнд 93 хувьтай байгаа. Зарласан. Гүйцэтгэл нь бол 89 хувьтай байгаа юм байна. 

Г.Занданшатар: Хүрэлбаатар сайд нэмж тодруулж хариулна.

Ч.Хүрэлбаатар: Яг тендер зарласан 908 төсөл арга хэмжээ бол байгаа. 2019 онд хэрэгжих ёстой. Тендер зарласан нь бол 850. Тэгэхээр 94.0 хувьтай. Тендерийн нээлт хийж, үнэлгээ хийж байгаа нь 827. Энэ нь 91.0 хувьтай. Гэрээ байгуулсан нь 566 буюу 63.0 хувьтай. Энэ мэдээлэл бол 9 сарын 24-ний өдрийн байдлаарх мэдээлэл, үүнээс хойш арай нэгтгэгдээгүй байгаа. Энэ тоонууд бол нэмэгдсэн байгаа. 9 ажил бол газрын маргаантай байгаа. Энд бол бүгдээрээ Улаанбаатар хотод газрын маргаантай. Эд нар дээр бол тендер зарлагдаагүй гэсэн үг. 

Г.Занданшатар: Баттөмөр гишүүн нэг минут нэмж тодруулна. 

Б.Баттөмөр: Хүрэлбаатар сайд бол маш тодорхой тоо хэллээ. Энэ улсын хэмжээ нь яах вэ 63 хувь, 60 орчим хувьтай л байгаа юм байна л даа. Тэгээд үлдэж байгаа хугацаа бол 3 сар, 3 сарын хугацаа үлдэж байна. Тэгэхээр энэ нэг 70, 70 хэдэн хувьтай ч юм уу ингэж яах юм байна л даа. Нэг талаараа бол энэ юу вэ гэхээрээ улсын төсвийн хөрөнгө хэмнэгдэж байгаа гэдэг угаараа зөв л байх. Манай Сангийн яамны хувьд бол одоо бас нэмэгдээд гараад ирж байгаа. Ер бол чухал шаардлагатай ажилд л мөнгө төлөвлөсөн гэж ойлгож байгаа шүү дээ. Тэгэхээр одоо өнөөдрийн энэ Тендерийн хуулийн маань, хуультай холбоотой байна уу, зохион байгуулж байгаа улсуудтай холбоотой юу, энийгээ сайн бодох шаардлагатай.

Төрийн өмчийн бодлого, зохицуулалтын газар Ерөнхий сайдад харьяалагддаг тэр утгаараа Ерөнхий сайд одоо ингэж болохгүй байх аа. Ерөнхий сайд бол Монгол Улсын хөгжлийг, Монгол Улсыг тэр чигээрээ эдийн засгийг нь авч харж байх ёстой. Тийм учраас энэний энэ хамрах хүрээгээ бас нэг жаахан харьяалагдах хүрээгээ бас бодмоор ийм шаардлага бол байна. 

Г.Занданшатар: Хүрэлбаатар сайд. Үг л хэлчихлээ дээ үндсэндээ. За гишүүд асуулт асууж, хариулт авч дууслаа. Одоо дэмжсэн 3 хүртэл, дэмжээгүй 3 хүртэлх гишүүн үг хэлнэ энэ тогтоолын төслийг. Цогзолмаа гишүүн. Энх-Амгалан гишүүнээр тасаллаа. Тэрбишдагва гишүүн. Эрхэм гишүүн Дэндэвийн Тэрбишдагва үг хэлнэ.

Д.Тэрбишдагва: Баярлалаа. Энэ асуудлыг бол дэмжиж байгаа юм.  Зарчмын хувьд дэмжиж байгаа. Гэхдээ сая гишүүний асуусан асуултад болон энэ танилцуулгаас ингээд харахад бол ер нь улсын төсвийн хөрөнгө мөнгөн дээр суулгах гээд гишүүд улсын төсөв дээр баахан сууж, ажиллаж, тойргийнхоо, тэгээд улсын, улс орны эдийн засаг дээр чухал холбоотой асуудлыг бол чадах ядахаараа ярьж, энэ дээр суулгадаг л даа. Тэгээд харамсалтай нь энэний энэ суулгасан хөрөнгө мөнгийг нь дунд албан тушаалын хүнд сурталтнууд будлиантуулчихдаг юмаа. Тэгээд орон нутагт ч ялгаа байхгүй, хаана ч ялгаа байхгүй. Тэр бодит үнэн. Өнөөдөр улсын төсвийн хөрөнгө  мөнгөн дээр суусан улсын төсөв дээр суусан хөрөнгөний 63 хувийг нь одоо албан ёсны гэрээ хийж оруулсан байна шүү дээ. Бид бол олон жилийн одоо энийг бол байнга ярьж байдаг. Одоогийн хууль бол ингээд нэг агентлагт хариуцуулж байгаа нь бол хариуцлага нь нэг их тодорхой болох нь ойлгомжтой. Энэ дээр бол ярихад ч ойлгомжтой. Гэхдээ өмнөх хуулиуд дээр ч гэсэн улсын төсөв батлагдаад, яг батлагдсан өдрөөс нь авхуулаад энэ тендер чинь явуулж эхэлж болно шүү дээ. Заавал ч үгүй 6, 7, 8 сар болгоод, 11, 12 сар болгож бол гээд ингээд одоо бол дөнгөж ажлаа эхлэх гэж байгаа, одоо тендер нь зарлагдаж байгаа компаниуд зөндөө байна шүү дээ. Тэгээд энэ бол ер нь энэ одоогийн байгуулах агентлаг дээрээс үл шалтгаалаад хариуцлагын асуудал шүү.

Бас энэ одоо байгуулагдаж байгаа агентлаг маань ийм аргаар ажиллах юм бол бид хариуцлага ярих ёстой шүү. Ийм ажлаар болохгүй. Ерөөсөө одоо бол нэг агентлаг байгуулагдаад, төсөв батлагдаад эхэлчихээр юм шиг, тендерийн ажил эхэлчихмээр юм шиг байгаа юм. Урдах хуулиуд дээр яг тэгж байгаа. Тэгээд 12 сараас өмнө бол Засгийн газарт чиглэл өгөөд, гишүүд эд нартай ярьж байгаад ингээд чиглэл өгөөд ингээд явчихдаг. Тэгээд 12 сар, 1 сараас эхлээд яваад 3, 4 сард ажил эхлэх ёстой байхгүй юу. Тэгэхэд наадам хүртэл ажил эхлэхгүй байж байгаад наадмаас хойш амралт юу болно. Тэгээд хоорондоо компаниуд нь хоорондоо баахан маргалдаж явна. Ингэсээр байгаад энэ бол үнэхээрийн дампуу юм болж байгаа. Яах вэ хууль бол нэгэнтээ зарчмын хувьд бол энэ дээр хэд хэдэн зүйлүүд дээр бас дэвшилттэй юмнууд байгаа. Энэ хязгааргүй маргааныг богиносгох асуудлууд дээрээс өгсүүлээд хариуцлагын асуудал, тэгээд одоо энэ хууль  дүрмийнх нь хувьд бол нөгөө хугацааных нь асуудлыг бол богино хугацаанд шийдвэрлэх энэ тэр гээд дэвшилттэй зүйлүүд байгаа. Гэхдээ энэ дээр бол би дахин дахин хэлэхэд энийг одоо үнэхээрийн онцгойлон анхаарч үзэх тийм боломжууд байгаа л даа.  Одоо бидний хувьд гэхэд бол би л гэхэд одоо энэ Сонгинохайрхан дүүрэг дээр хэд хэдэн замын асуудал тавигдсан. Худгийн асуудал тавигдсан. Ерөөсөө зарлагдахгүй. Явж явж ингээд нэг 8 сар, 9 сарын болгоод зарлагддаг, нөгөө хүйтний улирал эхэлчихдэг. Тэгээд мөнгө төгрөгийг нь буцааж өгөх үү, цааш нь үргэлжлүүлэх үү гээд ингээд жилийн ажил жилдээ болж хийж чадахгүй байгаа нь энэ бол харамсалтай шүү.

Тийм учраас энэ дээр бол бид хууль  дүрэмдээ боловсруулж гарахдаа ч гэсэн гарсан хуулийг хэрэгжүүлдэггүй, гарсан хууль дээр хяналт тавьдаггүй, гарсан хуулийг хэрэгжүүлэхгүй байвал хуулийн өмнө хариуцлага хүлээдэг энэ тогтолцоог л бий болгохгүй бол манайд хууль гардаг, хууль нь хэрэгждэггүй ийм л тогтолцоотой болчхоод байгаа орон л доо. Тэгэхээр би бол одоо энэ дараагийн энэ төсөв энэ тэр дээр байж байгаа хэлэлцэхдээ ч гэсэн энэ.

Г.Занданшатар: Нэг минут байхгүй. Дэмжсэн, дэмжээгүй. Сая 5 минутаар явчихсан. 4 минут. За Болорчулуун гишүүн. Хаянгаагийн Болорчулуун гишүүн. Дэмжсэн, дэмжээгүй санал хэлнэ.

Х.Болорчулуун: Би энэ улсын энэ төвлөрлийг бас их эсэргүүцдэг хүн л дээ. Одоо Монгол Улс бол 3 сая хүнтэй улс орон тал 50 хувь нь одоо нийслэлдээ бөөгнөрчхөөд байна. Энэ утаа униар, бөглөрөл бүгд чинь энэ төвлөрөлтэй холбоотой, орон нутгаас жилдээ 20-30 мянган хүн шилжиж ирж байна гэж байна. Тэгээд энэ худалдан авах үйл ажиллагаа гэдэг чинь бас эдийн засгийн санхүү, мөнгөний маш том орчин. Энийг дагаад одоо компаниуд явж байдаг. Ерөнхий сайдын хажууд одоо тусдаа бие даасан агентлаг болоод ингээд ирснээрээ би төвлөрөл үүсчих вий л гэсэн болгоомжлол байна. Нөгөө орон нутагт зарлаж байсан, болж байсан сургууль, цэцэрлэг, соёлын төв ийм ажлуудыг эндээ одоо нэгдсэн байдлаар гэсэн байдлаар одоо зарлаад, ингээд төвлөрөл үүсгэчих вий. Энэ чинь их аюул шүү гэдгийг бас анхааруулж хэлье. Яг амьдрал дээр бол орон нутагтаа зарласан тэр тендерийн ажлууд бол буух эзэнтэй, буцах хаягтай болохоор маш сайн хийгдэж байгаа юм. Орон нутгийн компаниуд сайн хийж байгаа. Гэтэл хотын компаниуд бол хийхгүй байна, хаяад явчхаж байна. Жишээ нь одоо Дорнод аймгийн Матад сумын соёлын төв 1946 онд баригдсан, 70-аад жил соёлын төвгүй байж байгаад арай чамай нэг соёлын төвтэй болохоор төсөв дээр тавигдсан чинь Хөвсгөл геологи гээд тэр Хөвсгөлийн дарга байсан Цэрэнжавын компани өнөөдөр 20-хон хувийг нь хийгээд хаячихсан. Тэгээд цуцлагдаад одоо дахиад зарлагдах ийм байдалд хүрчхээд байна. Яг ийм байдлаар одоо энэ тендерийн ажил хотын компаниуд орон нутгийн ажлыг булааж хийснээс үүсээд байгаа шүү гэдгийг бас хэлье. Энэ чинь тэгээд төвлөрөл бий болохгүй гэсэн баталгаа байна уу.

Г.Занданшатар: Энх-Амгалан гишүүн.

Л.Энх-Амгалан: Энэ агентлагийг хэнд харьяалуулах вэ гэдэг асуудал гараад яриад байх шиг байна л даа. Уг нь бол энэ Сангийн яамныхаа харьяанд байх ёстой гэж бодож байгаа юм. Хүрэлбаатар сайд одоо хариуцлагаас бултаад байх ерөөсөө шаардлага байхгүй. Сангийн яамандаа байх ёстой. Төсвийн хөрөнгийн төлөвлөлт, гүйцэтгэл, хяналт нь бол нэг газраа байх ёстой гэж би  ойлгож байгаа. Тэрнээс биш энэ Монгол Улсын Ерөнхий сайд дээр аваачаад тендерийн нэг хэрүүлийг ингээд нэг ийм Засгийн газартаа Ерөнхий сайдад ингэж холбодог ийм байж болохгүй шүү дээ. Энэ чинь мөнхийн хэрүүл шүү дээ. Ер нь бол тендергүй, тендерт оролцсон хүмүүс бол нэг ийм сэтгэл хангалуун үлддэг ийм тендер гэж би ерөөсөө ойлгохгүй байгаад байгаа юм.

Тэр нь бол өнөөдөр Монголын төр бол хамгийн том ажил олгогч болчихсон, хувийн хэвшлийнхээ бүх боломжуудыг ингээд аваад бүх том компаниудыг одоо төр авсан. Энэний хамгийн гашуун туршлага бол энэ түлшний үйлдвэр. Төр хийгээд л ийм болгож байгаа байхгүй юу. Одоо энэ ард иргэд маань тав, зургаагаараа амь насаа алдаад байгаа. Төр энэ юманд оролцохоороо ингээд юмыг дандаа будилуулдаг шүү дээ. Нөгөө талаас бол Монголын төр бол хамгийн том худалдан авагч. Өнөөдөр төрд нэг юм шахаж байж энэ компаниуд нэг жаахан амь зогоож байгаа байхгүй юу, амь зогоож байгаа. Тэгэхээр энэ худалдан авалтын агентлаг хэнд харьяалагдах нь чухал биш хамгийн гол нь энэ худалдан авалт, үйл ажиллагаа бол үнэхээр ил тод, төсвийн үүргийг үр ашигтай зарцуулж байна гэвэл ийм юм байхгүй шүү дээ. Бид нар одоо бүгдээрээ сохор, бүгдээрээ дүлий болчхоогүй шүү дээ. Сая тойрог дээрээ ажиллаад, орон нутаг дээр энэ жилийн хийсэн хөрөнгө оруулалтын гүйцэтгэлтэй танилцаад ирэхэд үнэхээр сэтгэл эмзэглүүлмээр зүйл байна шүү дээ. 

Одоо ингээд үндсэндээ бол Мөрөн хотод баригдах ёстой 5.6 тэрбум төгрөгийн өртөгтэй соёл спортын төвийг авсан Улаанбаатарын компани оччихсон. Юун барилга байтугай хашаагаа барихгүй одоо Мөрөнгийн компаниудаас зээл гуйгаад явж байгаа ийм компани байна шүү дээ. Хашаагаа барьж чадахгүй байна шүү дээ барилга барих гэж. Ийм компанид одоо тендер өгч болдог юм уу. Хөвсгөл аймгийн Төмөрбулаг гээд суман дээр одоо 1.2 тэрбум тавьчихсан тэр цэцэрлэг хэдэн удаа зарлагдав. Хэдэн удаа зарлагдав. Ер нь яагаад энэ орон нутгийн одоо компаниуд нь гүйцэтгэх чадвартай, орон нутагт тодорхой бас барилгын материалуудын үйлдвэрлэл үүсчихсэн, бид нар одоо ядуурлыг орон нутагт бууруулъя, ажлын байрыг бий болгоё, орон нутгийнхаа компанийг нэг дэмжье гэж амандаа хөөсөө цахруулдаг ярьдаг мөртөө яг энэ тендерийн бодлогоор л бид нар дэмжихгүй юм бол өөр ямар бодлогоор дэмжих юм бэ. Ямар бодлогоор дэмжих юм.

Өнөөдөр энэ Улаанбаатараас очиж байгаа энэ компаниуд чинь орон нутгаас худалдан авалт хийхгүй байна шүү дээ. Ямар ч ажлын байр бий болгохгүй байна шүү дээ. Тэгэхээр ер нь бол энэ орон нутаг дээр хийж байгаа одоо, аймаг дээр хийгдэж байгаа, суман дээр хийгдэж байгаа энэ худалдан авалт энэ тэр юмнуудыг орон нутгийнх нь оролцоог, орон нутгийнх нь удирдлагуудын энэ оролцоог бид нар жаахан оролцуулж өгөх ёстой юм биш үү. Ядахдаа гэрээ хийхдээ тэр сумынх нь Засаг даргыг дуудаад, энэ компаниудтай гүйцэтгэл авч байгаа энэ тендер авч байгаа энэ компаниуддаа дор хаяж ажлын гүйцэтгэлийн одоо ажлын байрын 20-30  хувийг нь орон нутгаас нь хангуулна. Хүнснийхээ бараа бүтээгдэхүүнүүдийн хэдэн хувийг нь энэ орон нутгаас нь авна. Эцсийн эцэст тендерээ гүйцэтгээд, орон нутагт хүлээлгэж өгсний дараа орон нутгийн татварын албатай одоо тодорхой хэмжээнд ингэж татварын албатай харьцдаг болох энэ татвар, ажлын байр, энэ орон нутгийн худалдан авалтуудыг чинь бид нар энүүгээр дамжуулж хийхгүй бол ингээд ерөөсөө нэг ийм л нэг ийм хэн өнөөдөр нэртэй, төртэй, хэн одоо нөгөө танилтай талтай  энэ нөхдүүд чинь ингээд л тендер аваад. 

Одоо орон нутагт болчихсон хийсэн энэ сургууль, цэцэрлэгүүд маш их хөлдчихсөн, хөлдүүс болчихсон, нэг, хоёрхон жилийн дараа болоод ингээд хана нь хагарчихдаг, цуурчихдаг ийм нөхцөл байдал өнөөдөр үүсчхээд байгаа. Тийм учраас энэ төвлөрлийг ингэж энэ төв дээр авчирч, энэ бүх тендерүүдийг энэ дээр авчирч хийнэ гэдэг бол их буруу асуудал шүү, ер нь буруу асуудал. Одоо сайд бүхэн өөр өөрийнхөө үзэмжээр ханддаг байхгүй юу. Зарим сайдууд нь бол бүх эрхээ орон нутагт шилжүүлчхэж байгаа юм. Зарим сайдууд нь болохоор бүгдийг нь энд аваад үлдчихэж байгаа юм, Улаанбаатарт аваад үлдчихэж байгаа юм. Тэгээд одоо энэ чинь аягүй тийм яг ямар тендер нь худалдан авах агентлагаар явах юм, ямар тендер нь өнөөдөр аймаг дээр очиж байгаа юм гэдэг юм чинь ерөөсөө.

Г.Занданшатар: За гишүүд үг хэлж дууслаа. 

Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураалт явуулна. Хүмүүсээ оруулаарай. 

Нямдорж сайдыг дуудчих. Засгийн газрын гишүүдийг дууд. Цогтбаатар сайд байсан хаачсан. Хүрэлбаатар сайд, Цэрэнбат сайд та хоёр сайд нарыг дуудчих. Тэрбишдагва гишүүн, Бат-Эрдэнэ гишүүн хоёр дэмжиж үг хэлээд байсан хаачсан, орж ирээрэй, Даваасүрэн сайд хаачсан бэ. Энхтүвшин дарга, Лүндээжанцан дарга байсан, Билэгт гишүүн суугаарай. Дэлгэрсайхан гишүүн түрүүн энд явж байгаа харагдсан даа. Дуудаж орж ирээрэй. Болорчулуун гишүүн, Энхболд гишүүн суудалдаа сууя. Санал хураалт явуулна. 

Тогтоолын хавсралтад. Энэ бол их олон улсын чиг хандлага, энэ тусгай мэргэжлийн байгууллагатай болдог бол тэгээд хэлэлцэх эсэхээ шийдчихээд хаана хаана байхаа хоёрдугаар хэлэлцүүлгээр шийднэ биз. Болорчулуун гишүүн суудалдаа. Санал хураалт явуулах гэж байна.

Тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх нь зүйтэй гэсэн саналын томьёоллоор санал хураана. Жавхлан гишүүн байрандаа сууна. Хэлэлцэх нь зүйтэй гэсэн саналын томьёоллоор санал хураалт явуулъя. Хэлэлцэх эсэхийг шийдье. Энэ чинь авлигал хээл хахуультай тэмцэж байгаа хууль шүү. Эсрэг байгаа гишүүд нь. 

Санал хураалтад 41 гишүүн оролцож, 53.7 хувийн саналаар хэлэлцэх нь зүйтэй гэж үзлээ. 

Тогтоолын төслийг хэлэлцэх нь зүйтэй гэж гишүүдийн олонх үзсэн тул төслийг үзэл баримтлалын хүрээнд хэлэлцэхийг дэмжсэнд тооцсон анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 

Чуулган үүгээр завсарлаж байна. 15.00 цагаас чуулган үргэлжилнэ. 2  цагаас Аюулгүй байдал, гадаад бодлогын байнгын хороо хуралдана. 

ЗАВСАРЛАГА

Л.Энх-Амгалан: Гишүүд ээ, үдээс хойших чуулганаа эхэлье. Гишүүдийг чуулганы танхимд орж ирэхийг урьж байна.  

Гурав дахь асуудал. 
Гурав. Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын Монгол-Германы хамтарсан Ашигт малтмал технологийн их сургууль төслийн санхүүгийн хамтын ажиллагааны хэлэлцээр болон гэрээг соёрхон батлах тухай хуулийн төслийг хэлэлцэх юм байна. 
Энэ асуудлаа хэн танилцуулах билээ. Сангийн сайд Хүрэлбаатар сайдыг индэрт урьж байна. Герман.

Ч.Хүрэлбаатар: Улсын Их Хурлын дарга, дэд дарга, Улсын Их Хурлын эрхэм гишүүд ээ,

Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын хөгжлийн бодлогын хамтын ажиллагааны 2016 оны хэлэлцээгээр Монгол-Германы хамтарсан Ашигт малтмал технологийн их сургуулийг нийт 7 сая еврогийн зээлээр санхүүжүүлэхээр тохиролцсон.

Холбооны Бүгд Найрамдах Герман Улсын Засгийн газрын хөнгөлөлттэй зээл нь дараах нөхцөлтэй байна. Үүнд: жилийн хүү 2, зээлийн хугацаа 30 жил, үндсэн төлбөрөөс чөлөөлөгдөх хугацаа 10 жил. Монгол Улсын Засгийн газрын 2019 оны 5  дугаар сарын 17-ны өдрийн хуралдааны 22 дугаар тэмдэглэл, Монгол Улсын Ерөнхий сайдын 2019 оны 6 дугаар сарын 14-ний өдрийн 73 дугаар захирамжийг үндэслэн Монгол-Германы хамтарсан Ашигт малтмал, технологийн их сургууль төслийн Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын санхүүгийн хамтын ажиллагааны хэлэлцээр, Монгол Улсыг төлөөлж Сангийн яам, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банктай зээлийн гэрээг 2019 оны 6 дугаар сарын 26-ны өдөр байгуулаад байна. 

Тус гэрээ хэлэлцээр нь олон улсын гэрээний дагуу Улсын Их Хурлаар заавал соёрхон батлуулах олон улсын гэрээ тул гэрээ хэлэлцээрийг соёрхон батлах асуудлыг хэлэлцэн шийдвэрлэж өгнө үү. Баярлалаа.

Л.Энх-Амгалан: Хүрэлбаатар сайдад баярлалаа. Байнгын хорооны санал, дүгнэлтийг хэн унших билээ. Байнгын хорооны дарга Аюурсайхан гишүүн. 

Т.Аюурсайхан: Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2019 оны 5 дугаар сарын 29-ний өдрийн хуралдаанаар урьдчилан зөвшилцсөн Монгол-Германы хамтарсан Ашигт малтмал технологийн их сургууль төслийн санхүүгийн хамтын ажиллагааны хэлэлцээр болон Монгол Улс, Холбооны Бүгд Найрамдах Герман Улсын Франкфурт хот дахь Сэргээн босголтын зээлийн банк хооронд байгуулсан зээлийн гэрээ соёрхон батлах тухай хуулийн төслийг Монгол  Улсын Засгийн газраас 2019 оны 10 дугаар сарын 1-ний өдөр Улсын Их Хуралд өргөн мэдүүлснээр Аюулгүй байдал, гадаад бодлогын байнгын хороо 2019 оны 10 дугаар сарын 8-ны өдрийн хуралдаанаараа хэлэлцлээ. 

Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Аюурсайхан,  Цогзолмаа нар Монгол-Германы хамтарсан Ашигт малтмал технологийн их сургууль төслийг хэрэгжүүлснээр уул уурхай, боловсруулах үйлдвэрийн цаашдын хөгжилд нэн шаардлагатай хүний нөөцийг бэлтгэх боломжийг нэмэгдүүлэхийн зэрэгцээ их сургуулийг хотхон байдлаар иж бүрэн шийдэх цогц шийдэл бүхий төсөл учир дэмжиж байгаагаа илэрхийлж үг хэлсэн. 

Хуулийн төслийг Байнгын хорооны хуралдаанд оролцсон гишүүдийн олонх дэмжиж соёрхон батлах нь зүйтэй гэж үзсэн болно.

Улсын Их Хурлын эрхэм гишүүд ээ,   

Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг баталж өгөхийг та бүхнээс хүсье.

Анхаарал тавьсанд баярлалаа.

Л.Энх-Амгалан: Аюурсайхан гишүүнд баярлалаа. Хэлэлцэж байгаа асуудалтай холбогдож ажлын хэсэг хүрэлцэж ирсэн байна. Сангийн сайд Хүрэлбаатар, Батхүү Сангийн яамны Хөгжлийн санхүүжилтийн газрын дарга, Одонтунгалаг Сангийн яамны Хөгжлийн санхүүжилтийн газрын зөвлөх, Боловсрол, соёл, шинжлэх ухаан, спортын яамнаас Гарьд яамны Гадаад хамтын ажиллагааны газрын дарга, Батцэнгэл Монгол-Германы хамтарсан Ашигт малтмал технологийн их сургуулийн захирлын албан үүргийг түр орлон гүйцэтгэгч гэсэн ажлын хэсэг хүрэлцэж ирсэн байна. 

Хуулийн төсөл санаачлагч болон Байнгын хорооны дүгнэлттэй холбогдуулж асуулт асууж, үг хэлэх гишүүд байвал нэрсийг нь авъя. Асуулт, үг хоёр нэг юм байна дэгээрээ. Болд гишүүн, Баттөмөр гишүүнээр тасаллаа. За Болд гишүүн.

Л.Болд: Баярлалаа. Тэгэхээр Байнгын хороон дээр энэ зээлийн асуудлыг бас нэлээд дэмжиж хэлэлцээд, энэ бол маш чухал ийм төсөл болохыг бас дахин нотолсон. Тэгээд тэр гишүүдийн хэлсэн үгийг бол бас дэмжиж байна. Үнэхээр Монголд гадаад улстай хоёр талын харилцаанд үнэхээр маш цоо шинэ, маш сайн эхлэл гэвэл үнэхээр энэ технологийн дээд сургууль байгаа. Налайх дүүрэгт хэрэгжсэн сүүлийн жилүүдийн бас 2 томоохон шинэчлэл гэж хэлж болох хөгжлийн ийм төслүүд байгаа. Нэг нь бол тэнд болсон дэлхийн хэмжээний, олимпын хэмжээний чанартай хөнгөн атлетикийн зам нээгдсэн. Түүнийгээ түшиглээд маргааш Монголын хамгийн хурдан үг шалгаруулах олон улсын нээлттэй тэмцээн болох гэж байна. Ер нь бол Монгол Улс дэлхийтэй хөл нэгдэх ийм чухал төсөл бол энд хийгдсэн. 

Хоёр дахь нь бол энэ Технологийн их сургууль байгаа. Өнгөрсөн жил эхний төслөө гаргасан. Одоо бол үнэхээр олон монгол залуучууд өрсөлдөж, дэлхийн хэмжээний боловсролыг эх орондоо авах ийм бололцоотой болж Монгол-Германы харилцааны маш том тийм давуу талыг харуулсан, маш үр дүнтэй хамтын ажиллагааны ийм төсөл байгаа. Тэгээд Холбооны Бүгд Найрамдах Германы Улсын Канцлер Ангела Меркель одоо хамгийн анхны айлчлалын үед шийдэгдсэн энэ төсөл өнөөдөр ингэж ийм сайхан явж байгаа. Одоо ингээд нэмэлт, санхүүжүүлэлтүүдийг Герман Улсаас шийдвэрлээд, ингээд хэрэгжээд явах юм бол энэ төсөл одоо бүр нэлээд шинэ түвшинд хэрэгжиж, монгол бүс нутгийн төдийгүй дэлхийд боловсролынхоо чиглэлээр бол бас ялангуяа энэ технологи, уул уурхайн чиглэлээр дэлхийд хүлээн зөвшөөрөгдсөн боловсрол олгодог ийм улс болох эхлэлийг тавьж байгаа шүү. Тийм учраас энэ төслийг дэмжиж байна. Баярлалаа.

Л.Энх-Амгалан: Болд гишүүн дэмжиж үг хэллээ. Баттөмөр гишүүн.

Б.Баттөмөр: Монголын дээд боловсролын шинэчлэлт одоо бүтэн хувь нэмэр оруулж, 5 жилийн дотор амжилтад хүрсэн сургууль бол энэ сургууль юм байгаа юм. Тэгээд ер нь төгсөгчдөө олон улсын хэмжээнд хүлээн зөвшөөрөгдсөн диплом өгч байгаа Монголын цорын ганц сургууль гэж ингэж үзэж байгаа. Өнгөрсөн хугацаанд 30-аад мэргэжилтэн бэлдсэн. Энэний одоо ихэнх нь Монголд одоо ажиллаж байгаа томоохон төсөл Оюу толгойн төсөлд бас ажиллаж байгаа. Томоохон уул уурхайн компани болоод ажиллаж байгаа, үр дүнтэй ажиллаж байгаа. Бүх хичээл нь англи хэл дээр явагддаг. Энэ утгаараа бол юу вэ гэхээр дэлхийн түвшинд бэлтгэгдэж, гадаадад ажиллах боломжтой ийм сургууль. Сургуулийн бас нэг онцлог нь бол гадаадад дадлага хийдэг. Тэгэхээр энд бол юу вэ гэхээр бас гадаадад, энд Монголд сургууль мэргэжил эзэмшээд гадагшаа гараад ажиллах ийм эрсдэл гэх юм уу даа гадагшаа явчих ийм эрсдэл байгаа гэж ингэж үзэж байгаа. Гаднаас ийм хүмүүсээ гадагшаа гаргачхаад, тэгээд гаднаас энэ Оюу толгой эд нарт ажиллаж байгаа мэргэжилтнүүд сард 15 мянган доллар, жилд 200 мянган долларын цалинтай ажиллаж байгаа шүү дээ. Оюу толгой компанийн зардлыг нь одоо бас зонхилох хувь нь өөрөөр хэлбэл энэ зардлыг өсгөж байгаа юу бол энэ хүмүүсийн мэргэжилтнүүдийн цалин байгаа шүү дээ. Тэгэхээр бид одоо энэ дотооддоо бэлтгэсэн хүмүүсээ дотооддоо ажиллуулах ийм том том төслүүд дээр ажиллуулах чиглэлээр ажиллах ёстой гэж ингэж бодож байгаа. 

Энэ зээлийн хүрээнд бол лаборатори байгуулагдана. Шинэ технологи хөгжүүлэх, судалгаа шинжилгээ явуулахад энэ лаборатори, энэ сургуулийн тоног төхөөрөмж бол маш их ач холбогдолтой гэж үзэж байгаа. Бас нэг ач холбогдолтой зүйл юу вэ гэхээр монголчууд ардчилал зах зээлийн нийгэмд шилжихдээ анх л одоо их сургуулиудыг хотын гадна талд ийм хотхон байдлаар хөгжүүлнэ л гэсэн. Нэг ч одоо хөгжсөн сургууль байхгүй. Энэ сургуулийн хувьд бол бодитойгоор одоо Налайхад ингээд ажиллаж байгаа. Нэг сургууль гэдэг утгаар биш олон сургууль гэдэг утгаар нь  энийг харах ёстой гэж ингэж би  бодож байна. Энд бол бид мэдлэг экспортлох, бүс нутгаасаа, бүс нутгийн хэмжээнд оюутан авч сургах ийм боломжтой сургууль гэж одоо би энийг хардаг. 

Энэ төслийг, энэ зээлийг авах нь зүйтэй. 30 жилийн хугацаатай, 2049 оны 12 сарын 30 гэхэд л хамгийн сүүлийн төлбөрийг төлнө. Тэр хугацаанд бол энэ сургууль бол өөрсийнхөө үйл ажиллагааны орлогоор энэ 7 сая еврог төлчих боломжтой. Маш их таатай нөхцөлтэй, эхний 10 жил нь бол үндсэн төлбөрөөсөө чөлөөлөгдчихөж байгаа. Энд хамгийн ач холбогдолтой нь бол юу вэ гэхээр Монгол Улс уул уурхайг түшиглэсэн эдийн засагтай. Уул уурхайн мэргэжилтнүүдээ Монголд бэлтгэх ийм боломжтой болж байгаа юм. Оюутнууд нь бол гадаадад дадлага хийдэг. Ер нь бол бидний хүсэн хүлээж байсан ийм л одоо менежмент бол энд явагдаж байгаа гэж ингэж үзэж байгаа.

Хоёр асуулт байна. Нэгдүгээрт нь юу вэ гэхээр энэ жилийн 2019 оны төсөвт байгаа миний санаж байгаагаар бол нэг 2 тэрбум билүү 2.5 тэрбум ч билүү нэг хичээлийн байр барина гэсэн монголын талын үүрэг байгаа. Энэ ажил одоо ямар түвшинд явагдаж байна гэсэн нэг асуулт. Хоёр дахь асуулт одоо хэн хариулах юм. Энэ сургуулийн менежмент ер нь яаж явж байна. Энэ сургуульд бол гадна одоо Монголд төгсөөд гадаадад сургуульд одоо очиж доктор хамгаалсан одоо тэр Дорждэрэм гэдэг залууг би хэлэх гэж байгаа юм. АНУ-ын Филателфийн их сургууль нано технологиор доктор хамгаалсан. Энэ сургуулийн одоо бас авч явж байсан. Миний сонссоноор бол энэ залуу бас ажлаас халагдсан гэж.   

Л.Энх-Амгалан: Баттөмөр гишүүнд нэг минут нэмээд өгөөрэй.

Б.Баттөмөр: Ер нь бол энэ тогтвортой, энэ сургуулийн менежментийг тогтвортой, удирдлагыг тогтвортой ажиллуулах чиглэлээр юу хийж байгаа юм. Яг одоо сая ажиллаж байсан баг бол 5 жилийн хугацаанд бол их зүйлийг хийсэн гэж ингэж бодож байгаа. Тэгээд энэ дээр одоо шинэ удирдлага нь томилогдсон уу, ямар зарчимтай, яаж явж байна. Энэ чиглэлээр одоо энэ Баатарбилэг сайд хариулах юм уу, хэн хариулах юм. Ийм хоёр асуултад хариулт өгөөч.

Л.Энх-Амгалан: Хэн хариулах вэ Баттөмөр гишүүний асуултад. Баатарбилэг сайд хариулах уу. Баатарбилэг гишүүний микрофоныг өгөөрэй.

Ё.Баатарбилэг: Монгол-Германы ашигт малтмалын сургууль бас манай урдаа барих сургуулиудын нэг байгаа. Гаднын хөрөнгө оруулалтаар сурах орчин, нөхцөл, санхүүжилт, тэр оюутнуудын судалгаа шинжилгээ явуулах нөхцөл боломж гээд бүгд бол нэлээн сайн бүрдчихсэн. Яг Германы талаас бол энэ сургуулийг бол бүх үйл ажиллагаан дээр нь бас маш сайн дэмжиж ирсэн. Тэрнийхээ хүчээр бас нэлээд үйл ажиллагаа тогтвортой явж ирж байгаа. Баттөмөр гишүүний асуултад хариулъя. Тэр захиралтай холбоотой асуудал ярьж байх шиг байна. Захирал 5 жилийн хугацаа дууссан. Гэрээний хугацаа дууссан учраас 7 сарын сүүлээр гэрээний хугацаа дууссантай холбоотой  чөлөөлөгдсөн. Монгол-Германы сургуулийн дүрэмдээ байгаа. Захирлыг олон улсын хэмжээнд захиралд нь сонгон шалгаруулалт зарладаг юм байна лээ. 2 сар гаруй хугацааны өмнө гээд. Тэгээд сонгон шалгаруулалт зарлачихсан. Миний санаж байгаагаар сая 9 сарын сүүлээр Дид-Лайн байсан нэг 10 гаруй гадна, дотнын хүмүүс сонгон шалгаруулалтад орсон байна лээ. Хэрвээ тэр өмнөх захирал нь орох ч бас эрх зүйн хувьд нээлттэй. Тэр захирал нь ороогүй харагдана лээ. Тэгээд одоо тэрийг нь шалгаруулдаг баг нь бас Германчууд өөрснөө орсон ийм баг захирлаар сонгон шалгаруулах байх. Энэ процесс нь явж байгаа байх. Тэгэхээр ямар нэгэн хүн бол халагдаж, солигдсон юм бол байхгүй. Гэрээний хугацаа дуусаад ажлаа өгсөн байгаа.

Тэр санхүүжилттэй холбоотой асуудал дээр нь манай ажлын хэсгээс нэмэлт тайлбар өгөх үү. Тэр Германы юунаас нэг 2 сая доллар, 2 тэрбум төгрөг гээд байгаа тийм.

Л.Энх-Амгалан: Хичээлийн байр баригдсан уу гэдэг дээр хариулт авъя гээд байна. Хэддүгээр микрофон бэ ажлын хэсэг микрофоныхоо юуг хэл дээ. 88 дугаар микрофон. 85 дугаар микрофон юм байна. 

Б.Батцэнгэл: Баттөмөр гишүүний асуултад хариулъя. Монгол-Германы технологийн ашигт малтмал технологийн их сургуулийн захирлын үүрэг хавсран гүйцэтгэгч Батцэнгэл байна. Сургуулийн оюутны байр 12.5 тэрбумын тендер зарлагдаад, энэ жилийн санхүүжилтэд 2.5 тэрбум нь төсөвлөгдөөд, одоо сонгон шалгаруулалтад дээр тендерийн юугаар бол компани нь шалгараад, үйл ажиллагаа эхэлчихсэн. Ерөнхийдөө бол газар шорооны ажил нь дуусаад, сууриа цутгасан ийм байдалтай байж байгаа. 13-15 хувь нь бол хийгдчихсэн байгаа гэсэн ийм дүгнэлт өгч байгаа. Нийслэлээр хийгдсэн тендер байгаа. Нийслэлээс 5 инженер ерөнхийдөө хяналт шалгалтыг нь тавиад явж байгаа.

Л.Энх-Амгалан: Б.Бат-Эрдэнэ гишүүн.

Б.Бат-Эрдэнэ: Баярлалаа. Энэ оруулж ирж байгаа зээлийн асуудлыг бол дэмжиж байгаа. Би хоёр зүйл асууя. Нэг нь бол яг энэ Герман-Монголын хамтарсан энэ технологийн сургуультай адилхан ийм хэмжээнд одоо үйл ажиллагаа явуулж байгаа өөр бусад орнуудтай хамтарсан ийм сургууль байна уу, үгүй юу. Энэ дээр нэг тодорхой хариулт өгөөч. Одоо Герман чанар гэдэг шиг яг одоо иж бүрнээр нь энэ сургуулийг бол байгуулсан байна гэж ойлгож байна шүү дээ. Германы тал нь дэмждэг юм байна. Энэ сургууль нь бие дааж олон улсын хэмжээнд хүлээн зөвшөөрөгдөх ийм мэргэжилтнүүдийг бэлтгэдэг юм байна. Тэр бэлтгэсэн мэргэжилтнүүд нь одоо гадаад, дотоодод ажиллаж байгаа юм байна. Тэгэхээр ер нь бол Баатарбилэг сайд бид нар энэ Өмнөд Солонгос Улсад бид нар ажиллаж байсан. Кист гээд байгууллага тэр технологийн шинжлэх ухааны судалгааны төв дээр очсон. Ер нь одоо БНСУ-ын өнөөдрийн энэ өндөр хөгжилд хүрсэн тэр гол түлхүүр нууц бол Кист дээр л байна лээ шүү дээ. Та бид нар бол харсан тиймээ. Хүнд хэцүү цаг үедээ гадаадад ажиллаж байгаа өндөр бэлтгэгдсэн өөрийнхөө үндэсний мэргэжилтнүүд, судлаачид, эрдэмтдийг урьсан. Сеүлийн их сургуулиас одоо хэд дахин илүү цалин хангамжийг  өгч байсан. Бид нар түүхийг нь маш тодорхой сонссон.

Тэгээд бусад улс орнууд тухайлах юм бол Вьетнам гэхэд одоо яг ижил төстэй тийм технологийн хүрээлэнг тусламжаар байгуулна гээд авчихсан байгаа шүү дээ. Бид нар болохоороо зэрэг шал өөр одоо байр сууц ч гэдэг юм уу шал өөр зориулалттайгаар одоо 500 сая долларын зээлийн тухай асуудал яриад л өнөөдөр шийдэгдсэн зүйл байхгүй ийм түвшинд байж байгаа шүү дээ нэг асуудал.

Нөгөө нэг юм нь бол энэ мэргэжлийн сургалт үйлдвэрлэлтэй холбоотой юман дээр Боловсролын яам одоо оролцоо байна уу, үгүй юу. Нөгөө Хөдөлмөр, нийгмийн хамгааллын яамдаа харьяалагдаад тэгээд энэ чинь нэг ямар түвшинд байна вэ энэ дээр нэг хариулт өгөөч.  Одоо миний энэ хажууд сууж байгаа Тэрбишдагва гишүүн бол олон жил ярьж байгаа хүн, яриад зогсохгүй энэ чинь өөрөө гардаж ажилладаг хүн байгаа юм. Тэгээд би энэ хүнд чирэгдээд одоо олон газраар очсон. Одоо Германы мастерууд бол, мастер багш нар ирээд одоо Мэргэжлийн сургалт үйлдвэрлэлийн төвүүд дээр бодитой ажил хийж байна шүү дээ. Тэгэхээр ер нь хараад байх юм бол энэ дэлхийн одоо өндөр хөгжилтэй улс орнуудад бол тэр мэргэжилтэй ажилчдаа бэлтгэх, тэр уламжлалт мастеруудыг одоо бэлтгэдэг тэр тогтолцоо нь бол хэвээрээ байгаад байна л даа. Тэрний дээд талд толгойд нь бол бас л одоо Герман, Япон гээд энэ улс орнууд чинь байж байна шүү дээ. 

Монголчууд ч гэсэн өөрснөө бол бид энэ монгол ахуйдаа тэр уламжилж ирсэн гар урлал, дарх, энэ бусад одоо монголчуудын энэ уламжилж ирсэн ахуй гэдэг чинь хүүхдүүдээ багаас нь тэр нарийн чимхлүүр ажилд сургадаг, амьдралд бэлтгэдэг тийм уламжлалтай явж ирсэн. Тэгээд харамсалтай нь тэр нь одоо алдагдчихсан учраас өнөөдөр ажиллах хүчний бол том хомсдолд орчхоод байна шүү дээ. Бүх салбарт одоо ажиллах хүчний, хүн хүчний нөөцийн ийм хомсдолтой. Тэгэхээр энийг одоо яаж бодлого, ямар бодлого барьж байгаа юм бэ. Тэгээд одоо өнөөдөр бол энэ нэг хувийн их, дээд сургуулиуд руу миний мэдэх л бараг 20 хэдэн жил зүхлээ. Тэгээд би энэ шинэ нийгмийн харилцаанд шилжсэн он жилүүдэд бол энэ их, дээд сургуульд багшилж байсан хүмүүсүүд одоо энэ үүсгэл санаачилгаараа хувийн их, дээд сургуулиуд байгуулаад ингээд одоо хүүхдүүдийг ямар ч байсан тэрүүгээр нэг оруулаад гаргахад бол өнөөгийн нийгэм дэх гэрэл гэгээ, энэ нийгмийн тогтвортой байдал, өнөөдрийн хүний хөгжлийн бас тодорхой хэмжээнд бол нэмэр тусаа өгсөн л гэж би бол боддог байх. Тэгээд одоо яах юм энэ хувийн их, дээд сургуулиудыг хэрвээ зогсооно гэвэл нэгдсэн нэг бодлого гаргаад зогсоогоод, одоо өөр асуудал руу нь шилжүүлмээр байгаа байхгүй юу. Энэ би хувийн ашиг сонирхолтой юм ярьж байгаа юм биш ер нь зүгээр бодит байдал чинь энэ. 

Л.Энх-Амгалан: Хэн хариулах вэ. Баатарбилэг сайд.
Ё.Баатарбилэг: Бат-Эрдэнэ гишүүний асуултад хариулъя. Ахиад өөр ийм сургууль бол манайд байхгүй. Зүгээр тодорхой гаднын олон улсын хөтөлбөр хэрэгжиж байгаа юм уу, гаднын Засгийн газрын дэмжлэгтэйгээр зарим нэг хөтөлбөр хэрэгжиж байгаа. Зарим нэг техникийн туслалцаа үзүүлж байгаа цөөхөн ганц нэг сургуулиуд бий. Тэрнээс яг одоо энэ Монгол-Германы сургууль шиг ингэж бүрэн хэмжээнд ингэж асуудлаа шийдвэрлээд ингээд хамтарсан, хоёр улсын Засгийн газрын түвшинд энэ асуудал нь яригдаад явж байгаа ийм сургууль бол байхгүй. Одоо Энэтхэгтэй нэг хамтарсан сургуулийн асуудал яригдаж байгаа. Оростой бас нэг сургуулийн асуудлууд бас яригдаад явж байна. Хамтарсан сургууль байх уу, ямар байх вэ гээд ингээд явж байгаа. 

Мэргэжлийн сургалт үйлдвэрлэлийн төвийн асуудал бол манай яамны харьяанд бол биш. Хөдөлмөр, нийгмийн хамгааллын яамны харьяанд явж байгаа. Яах вэ зүгээр уг нь бол бодлого нь Боловсролын яаманд л явж ирсэн юм л даа. Тэгээд энэ өөр яаманд харьяалуулсан. Энэ тал дээр бас Хөдөлмөр, нийгмийн хамгаааллын яамны сайдтай тодорхой түвшинд бас ярилцсан. Одоо Боловсролын тухай хууль орох гээд байгаа. Тэгээд хууль дээрээ бид нар одоо энэ мэргэжлийн сургалт үйлдвэрлэлийн төв буюу мэргэжлийн боловсролын асуудлыг яаж зохицуулалттайгаар оруулах вэ гэдэг дээр бас нэлээд маргаантай байна. Бид нар бол одоо хуучнаар техникум буюу одоо тусгай мэргэжлийн дунд боловсрол олгодог энэ тогтолцоог оруулж ирэх одоогоор бол Политехникийн коллеж гэдэг ийм бүтцийг одоо оруулж ирэхээр хуульдаа тусгаад ингээд явж байгаа. Энүүгээр бол бас нэлээд нарийн мэргэжлийн хүмүүсээ ажлын байраа, ажлын байранд боловсон хүчнээ бэлтгэх  энэ зохицуулалтыг бол энэ хуулиараа зохицуулаад явчих боломжтой. 

Ер нь бол энэ ажил, мэргэжлийн чиг баримжаа олгож байгаа мэргэжлийн сургалт үйлдвэрлэлийн төвийг цаашид боловсролын байгууллага байх уу, эсвэл  хөдөлмөрийн байгууллага байх уу гэдгийгээ бол ойрын хугацаанд бол Засгийн газар дээрээ шийдчих байх аа.

Л.Энх-Амгалан: Бат-Эрдэнэ гишүүн нэг минут тодруулъя.

Б.Бат-Эрдэнэ: Энэ дашрамд би нэг зүйл тодруулах гээд байгаа юм. Их, дээд сургуулиудыг одоо кампас хэлбэрээр хөгжүүлнэ. Улаанбаатар хот одоо нийслэлээс гаргана гээд ингээд ярьсан. Тэгээд тэр ажил маань бид нар одоо Болд сайд бид хэд чинь бүр вертолётоор хүртэл нисээд Оюунгэрэл сайдтай бид энэ Багануурт одоо тэр газрыг нь тогтоож, үзэж байсан улсууд шүү дээ. Эхлээд Налайхад гэж ярьсан, сүүлдээ Багануур болсон. Тэгээд ер нь замхарчихсан л даа. Энэ Улаанбаатар хотын ачааллыг бууруулахтай холбоотойгоор ер нь одоо сургалт үйлдвэрлэл, туршилтын нэг бааз байх тэр кампас хэлбэрээр хөгжүүлнэ л гэж үзэж байгаа бол энэ хөдөө бас тодорхой бүс нутгууд руу шилжүүлэх бол энэ зайлшгүй шаардлагатай юм шиг байгаа юм. Тэгээд техник технологийн сургуулиудыг бол Эрдэнэт рүү, хөдөө аж ахуйтай холбоотой бол хойш нь Дархан руу, цэрэг, хууль хүчнийхнийг бол энэ урагш нь Говьсүмбэр рүү ч гэдэг юм уу ингээд гаргах юм бол бололцоо байх шиг л бодогдоод.
Л.Энх-Амгалан: Гишүүд ээ, одоо нэг гишүүн үг хэлээд тэгээд шууд санал хураалт хийнэ. Гишүүд хуралдааны танхимд орж ирье. Баатарбилэг гишүүн нэмж тодруулъя.

Ё.Баатарбилэг: 2008-2012 оны үед их, дээд сургуулиудын ашиглалтын өмнөх захиргаа гэж байгуулаад, Багануурт судалгаа хийсэн юм байна лээ. Тэгээд нэг 3 орчим тэрбум, 3 гаруй тэрбум төгрөгийн хөрөнгө оруулалттай судалгаа хийдээд, тийшээ их, дээд сургуулиудыг гаргая, хотхон байгуулъя гэж ажил явж байгаад яг судалгааны дүн гэж нэг юу гараад, тэгээд зогсчихсон. Сүүлдээ тэр Багануур дүүргийнх нь тэр газар нь нэгдүгээрт, Улаанбаатар хотоос алслагдсан байна, хоёрдугаарт, цэвдэгтэй байна. Газар зүй, геологийнх нь юу нь бол болохооргүй байна гэдэг дүгнэлттэйгээр зогссон гэдэг ийм тайлбар бол өгч байгаа. Одоо бол бид нар их, дээд сургуулиудыг нэгдүгээрт бас судалгааны их сургууль байгуулах, нэгтгэх, хоёрдугаарт, томоохон хотын төвд байгаа зарим их, дээд сургуулиудыг хотоос нүүлгэх буюу кампусын тогтолцоонд шилжүүлэх, оюутны нэгдсэн төвлөрөл бий болгох, их, дээд сургуулийн төвлөрөл бий болгох ажлууд бол судалгааны шатанд хийгдээд явж байна. Төсөв, санхүүгийн асуудлууд нь бас судлагдаад явж байгаа.

Л.Энх-Амгалан: Цогзолмаа гишүүн.

Ц.Цогзолмаа: Орж ирж байгаа саналыг бол дэмжиж байгаа. Монгол Улсын дээд боловсролын шинэчлэлд энэ Монгол-Германы хамтарсан Ашигт малтмал технологийн сургуулийн өнөөдрийн ажиллаж байгаа бүтэц, үйл ажиллагаа бол үнэхээрийн шинэ хуудас нээж, шинэ дэвшил бол авчирсан гэж ингэж хардаг. Яагаад гэвэл өөрийнхөө эх орондоо гадаадын одоо өндөр стандарттай, тэр дээд боловсролыг өөрийнхөө эх орондоо маш одоо хямд өртөг, зардлаар суралцаж, гадаад, дотоодын одоо чадалтай багш нараар хичээл заалгаад, маш олон залуучууд бас эндээс үндсэндээ Герман стандартын дээд боловсролыг эзэмших ийм үүд хаалга бол нээгдсэн. Энэ дээр мэдээж хэрэг одоо Германы Элчин сайдын яам, Германд төгсөгчдийн холбоо гээд Герман Улсын боловсролын системийн үр өгөөжийг одоо бас мэдэрч, Монголын нийгэмд цаашид бас түгээн дэлгэрүүлэх энэ зорилгоор хийгдсэн энэ сургуулийн төсөл бол одоо бас амжилттай явж байгаад бол талархалтай байдаг.

Тэгэхээр өнөөдөр энэ сургуульд элсэгчдийн тоо бол нэмэгдэж байгаа. Сая Бат-Эрдэнэ гишүүн асуугаад, бас Баатарбилэг сайд маань ярьж байна. Бид нар үнэхээр бүхэл  бүтэн биеэ даачихсан Монгол Улсын төр, Монгол Улс гэж байгаа бол энэ нэг дээд боловсролын системд энэ оюутны кампус гэдгийг үнэхээр Багануур, бусад газар байгуулж чадахгүй байгаа бол ингээд байгуулагдаад эхэлчихсэн байгаа энэ Налайхын энэ сургуулийнхаа кампусыг нэг иж бүрэн болгох асуудал дээр бүх талын дэмжлэгийг төрөөсөө ч үзүүлэх ёстой, сургуулийн асуудлыг хариуцаж байгаа салбар болон одоо сургуулийн удирдлага бол энэ дээр онцгойлон анхаарах ёстой. Тийм ч учраас өнөөдрийн энэ зээлийн хэлэлцээрийг бол бүрэн дүүрэн дэмжиж байна.

Гадаадын улс орнууд бүгдээрээ л оюутныхаа хотхон хэлбэрээр, оюутан хүн бол зөвхөн сургалтын орчинд сурч, боловсорч өндөр мэдлэг эзэмших ёстой. Манайх шиг хотынхоо дунд гэдэг юм уу, одоо супер маркетын хажууд эсвэл баар цэнгээний газрын хажууд оюутных нь сургалтын байр байдаг ийм байдал бол үндсэндээ   дэлхийн улс орнуудад байхгүй болсон. Тийм учраас энэ чиглэлд бол ер нь онцгойлон анхаараад, энэ төслийг бол дэмжээд явах хэрэгтэй. Харин ч одоо бас Багануур, Налайх дүүргийн Засаг дарга нартай одоогоос энэ сургуулийн удирдлага бас анхаарлаа хандуулаад, зөвхөн энэ төслийн хүрээнд одоо өргөтгөл, шаардлагатай объектуудыг нэмж барих асуудлаа шийдэх биш эргээд иж бүрэн кампус хотхон олон улсын түвшинд ямар одоо эдэлбэр газартай, ямар түвшинд төлөвлөгдөж байгаа юм бэ гэдэг дээр бас өнөөдрийн энэ хөгжүүлж байгаа асуудлаа цааш нь судлаад, Налайх дүүргээс газраа одоо нэмж баталгаажуулах энэ тал дээр бас санаачилгатай ажиллаасай гэж ингэж бодож байна.  

Тэгэх юм бол жинхэнэ утгаараа кампус байгуулагдаад энэ жишгээр бусад их, дээд сургуулиуд хотоосоо гарч одоо суралцахад зөвхөн сурахад анхаарлаа хандуулах энэ орчин, боломжууд яг ийм тохиолдолд бүрдэнэ. Нөгөөтээгүүр яг ийм нөхцөл байдлыг бүрдүүлэхэд бас өнөөдөр Улаанбаатар хотын авто машины түгжрэл, за одоо замын ачаалалтай холбоотой асуудал 90 гаруй мянган оюутан жилд 1 дүгээр курст нэмэгддэг гээд бодохоор энэ хүмүүсийг хотоос гаргахгүй бол ачаалал маань хэвээрээ л байгаад байна. Тийм учраас энэ кампусыг шат дараагаар шийдэх асуудал бол өнөөдөр бас хотын төлөвлөлттэй, иргэдийн ая тухтай амьдрах асуудалтай, мөн өнөөдөр ярьж байгаа агаарын бохирдлыг бууруулах асуудалтай ч гэсэн цаад утгаараа бас шууд холбоотой. Тийм учраас энэ төслийг яг иж бүрэн болгоход бас бүх талын дэмжлэг хэрэгтэй гэдгийг тэмдэглээд төслийг дэмжиж байгаагаа илэрхийлж байна.

 Л.Энх-Амгалан: Гишүүд асуулт асууж, үг хэлж дууслаа. Одоо санал хураалт гишүүд ээ.

Байнгын хорооны саналаар Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай хуулийн төслийг баталъя гэсэн томьёоллоор санал хураалт. За санал хураалт гишүүд ээ. 

41 гишүүн оролцож, 26 гишүүн зөвшөөрч, 63.4 хувиар энэ хуулийн төсөл дэмжигдэж байна, батлагдаж байна.

Хуулийн төсөл эцсийн хуулийн төсөл батлагдсан учраас хуулийн эцсийн найруулгуудыг уншиж танилцуулъя.

Монгол Улсын хууль. Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай.

Нэгдүгээр зүйл. Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд 2019 оны 6 дугаар сарын 26-ны өдөр байгуулсан Монгол-Германы хамтарсан ашигт малтмал технологийн их сургууль төслийн санхүүгийн хамтын ажиллагааны хэлэлцээр болон зээлийн гэрээг Монгол Улсын Засгийн газрын өргөн мэдүүлснээр соёрхон баталсугай. 

Эцсийн найруулга дээр саналтай гишүүн байна уу? Алга байна. Ингээд хуулийн төсөл батлагдлаа. Гишүүд, ажлын хэсэгт баярлалаа.

Дараагийн асуудал. 
Дөрөв. Биологийн олон янз байдлыг хамгаалах ба уур амьсгалын өөрчлөлтөд дасан зохицох нь III төслийн санхүүгийн хамтын ажиллагааны хэлэлцээрийг соёрхон батлах тухай хуулийн төслийг хэлэлцэнэ. 

Хууль санаачлагчийн илтгэлийг Сангийн сайд Хүрэлбаатар танилцуулна. 

Ч.Хүрэлбаатар: Улсын Их Хурлын дэд дарга, Улсын Их Хурлын эрхэм гишүүд ээ,

Монгол орны тусгай хамгаалалттай газар нутгийн менежментийг бэхжүүлэх, биологийн олон янз байдлыг хамгаалах, орчны бүс дэх орон нутгийн иргэдийн тогтвортой амьжиргааг дэмжих зорилгоор биологийн олон янз байдлыг хамгаалах, уур амьсгалын өөрчлөлтөд дасан зохицох нь төслийг Холбооны Бүгд Найрамдах Герман Улсын 11.5 сая еврогийн санхүүгийн тусламжаар 2015 оноос хэрэгжүүлж байна. 

Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын хөгжлийн бодлогын хамтын ажиллагааны 2016 оны хэлэлцээгээр төслийн хэрэгжилтийн үр дүнг өндрөөр үнэлж, төслийн II үе шатыг 19.5 сая еврогийн санхүүгийн тусламжаар санхүүжүүлэхээр тохиролцож, холбогдох гэрээ хэлцлийг байгуулсан. 

Засгийн газар хоорондын хөгжлийн бодлогын хамтын ажиллагааны 2018 оны хэлэлцээний үеэр төслийн III үе шатыг 8 сая еврогийн санхүүгийн тусламжаар санхүүжүүлэхээр тохиролцсон. Энэ дагуу биологийн олон янз байдлыг хамгаалах ба уур амьсгалын нь өөрчлөлтөд дасан зохицох нь III төслийн санхүүгийн хамтын ажиллагааны хэлэлцээрийг 2019 оны 6 дугаар сарын 26-ны өдөр байгуулаад байна.  

Тус хэлэлцээр нь Олон улсын гэрээний тухай хуулийн 8.1.3-т заасны дагуу Улсын Их Хурлаар заавал соёрхон батлуулах олон улсын гэрээ тул хэлэлцээрийг соёрхон батлах асуудлыг хэлэлцэн шийдвэрлэж өгөхийг хүсье. Баярлалаа.

Л.Энх-Амгалан: Хүрэлбаатар сайдад баярлалаа. Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Б.Бат-Эрдэнэ танилцуулна.

Б.Бат-Эрдэнэ: Улсын Их Хурлын дарга, эрхэм гишүүд ээ,

Аюулгүй байдал, гадаад бодлогын байнгын хорооны 2019 оны 5 дугаар сарын 29-ний өдрийн хуралдаанаар урьдчилан зөвшилцсөн Монгол Улсын Засгийн газар, Холбооны Бүгд Найрамдах Герман Улсын Засгийн газар хооронд 2019 оны 6 дугаар сарын 26-ны өдөр байгуулсан Биологийн олон янз байдлыг хамгаалах ба уур амьсгалын өөрчлөлтөд дасан зохицох нь III төслийн санхүүгийн хамтын ажиллагааны хэлэлцээр соёрхон батлах тухай хуулийн төслийг Монгол Улсын Засгийн газраас 2019 оны 10 дугаар сарын 1-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2019 оны 10 дугаар сарын 8-ны өдрийн хуралдаанаараа хэлэлцлээ.

Байнгын хорооны хуралдаанаар хуулийн төслийг хэлэлцэх үед Улсын Их Хурлын гишүүн Ундраа биологийн олон янз байдлыг хамгаалах чиглэлээр өмнө нь хэрэгжсэн II үе шатны хэрэгжилт үр дүн болон III дахь шатанд хэрэгжих хөрөнгө оруулалт, арга хэмжээний талаар асууж, хариулт авсан болно. 

Хуулийн төслийг Байнгын хорооны хуралдаанд оролцсон гишүүдийн олонх дэмжиж, соёрхон батлах нь зүйтэй гэж үзсэн.

Улсын Их Хурлын эрхэм гишүүд ээ,

Санхүүгийн хамтын ажиллагааны хэлэлцээр соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн, хуулийн төслийг баталж өгөхийг та бүхнээс хүсье. Баярлалаа.

Л.Энх-Амгалан: Бат-Эрдэнэ гишүүнд баярлалаа. Хэлэлцэж байгаа асуудалтай холбогдуулж ажлын хэсэг хүрэлцэж ирсэн байна. Хүрэлбаатар Сангийн сайд, Батхүү Сангийн яамны Хөгжлийн санхүүжилтийн газрын дарга, Одонтунгалаг Сангийн яамны Хөгжлийн санхүүжилтийн газрын зөвлөх, Байгаль орчин, аялал, жуулчлалын яамны сайд Цэрэнбат, П.Цогтсайхан Байгаль орчин, аялал жуулчлалын яамны Хүрээлэн буй орчин, байгалийн нөөцийн удирдлагын газрын дарга бөгөөд төслийн нэгдүгээр үе шатны үндэсний захирал, Оюунсанаа мөн яамны Ойн бодлого, зохицуулалтын газрын дарга бөгөөд төслийн хоёр, гуравдугаар үе шатны үндэсний захирал гэсэн ажлын хэсэг хүрэлцэж ирсэн байна. 

Хууль санаачлагчийн илтгэл болон Байнгын хорооны санал, дүгнэлттэй холбогдуулж асуулт асууж, үг хэлэх гишүүд байвал нэрсийг нь авъя. Алга байна. Нэрсээ оруулаач. Амарзаяа гишүүн, Мөнх-Оргил гишүүн байгаа юм уу. Амарзаяа гишүүнээр тасаллаа. Оюунхорол гишүүн. 

Д.Оюунхорол: Энэ төслийг зарчмын хувьд дэмжиж байгаа юм. Ер нь бол Герман Улсаас уур амьсгалын өөрчлөлтийн асуудал дээр Монгол Улсад хэрэгжүүлж байгаа маш амжилттай хэрэгжиж байгаа төслүүдийн нэг бол энэ. Тэгээд энэ биологийн олон янз байдлыг хамгаалах уур амьсгалын өөрчлөлтөд дасан зохицох төслийн I төсөл бол амжилттай хэрэгжсэн. Одоо II төсөл нь үргэлжлээд ингээд бас 19.5 сая евро, мөн одоо III дахь төсөл нь 8 сая евро олгохоор ингээд орж ирж байгаа. Энэ бол манай тусгай хамгаалалттай газар нутаг, байгаль орчны экологийн тэнцвэрийг хадгалахад бол маш үр дүнтэй, өгөөжтэй, бодит хөрөнгө оруулалт болсон ийм төслүүд болж байгаа учраас энэ төслийг бол дэмжих нь зүйтэй гэж үзэж байгаа юм. 

Ер нь бол манайд цаашдаа Байгаль орчны яам бол энэ тусгай хамгаалалттай газар нутгуудаа хамгаалах, нөгөө талаас Аялал жуулчлалын салбарыг тусгай хамгаалалттай газар нутаг дээр хэрэгжүүлэх менежментийг илүү боловсронгуй болгох, дэмжих, туслах ажлуудыг хийж өгмөөр байгаа юм. Тийм учраас ногоон зээлийн санг тусгай хамгаалалттай газруудад үйл ажиллагаа явуулж байгаа аялал жуулчлалын компаниудад зориулсан зээл олгож, байгаль экологийн тэнцвэрийг хадгалсан аялал жуулчлалын бизнесийг эрхлээд дэмжлэг үзүүлэх ийм зайлшгүй шаардлага байна гэж үзэж байгаа. Тэгээд энэ чиглэлээр бас дорвитой, бодитой ажлуудыг хийгээсэй гэсэн ийм одоо хүсэл эрмэлзэлтэй байгаа. 

Нөгөө талаас энэ Хэнтий аймгийг бол түүхэн аялал жуулчлалын төв манай Хөвсгөлийн чиглэлээ бол бид нар байгалийн аялал жуулчлалын бүс нутаг болгох ийм бас боломжууд байгаа. Манай Завхан аймгийг мөн бас Хар нуур руу аялал жуулчлалын бүсийг бий болгох, аялал жуулчлалыг хөгжүүлэх ийм бүрэн боломж бололцоо байна гэж үзэж байгаа. Тэгээд яг энэ нөгөө зорилго тодорхой болгогдсон бүс нутгууд руугаа дэд бүтцийг татах, өөр аялал жуулчлалын салбарт үйл ажиллагаа явуулж байгаа томоохон хөрөнгө оруулагчдыг татаж оруулах ийм боломж дэмжлэг, татварын бодлогоор дэмжсэн ийм үйл ажиллагааг явуулах зайлшгүй шаардлагатай. Тийм учраас энэ төслийн үр өгөөжийн цаад талд нь бол үргэлжлээд энэ бизнес менежментийг зөв аваад явчих ийм одоо төслүүдийг хэрэгжүүлээсэй гэсэн ийм санал байна. Баярлалаа. Дэмжиж байна.

Л.Энх-Амгалан: Оюунхорол гишүүн дэмжиж үг хэллээ. Амарзаяа гишүүн.

Н.Амарзаяа: Биологийн олон янз байдлын энэ төслийг дэмжиж байгаа юмаа. Тэгээд хэд гурван асуултууд байна. Тэгээд ер нь бол III төсөл хэрэгжихдээ 53 барилга угсралтын ажлыг дуусгах гэж байгаа юм байгаль хамгаалагчийн. Тэгээд амьдрах байрны барилга угсралтын ажлыг гүйцэтгэх, тээврийн хэрэгсэл нийлүүлэх, мэдээллийн тоног төхөөрөмжөөр хангах, холбооны хэрэгслээр хангах гээд зөвхөн би материаллаг эд зүйлд энэ төсөл зарцуулагдаад байна. Энийг ер нь бол бас шинжлэх ухааных нь чиглэлд энэ төрөл зүйлийг олон болгоод, орчны бүс нутаг дахь даан ялангуяа уур амьсгалын өөрчлөлтийн энэ нөлөөнд автсан газар нутгийг тарималжуулах, ургамалжуулах, тухайн орон нутагт байгаа, нэн шаардлагатай байгаа энэ нөөцүүдийг илрэх, судалгаа шинжилгээ хийх, энэ  бодит ажлууд руу чиглүүлэхийн төлөө зорьж байгаа юу гэсэн нэгдүгээр асуултыг асууя.

Хоёрдугаарт нь, ер нь бол одоо нутаг орон болгонд зайлшгүй шаардлагатай бас одоо ийм ажлуудыг хийх нь бол би энэ төслийн гол бас бодлого, зорилго байх ёстой гэж. Дараагийн магадгүй IY дэх төсөл хэрэгжвэл энэ рүү анхаарлаа хандуулаач ээ гэсэн ийм саналыг уламжилж байгаа юм. Тухайлбал юу вэ гэхээр одоо нэн ховордсон ургамлууд гээд цагаан гоёо, улаан гоёо гэж байна. Энийг хураасан, түүсэн, үүнийг худалдахыг завдсан бол мэдээж эрүүгийн том хуулийн заалттай байгаа. Гэтэл тэр тухайн цагаан гоёо, улаан гоёо гэхэд хүний бие, эрүүл мэндэд зайлшгүй шаардлагатай байгаа учраас түүнийг яг энэ одоо төрийн бодлогоор, нэгдсэн хуулийн зохицуулалттайгаар тарималжуулах энэ ажлыг бид бас даан ялангуяа энэ цөлжилтөөс хамгаалах, элсний нүүдлээс хамгаалах зорилгоор говийн, хээрийн нөхцөлд хийх шаардлагууд байгаад байгаа байхгүй юу. Одоо бидний урд хөрш яг энэ гарангуут Өвөр Монголд ойн элсний аж ахуй байгуулсан энэ бодит том жишээнүүд байна шүү дээ. Тэгэхээр иймэрхүү гаднын төслүүдийг ийм одоо үйл ажиллагаа руу хэрэгжүүлээд, тарималжуулах, ногоон цөл болгох, мод тариалах, ийм одоо бүс нутгийн ийм одоо гол онцлог шинж чанар агуулсан ийм төсөл хөтөлбөрүүдийг хэрэгжүүлэх боломжуудын талаар манай Байгаль орчны яам ямар бодлого баримталж ажиллаж байгаа вэ.

Дараагийн асуудал юу вэ гэхээр мэдээж нэн ховордсон, ховордсон гээд Ургамлын тухай хуулиар эдгээр бүх асуудлууд нь шийдэгдээд ирэнгүүт одоо жилд 50-хан кг улаан гоёог л түүж, хурааж авах зөвшөөрлийг Засгийн газар жилд нэг удаа л олгодог. Гэтэл эрдэмтдийн нөөцийн судалгаагаар үзээд байхад 20 тонныг хүртэл хурааж аваад, түүнийгээ бид ахуй амьдралдаа хэрэглэх дүүрэн боломжууд байна шүү дээ. Ингээд хууль нь өөрөө бидний ахуй амьдралтай энэ газар хөрс, нөөцийнхөө нөхцөл байдалтай биологийн олон янз байдалтайгаа зохицохгүй байгаа болохоор эдгээр асуудалд ер нь ямар бодлого чиглэл цаашид баримталж байгаа вэ. 

Ер нь бол өөрсдийн боломж нөхцөлөөрөө хөдөө орон нутагт малчид, тариаланчид, бизнес эрхлэгчид янз бүрийн юм хийж байна. Тухайлбал одоо хармагийн навчаар, говьд ургадаг хармаг гэдэг жимсээр цай гэх мэтчилэн эмийн шинж чанартай янз бүрийн бараа бүтээгдэхүүнүүдийг хийж байна. Нөгөөдхийг чинь хийх гэхээр нөөцийн судалгаа нь тодорхой биш, лабораторид шинжлүүлэх гэхээр орц норм, үзүүлэлтүүд нь тодорхой бус ингээд юу вэ гэхээр би судалгаа шинжилгээ, туршилт, орц, найрлага гэх мэтчилэн лаборатори, түүний тоног төхөөрөмж гэсэн энэ иргэдийн орчны бүс дэх энэ орон нутгийн иргэдийн амьдрахад таатай аялал жуулчлалын салбар хөгжих боломжтой энэ салбар чиглэлүүд рүү энэ төсөл хөтөлбөрүүд хэрэгжүүлэх энэ асуудал дээр ямар бодлого баримталж ажиллаж байгаа вэ гэсэн ийм асуудал байна. Дараа нь саналаа хэлнэ.

Л.Энх-Амгалан: Цэрэнбат сайд хариулах уу. Бодлогын асуудлаас асуугаад байна.

Н.Цэрэнбат: Амарзаяа гишүүний асуултад хариулъя. Материаллаг бааз сайжрахын хэрээр бас ашиглагдах техник тоног төхөөрөмж шинэчлэгдэхэд таны хэлээд байгаа тэр орчны бүсийн биологийн олон янз байдлыг хамгаалах чиглэлийн суурь судалгааны дата баазууд нэмэгдэж байгаа юм гэдгийг бас хэлье. 

Улсын төсөв дээр хүндрэлтэй байгаад байгаа учраас таны хэлээд байгаа бидэнд бол судалгаа шинжилгээнд зарцуулах төсөв бага байгаа. Яам бол жилд нэг байгаль орчин, уур амьсгалын сангаасаа нэг 2 төрлийн ургамал, 2 төрлийн амьтан дээр л судалгаагаа хийгээд явж байгаа. Бид Байгалийн ургамлын тухай хууль болон Генетик нөөцийн тухай хуулийг одоо Их Хуралд өргөн барьчихсан байгаа. Энэ дээр бас цаашид энэ ургамлыг одоо ашиглах, саяын хэлээд байгаа тэр ашигтай ургамлуудын нөөцийг гаднынхан буюу хил орчмынхноос одоо эрчимтэй хөгжүүлэх чиглэл дээр дэмжлэг үзүүлнэ гэсэн ингээд бодлого баригдаад явж байгаа. Тэгээд энэ хууль хэлэлцэгдэх үеэр одоо таны хэлсэн олон юмнууд тодорхой болчихно.

Мөн дараагийн нэг юм бидэнд байгаа хүндрэлтэй юм бол лабораторийн одоо тоног төхөөрөмжийн маань орчин үеийн байдал үнэхээр одоо шат шатны лабораториуд дээр хүндрэлтэй байгаа. Тусгайлан одоо цаашид түрүүн бас гишүүд маань яриад байсан. Их, дээд сургуулиудыг одоо хөгжүүлэх, кластаржуулах чиглэл дээр бол энэ лабораториудыг нь төрөлжүүлэх юм бол гаднын одоо өндөр үнэтэй лаборатори шинжилгээ хийх биш дотооддоо энийгээ судалж шинжилж, харьцуулж уур амьсгалын өөрчлөлтөөс болсон нөлөөлөл, мөн физик, хими шинж чанар дээр нь илүү тодорхой болчихно гэж үзэж байгаа гэдгийг хэлье.

Л.Энх-Амгалан: Амарзаяа гишүүн тодруулах уу.

Н.Амарзаяа: Нэмээд саналаа хэлчихье. Байгалийн болон генетик нөөцийн тухай хуулийг өргөн барьсанд баярлалаа яамны хамт олонд. Тэгээд энэ хамгийн чухал асуудал байгаа юм. Энэ хуулиар энэ даан ялангуяа биологийн олон янз байдал, түүний төрөл, зүйл бид одоо зөвхөн нэг хуульд захирагдаад энэ хөгжүүлж болохгүй олон асуудлуудыг нээлттэй хөгжүүлэх боломж өөрөө энэ дээрээ байгаад байгаа байхгүй юу. Тэгэхээр энэ дээр илүү бас анхаарах, тэр дундаа тарималжуулах, түүнийгээ үйлдвэрлэх, экспортод гаргах гэх мэтчилэнгээр олон асуудал бидний ахуй амьдралд нэн чухал шаардлагатай байгаа учраас энэ асуудал дээр нэлээн ач холбогдол өгч анхаарч ажиллана би бас энэ саналыг хэлэх гэж байсан юм. Тэгээд энэ хуулийг өргөн барьсанд талархаж байна.

Г.Занданшатар: Гишүүд асуулт асууж, үг хэлж дууслаа. Одоо Байнгын хорооны саналаар Санхүүгийн хамтын ажиллагааны хэлэлцээр болон зээлийн гэрээ соёрхон батлах тухай хуулийн төслийг баталъя гэсэн томьёоллоор санал хураалт явуулна. Гадаа байгаа гишүүдийг оруулаарай. Санал хураалт.

Санал хураалтад 42 гишүүн оролцож, 24 гишүүн дэмжиж, 57.1 хувийн саналаар санал дэмжигдэж, хууль батлагдлаа.

Гишүүд, ажлын хэсэгт баярлалаа. Хуулийн эцсийн найруулгыг уншъя.

Санхүүгийн хамтын ажиллагааны хэлэлцээр соёрхон батлах тухай. Монгол Улсын хууль. 

Нэгдүгээр зүйл. Монгол Улсын Засгийн газар, Холбооны Бүгд Найрамдах Герман Улсын Засгийн газар хоорондын 2019 оны 6 дугаар сарын 26-ны өдөр байгуулсан Биологийн олон янз байдлыг хамгаалах ба уур амьсгалын өөрчлөлтөд дасан зохицох нь III төслийн санхүүгийн хамтын ажиллагааны хэлэлцээрийг Монгол Улсын Засгийн газрын өргөн мэдүүлснээр соёрхон баталсугай. 

Эцсийн найруулга дээр саналтай гишүүн байна уу. Алга байна. Эцсийн найруулгыг сонссонд тооцлоо.

Дараагийн асуудалд орно.

Биологийн олон янз байдлыг хамгаалах ба уур амьсгалын өөрчлөлтөд дасан зохицох нь III төслийн санхүүгийн хамтын ажиллагааны хэлэлцээрийг сая баталсан. 

Тав. Монгол  Улсын Засгийн газар, Бүгд Найрамдах Польш Улсын Засгийн газар хоорондын нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтын соёрхон батлах тухай хуулийн төслийг хэлэлцэнэ. 

Хууль санаачлагчийн илтгэлийг Сангийн сайд Чимэдийн Хүрэлбаатар танилцуулна. Индэрт урьж байна. 

Ч.Хүрэлбаатар: Улсын Их Хурлын дарга, Улсын Их Хурлын эрхэм гишүүд ээ,

Монгол Улсын Засгийн газар, Бүгд Найрамдах Польш Улсын Засгийн газар хооронд 50 сая еврогийн нөхцөлт зээлийн ерөнхий хэлэлцээрийг 2017 оны 5 дугаар сарын 9-ний өдөр байгуулсан. Энэхүү хөнгөлөлттэй зээл нь дараах нөхцөлтэй. Жилийн хүү нь 0.15 хувь, хугацаа 28 жил, үндсэн төлбөрөөс чөлөөлөгдөх хугацаа 5 жил. Монгол Улсын Засгийн газрын 2018 оны 1 дүгээр сарын 24-ний өдрийн 25 дугаар тогтоолоор тус зээлийн хөрөнгөөр 6 төсөл хэрэгжүүлэхээр шийдвэрлэсэн билээ. Өнөөдрийн байдлаар эдгээрээс 2 төсөл нь хэрэгжээд явж байна. 

Тус зээлийн ерөнхий хэлэлцээрийн хугацаа 2018 оны 7 дугаар сарын 24-ний өдөр дуусгавар болсон бөгөөд батлагдсан төслүүдийг хэрэгжүүлж дуусгахын тулд хэлэлцээрийн хүчинтэй хугацааг 1 жилээр сунгах, мөн төсөлд хэрэгжих тэргүүлэх салбарт эрүүл мэндийн салбарыг нэмэх үүднээс хэлэлцээрт нэмэлт оруулах хавсралтыг байгуулаад байна. Тус хавсралт нь олон улсын гэрээний дагуу, хуулийн дагуу Гэрээний тухай хуулийн дагуу Улсын Их Хурлаар заавал соёрхон батлуулах олон улсын гэрээ тул асуудлыг хэлэлцэн шийдвэрлэж өгнө үү. Баярлалаа.

Г.Занданшатар: Хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Наваан-Юндэнгийн Оюундарь танилцуулна. Индэрт урьж байна.

Н.Оюундарь: Улсын Их Хурлын дарга, эрхэм гишүүд ээ,

Төсвийн байнгын хороо, Эдийн засгийн байнгын хороо, Аюулгүй байдал, гадаад бодлогын байнгын хорооны хуралдаанаар тус тус урьдчилан зөвшилцсөн нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралт соёрхон батлах тухай хуулийн төслийг Монгол Улсын Засгийн газраас 2019 оны 10 дугаар сарын 1-ний өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2019 оны 10 дугаар сарын 8-ны өдрийн хуралдаанаараа хэлэлцлээ.

Хуулийн төслийг хэлэлцэх үед Улсын Их Хурлын гишүүд асуулт асууж, үг хэлээгүй болно. 

Хуулийн төслийг Байнгын хорооны хуралдаанд оролцсон гишүүдийн олонх нь дэмжиж, соёрхон батлах нь зүйтэй гэж үзсэн. 

Их Хурлын эрхэм гишүүд ээ,

Нөхцөлт зээлийн ерөнхий хэлэлцээрт нэмэлт, өөрчлөлт оруулах тухай, хавсралт соёрхон батлах тухай хуулийн төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэж, уг хуулийн төслийг баталж өгөхийг та бүхнээс хүсье.

Анхаарал хандуулсанд баярлалаа.

Г.Занданшатар: Ажлын хэсгийн гишүүдийг танилцуулъя. Батхүү Сангийн яамны Хөгжлийн санхүүжилтийн газрын дарга, Одонтунгалаг Сангийн яамны Хөгжлийн санхүүжилтийн газрын зөвлөх, Жамбалцэрэн Хүнс хөдөө аж ахуй, хөнгөн үйлдвэрийн яамны Төрийн захиргааны удирдлагын газрын дарга бөгөөд Төрийн нарийн бичгийн даргын үүргийг түр орлон гүйцэтгэгч, Есөн-Эрдэнэ  мөн яамны Газар тариалангийн бодлогын хэрэгжилтийг зохицуулах газрын ахлах мэргэжилтэн, Лхагвацэдэн Барилга, хот байгуулалтын яамны Нийтийн аж ахуйн бодлогын хэрэгжилтийг зохицуулах газрын дарга, Буянжаргал Эрүүл мэндийн яамны Эмнэлгийн тусламжийн газрын дарга. 

Хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байвал нэрээ өгнө үү. Оюунхорол гишүүнээр тасаллаа. Октябрийн Баасанхүү гишүүн асуулт асууна. 

О.Баасанхүү: Би нэг ерөнхий юм асуумаар байна. Энэ одоо манайх ингээд байнга л зээлийг баталгаажуулъя, зээлийг баталъя, татвараас чөлөөлье гээд байдаг. Одоо бас хэд хэдэн янз бүрийн юмны зээл бас орж ирэх юм шиг байна. Энэ Монгол Улсын өр одоо хэд вэ. Бид одоо үнэхээр энэ өрийн байдал чинь хүндрээд байгаа юм биш үү. Ялангуяа одоо энэ Монголбанкан дээрх энэ своп хэлцэл гээд ярьдаг. Хятадтай байгуулсан тэр асуудал ер нь ямархуу байдалтай байгаа вэ. Одоо бид мэдээж одоо ингээд хэрэгжүүлэх гэж байгаа төсөл болгон нь заавал Монгол Улсад ашигтай, хэрэгтэй гэдэг. Мэдээж Монгол Улсаа бодоод ямар хувьдаа авч байгаа зээл биш дээ эх орондоо, ард түмэндээ, улсдаа авч байгаа зээл гээд батлаад байдаг. Тэгээд эргүүлэн төлөгдөх нөхцөл нь ойлгомжгүй нэгдүгээрт.

Хоёрдугаарт нь, за төлье гээд одоо хэзээ төлөх нь ойлгомжгүй. Тэгээд улсын өр болоод явдаг. Тэгэхээр энэ зээлийн дарамт чинь өнөөдөр ямар байгаа юм бэ. Бид нарын миний одоо бас нэг гайхаад байгаа юм нь бид чинь олон улсын валютын сангийн хөтөлбөрт хамрагдсан биз дээ. Тэгээд энэ олон улсын валютын сангийн хөтөлбөрт хамрагдаад, зөвхөн одоо энэ биш энэний дараа бас дахиж орж ирнэ. Янз бүрийн зээлүүдийн асуудлууд. Тэгэхээр тэр болгон чинь ч гэсэн одоо ингээд энэ олон улсын валютын сангийн нөгөө тэр хөтөлбөртэй журмын хувьд ч тэр, бусад зүйлээрээ нийцэж байгаа юу гэдэг ийм асуулт байна. Баярлалаа.

Г.Занданшатар: Хүрэлбаатар сайд асуултад хариулна.

Ч.Хүрэлбаатар: Баасанхүү гишүүний асуултад хариулъя. Монгол Улсын Засгийн газрын өр бол ДНБ-ний 85 хувь, 80 хувь хүрч байсан тохиолдол бол саяхан. Яг 2018 оны дүнгээр бол энэ өрийн дарамт бол ДНБ-ний үнийн үнэ цэнээр 58.9 хувь. 2019 оны эхний хагас жилийн байдлаар аваад үзэх юм бол 54.4 хувьд хүрчихсэн байж байгаа. Өөрөөр хэлбэл бид нар нэг 60 хувиас доошоо оруулчих юмсан гэсэн энэ эрмэлзэл маань одоо үр дүнд хүрчихсэн явж байгаа. 2 жилийн дараа 40 хувиас доошоо буулгачихъя гэдэг ийм зорилт тавиад ажиллаж байгаа. Одоогийн ингээд ярилцаж бид нар энэ Их Хуралд оруулж ирж байгаа энэ бүх зүйл бол олон улсын валютын сангийн хөтөлбөрийнхөө хүрээнд, тохиролцсон тооныхоо хүрээнд энийг бол хийгээд явж байгаа. 

Энэ дээр би нэг зүйлийг бол ингэж хэлсэн. Яагаад ингээд зээлийн юмнуудыг оруулж ирээд байна гэж. Тэгэхээр бид нар ингэж ийм хямдхан эх үүсвэрийг сайн баталгаажуулж аваад явж байх нь бидэнд хэрэгтэй байна. Өнөөдрийн зээлийн чинь хүү нь жилийн үндсэндээ 0.1 байхгүй юу. Жилийн 1 биш, 0.1, энэ 0.15 ийм бага хүүтэй. Тэгэхгүй бол бид нар энэ хямд эх үүсвэртэй санхүүгийн эх үүсвэрүүдээ баталгаажуулж авахгүй бол сандарч байгаад тулгаад, жилийн 10 хувийн хүүтэй, 11 хувийн хүүтэй, 3 жилийн хугацаатай, 4 жилийн хугацаатай ийм зээл авах шаардлага руу орчхоод байдаг. Бид нар бол одоо ирэх 4 жилийн хугацаанд дэлхийн эдийн засгийн байдал ямар байгааг бол, болохыг бол гүйцэд сайн мэдэхгүй байгаа шүү дээ. Тэгэхээр боломж байгаа дээр нь хямд эх үүсвэртэй ийм эх үүсвэрүүдийг зүгээр баталгаажуулаад авчих нь бол зөв гэсэн ийм зүйлээс бол хандаад явж байгаа. Яагаад вэ гэвэл Монгол Улсад хийгдэх хөрөнгө оруулалтын ажлууд тасралтгүй үргэлжлээд явж байгаа. Тэр тусмаа түүнийг санхүүжүүлж байгаа эх үүсвэр нь нэн тааламжтай, хөнгөлөлттэй ийм нөхцөлтэй байгаа тохиолдолд бид нар аваад ашиглаад явах нь зүйтэй гэсэн ийм бодлого бол барьж, хандаж байгаа. Гэхдээ энийг бас хэр хэмжээндээ, хязгаартай явах ёстой. Эргээд дарамт болгохгүй байх хэмжээнд нь бид нар анхаарч явах нь бол зөв юм байна гэдгийг өмнөх, урд өмнөх хугацаанд гарч ирсэн олон олон тохиолдлууд бол харуулж байгаа. Баярлалаа.

Г.Занданшатар: Эрхэм гишүүн Хишгээгийн Нямбаатар асуулт асууна. 

Х.Нямбаатар: Нэгдүгээрт энэ Польш Улсаас авч байгаа зээлийн задаргааг нэг хэлж өгөөч. Хоёрдугаарт, хоёр, гурван жилийн өмнө өмнөх Их Хурал дээр Сангийн сайдыг бас тухайн үеийн Улсын Их Хурлын гишүүн, Эдийн засгийн хөгжлийн сайд Батбаяр гэж хүнтэй өр, өглөг гэдэг талаар ярьж байхыг бид нар бас санаж байна л даа. Тэгээд мэдээж хэрэг хямд эх үүсвэртэй зээлийг авч эдийн засагт үр нөлөөллийг нь бий болгох гэдэг нэг талаасаа зөв байх. Хоёр гэвэл энэ авч байгаа зээлийн хэлэлцээрүүд маань яг өнөөдөр Монгол Улсад хэдий чинээ тийм үр өгөөжтэй байна гэдэг дээр яг ямар байгууллага дүгнэлт гаргаж, түүнийг нь үндэслэж бид нар энэ зээлийг авч байгаа вэ гэдгийг бид нар цаашаа ярилцах цаг нь болсон байх аа. Нэлээн хэдэн жилийн өмнө энэ хажуу талын Төрийн тусгай албан хаагчдын эмнэлэгт авсан IMR аппаратыг бид нар очиж үзэж байсан. Зах зээлийн бодит үнээс 2 дахин илүү өртгөөр Монгол Улсад нийлүүлэгдсэн байсан. Нэг үеэ бодвол бас манай улсын төсвийн орлогын бүрдэл, төсвийн алдагдал гэдэг энэ суурь үзүүлэлтүүд харьцангуй сайжирсан. Хэдийгээр хүүгүй 0 хувийн хүүтэй эсвэл жилийн 0.1 хувийн хүүтэй гэж агуулгатай боловчиг эргээд Монгол Улсын төсвөөс ямар нэгэн байдлаар төлөгдөх л ийм учиртай.

Тийм учраас цаашид энэ зээлийн хэлэлцээрүүдийг соёрхон батлахаас өмнө эдийн засаг дахь үр өгөөж, цаашлаад энэ зээлийн гэрээний үндсэн дээр нийлүүлэгдэж байгаа бараа бүтээгдэхүүний зах зээлийн бодит үнэ өртгийн талаар бид нар бас энэ шийдвэр гаргахаас өмнө мэдээлэл өгдөг ийм хэлбэр рүү шилжиж болох болов уу гэдгийг би бас Сангийн сайдаас асууя гэж бодож байгаа.

Одоо  Монгол Улсын төсөв магадгүй 12 их наяд орчимд ингээд төсөв батлагдах байх. Бид сүүлийн 3 жил сургууль, цэцэрлэг, нийгэм соёлын ийм барилга байгууламжуудаа барьж байгуулах ажлууд нэлээн эрчимтэй явагдсан. Энэ бол нөгөө жижиг тойргоос сонгогдсон гишүүдийн өөрсдийн одоо тойрогтоо амласан амлалтыг хэрэгжүүлэх энэ шаардлагаас явсан байх. Эргээд энэ олон барилга байгууламжууд баригдаад ирэхээр Монгол Улсын төсөв дэх урсгал зардал, түүнтэй холбогдон гардаг бусад зардлууд хэдий хэр өсөж байгаа вэ. Эргээд энэ олон зээлүүдийн эргэн төлөлтүүд том, жижиг зээлүүдийн эргэн төлөлттэй хэрхэн, яаж уялдах вэ гэдэг энэ тооцооллыг Сангийн яам гишүүдэд бас нэг дараа нь нэг мэдээлэл болгож өгч байвал сайн байна гэж хэлье.

Г.Занданшатар: Хүрэлбаатар сайд асуултад хариулна.

Ч.Хүрэлбаатар: Энэ 50 саяын задаргааг би та бүгдэд уншиж өгье. Энэ  задаргаа нь бол Засгийн газрын 2018 оны 1 дүгээр сарын 24-ний өдрийн тогтоолоор батлагдсан байгаа юм. Нэгдүгээрт нь, аймгуудын бохир ус, цэвэрлэх байгууламжийг өргөтгөн шинэчлэх, шинээр барих төсөл. Үнэ нь 17.5 сая евро. Гал түймэртэй тэмцэх техник, тоног төхөөрөмжийг шинэчлэх төсөл 3 сая евро, гамшиг ослын үед үүрэг гүйцэтгэх хээрийн хөдөлгөөнт эмнэлэг 6.5 сая евро, хүнсний ногооны үйлдвэрлэл, нэмүү өртгийн сүлжээг хөгжүүлэх төсөлд 10.2 сая евро, Эрдэнэт хотын хатуу хог боловсруулах үйлдвэр байгуулах, хог хаягдлыг татан зайлуулах менежментийг сайжруулах төсөл 9 сая евро, орон нутагт явуулын эмнэлгийн тусламж үйлчилгээ үзүүлэх тусгай тоноглогдсон авто машин ханган нийлүүлэх төсөл 3.8 сая евро гэсэн ийм 6 төсөл дээр энэ 50 сая евро бол зарцуулагдана. 

Энийг хийхдээ бид нар төсвийн ерөнхийлөн захирагч нараас саналыг нь аваад тэгээд мэдээж зээл олгож байгаа талаас бас яг ийм чиглэлийн салбарыг бид нар одоо санхүүжүүлнэ гэдэг юугаа тавьдаг, нөхцөлөө тавьдаг. Тэрэнд нь нийцүүлээд одоо бид нар цаашаагаа Засгийн газрын хуралдаанаар оруулаад шийдүүлдэг ийм учиртай. Тэгэхээр зээлийг бол Сангийн яам ямар үндсээр хянаж үздэг вэ гэхээр нэгдүгээрт нь, эдийн засгийн үр ашгийг нь харна. Хоёрдугаарт, нийгмийн үр ашгийг нь хардаг. Ингээд энэнтэйгээ нийцэж байгаа тохиолдолд бид нар бол оруулж ирж байгаа гэдгийг та бүгдэд хэлье.

Ер нь сонгон шалгаруулалт явагдаж байх үед хэтэрхий өндөр үнэтэй, зах зээлээсээ өндөр үнэтэй юм орж ирэх тохиолдлууд бол гардаг. Тэгэхээр тэр бүгдийг нь аваад үзэхээр яг үндсэндээ ганц л нөхцөл шалтгаантай байдаг. Тендерийг зохион байгуулахдаа  өрсөлдөөн багатай, тийм зохион байгуулагдсан бол өндөр үнэтэй ордог. Өрсөлдөөн ихтэй байгаа тохиолдол дээр бол зах зээлийн үнэтэйгээ нийцсэн ийм үнийн саналууд бол орж ирдэг байгаа гэдгийг хэлье.

Г.Занданшатар: Одоо Намсрайн Амарзаяа гишүүн асуулт асууж, үг хэлнэ.

Н.Амарзаяа: Энэ зээлийг дэмжиж байна. Тэгээд хамгийн гол нь нөхцөлт тусламж буюу экспортын зээлийн журмын дагуу манай улсад олгохоор шийдвэрлэсэн байна л даа. Тэгээд хамгийн гол нь миний нэг олзуурхаж байгаа зүйл нь энэ 6 нөхцөлт хөтөлбөр арга хэмжээ дотор хүнсний ногооны үйлдвэрлэл нэмүү өртгийн сүлжээг хөгжүүлэх төсөл гээд 10.2 сая евро байгаа юм. Тэгээд энийг ямар бодлогод, хаана хэрэгжүүлэх төсөл вэ. Үүнийгээ нэг бас дэлгэрэнгүй танилцуулж өгөөч. Тэгээд ер нь бол аливаа зээл бага хүүтэй ч гэсэн, урт хугацаатай ч гэсэн эргээд зээлээ эргэн төлдөг энэ чадвар бид бас энэ татварын бааз суурийг бэхжүүлэх, нөгөө талаараа бас одоо энэ ажил эрхлэх энэ боломжийг бүрдүүлэх, үйлдвэрлэлийн энэ нэмүү өртөг шингэсэн сүлжээг хөгжүүлэх энэ төсөл хөтөлбөрийг хэрэгжүүлэх гэж байгаа энэ асуудал дээр нэлээн тодруулга мэдээлэл аваад, ер нь бол цаашид энэ зээлийн алив хэлэлцээр дотор энэ 5, 6, 7 бодит энэ асуудал дотор зайлшгүй энэ нэг эргээд орлогоороо зарлагаа нөхөх, эргээд тухайн одоо зээлийг төлөх энэ боломжит эх үүсвэрийг бүрдүүлэх энэ одоо боломжтой энэ зүйлүүд рүү зарцуулах нь шаардлагатай байж байгаа юм.

Тэгээд энэ 6 зарцуулалтыг хараад байхад бол зайлшгүй энэ хүнсний ногооны үйлдвэрлэл, нэмүү өртгийн сүлжээг хөгжүүлэх энэ төсөл нь өөрөө бас 50 саяынхаа 10 сая нь евро нь байна л даа. Тэгээд мэдээж энэ 10 сая еврогийн энэ асуудалд бол хүнсний ногоо үйлдвэрлэж байгаа, газар тариалан эрхэлж байгаа бүс нутгийн хүмүүсийн бизнес эрхлэгчдийн сонирхол бол их болно. Тэгэхээр энийг ямар зүйл рүү, яг яаж зарцуулах талаараа бас одоо нэмэлт тайлбар өгөхийг хүсэж байна. Асуулт асууж байна. 

Г.Занданшатар: Ажлын хэсэг 85 дугаар микрофон. Хүнс, хөдөө аж ахуйн яамны Төрийн нарийн бичгийн даргын үүргийг гүйцэтгэгч Жамбалцэрэн асуултад хариулна. 

Т.Жамбалцэрэн: Амарзаяа гишүүний асуултад хариулъя. Хүнсний ногооны үйлдвэрлэлийн нэмүү өртгийн сүлжээг хөгжүүлэх төслийн хүрээнд 3 дэд хэсэг төслийг хэрэгжүүлэхээр тусгасан байгаа. Нэг нь хүнсний ногооны техникийн нийлүүлэлт, дэвшилтэт технологийг нэвтрүүлэх чиглэлээр 3.2 сая.долларыг, хүнсний ногооны агуулах барих асуудлаар 3 сая еврогийн, цардуулын үйлдвэр байгуулах нэмүү өртгийн сүлжээг хөгжүүлэх чиглэлээр 4 сая еврог хуваарилсан байгаа. Техник нийлүүлэх дэвшилтэт технологийг нэвтрүүлэх чиглэл дээр бол Польш Улсаас хүнсний ногооны техникийг нийлүүлэх, дэвшилтэт технологийг нэвтрүүлэх чиглэлээр 14 нэр төрлийн, 594 ширхэг техникийг нийлүүлнэ. Энийг бол одоо тариалангийн бүс нутаг, хөдөө аж ахуйн одоо хүнсний ногоо тариалж байгаа бүс нутгуудад олгоно гэдэг байдлаар явж байгаа.

Хүнсний ногооны агуулахын хувьд бол манай дотоодын хэрэгцээнд одоо ашиглагдаж байгаа нийт агуулахын маань хүрэлцээ нийт дотоодод харьяалагдаж байгаа ногооныхоо маань 60 хувийг л хангаж чадаж байгаа. Үлдсэн 40 хувийг бол одоо бүрэн хангах, тэгээд дотоодын хэрэгцээгээ 100 хувь, дотоодын төмс, хүнсний ногоогоор хангах бодлогыг баримталж байгаа. Тэгээд энэ хүрээндээ бол нэг үндсэндээ 3 мянган тонны багтаамжтай механикжуулсан зоорийг барина гэж тооцоолж байгаа. Тэгээд байршлын хувьд бол одоо тариалангийн бүсээ дагасан энэ Төв аймгийн Борнуур сум, Сэлэнгэ аймгийн Шаамар сум, Ховд, Орхон, Хэнтий гэсэн байдлаар эхний байдлаар бол төлөвлөсөн байгаа. Яагаад эдгээр бүсийг төлөвлөж байгаа вэ гэхэд одоо зөвхөн Төв аймаг гээд тэгэхэд бол төмс, хүнсний ногооны 40 гаруй хувийг бол зөвхөн энэ аймаг бүрдүүлж байгаа гэдэг тооцоо байдаг. Тэгэхээр ийм байдлаар бол байршлуудыг сонгосон.

Цардуулын үйлдвэр байгуулах нэмүү өртгийн сүлжээг хөгжүүлэх 4 сая еврогийн хүрээнд Төв аймагт цардуулын үйлдвэр байгуулъя гэсэн байгаа. Тэгээд цардуулын үйлдвэрийн ач холбогдол маань өөрөө Монгол Улс бол дотоодын хэрэгцээгээ 100 хувь төмсөөр хангаж чадаж байгаа. Цаашдаа ч энэ тариалалтыг нэмэгдүүлэх чиглэлд бол бодлого барьж ажиллаж байгаа. Тийм учраас одоо нэмүү өртгийг шингээж төмснөөс цардуул гаргаж авах, цардуул маань одоо хүнсний үйлдвэрлэлийн салбар, хөнгөн үйлдвэрлэлийн салбарт өндөр ач холбогдолтой гэдэг утгаараа энэ төслүүд явж байгаа юм.

Г.Занданшатар: Одоо Дуламсүрэнгийн Оюунхорол гишүүн асуулт асууж, үг хэлнэ.

Д.Оюунхорол: Баярлалаа. Польш Улсын Засгийн газар хоорондын нөхцөлт зээлийн ерөнхий хэлэлцээрийг бол зарчмын хувьд дэмжиж байгаа юм. Энэ бол одоо хамгийн хямд зээлийн эх үүсвэртэй сайн зээл. Энэ бол 50 сая еврогийн зээлийг 0.15 хувийн хүүтэйгээр, 28 жилийн хугацаанд аваад, 5 жилд зээлийн төлбөрөөс чөлөөлөгдөх ийм сайн нөхцөлтэй зээлээ гэж үзэж байгаа. Энэ зээл бол бас зориулалт нь бол их гайгүй одоо хуваарилагдсан юм байна гэж бодож байгаа юм. Өнөөдөр бол нэлээн баруун аймгуудын бохир ус, цэвэрлэх байгууламжийн өргөтгөлийг шинэчлэх асуудал бол олон жил яригдсан, судалгааны ажлууд хийгдсэн. Жишээлбэл Завхан аймаг, Увс, Дорнод, Говьсүмбэр, Баян-Өлгий гэсэн 5 аймгийн асуудлыг их олон жил дуншиж яригдсан. Өнөөдөр ямар ч байсан энэ зээлийн хэлэлцээр нь ингээд батлагдаад, энэ ажил нь бол нэг амь ороод явах ийм боломж бүрдчих юм байна гэж бодоод одоо зарчмын хувьд дэмжиж байна. 

Хоёрдугаарт энэ гал түймэртэй тэмцэх техник, тоног төхөөрөмжийг шинэчлэх ажлыг сайжруулахад зориулж мөн бас энэ 3 сая еврогийн төсөл өгч байгаа юм байна лээ, зээл авч байгаа юм байна лээ. Энэ бол их сайн зээл. Өнөөдөр манай Онцгой байдлын ерөнхий газар, Онцгой байдлын ерөнхий газрын гал сөнөөгчид, энэ ажиллаж байгаа залуучууд бол маш сайн ажиллаж байгаа. Үнэхээр өнөөдөр хамгийн хүнд хэцүү цаг үед бол өвөлд нь ч тэр, зунд нь ч тэр ган гачиг, гамшиг болж байгаа хаана л бол хаана одоо энэ залуучууд бол шуурхай орж ажиллаж, амь насаа эрсдэлд оруулах хүртэл одоо хүчин зүтгэж, их олон хүний амь насыг аварч, аюул нөхцөл байдлыг сөрж байгаа. Тэгэхээр энэ хүмүүст бол одоо техник тоног төхөөрөмжийг нь сайжруулах, материаллаг баазыг нь бэхжүүлж өгөх чиглэлээр бол онцгой анхаарч ажиллах шаардлагатай. Энэ нь бол их сайн төсөл. 

Би харин нэг төслийг цаашдаа бол Сангийн сайд аа нэг юмыг анхаармаар байна. Эрдэнэт хотын хатуу хог боловсруулах үйлдвэрийг байгуулах, хог хаягдлыг татан зайлуулах менежментийг сайжруулах төслийн арга хэмжээнд зориулаад 9 сая евро оруулж ирж байна. Улаанбаатар хот 4 уулынхаа дунд амьдарч байгаа бид хогны үйлдвэр байхгүй, хогоо өнөөдөр боловсруулж чадахгүй, хогны менежментээ хийж чадахгүй байгаа нь бол үнэн. Тийм учраас өнөөдөр хүн амын төвлөрөл бий болчихсон байгаа 1.3 сая хүн амьдарч байгаа Улаанбаатар хотдоо ийм хэмжээний төслийг дараа та оруулж ирээрэй.  Энэ удаагийнх нь бол одоо барьцалдаад яах вэ, бид нар приоритет зоохдоо үнэхээр Улаанбаатар хотынхоо энэ суурьшлын бүс нутагт амьдарч байгаа иргэдийн аюулгүй орчинд эрүүл амьдрах боломжийг хангаж өгөх ёстой шүү. Тийм учраас иймэрхүү том зээлийг хотынхоо хогноос эхлээд салах үйлдвэрээ барих энэ ажил дээр илүү төвлөрүүлэх ийм зайлшгүй шаардлага байсан. Цаашдаа ийм зээлүүдийг оруулж ирэхдээ та анхаарч энэ асуудалд хариулж өгөөч гэж хүсэж байна.
Дараа нь  энэ орон нутагт явуулын эмнэлгийн тусламж үйлчилгээ үзүүлэх тусгай тоноглогдсон автомашин ханган нийлүүлэх гэдэг ийм чиглэлээр зээл авч  мөн 3,8  сая еврогийн зээл авч байна.  Энэ бол маш сайн зээл.  Өнөөдрийн Монгол Улсын хүн амыг эрүүл байлгах, нөгөө талаас орон нутаг болон захын дүүргүүдэд амьдарч байгаа иргэдийн эрүүл, аюулгүй орчинд амьдрах энэ нөхцөлийг хангаж өгөхөд энэ зээлийн тусламж үйлчилгээ очих ёстой гэж бодож байна. 
Үүнийг би  Сарангэрэл сайдаа, би зөвхөн хөдөө аймаг, орон нутгууд руу  энэ төсөл явчихгүй гэж бодож байна. Манай Улаанбаатар хотын захын дүүргүүдэд зарим нь төрийн үйлчилгээний гадна хаягдаж, орхигдож явж байгаа, эрүүл мэндийн үйлчилгээнд хамрагдаж чаддаггүй, эмнэлэг байхгүй тэндээ үнэхээр бас хэцүү хүнд нөхцөлд байгаа, тийм учраас энэ дүүргүүд рүү хамруулаарай. Жишээлбэл би таныг Баянзүрх дүүргийг энэ одоо орон нутгийн явуулын эмнэлгийн тусламж үйлчилгээний төсөлд хамруулж өгөөрэй гэж хүсэж байна. Яагаад гэвэл. 
Г.Занданшатар: Оюунхорол гишүүн нэмэлт 1 минутыг өгье.
Д.Оюунхорол:  370 мянган хүн амтай Баянзүрх дүүргийн энэ иргэдийн үйлчилгээнд зориулсан тусламж үйлчилгээг хамруулах чиглэлээр энэ төсөлд оруулж өгөөч гэсэн ийм хүсэлт байна. Тийм учраас зарчмын хувьд бид хямд зээлийн  ийм эх үүсвэрүүдийг хаанаас олдож байна, тэр үед нь оруулж ирээд өндөр хүүтэй байгаа зээлүүдээ буцаагаад хүү багатай зээлээрээ солиод, ийм сайн менежментийг хийх нь зөв. Үнэхээр өнөөдөр Монгол Улсын Засгийн газар ийм боломжийн зээлүүдийг олж ирээд үүнийгээ дэмжүүлээд Их Хурлаар оруулж энэ хүн ардынхаа эрүүл, аюулгүй орчинд амьдрах нөхцөл боломжийг хангаж өгч байгаа явдалд нь талархъя. Ер нь бол харьцангуй өр ширээ дараад, энэ үйл ажиллагаа дээр манай Сангийн яам гайгүй сайн ажиллаж байгаа. Ажиллаж байгаа. Үүн дээр дэмжиж тусална гэсэн ийм бодолтой байна. 
Г.Занданшатар: Гишүүд асуулт асууж, үг хэлж дууслаа. Хариулт Хүрэлбаатар сайд хариулъя. Үг байхгүй, хариулт.
Ч.Хүрэлбаатар: Оюунхорол гишүүний асуултад хариулъя. Улаанбаатар хотыг хогны үйлдвэр байгуулах талаар асуулт байгаа. Үүн дээр Ерөнхий сайдын  БНХАУ-д 2018 оны 4 дүгээр сард албан ёсны айлчлал хийгээд ажиллаж байхад энийг  Монгол Улсад  хэрвээ эрхийг нь өгчихвөл бид нар төсөвт дарамтгүй, хэн нэгнээс мөнгө авахгүйгээр үүнийг бид нар өөрсдөө бариад ажиллуулаад, ашгаа олоод явчих боломжтой гэдэг саналыг тавиад, Засгийн газраас Үндэсний хөгжлийн газарт энэ ажлыг барих, ашиглах, шилжүүлэх гэсэн нөхцөлтэй концесс зарлахыг үүрэг болгосон байгаа. Тэгээд өнгөрсөн, энэ долоо хоногийн 3 дахь өдрийн Засгийн газрын хуралдаан дээр Үндэсний хөгжлийн дарга бол удахгүй  тэр концессын юуг оруулж ирнэ гэж танилцуулж байна билээ.
Тэгэхээр энэ бол концессоор явчих бүрэн боломжтой. Төсвөөс мөнгө гаргахгүй хийчих боломжтой гэж одоохондоо бидэнд танилцуулсан байж байгаа. Хэрвээ өөрсдөө тэр нь боломжгүй болоод эхэлбэл зээл тусламж руу оруулаад хөөцөлдөөд явахад бэлэн байна. 
Г.Занданшатар: За гишүүд асуулт асууж, хариулт авч, үг хэлж, Эрүүл мэндийн сайд  Сарангэрэл асуултад хариулна. 
Д.Сарангэрэл: Оюунхорол гишүүний асуултад хариулъя. Оюунхорол гишүүн чухал асуудал хөндөж байна. Ер нь эрүүл мэндийн бүх нийтийн хамралт гэдэг бол зөвхөн хөдөө орон нутгийг биш, энэ алслагдсан нийслэлийн бусад дүүргийн хороодын иргэдэд бас хамаарна. Энэ бол үнэхээр зөв зүйтэй асуудал.
Дэлхийн эрүүл мэндийн байгууллага бол эрүүл мэндийн тусламж үйлчилгээнээс хэнийг ч орхигдуулахгүй байх зарчим баримтлах ёстой, бүх нийтийн хамралтад хэдэн хувьтай байгаа вэ  гэдэг дээр онцгойлон анхаарч байгаа. Манай улсын хувьд 65 хувьтай дундаж, муугүй үзүүлэлттэй байна гэсэн ийм статистик тоо хэлдэг.Тэхдээ цаана нь бас 30 гаруй хувийн хамралт дутуу гэдэг нь харагдаж байгаа учраас нэг ч хүнийг орхигдуулахгүй байх ёстой гэдэг үүднээсээ алслагдсан дүүрэг, хороодыг эмнэлгийн тусламж үйлчилгээгээр ялангуяа явуулын амбулаториор хангах ийм шаардлага бий.
Би Сангийн сайддаа талархаж байгаа. Польшийн Засгийн газрын нэн хөнгөлөлттэй зээлийн хүрээнд нэмэлт хэлэлцээрийг оруулж эрүүл мэндийн салбарыг 3,8 сая евро, явуулын амбулаторийн хөдөлгөөнт эрүүл мэндийн тусламж үйлчилгээний төсөлд хамруулж 21 аймаг, алслагдсан дүүргээ хамруулах ийм сайхан боломжийг Сангийн яам маань эрүүл мэндийн салбартаа олгосон шүү. Энийг  нэмэлтээр өнөөдрийн энэ хэлэлцүүлэгт орж байгаа, тийм учраас саяны Оюунхорол гишүүнийхээ хэлсэн үнэхээр  Баянзүрх дүүрэг бол хамгийн их хүн амтай, манай Сонгинохайрхан ч ялгаа байхгүй, сая Тэрбишдагва гишүүн маань тэнд гар өргөөд л байна. Ийм зүйлүүд байгаа. 
Бид нар энэ 3,8 сая еврог  эрүүл мэндийн салбар аль болох хүртээмжтэй, олон хүнийг хамруулах, тэр дундаа алслагдсан баг, сум, хороо, дүүрэгт байгаа иргэдийгээ эмнэлгийн тусламж үйлчилгээнд хамруулах чиглэлд ажиллах болно.
Г.Занданшатар: Хариулт болсон уу. Горимын санал байхгүй. Гишүүд асуулт асууж, үг хэлж дууслаа.
Байнгын хорооны саналаар Нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай хуулийн төслийг баталъя гэсэн томьёоллоор санал хураалт явуулна. Гишүүд байраа эзлээрэй. Санал хураалтад бэлтгээрэй.
Хуулийн төслийг  баталъя гэсэн томьёоллоор  санал хураалт явуулъя. Санал хураалт.
Санал хураалтад 42 гишүүн оролцож, 30 гишүүн дэмжиж 71,4 хувийн саналаар хуулийн төсөл батлагдлаа.
Гишүүд, ажлын хэсэгт баярлалаа. 
Хуулийн эцсийн найруулга дээр саналтай  гишүүн байна уу, хуулийн  эцсийн найруулгыг сонсгоё.
 Нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг соёрхон батлах тухай Монгол Улсын хууль.
Нэгдүгээр зүйл. Улаанбаатар хотноо 2017 оны 5 дугаар сарын 9-ний өдөр Монгол Улсын Засгийн газар, Бүгд Найрамдах Польш Улсын Засгийн газар хооронд байгуулсан Нөхцөлт зээлийн ерөнхий хэлэлцээрт нэмэлт, өөрчлөлт оруулах тухай хавсралтыг Монгол Улсын Засгийн газрын өргөн мэдүүлснээр соёрхон баталсугай. Хуулийн эцсийн найруулга дээр  саналтай гишүүн байна уу? Алга байна.Эцсийн найруулгыг сонссонд тооцлоо.
Одоо горимын санал болно. Одоо Аюурсайхан гишүүн.
Т.Аюурсайхан: Их Хурлын даргаас онцгой анхаарч Байнгын хороод, холбогдох Байнгын хороодод чиглэл өгсний үндсэн дээр Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн  төсөл болон хамт өргөн мэдүүлсэн холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг Аюулгүй байдал, гадаад бодлогын байнгын хороон дээр хийж дуусгасан.
Ингээд энэ долоо хоногийн хэлэлцэх асуудлын дараалалд явж байгаа, ингээд цаг хугацааны хувьд бас тулгамдсан асуудал байгааг бид хаана хаанаа ойлгож, хуулийн төслүүдийг Хууль зүйн байнгын хороо, Аюулгүй байдлын байнгын хороон дээр хэлэлцэж, шуурхай хэлэлцэх чиглэлд гишүүд маш идэвхтэй оролцож байгаад юуны өмнө талархлаа илэрхийлж байна. 
Ажлын хэсгийг Бадмаанямбуугийн Бат-Эрдэнэ гишүүн ахалж, Баделхан, Ундраа, Оюундарь, Цогзолмаа нарын гишүүд маш 100 хувийн ирцтэйгээр хариуцлагатай заасан хугацаанд  асуудлуудаа шийдсэнд талархлаа илэрхийлж байна.  
Ингээд энэ бол манай улс орны эдийн засгийн аюулгүй байдалтай холбоотой, эдийн засагтай холбоотой ийм тулгамдсан асуудал бас байгаа. Саарал жагсаалтад орох эсэх асуудал дээр Улсын Их Хурал бүхий л  хууль тогтоомжийг одоо товлосон хугацаандаа эрх хэмжээнийхээ хүрээнд түргэн шуурхай хэлэлцэж баталж байгаа, тэгээд эцсийн хэлэлцүүлгийг Байнгын хороон дээр хийгээд дууссан. Эцсийн хэлэлцүүлгийг Улсын Их Хурлын нэгдсэн чуулганд хийх бэлтгэлийг хангасан, гишүүдэд энэ асуудлыг хэлэлцэх асуудлыг тараах арга хэмжээг авсан. Тийм учраас эцсийн хэлэлцүүлгийг хийх асуудлыг горимын саналаар Та хураалгаж шийдэж өгнө үү. Одоогийн энэ асуудлын дараа бас хэлэлцэх бэлтгэл ажил хангагдсан байгаа. Эцсийн хэлэлцүүлэг бол ямарваа нэгэн эцсийн хэлэлцүүлэг дээр санал гараагүй. Тийм учраас энэ асуудлыг санал хураалгаж, дараалалд оруулж эцсийн хэлэлцүүлгийг хийх асуудлыг хэлэлцэж өгнө үү. 
Г.Занданшатар: Горимын саналаар санал хураалт явуулна. Лүндээжанцан дарга байрандаа, Хүрэлбаатар сайд байрандаа,  Санал хураалт явуулах гэж байна. Нямдорж сайд байрандаа.  
За Аюулгүй байдал, гадаад бодлогын байнгын хорооны  саналаар Үй олноор  хөнөөх зэвсэг дэлгэрүүлэх, терроризмтой тэмцэх тухай хуулийн төслийн эцсийн хэлэлцүүлгийг өнөөдөр хийе гэсэн хэлэлцэх асуудлын жагсаалтад нэмж оруулъя гэсэн горимоор санал хураалт явуулах юм. Санал хураалт. 
Санал хураалтад 43 гишүүн оролцож, 33 гишүүн дэмжиж 76,7 хувийн саналаар дээрх хуулийг чуулганаар хэлэлцэхийг дэмжлээ.  Энэ санал дэмжигдсэн учраас хэлэлцэх асуудлын жагсаалтад нэмж сая орлоо. 
Одоо дараагийн асуудалд оръё. 
Зургаа. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулна.

Төслийг эцсийн хэлэлцүүлэгт бэлтгэсэн талаарх  Аюулгүй байдал, гадаад бодлогын байнгын хорооны танилцуулгыг Улсын Их Хурлын гишүүн Бадмаанямбуугийн Бат-Эрдэнэ танилцуулна. 
Бат-Эрдэнэ гишүүнийг индэрт урьж байна.
Б.Бат-Эрдэнэ: Улсын Их Хурлын дарга, эрхэм гишүүд ээ.  Монгол Улсын Засгийн газраас 2019 оны 7 дугаар сарын 8-ны өдөр Улсын Их Хуралд өргөн мэдүүлсэн Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг Улсын Их Хурал 2019 оны 10 дугаар сарын 10-ны өдрийн нэгдсэн хуралдаанаараа хэлэлцэж, төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн билээ. 
Байнгын хорооны 2019 оны 10 дугаар сарын 10-ны өдрийн хуралдаанаар Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон холбогдох бусад  хуульд нэмэлт, өөрчлөлт оруулах  тухай хуулийн  төслүүдийн эцсийн хэлэлцүүлгийг хийж, төслийн агуулга, зарчмыг алдагдуулахгүйгээр үг хэллэг, бүтцийн шинжтэй засварыг төсөлд тусгасан бөгөөд нэгдсэн хуралдааны анхны хэлэлцүүлгээр олонхын дэмжлэг авсан саналыг төсөлд нэмж тусган эцсийн хувилбарын төслийг бэлтгэлээ. 
Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хувилбар, төслийг эцсийн хэлэлцүүлэгт бэлтгэсэн талаарх  танилцуулгыг бэлтгэн Та бүхэнд тараасан болно. 
Улсын Их Хурлын  эрхэм гишүүд ээ. Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төсөл болон хамт өргөн мэдүүлсэн  Эрүүгийн хуульд нэмэлт, өөрчлөлт оруулах тухай, Эрүүгийн хэрэг хянан шийдвэрлэх тухай хуульд нэмэлт, өөрчлөлт оруулах тухай, Хуульчийн эрх зүйн байдлын тухай хуульд нэмэлт, өөрчлөлт оруулах тухай, Зөрчлийн тухай хуульд өөрчлөлт оруулах тухай, Зөрчил шалган шийдвэрлэх тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд  нэмэлт, өөрчлөлт оруулах тухай, Санхүүгийн зохицуулах хорооны бүртгэлийн тухай хуульд нэмэлт оруулах тухай, Тагнуулын байгууллагын тухай хуульд нэмэлт, өөрчлөлт оруулах тухай, Терроризмтой тэмцэх тухай хууль хүчингүй болсонд тооцох тухай хуулийн төслүүдийн эцсийн хувилбарын төсөл, эцсийн хэлэлцүүлэгт бэлтгэсэн тухай танилцуулгыг хэлэлцэн шийдвэрлэж,  хуулийн төслүүдийг баталж өгөхийг Та бүхнээс хүсье. Анхаарал тавьсан явдалд баярлалаа. 
Г.Занданшатар: За баярлалаа. Байнгын хорооны санал, дүгнэлттэй холбогдуулаад асуулт асуух Улсын Их Хурлын гишүүн байна уу. Алга байна. Байнгын хорооны саналаар Үй олноор хөнөөх зэвсэг дэлгэрүүлэх болон терроризмтой тэмцэх тухай хуулийн төслийг бүхэлд нь баталъя гэсэн саналын томьёоллоор санал хураалт явуулна. Гишүүд санал хураалт.  Сүхбат гишүүн санал хураалт.
Санал хураалтад 42 гишүүн оролцож 33 гишүүн дэмжиж, 78,6 хувийн саналаар энэ хууль батлагдлаа. 
Дагалдан гарсан Эрүүгийн хуульд нэмэлт, өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя. Санал хураалт.
Санал хураалтад 42 гишүүн оролцож 33 гишүүн дэмжиж 78,6 хувийн саналаар  дэмжигдлээ, батлагдлаа.

Хоёр. Эрүүгийн хэрэг хянан шийдвэрлэх тухай хуульд өөрчлөлт оруулах тухай хуулийн төслийг бүхэлд нь баталъя гэсэн саналын томьёоллоор санал хураана. Санал хураалт. 
Санал хураалтад 42 гишүүн оролцож 30 гишүүн дэмжиж 71,4 хувийн саналаар хууль дэмжигдлээ. 
Гурав. Хуульчийн эрх зүйн байдлын тухай хуульд нэмэлт оруулах тухай  хуулийн төслийг бүхэлд нь баталъя гэсэн саналын томьёоллоор санал хураалт явуулъя.
Санал хураалтад 42 гишүүн оролцож 31 гишүүн дэмжиж 73,8 хувийн саналаар санал дэмжигдлээ.
Дөрөв. Зөрчлийн тухай хуульд өөрчлөлт оруулах тухай хуулийн төслийг  бүхэлд нь баталъя гэсэн саналын томьёоллоор санал хураана. Санал хураалт явуулъя.
73,8 хувийн саналаар санал дэмжигдлээ. 
Тав. Зөрчил шалган шийдвэрлэх тухай хуульд нэмэлт оруулах тухай  хуулийн төслийг бүхэлд нь баталъя гэсэн саналын томьёоллоор санал хураалт явуулъя.
73,8 хувийн саналаар санал дэмжигдлээ. Хууль батлагдлаа. 
Мөнгө угаах болон терроризмыг санхүүжүүлэхтэй тэмцэх тухай хуульд   нэмэлт, өөрчлөлт оруулах тухай  хуулийн төслийг  бүхэлд нь баталъя гэсэн саналын томьёоллоор санал хураалт.
 73,8 хувийн саналаар санал дэмжигдлээ.
Долоо. Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай  хуулийн төслийг  бүхэлд нь баталъя гэсэн саналын томьёоллоор санал хураалт явуулъя.
73,8 хувийн саналаар санал дэмжигдлээ, хууль батлагдлаа. 
Найм. Нягтлан бодох бүртгэлийн тухай хуульд нэмэлт оруулах тухай  хуулийн төслийг бүхэлд нь баталъя гэсэн саналын томьёоллоор санал хураалт явуулъя.
73,8 хувийн саналаар санал дэмжигдлээ, хууль батлагдлаа. 
Ес.Тагнуулын байгууллагын тухай хуульд нэмэлт, өөрчлөлт оруулах тухай  хуулийн төслийг бүхэлд нь баталъя гэсэн саналын томьёоллоор санал хураалт явуулъя.
Санал хураалтад 42 гишүүн оролцож 30 гишүүн дэмжиж 71,4 хувийн саналаар санал дэмжигдлээ, хууль батлагдлаа. 
Арав. Терроризмтой тэмцэх тухай хууль хүчингүй болсонд тооцох тухай хуулийн төслийг бүхэлд нь баталъя гэсэн саналын томьёоллоор санал хураалт явуулъя.
71,4 хувийн саналаар санал дэмжигдлээ, хууль батлагдлаа. 
Хуулийн төслүүд батлагдлаа.
Аюулгүй байдал, гадаад бодлогын байнгын хорооны дарга, гишүүдэд баярлалаа. Ажлын хэсгийн гишүүдэд баярлалаа.
Монголбанк, Тагнуулын ерөнхий газар, Санхүүгийн зохицуулах хорооны ажлын хэсэг, Аюулгүй байдал, гадаад бодлогын байнгын хороо богино хугацаанд  үр дүнтэй ажиллаж, Нямбаатар Хууль зүйн байнгын хорооны дарга Нямбаатар, Аюулгүй байдал, гадаад бодлогын байнгын хорооны дарга Аюурсайхан, Бат-Эрдэнэ, Болд гээд гишүүд их идэвхтэй оролцож, энэ хуулийг богино хугацаанд баталсанд талархал илэрхийлж байна.
Саарал жагсаалттай холбоотой асуудлын нэг ачааг богино хугацаанд хурдан шуурхай шийдвэрлэсэн явдалд талархал илэрхийлж байна.
Дараагийн асуудалд орно.
Долоо. БНХАУ-ын Манжуур хотод Монгол Улсын Консулын газар нээн ажиллуулах тухай Улсын Их Хурлын тогтоолын төслийг хэлэлцэнэ. 
Төсөл санаачлагчийн илтгэлийг Гадаад харилцааны сайд Дамдины Цогтбаатар танилцуулна. Цогтбаатар сайдыг индэрт урьж байна.
Д.Цогтбаатар: Улсын Их Хурлын дарга, эрхэм гишүүд ээ. БНХАУ-ын Манжуур хотод Монгол Улсын Консулын газар  нээн ажиллуулах тухай Монгол Улсын Их Хурлын тогтоолын төслийг боловсруулан хэлэлцүүлж байна.
Манжуур хот нь  гурван улсын  хилийн бүс нутагт байршилтай боомт хотоос гадна Улаанбаатар-Манжуурын чиглэлд долоо хоногт 5 удаа шууд нислэг үйлдэгддэг. Тиймээс аялал жуулчлалын зорилгоор манай иргэд олноор зорчдог бөгөөд цаашид ч энэ нь улам өсөх хандлагатай байна. Мөн  Сүмбэр-Рашаан, Хавирга-Ар хашаат, Баянхошуу-Өвдөг, Ханги-Мандал боомтуудаар зорчиж буй иргэдийн эрх ашгийг хамгаалах, зөрчигдсөн тохиолдолд дэмжлэг туслалцаа үзүүлэхэд газар зүйн хувьд хамгийн ойр байршилтай болно.
Тус хотод Монгол Улсын Консулын газар шинээр нээснээр дээрх боомтуудаар зорчиж буй иргэдийн эрх ашгийг хамгаалах, тэдэнд Консулын үйлчилгээг түргэн шуурхай үзүүлэх боломжтой болно.  Манжуур хот дахь Консулын газрыг 3 орон тоотой байхаар төлөвлөж, зардлыг тооцсон бөгөөд холбогдох санхүүжилтийг 2019 оны төсөвт суулгасан байгаа.
Иймд асуудлыг хэлэлцэж шийдвэрлэж өгөхийг хүсье.
Г.Занданшатар:  Одоо  Аюулгүй байдал, гадаад бодлогын байнгын хорооны санал, дүгнэлтийг Улсын Их Хурлын гишүүн Лувсанвандангийн Болд танилцуулна. Индэрт урьж байна.
Л.Болд: Улсын Их Хурлын дарга, эрхэм гишүүд ээ. Аюулгүй байдал, гадаад бодлогын байнгын хорооны 2019 оны 01 дүгээр сарын 30-ны өдрийн хуралдаанаар БНХАУ-ын Манжуур хотод Консулын газар нээн ажиллуулах тухай Монгол Улсын Засгийн газрын саналыг урьдчилан зөвшилцөж, дэмжсэний дагуу Монгол Улсын Засгийн газраас БНХАУ-ын Манжуур хотод Консулын газар нээн ажиллуулах тухай тогтоолын төслийг 2019 оны 9 дүгээр сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2019 оны 10 дугаар сарын 8-ны өдрийн хуралдаанаар хэлэлцлээ.
Байнгын хорооны хуралдаанаар тогтоолын төслийг хэлэлцэх үед  Улсын Их Хурлын гишүүн Л.Болд, Н.Оюундарь, Я.Санжмятав нар Монгол Улсыг төлөөлж, хилийн чанадад ажиллаж байгаад хаагдсан, түр хугацаагаар үйл ажиллагааг нь зогсоосон зарим Дипломат төлөөлөгчийн газрын цаашдын төлөв, нөхцөл байдлын талаар, гадаадын зарим улс орнуудад Монгол Улсыг төлөөлөх Элчин сайд нарыг томилохгүй удах нь  Монгол Улсын  гадаад харилцаанд сөрөг нөлөө үзүүлж болох тул Элчин сайд нарыг томилох асуудлыг яаралтай хэлэлцэх шаардлага байгаа талаар санал хэлсэн.
Тогтоолын төслийг Байнгын хорооны хуралдаанд оролцсон гишүүдийн олонх нь  дэмжиж, батлах нь зүйтэй гэж үзсэн болно.
Улсын Их Хурлын эрхэм гишүүд ээ. БНХАУ-ын Манжуур хотод Консулын газар нээн ажиллуулах тухай Улсын Их Хурлын тогтоолын төслийн талаарх  Аюулгүй байдал, гадаад бодлогын байнгын хорооны санал, дүгнэлтийг хэлэлцэн,  тогтоолын төслийг баталж өгөхийг Та бүхнээс хүсье. Анхаарал тавьсанд баярлалаа. Аюулгүй байдал, гадаад бодлогын байнгын хорооны дарга Аюурсайхан.
Г.Занданшатар: Гадаад харилцааны яамны ажлын хэсгийг танилцуулъя.
Цогтбаатар Гадаад харилцааны сайд, Анхбаяр Төрийн захиргааны удирдлагын газрын дарга, Цэнгэг Европын газрын захирал, Гансүх Америк Ойрхи дорнод, Африкийн газрын захирал, Мөнхтүшиг Консулын газрын захирал, Батцэцэг Гадаад худалдаа, эдийн засгийн хамтын ажиллагааны газрын дэд захирал, Туяацэцэг Хөрш орнуудын газрын дэд захирал.
Байнгын хорооны санал дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу, нэрээ бүртгүүлнэ үү. Амарзаяа гишүүнээр тасаллаа.
Эрхэм гишүүн Хишгээгийн Нямбаатар асуулт асууж,  үг хэлнэ.
Х.Нямбаатар: Манжуурт Консулын газар байгуулахыг дэмжиж байгаа. Гэхдээ би сүүлийн үед Гадаад яамныхаа ямар бодлого явуулаад байгааг нэг их сайн ойлгохгүй байгаа. Цаад талд нь 300 км-ийн зайтай Хайлаарт Консулын газар үйл ажиллагаагаа хэвийн явуулж байсан. Гэнэт нэг өдөр татан буулгасан. Тэнд ерөөсөө зардал хэмнэгдсэн тийм ойлголт байхгүй. Яагаад гэвэл Хайлаарын Консулын газрын байрыг  Хөлөн Буйр  энэ талаас даасан, тавилга хэрэгсэлтэй нь даасан, бусад шаардлагатай үйл ажиллагааны зардлуудыг виз олголтоосоо олж байсан. Гэтэл эргүүлээд наад талд нь Манжуурт байгуулж байна.  Байршлын хувьд магадгүй Манжуур нь зөв  ч байж магадгүй, их олон хойд Хятадын Монгол Улс руу аялал жуулчлал, албан ажлаар зорчих гэж байгаа хүмүүс виз хүсэх, илүү төвлөрөл талаас нь энэ зөв байх, гэхдээ нэг зүйлийг ойлгохгүй байгаа юм.
Нэг өдөр хаагаад нэг өдөр нээгээд байдаг, нүүлгэн шилжүүлэх байсан бол тухайн үедээ нааш нь Манжуур луу шилжүүлэх тэр боломжтой байсан. Хятадын талаас олон удаа санал тавьсан. Бид нарын холбогдон гарах зардал, байр савных нь зардлыг хариуцъя, танайх хаахгүй байж болдоггүй юм уу?  гээд тэгэхээр Монгол төрийн гадаад бодлого ийм тогтворгүй, ойлгомжгүй нэн ялангуяа хөрш зэргэлдээ орнууддаа Консулын газар байгуулж ажиллуулах тухайд ийм байж болохгүй.  Цогтбаатар сайд сүүлийн үед энэ Гадаад яамтай холбогдож гараад байгаа шүүмжлэлүүд дээр та бүхэн дотооддоо өөрсдөө сайн ажил зохион байгуулаач.
Маш олон дипломатчидын хариуцлагагүй үйл ажиллагаандаа хандсан хандлагууд өнөөг хүртэл хор уршиг нь арилаагүй байж байдаг. Гадаад яам бодлогоо ядаж гаргахдаа 300 км-ийн наана цаана нээж хаах гэж байгаа бол ингэж 3 жил тасалдуулж, үйл ажиллагааг нь сарниулалгүй, тухайн үедээ шийдэх л байсан. Тэгээд өнөөдөр ингээд бас Их Хурал дээр асуудал болгож оруулж ирж байна.
Би тэр дараагийн хоёр асуудал дээр дэмжихгүй. Минскт Элчин сайдын яам нээх, Абу Дабуд Элчин сайдын яам нээх, төрийн ийм үрэлгэн зардлыг нэмэгдүүлэх, ямар ч эдийн засгийн үр өгөөжгүй, ийм төлөвлөлтүүд хийгээд байгаа шүү. Үүн дээр  цаашид ч гэсэн шүүмжлэлтэй хандана. Дипломат эрх ямба эдэлж байгаа хүмүүс Европын холбооны улсад олон төрлийн гэмт хэрэг өдүүлсэн, эдгээртэй холбогдож энэ удирдах албан тушаалтнууд хэнд хариуцлага тооцсон юм, яагаад ийм ойлгомжгүй бодлого явуулаад байгааг та бүхэн хариулж өгөөч. 
Гадаад улсад элчин сайдаар томилж байгаа албан тушаалтан Монгол Улсын Үндсэн хуульд зааснаар 3 засаглалын зөвшилцлийн үр дүнд томилогддог. 2019 оны 5 дугаар сард Элчин сайд нарыг томилох тухай асуудлыг Засгийн газраар хэлэлцэгдээд өнөөдрийг хүртэл асуудлыг шийдэгдээгүй байгаа. Би энэ Ерөнхийлөгчийн институтийн тухайд огт яриагүй. Энэ асуудал, бодлогыг барьж байгаа яам бол танайх. Өнөөдрийг хүртэлх хугацаанд энэ арван хэдэн улс орнуудад Монгол төрийн элч төлөөлөгч нарыг томилох талаар танай яам яагаад бодлого гаргаж ажиллахгүй байна. Энэ Үндсэн хуульд заасан 3 засаглалтай зөвшилцөх ажлыг өнөөдрийг хүртэл яагаад хэрэгжүүлэхгүй байгаа юм.  Эдгээрт хариулт өгөөч.
Г.Занданшатар: Хэн хариулах вэ асуултад, Цогтбаатар сайд асуултад хариулна.
Д.Цогтбаатар: Нямбаатар гишүүн ээ. Таны асуултад хариулъя. 2016 онд  Монгол Улс модоо барьсан, өрөнд баригдсан, юун Элчин сайдын яамаа ажиллуулах манатай, энэ парламент дээр орж ирж л тэр Хайлаарт байгаа Консулын газраа хаах асуудал, яам нь өөрөө авч орж ирж байсан. Яагаад гэвэл тэр үед Засгийн бодлого яах аргагүй хэмнэлтийн горим руу шилжихээс өөр аргагүй байсан гэж би бодож байгаа юм. Ерөнхий сайд байсан ч гэсэн орон тоо бүх юмаа хумь хаа гэж орж ирсэн учраас Гадаад бодлого, аюулгүй байдлын байнгын хороонд тухайн үед Ж.Энхбаяр дарга дарга нь байсан.  Бид нар тэгэхээр ядаад бүрэн хаахгүй, ажиллагааг нь түр зогсоож өгье иймэрхүү шийдлүүдийг бид харин  Гадаад яамны өмнөөс, энэ чинь эргээд иргэдэд үйлчлэх ийм функц хэрэгцээ нь байж байгаа учраас бид нар энэ дээр нь бас ойлголттой ойлгож хандъя гэсэн ийм хандлагаар хандаж байсан. Би Гадаад бодлогын байнгын хорооны гишүүний хувьд энэ ч үүднээс саналаа өгч байсан. 
 За Манжуурын тухайд гэвэл Та өөрөө бодоод үз. Тийшээ долоо хоногтоо 5 удаа шууд нислэг явж байна гэдэг чинь нөгөө цаад Хайлаартай харьцуулшгүй их хүний урсгал үүссэн. Гурван орны хилийн зааг газар байж байгаа. Монголын бизнесүүд, Монголын. 

Би танд хариулж байна шүү дээ, тэр нээгдэх боломж нээлттэй хэвээрээ байж байгаа, бид нар өнөөдөр хүнийхээ урсгалыг дагаж Монголын бизнес хөгжлийнхөө урсгалыг дагаж энэ институт, дэд бүтцийг нь бий болгох талаар ярьж байгаа юм. Консулын газрууд байгаа газраа Монголд хэзээ ч үр ашигтай байдаг. Хаана ч нээгдсэн бай харин Консулын газар өөрийнхөө зардлыг байтугай  илүү орлогыг Монголд оруулдаг юм. Тийм учраас  Манжуурт бид нар нээж байгаа юм. 
Өчнөөн олон хүн амьтан хэрэгт холбогдсон, ямар хариуцлага хүлээлгэж байгаа вэ? гээд Гадаад бодлого, аюулгүй байдлын байнгын хороогоор оруулаад хаалттай тэр хуралдаан дээр бид нар бүх асуудлыг, би бүгдийг нь ярьж өгсөн. Тэр бичлэг юмнуудыг тэндээс өөрсдөө аваад үзнэ биз. Үүн дээр Гадаад бодлого, аюулгүй байдлын байнгын хорооноос бид нарт өгсөн чиглэлийн дагуу тэр хууль зөрчөөд, тамхи зөөгөөд явж байсан хүмүүсийг, тэр баригдсан хүмүүсийг нь бүгдийг нь хөөсөн. Угаасаа 2012 он хүртэл бүгдийг хөөсөн байсан. Буцаад харин ороод ирсэн байсан. 2016 оноос ороод ирсэн байхад нь  би хөөгөөд гаргаад явуулсан. 69 хүний тухай энд асуудал яригдаж байгаа. Тэр 69 хүний асуудал Польшийн Цагдаагийн газраас энэ хүмүүсийн талаар мэдээлэл авъя гээд 2009 онд ирсэн бичиг байгаа юм. 2008 онд анх ирээд 2009 онд давтан ирээд, бид танаас асуулт асуумаар байна. Яагаад гэвэл 2010 онд ирэхээ больсон, 2011 онд ирэхээ больсон, 2012 онд ирэхээ больсон,  яагаад 10 жил зогссон юм, би үүнийг л тайлбарлаад байгаа шүү дээ. Би 2008-2012 он хүртэл Төрийн нарийн бичгийн дарга байсан, би нүүр бардам хэлж чадна. Наад хулгайчуудтай чинь би алалцаад, би энэ үгээр нь хэлмээр байна, хэлэх гэж, яагаад улс төржиж байгаа бол би дипломат хариулт биш хэлэх  ёстой хариултыг нь хэлье. Наад хүмүүс чинь над руу хэчнээн их дайрч байсан.
Г.Занданшатар: Одоо Октябрийн Баасанхүү гишүүн асуулт асууж, үг хэлнэ. Асуулт, санал хамт шүү. 
О.Баасанхүү: За ингээд урдхаа, уучлаарай би  асуулт асууя, үг хэлье. Тайван тайван. Яг урд талд нэг хүн яриад байх юм.
Би ийм  зүйл хэлэх гээд байна. Дахиж минут авдаг юм уу даргаа, зэрэгцээд юм яриад байхаар чинь ерөөсөө юм ярьж болохгүй байна шүү дээ. Би дахиж минутаа авъя болох уу. Миний минутыг дахиад өгчих. Миний минутыг дахиад шинээр өгөөч, Болох уу,
Г.Занданшатар: Болохгүй. 
О.Баасанхүү: Та нарын бүлгийн хурлын залуучуудын хоорондох ялангуяа албан тушаалын хэрүүлийнх нь дунд төрийн ажил хийж болохгүй юм байна шүү дээ. Нэг их сүрхий  сүрхий  юм гаргаад л, нэг сүрхий сүрхий том том дуугараад, нэг сүрхий сүрхий яриад байдаг, би  Цогтбаатар сайдыг нэг зүйл дээр, сайдуудыг томилох асуудал дээр хууль санаачлаад оруулж болдоггүй юм уу  гэж хэлмээр байгаа байхгүй юу.  Хүн хүнийг томилох дургүй байгаа бол больчих л хэрэгтэй шүү дээ. Зөвшилцье гэхээр за наадахаа болно гээд явуулахаар зөвшөөрөхгүй гээд байгаа бол больчих л ёстой байхгүй юу.
Тийм хуулийн бололцоо байна уу? Одоо үүн дээр эзэнгүй улс шиг, эсвэл яршиг тэр элчин сайдуудаа татан буулгачих л даа,  амар. Эсвэл Элчин сайд байгаа юм бол Элчин сайдуудаа томил л доо, томилъё гээд ирэхээр нөгөө тал дээр нь нөгөөдөх нь ойлголцохгүй, зөвшөөрөхгүй гээд байдаг.
Г.Занданшатар: Баасанхүү гишүүн хэлэлцэж байгаа асуудалтай холбогдуулж  асуулт асууж үг хэлэхгүй бол микрофон таслахыг сануулж байна.
О.Баасанхүү: Би яг л энэ хэлэлцэж байгаа асуудал чинь Элчин сайд, төлөөлөгчийн газрын тухай ярьж байна шүү дээ. Та ингэж хүн дээрэлхдэгээ болимоор байна, Занданшатар даргаа. Наад дээр чинь сууж байсан хүн ингэж байгаад л алга болсон шүү та бас бодоорой.
Г.Занданшатар: Лүндээжанцан гишүүн алга байна. Одоо Болд гишүүн, алга байна.Тэмүүлэн гишүүн асуулт асууж, үг хэлнэ.
Г.Тэмүүлэн: За баярлалаа.  Өнөөдөр бас хэд хэдэн консулын газар болоод Элчин сайдын яам шинээр нээж ажиллуулах асуудал орж ирж байх шиг байна. Би үүн дээр зүгээр бодлогын хувьд бид нар энэ асуудлуудыг оруулж ирж, ер нь төсөв мөнгөний талаасаа боломж бололцоо хэр байдаг юм, тэгээд ерөнхийдөө бид нар өмнө нь юу гэдэг юм, хаах шаардлагатай ч гэдэг юм уу хэд хэдэн газруудын асуудлыг оруулж ирж байсан. Би  энэ талаас  яамны бодлогын асуудлууд цааш цаашдаа юу байгаа юм бол, сүүлийн хувьд шинээр Элчин сайдын яам болоод Консулын газар нээж болно. Тухайн тэр Элчин сайдын яам болоод Консулын газрынх нь Ерөнхий консул гэдэг юм уу Элчин сайд нарын томилгооны асуудлууд нэлээн асуудалтай болоод байдаг. Магадгүй миний мэдэхээр хэд хэдэн Элчин сайдын яамдууд эзэнгүй гэдэг юм уу, Элчин сайдууд нь томилогдоогүй, Консулын газрууд нь Ерөнхий  консулууд нь байхгүй асуудлууд хөндөгдөж байна.
Тэгэхээр Элчин сайд нарын томилгооны асуудлууд юу болж байгаа бол, бид нар Их Хурал дээрээс Консулын газар болоод Элчин сайдын яамдуудыг байгуулаад байдаг. Эргээд энэ томилгооны асуудлуудыг бид нар цогцоор нь шийдэж чадахгүй бол нэлээн асуудал дахиад үүсэх вий дээ. Магадгүй  10-20 гаран Элчин сайдын яамдууд, консулын газрууд байгаа бол Монгол Улсад дипломат харилцаа үүсгэсэн 200 гаруй улс байгаа бол  бараг 10 гаруй нь ийм асуудалтай болчих гээд байна шүү дээ. 10 гаруй хувь нь бол. Тэгэхээр би 1-2 жилийн асуудал биш. Бид чинь Монгол Улсын бодлогын асуудлыг бид нар ярьж байна, Монгол Улсын хөгжлийг хангах, таатай орчныг нь бүрдүүлэх, тухайн гэрээ хэлэлцээрийг хийх, тухайн улсын Монгол Улстай харилцах харилцааг бэхжүүлэх, хамтын ажиллагааг хөгжүүлэх гээд олон асуудлууд байдаг. Өдөр тутмын харилцааг нь  бэхжүүлэх асуудлууд байдаг. Тэгэхээр  энэ бол  Элчин сайдын  маш олон хийдэг асуудлыг Монгол Улсын эрх ашгийг  хамгаалах асуудлаар гэдэг юм уу, өдөр тутмын асуудлыг Элчин сайд өөрөө яамаа удирдаж ажиллуулдаг. Тэгэхээр би Элчин сайдын сайдгүй яамдууд  сүүлийн үед дэндүү олон боллоо гэдэг асуудал дээр Та бас байр суурь юу бодож байна вэ?
Энэ Баасанхүү гишүүний хэлдэг бас зарчмын л асуудал л даа. Үнэхээр  тогтолцоо дээрээ байгаа бол, хууль эрх зүйн орчин тал дээрээ асуудал байгаа бол энэ асуудлыг Засгийн газрын зүгээс хууль санаачлагчийн зүгээс асуудлыг оруулж ирж болохгүй юм уу гэдэг асуудлууд байгаад байгаа юм. 
Өнөөгийн нөхцөлөөр бүгдээрээ мэдэж байгаа. Засгийн газар болоод Ерөнхийлөгчөөс нэр дэвшүүлж Улсын Их Хурал баталдаг. Эцэст нь Ерөнхийлөгч итгэмжлэх жуух бичгийг нь өгснөөр Элчин сайд болж томилогддог асуудал байгаад байгаа. Тэгэхээр энэ бол зөвхөн энэ тогтолцооны буруу гажуудал гэдэг юм уу өнөөгийн засаглалын хямралаас болоод Монгол Улс юу гэдэг юм өөрсдийнхөө нүүр царай болсон, face болсон тэр хүмүүсээ томилж чадахгүй, тухайн улс оронд төлөөлөгчгүй байна гэдэг бол байх ёсгүй асуудал гэж бодож байна. Тэгэхээр би үүн дээр яамны зүгээс, та хэд бодлогын зүгээс бодлогын санаачилга гаргаач, үнэхээр болохгүй бол хууль эрх зүйн орчныг өөрчлөх асуудлыг оруулж өгье.
Хоёрт. Ер нь энэ Элчин сайдын албан тушаал гэдэг дээр нийгмийн хандлага ч тэр, ер нь тийм бэлэг сэлт шиг боддог тийм хандлага бий болсон байна. Нөгөө томилгоотой холбоотой, нөгөө тамын тогооны үлгэр нь дуусдаггүй гэдэг ч юм уу, мэргэжлийн хүн томилох гэхээр үнэхээр томилгоог нь гацаадаг тийм заваан асуудал байдаг бол үүн дээр ил тод зарлаад, энэ дээр та манлайлал үзүүлээд ингээд яваач гэж хэлэх гээд байгаа юм. Энэ бол мэргэжлийн хүмүүсүүд мэргэжлийн дипломатч нараа томилдог болох энэ тогтолцоог бол эрүүл саруул тогтолцоог бий болгох зайлшгүй шаардлага байна уу гэж хараад байгаа юм. Өнөөдөр ил далдгүй бүгдээрээ ингэж ярьж байгаа асуудал байвал магадгүй цаана нь асуудал байна,  энэ эрх зүйн орчныг оруулж ирж, эргээд бид нар мэргэжлийн дипломатчаа энэ томилогдох ёстой газраа томилогддог байх эрх зүйн орчин  зайлшгүй шаардлагатай гэж хараад байгаа юм.
Өнөөдөр хүнээр дамжиж, мэргэжлийн дипломатчаар дамжиж Монгол төрийн гадаад бодлогын нэгдмэл болоод залгамж чанар  тэнд орж ирэх ёстой гэж хараад байгаа юм. Өнөөдөр бид нарын зорьж байгаа, санаа зовж байгаа асуудал бол ерөөсөө энэ.
Г.Занданшатар: Цогтбаатар сайд асуултад хариулна.
Д.Цогтбаатар: Би Тэмүүлэн гишүүнээс асуултыг асуултаар хариулмаар байна л даа.  Дэлхийгээр дүүрэн Элчин  сайдгүй Элчин сайдын яам байгаа юм шиг ярилаа. Хаана хаана Элчин сайдгүй байгаа юм. Би яагаад үүнийг асууж байгаа вэ гэхээр дипломат алба чинь өөрөө залгамж чанартай, дараагийн Элчин сайдаа иртэл уг нь татдаггүй юм л даа.
Дараагийн Элчин сайд томилогдож байж нөгөөдөх хүн нэг хоёр сарын зайтай нааш цааш явдаг. Тэгэхээр ихэнх Элчин сайдын яамд дээр  харамсалтай хугацаа нь харин болсон тэр Элчин сайдын яамд  байгаа. Бид нар хүмүүсээ оруулах гээд байж байгаа. 7 цэвэр мэргэжлийн дипломат Элчин сайдыг оруулчхаад байгаа шүү дээ. Би тэрийг оруулах гэж хэчнээн их улс төрийн ил далд лобби, шаардлага шахаан дундуур явсан бэ. Одоо яагаа ч үгүй юм шиг Цогтбаатарыг хамгийн нүгэлтэй хар хүн шиг л ярих гэж байгаа бол ярья л даа. Би оруулсан байгаа 7 хүн чинь бол манай яаманд эхнээсээ дуустал ажилласан тийм мэргэжлийн хүмүүс байгаа. Би хэнийг нь ч мэргэжлийн биш гэж хэлж чадахгүй. Тэд нарыг оруулаад батлаад өг л дөө. Бид нарын шийдэх шатнаас гараад явсан шүү дээ. Москвад байсан Элчин сайд өөрөө энд улс төрийн томилгоотой болоод буцаад ирсэн шүү дээ. Харамсалтай нь тэгэх ёсгүй, тэгсэн. Гэхдээ улс төрийн ийм шийдэл байхад тэнд түр хамаарагч гээд хүн ажлаа хийгээд явж байгаа, дараагийн  элчин сайд нь томилогдох гээд яригдаад л явж байгаа.
Москвад Элчин сайдгүй байгаа. Бусад газар нь Элчин сайд нар нь ажиллаж байгаа шүү дээ. Зүй ёсоор томилогдсон Монгол Улсын Онц бөгөөд Бүрэн эрхт Элчин сайд нар Элчин сайдын яамдад ажиллаж байгаа. Зүй ёсоор томилогдсон Ерөнхий консулууд ажиллаж байгаа. Харин сая энэ ерөнхий консулуудын асуудлыг маш ойрын хугацаанд оруулмаар байгаа юм. Тэгэхийн тулд улс төрийн энэ ойлголцол хэрэгтэй байна шүү дээ. Асуудал  Цогтбаатарт биш шүү дээ.  Монголын бохирдсон балиар улс төрд л байгаа шүү дээ. Энэ яамыг мэргэжлээр нь ажиллуул л даа. Би үүнийг л ярьж байгаа шүү дээ. Би аягүй  удаан энэ юм дээр чинь хэлэх үгнүүдээ Монгол Улсын Гадаад харилцааны сайд гэдэг чинь хэлмээргүй, арван үг хэлмээр байхад би хоёрыг нь хэлээд чимээгүй яваад байхаар Номхон тэмээг ноолоход амар гэж байгаа юм шиг, Цогтбаатар гэдэг хүнийг дээрэлхэх гэж байгаа бол таашаалаа авцгаа, би муу хүн байж болно, тэгэхдээ манай хамт олон бол энэ улсын гадаад бодлогыг нь аваад явж байгаа залуучууд шүү. Бүгдээрээ оруулж ирж энд урд сууж байгаад л эд нарын тэнэг мангарыг нь дуудаад л, энд сууж байгаа танхимынхан гадаад бодлогыг хамгийн сайн нь мэддэгээ гайхуулаад ярьдаг, энд сууж байгаа хүмүүс чинь хамгийн багадаа  хоёр хэлтэй хүмүүс байгаа. Хамгийн багадаа шүү. 
Ийм л хүмүүс ажил хийгээд, дээрэлхүүлээд загнуулаад л явж байгаа шүү дээ. Би үүнийг л ярьж байгаа. Гадаад бодлого явдгаараа явж байгаа, Америктай стратегийн түншлэлийн харилцаа хийж байна, Оростой бид нар ахиулсан стратегийнхаа түншлэлийн харилцааг ахиулаад явж байна. Эд нар тийм амархан юм уу.
Хар жагсаалтад намайг сайд болонгуут давхиад орцгоосон. Хоёр сарын дараа л Европын холбоо гэдэг тэр том байгууллагатай ярьж байгаад л бид нар аваад гарсан. 2018 онд манай Монголын худалдаа урд өмнө түүхэндээ байгаагүй өндөр хэмжээнд хүрсэн. Монгол Улс хэзээ ч тийм их экспорт хийж байгаагүй. Худалдааны тэнцэл чинь эерэг байгаа. Үүнийг чинь Гадаад яамныхан тэр араар нь  гуйж түүх, ярих, дипломат  тэр үйл ажиллагаа.

Г.Занданшатар:  Тэмүүлэн нэмэлт 1 минут тодруулна.
Г.Тэмүүлэн: Би тэгэхээр төрийн жинхэнэ албан хаагчдаа хамгаалах гэдэг юм уу мэргэжлийн дипломатчийг  дэмжих асуудлыг л ярьж байгаа юм. Би үүн дээр өнөөдөр тогтолцооны бөгөөд хууль эрх зүйн орчны асуудал байвал үүнийг шийдье гэдэг асуудлыг ярих гээд байгаа юм. 
Өнөөдөр үнэхээр зөвшилцөл гэдэг юм уу тогтолцоон дээрээ  асуудал байгаа бол МАН-ын үед томилогдсон  Элчин сайд нь  Ардчилсан нам барихад хусагддаг, Ардчилсан намыг эрх барих үед томилогдсон элчин сайд нь МАН-ыг эрх барихад томилогдох жишиг бол байгаад байгаа. Манай дипломат албаныхан бол бичигдээгүй хуультай эвлэрсэн. Энэ асуудлыг та өөрөө оруулж ирэх асуудлыг хууль  санаачлагчийн зүгээс Засгийн газраас оруулж ирээч гэдэг асуудлыг яриад байгаа юм. Тэрнээс бид нар өнөөдрийн цаг үеийн нөхцөл байдалтай асуудлыг хөндөж яриагүй. Томилгооны асуудлыг ярьж байна. Цаг хугацаа нь дууссан  Элчин сайдын яамд байна. Хугацаа нь дууссан  асуудлууд байна.
Г.Занданшатар: Цогтбаатар сайд асуудал оруулж байгаа хүн ингэж болохгүй шүү. За Тэрбишдагва гишүүн асуулт асууж, үг хэлнэ.
Д.Тэрбишдагва: За баярлалаа. Манжуурын асуудлыг би одоо зарчмын хувьд дэмжиж байгаа юм. Үүн дээр хэд хэдэн асуудал байна л даа. Энэ Манжууртай холбогдуулаад асуухад урсгалын асуудал байгаа юм. Энэ Замын-Үүдийн Эрээн боомтоор 2018 онд 1136832 иргэн боомтоор зорчсон байна. Зорчсон байна. Энэ бол манайхаас  гарсан иргэдийн тоо юм шиг байна. Тэгтэл  2018 онд 49251 хүнд виз олгосон байна. Ингээд үзэхээр бид бараг Хятадаас  2.5 дахин  илүү бага жуулчин аваад байгаа юм уу гэсэн хүмүүс орж ирж байгаа юм уу гэсэн ийм тоо харагдаад байгаа юм. Энэ дээр цаашдаа яах вэ, 1500 км очих визний асуудал гээд үүнийг ойлгож байгаа, ерөнхийдөө  Манжуур  руу их олон хүн явдаг, тэнд олон юм үздэгийг мэдэж байна. Үүний урсгалыг нь сайжруулах үүднээс бид чинь аялал жуулчлал гээд зөндөө юм ярилаа, энэ хилийн эргэн тойрны боомтуудаар бид тэр их мөнгөтэй болсон хятадуудыг чинь оруулж ирүүлж мөнгө төгрөгийг нь авчихмаар байна шүү дээ. Яг Манжуур,  Хайлаар руу яг хэдэн хүн зорчсон юм бол, тэндээс  манайд хэдэн хүн ирсэн юм бол, бид ялангуяа Манжуур руу сүүлийн үед онгоцноос гадна  автобус хэдэн зуугаар л явж байгаа л даа. Явж байгаа хүн болгон л гадаадад хэдэн төгрөгөө аваачиж өгчхөөд  байгаа л даа. Тэгэхээр бидэнд мөнгө оруулж ирэх тийм хандлагыг байгуулах Элчин сайдын яам дээр яригдах уу? гэсэн нэгдүгээр асуудал байгаа юм. 
Хоёрт нь энд ноцтой тоо харагдаад байна л даа. 2018 онд 25 иргэний  шарил чандрыг нутаг буцаасан гэж байгаа, энэ ямар 2018, нэг онд ийм олон чандар буцаагаад, энэ дээр  ямар хэрэг зөрчил гарав аа, үүнийг яаж сайжруулах вэ? Үүн дээр ямар асуудал байна вэ гэсэн ийм зүйл харагдаж байна.
Аялал жуулчлалын асуудал Консулын газар байгуулснаас сайжрах уу гэж, бид эдийн засгийг хөгжүүлэх, эдийн засагтаа анхаарах хандлагууд байх ёстой л доо. Одоо манайхан бол ингэдэг боллоо шүү дээ, хил орчмын хэдэн газруудыг хөгжүүлчихлээ шүү дээ, Хамрын хийд гээд л нэг лам дээр очиж золгоно, юун дээр  очиж  золгох ч юу байх вэ мөргөнө, тэгээд байгаль нуур үзнэ гээд явдаг, урагшаа Манжуур гээд хаашаа ч хамаагүй баахан хүмүүс явдаг, Монгол Улсад оруулах эсрэг урсгалыг нь нээхгүй, тэгэхдээ үүнийг их болгоомжтой хийнэ гэдэг дээр санал нэг байгаа. Хүмүүс Хятадуудыг оруулаад ирнэ гэхээр Хятадууд баахан  орж ирээд байрлах юм шиг яриад байгаа юм. Тийм юм байхгүй л дээ. Хятадуудыг монголд тодорхой хэсэг газар нь оруулж ирээд, яг манайхан шиг автобустай нь явуулаад автобустай нь буцаагаад гаргадаг тийм механизмыг бий болгох үүднээс, би зүгээр магадгүй энэ Гадаад хэргийн асуудлаас гадна аялал жуулчлалтай холбоотой асуудал байж магадгүй.
Ийм учраас бид улс орноо хөгжүүлье гэж байгаа бол ядарсан хүмүүс нь гадагш очиж хэдэн төгрөгөө өгөхөөр бидэнд тэр задарсан хүмүүсээс нь хэдэн төгрөгийг улс орондоо оруулах тийм боломжууд, ямархуу боломж байна вэ? Энэ чиглэлээр Гадаад хэргийн яам судалгаа хийсэн, аялал жуулчлалын яам судалгаа хийсэн, ялангуяа Манжууртай холбоотой асуудлаар энд байгуулснаар дэвшил гарах уу? Хамгийн сүүлд энэ төсөв нь.

Г.Занданшатар: За яах вэ,  Ажлын хэсэг 84 дүгээр микрофон
Н.Анхбаяр: Тэрбишдагва гишүүний асуултад хариулъя. Эхний асуултын хувьд иргэдийн урсгалын хувьд бол хилийн чанадад зорчиж байгаа  монгол  иргэдийн жил бүр нэмэгдээд, өнгөрсөн онд давхардсан тоогоор 2,4 саяд хүрсэн. Үүнээс  БНХАУ-д 1,8 сая иргэн зорчсон. Энэ танилцуулга дээр байгаа статистик бол Эрээн боомтоор зорчсон иргэдийн тоо байгаа, энэ 1,1 сая энэ бол давхардсан тоо байгаа. Одоогийн байдлаар  Манжуурт Консулын газар байхгүй байгаа учраас Эрээн дэх Консулын газрын  ачаалал нэмэгдсэн байгаа. Тэгээд цаашдаа Манжуурт Консулын газар байгуулах шийдвэр гарах юм бол Консулын тойрог нь Хөлөн Буйр, Хянган аймгийг Манжуур дахь Консулын газар хариуцна.
Хятад иргэдийн хувьд Монгол Улсад зорчиж байгаа тоо бол жил бүр нэмэгдэж байгаа. Өнгөрсөн онд 250 мянгад хүрсэн. Үүн дээрх тоо бол зөвхөн Эрээн дэх консулын газрын олгосон визний тоо буюу 49278 байгаа, нийт Хятад иргэд жилд дунджаар 150 орчим мянган Хятад иргэнд виз олгож байгаа. Манжуур дахь  Консулын тойрогт өмнөх жишгээр аваад үзэхэд Хайлаар дахь Консулын газар жилд дунджаар 5000 виз олгож байсан. Тэгэхээр бид цаашдаа Манжуурт олгох визийн тоо бол үүнээс багагүй болов уу гэж үзэж байгаа.
Шарил, чандрын асуудал та хөндлөө. Хилийн чанадад зорчиж байгаа иргэд хамгийн олноор зорчиж байгаа Хятад Улсын хувьд бол манай иргэд хэрэг төвөгт орооцолдох, гэмт хэрэг зөрчилд холбогдож амь насаа алдах хүртэл тохиолдлууд гардаг. Тэгэхээр жилд дунджаар өнгөрсөн оны статистикаар 118 иргэн нас барсан байдаг. Эрээн дэх Консулын газар маань өдөр тутмын өндөр ачаалалтай байдаг. Ар гэрт нь шарилыг нь чандарлах, шарилаар нь эх оронд нь нутаглуулах гэх мэтийн ажил дээр  Консулын газар өдөр тутам дэмжлэг үзүүлээд явж байгаа.
Аялал  жуулчлалыг хөгжүүлэх тал дээр  2018 оны 7 дугаар сарын 1-нээс хэрэгжиж эхэлсэн  Монгол  Улсын визийн журмаар гадаадын иргэдэд, тэр  дундаа Хятад иргэдэд чиглэсэн визийн нөхцөлийг тодорхой болгож өгсөн.  Бас гуравдагч улс руу зорчиж байгаа Хятад иргэд тэр улсынхаа визийг үндэслээд бас онгоцны буудал дээр  шууд транзит виз авах боломжийг нээж өгсөн байгаа. Мөн хил залгаа аймгийн удирдлагуудын хүсэлтээс олон жил тавьж ирсэн хил орчмын аялал жуулчлалыг хөгжүүлэх  асуудал байдаг. Хил орчмын аялал жуулчлалыг хөгжүүлэх тухай хоёр улсын Засгийн газар хоорондын хэлэлцээр байгуулах шатандаа явж байгаа.
Г.Занданшатар: Тэрбишдагва гишүүнд нэмэлт 1 минут.Тодруулна.
Д.Тэрбишдагва: Энэ 2019 оны төсөвт нь мөнгийг нь суулгаад өгсөн гэж байгаа. Тэгэхээр бид энэ Үндсэн хуулийн хэлэлцүүлэг гээд баахан явж байгаад Үндсэн хууль ч үгүй, баталсан юм ч байхгүй болж байна л даа. Энэ Үндсэн хуультай холбоотой  хойшлоод байна уу?  2019 оныхоо төсөвт орсон юм гэдэг чинь оны эхээр юм уу оны сүүлээр энэ батлагдах ёстой, энэ манай Их Хурлын процесс бусад асуудлаас болоод байна уу?  яагаад ингээд төсөв нь батлагдсан юм дээр  яагаад орж чадахгүй байна вэ гэсэн нэгдүгээр асуулт байна.
Хоёрдугаарт, ингээд харж байхад 1,8 сая хүн Хятад руу зорчиж байдаг, зорчиж байгаа хүн болгон тэндээс бараа авч, тэндээс хөрөнгө оруулж байгаа. Бид бол Хятадуудыг харааж зүхэх тал дээр их байдаг, гэтэл үнэхээрийн энэ чинь би түрүү хэлсэн бөөн бөөнөөр нь автобусаар явж үзүүлчхээд ирж болж байхад Хятадуудыг бөөн бөөнөөр нь  автобусаар явж монгол нутгийн тодорхой хэсгийг нь гэдэг юм уу, ялангуяа хилийн боомт газруудыг нь үзүүлчихээд.

Г.Занданшатар: 82 дугаар микрофон
Н.Анхбаяр: Тэрбишдагва гишүүний асуултад нэмэлт хариулт өгье.Төрийн захиргааны удирдлагын газрын захирал Н.Анхбаяр.
Төсвийн тухайд бид нар нөгөө сайдынхаа багцад ерөнхий байдлаар нь суулгасан.  Тэгээд нээгдсэн тохиолдолд нь яг тухайн газрынх нь төсвийн хуваарийг хийгээд батлаад явдаг юм байгаа юм. Орлого зарлагын тухайд бол бид нарын тооцож байгаагаар 220 орчим мянган долларын үйл ажиллагааны зардалтай, гэхдээ визнээс олох орлого нь үүнээс илүү байгаа гэсэн ийм хариулт өгье.
Г.Занданшатар: Тэрбишдагва гишүүнд нэмэлт 1 минут. 5 минутын дараа санал хураалт явуулна шүү.
Д.Тэрбишдагва: Энэ манай гадаад бодлого Хятадын дээрэнгүй бодлого байдаг юм уу, бид нар дорхноо асуудлыг шийдэх юм, Хятадууд бодоод судлаад л ингээд л ингэсээр байгаад зөвшөөрөл өгдөг, бид болохоор хурдан батлаад ард түмнийхээ  Манжуур  энэ тэр лүү хурдан явуулъя гэдэг, одоо энэ чинь  хоёр  зуун хэдэн сая төгрөг гэсэн үү, тэгэхээр энэ бол энэ 10, 11 дүгээр сард батлагдаад гарлаа гэхэд тэгээд Сангийн яам маань үлдэгдэл мөнгийг нь татаад авдаг. Одоо дараагийн орж ирэх Консулын газруудын бүгдийнх нь мөнгийг баталсан юм билээ. Төсөв дээр арайхийж мөнгө Гадаад яам суулгадаг, суулгасан мөнгийг нь Их Хуралд оруулж ирж чадахгүйгээс болоод нөгөөдхийг нь хийж чадахгүй, тэгсээр байгаад Сангийн яам хэмнэлт гарган хамгийн сүүлд Сангийн яам бид тэдэн юм хэмнэлээ, хэчнээн боллоо гэж ярьдаг л даа. Тийм учраас ийм ийм зүйл дээр цаашдаа бид анхаарч ажиллах ёстой. Их Хурал ч анхаарч ажиллах ёстой, Байнгын хороо ч анхаарч ажиллах ёстой гэсэн зүйлийг хэлмээр байна. Баярлалаа.
Г.Занданшатар: Тэрбишдагва гишүүн үг хэллээ. Одоо Амарзаяа гишүүн, Намсрайн Амарзаяа гишүүн асуулт асууж, үг хэлнэ.
Н.Амарзаяа: Монгол Улсын тогтвортой хөгжлийн үзэл баримтлал 2030 онд   аялал жуулчлалын салбарын тулгамдсан асуудлыг шийдэж, 2020 он гэхэд Монголд аялал жуулчдын тоог нэг сая төгрөгийн, 2030 он гэхэд хоёр сая төгрөгийг хийнэ  гэж зорилт дэвшүүлсэн байгаа л даа. Тэгээд 2016-2020 оны  Монгол Улсын Засгийн газрын мөрийн хөтөлбөр дотор энэ хөрш орнуудтай хил орчмын аялал жуулчлалыг хөгжүүлэх чиглэлээр хамтран ажиллах, аяллын бүтээгдэхүүн, үйлчилгээ маршрутыг хөгжүүлэх гэсэн асуудлууд тавигдсан байгаа л даа. 
Гэтэл 2018 оны  статистик тоо мэдээгээр 530 мянган л жуулчид орж ирсэн. Энэ 2020 оны  нэг саяын  зорилтот түвшиндээ хүрэхэд яагаад ийм удаашралтай нөхцөл байдалд байгаад байгаа юм бэ гэдэг асуудалд манай мэргэжлийн яам сая нэлээн хариултуудыг өглөө л дөө. Миний асуух гэж байгаа зүйл юу вэ гэхээр  энэ хөрш орнуудтай хил орчмын аялал жуулчлалыг хөгжүүлэх асуудал дээрээ ер нь ямар бодлого баримталж байгаа вэ, Манжуур хотын Монголын Консулын газрыг нээхийг дэмжиж байна. Яг энэ асуудалтай холбоотой ялангуяа хоёр хөршийн хилийн боомтуудын энэ иргэдийн визийн асуудал, бас хил орчмоор орж ирэх аялал жуулчлалын иргэдийн асуудал, АСЕМ зохион байгуулахтай холбогдуулан 2016 оны хоёр сар бүрэн зогсоосон байгаа тэр хил орчмын аялал жуулчлалын үнэмлэхийн асуудал гээд нэлээд гол тулгамдсан асуудлуудаа манай Гадаад хэргийн яам , Байгаль орчны яам хамтран энэ асуудлаа хэзээ зохистой шийдэх юм бэ? Үнэхээр урд сая Тэрбишдагва гишүүний саналтай бүрэн дүүрэн санал нэг байна.
Манжуурыг судлаад байхад тэр Хүннү 5 удаа нислэг хийж байгаа, давхардсан тоогоор 300 орчим мянган иргэд зорчиж байгаа гээд байгаа, яагаад цаанаас наашаа орж ирэх жуулчдын энэ боломж энэ маршрут энэ аяллын бүтээгдэхүүнээ  Монгол Улс өөрөө тодорхойлж болдоггүй юм бэ. Эдийн засгийн тулгуур бааз сууриа,  яагаад үүнийг гэж үзээд энэ шугамд зохих ёсны арга хэмжээг яаралтай авч өгөөч, тэгээд ерөнхийдөө Манжуурын энэ асуудал дээр хоёр дахь  асуудал нь Ханги-Мандалын боомтоор зорчиж байгаа иргэдийн эрх ашгийг  хамгаалах гээд, энэ Ханги-Мандал чинь Хөх хот, Эрээний Консулаар дамжаад энэ асуудал шийдэгдэхгүй юмуу? км, орон зай газар зүйн хувьд бас Манжуураас  нэлээн хол байгаа юм биш үү? тэгээд  энэ энд орох шаардлага байсан юм болов уу гэж бодож байна. 
Дараагийн асуудал бол  сая Монгол, Орос, Хятадын аялал жуулчлалын, соёл аялал жуулчлалын форм Өвөрмонголын Өөртөө Засах Орноос зохион байгуулаад  Рашаан  аймагт Тооройн баярт хамтран зохион байгуулаад энэ ажилд нэлээн ач холбогдол өгч байна билээ. Энд бас Монгол талаа төлөөлөөд өргөн бүрэлдэхүүнтэй бид оролцсон байж байгаа. Энэ арга хэмжээнд оролцоход ерөөсөө энэ хил орчмын аялал жуулчлалын асуудлыг хөгжүүлэх асуудал дээр 3 хоногийн виз байна уу, эсвэл 1 хоногийн виз байна, эсвэл хилийн боомтуудаараа аялал жуулчлалын салбараа ямар түвшинд хөгжүүлэх Монгол Улсын төрийн бодлого тодорхой болгооч гэсэн санал байр суурийг илэрхийлж байсныг энд хэлье. Тэгээд энэ чиглэлээрээ хариулт авъя.
Г.Занданшатар: 84 дүгээр микрофон. Ханги-Мандалын боомт Консулын үйлчилгээний талаар асуусан. 
Л.Мөнхтүшиг: За, Амарзаяа гишүүний асуултад хариулъя. Гадаад харилцааны яамны Консулын газрын захирал Мөнхтүшиг байна. 
Хил орчмын аялал жуулчлалыг хөгжүүлэх асуудлыг Гадаад харилцааны яам дэмжээд Гадаадын иргэний эрх зүйн байдлын тухай хуульд хил орчмын аялал жуулчлалыг үнэмлэхээр хил нэвтрэх асуудал боломжгүй байдаг учраас Хятадын Засгийн газартай хоёр улсын Засгийн газар хоорондын хэлэлцээр байгуулах замаар хил орчмын аялал жуулчлалыг үнэмлэхтэй Хятад иргэдийг Монгол Улсад аялуулъя гэдэг энэ шийдлийг гаргаад, Хятадын Засгийн газартайгаа одоо гэрээ байгуулах сүүлийн шатандаа орсон явж байгаа. 
Ханги-Мандал боомтын хувьд зорчиж байгаа иргэдийн тоо жил бүр нэмэгдэж байгаа. БНХАУ-ын Өвөрмонголын газар нутагт манай улсын 3 консулын газар ажиллана гэсэн үг. Тэгэхээр газар зүйн хувьд бол Манжуур дахь Консулын газраасаа хариуцуулсан нь хамгийн оновчтой хувилбар байгаа юм, учир нь Эрээн дэх Консулын газар маань маш өндөр ачаалалтай байдаг учраас хүн хүчний хувьд ч тэр цаг хугацаа алдах ийм эрсдэл байдаг.

Г.Занданшатар: Гишүүд асуулт асууж, хариулт авч дууслаа. Санал хураалт явуулна. Гишүүд орж ирээрэй. Байраа эзлээрэй. 


Байнгын хорооны саналаар Бүгд Найрамдах Хятад Ард Улсын Манжуур хотод Консулын газар нээн ажиллуулах тухай Улсын Их Хурлын тогтоолын төслийг баталъя гэсэн саналын томьёоллоор санал хураана. 

Нямбаатар гишүүн, Тэмүүлэн гишүүн. Бат-Эрдэнэ гишүүн орж ирж суудлаа эзлээрэй. Санал хураалт явуулах гэж байна. 

Санал хураалт явуулъя. Санал хураалт хүчингүй боллоо. Тогтохоо дарга аа, та горимын саналаа хэл. 

Байраа эзлээрэй. Санал хураалт. 
Санал хураалтад 39 гишүүн оролцож, 29 гишүүн дэмжиж, 74.4 хувийн саналаар энэ санал дэмжигдлээ. 

Цогтбаатар сайд өөрөө эсэргүүцлээ шүү. Сая бүлгийн дарга сайн ажиллаж байж энэ хүмүүсийн саналыг өгүүллээ шүү. Сая чи хамаагүй юм ярьж байж асуудлаа унагаах гэж байж болохгүй шүү, энийг чинь. Тэгээд өөрөө эсрэг дарна. 

Дараагийн асуудалд орно. Эцсийн найруулгыг сонсоно. 

Тогтоолын төсөл батлагдлаа. Гишүүд ажлын хэсэгт баярлалаа. Эцсийн найруулгыг уншиж танилцуулна. 

Монгол Улсын Их Хурлын тогтоол.

 Бүгд БНХАУ-ын Манжуур хотод Консулын газар нээн ажиллуулах тухай.

Дипломат албаны тухай хуулийн 6 дугаар зүйлийн 6.4 дэх хэсэг Монгол Улсын Их Хурлын чуулганы хуралдааны дэгийн тухай хуулийн 441 дүгээр зүйлийн 43.3 дахь хэсгийг үндэслэн Монгол Улсын Их Хурлаас тогтоох нь:

БНХАУ-ын Манжуур хотод Монгол Улсын консулын газар нээн ажиллуулахаар тогтоосугай. 

Эцсийн найруулга дээр саналтай гишүүд байна уу? Алга байна. Эцсийн найруулгыг сонссонд тооцлоо. Гишүүд, ажлын хэсэгт баярлалаа.

Дараагийн асуудалд орно. 

Найм. Бүгд Найрамдах Беларусь Улсын нийслэл Минск хотод Монгол Улсын Элчин сайдын яам нээн ажиллуулах тухай Улсын Их Хурлын тогтоолын төслийг хэлэлцэнэ.   

Төсөл санаачлагчийн илтгэлийг Гадаад харилцааны сайд Дамдины Цогтбаатар танилцуулна. Индэрт урьж байна. 

Д.Цогтбаатар: Улсын Их Хурлын дарга, эрхэм гишүүд ээ, 

Засгийн газрын 2016-2020 оны үйл ажиллагааны хөтөлбөрт 3 дахь ч хөрш болон бусад улстай уламжлалт харилцаа, хамтын ажиллагааг гүнзгийрүүлэн хөгжүүлж, худалдаа, эдийн засгийн харилцааны хөгжилд тэргүүлэх ач холбогдол өгнө гэж заасан. 

Энэ зорилтын хүрээнд Бүгд Найрамдах Беларусь Улсын нийслэл Минск хотод Элчин сайдын яам нээх тухай асуудлыг хэлэлцүүлж байна. Монгол Улсын хувьд Евразийн эдийн засгийн холбооны гишүүн улс орнуудтай, түүний дотор тус бүс нутаг дахь манай түнш орны нэг Ази Европыг холбосон дамжин өнгөрөх тээврийн гол зангилаа болсон Беларусь улстай харилцаа, хамтын ажиллагаа, ялангуяа худалдаа, эдийн засгийн түншлэлийг хөгжүүлэх шаардлагатай байна. 

 

Хоёр талт хөдөө аж ахуй, барилга хот байгуулалт, тээвэр логистикийн салбарын харилцан ашигтай бие биеэ нөхсөн хэлбэрээр хөгжүүлэх сонирхол боломж өндөр байна. Түүний дотор манай улсын хөдөө аж ахуйн бүтээгдэхүүний экспортыг дэмжихэд чиглэсэн төсөл, хөтөлбөрүүдийг хамтран хэрэгжүүлэх бүрэн боломжтой юм. 

Беларусь Улсад Элчин сайдын яамтай болсноор дээрх төсөл, хөтөлбөрүүдийг хэрэгжүүлэхийн зэрэгцээ хил гааль, худалдааны чиглэлээр хамтын ажиллагааг өрнүүлж, манай улсын экспорт, импортын барааны эргэлтийг сайжруулах, тээвэр, логистикийн төслийг хэрэгжүүлэх, Брестийн боомтоор дамжин манай улсад ирж буй ачаа, тээврийн үнэ, тарифыг бууруулах чиглэлээр үр дүнтэй ажиллах нөхцөл бүрдэнэ. 

Минск дэх Элчин сайдын яамыг 3 орон тоотой байгуулахаар төлөвлөж, зардлыг нь  тооцсон бөгөөд холбогдох санхүүжилтийг 2019 оны төсвийн төсөвт суулгасан. 

Иймд асуудлыг хэлэлцэн шийдвэрлэж өгөхийг хүсье. 

Г.Занданшатар: Одоо Байнгын хорооны санал, дүгнэлтийг Улсын Их Хурлын гишүүн Цэдэнбалын Цогзолмаа танилцуулна. 

Аюулгүй байдал, гадаад бодлогын байнгын хорооны санал, дүгнэлтийг танилцуулахаар индэрт урьж байна. 

Ц.Цогзолмаа: Улсын Их Хурлын дарга, эрхэм гишүүд ээ, 

Аюулгүй байдал, гадаад бодлогын байнгын хорооны 2018 оны 12 дугаар сарын 5-ны өдрийн хуралдаанаар Бүгд Найрамдах Беларусь Улсад Элчин сайдын яам нээн ажиллуулах тухай Монгол Улсын Засгийн газрын саналыг урьдчилан зөвшилцөж дэмжсэний дагуу Монгол Улсын Засгийн газраас Бүгд Найрамдах Беларусь Улсад Элчин сайдын яам нээн ажиллуулах тухай тогтоолын төслийг 2019 оны 9 дүгээр сарын 17-ны өдөр Улсын Их Хуралд өргөн мэдүүлснийг Аюулгүй байдал, гадаад бодлогын байнгын хороо 2019 оны 10 дугаар сарын 08-ны өдрийн хуралдаанаараа хэлэлцлээ. 

Байнгын хорооны хуралдаанаар тогтоолын төслийг хэлэлцэх үед Улсын Их Хурлын гишүүн Б.Бат-Эрдэнэ Бүгд Найрамдах Беларусь Улсад Элчин сайдын яам нээн ажиллуулах улс төр, эдийн засаг, нийгмийн хэрэгцээ шаардлагын талаар болон Монгол Улсыг төлөөлж хилийн чанадад байрлах Дипломат төлөөлөгчийн газарт ажиллаж байгаад хууль бус наймаанд холбогдсон хүмүүст хариуцлага тооцож байгаа эсэх талаар асуулт асууж, хариулт авсан болно. Улсын Их Хурлын гишүүн Л.Болд, Н.Оюундарь, О.Баасанхүү нар Беларусь Улс Ази-Европын зангилаа газарт орших тул тус улсаар дамжих хууль бус наймааны асуудал хоёр орны цаашдын хамтын ажиллагаа, улс төр, эдийн засгийн харилцаанд хүндрэл учруулж болохыг анхаарах, гадаадын улс оронд суугаа Дипломат төлөөлөгчийн газарт томилогдон ажиллаж байгаа дипломат болон үйлчилгээ, техникийн ажилчид Монгол Улсын нэр хүндийг өндөрт өргөж улс, эх орны эрх ашгийн төлөө хамтран ажиллах шаардлагатай байгаа тухай, Европын орнуудаас Оросын холбооны улсаар дамжин Монгол руу тээвэрлэгдэж буй транзит тээвэрт учирч буй хил гаалийн хүндрэлийг шийдэх талаар тодорхой саналуудыг хэлсэн болно. 

Тогтоолын төслийг Байнгын хорооны хуралдаанд оролцсон гишүүдийн олонх дэмжиж батлах нь зүйтэй гэж үзсэн болно.

Улсын Их Хурлын дарга, эрхэм гишүүд ээ, 

Бүгд Найрамдах Беларусь Улсад Элчин сайдын яам нээн ажиллуулах тухай Улсын Их Хурлын тогтоолын төслийн талаарх Аюулгүй байдал, гадаад бодлогын байнгын хорооны санал, дүгнэлтийг хэлэлцэн тогтоолын төслийг баталж өгөхийг хүсье. 

Анхаарал тавьсан явдалд баярлалаа. 

Г.Занданшатар: Баярлалаа. Одоо ажлын хэсгийн гишүүд өмнөхтэй мөн адил нэр ус, овог ижил. 

Байнгын хорооны санал, дүгнэлт, хууль санаачлагчийн илтгэлтэй холбогдуулан асуулт асуух, үг хэлэх гишүүд нэрсээ бүртгүүлнэ үү. Мөнх-Оргил гишүүнээр тасаллаа. Дэндэвийн Тэрбишдагва гишүүн асуулт асууж, үг хэлнэ. 

Д.Тэрбишдагва: Баярлалаа. Монгол Улсын хувьд бол гадаад харилцааг хөгжүүлэх, гадаадад Элчин сайдын яамаа байгуулж, нэгэнтээ Беларусиас Монгол Улсад 2014 оноос хойш Элчин сайдын яам байгаа нөхцөлд бол бид ингэж байгуулах нь зүйтэй л дээ. 
Бид чинь бол урд өмнө нь найз, нөхдийгөө мартчихаад тэгээд л Монгол Улс мундаг хүчирхэг гүрэн. Ер нь дэлхийн хэдэн улстай л хариуцна гэж ярих гээд л. Жижиг улсууд гээд өөрөөс нь хөгжилтэй улсуудыг жижиг энэ тэр гэж их томорч ярьдаг хүмүүс л дээ. Тийм учраас би бол энийг Беларусь Улсад Элчин сайдын яам байгуулахыг бол дэмжиж байгаа юм. Нэгэнтээ нөгөө тал манайхтай харилцаад ингэж байгаа нөхцөл юу, манайд Элчин сайдынхаа яамыг нээчихсэн нөхцөлд бид байгуулах ёстой. Нэгд. 

Хоёрт нь бол Беларусь бол яг Евразийн хооронд тээврийг дундуур нь явуулдаг хамгийн чухал бүс нутаг. Манай хэдэн одоо бизнесүүд, нөхөд бол Европоос бараа ачаа оруулахдаа бол хамгийн хүндрэлтэй газар нь Минск шүү дээ. Нийт Европоос орж байгаа ачаа тээврийн 90 хувь нь энд саатагдаж, энүүгээр асуудал гардаг. Тэр нь дээр нь бол албан ёсны дипломат харилцаагаараа асуудлаа ярьж шийдэж байхгүй бол энэ чинь Монгол Улсын эдийн засагт их чухал ач холбогдолтой гэж бодоод байгаа юм. Тэгэхгүй бол бид өөрсдийгөө мундаг том гээд байдаг. Бид Монгол Улсын тусгаар тогтнол, аюулгүй байдлын үндсэн суурь нь бол эдийн засгийн аюулгүй байдал, эдийн засгийн хөгжил байгаа юм. Тэгэхээр бидний бараа бүтээгдэхүүнийг ч Европ руу гаргахад эсрэг урсгалд Европоос наашаа авах. Нөгөө талаасаа цаашдаа бол нэгмөсөн нэг зам, Торгоны зам. Тэгээд Монгол Улсын нөгөө Хөгжлийн зам, Талын зам энэ тэр гэж яриад байгаа нөхцөлд бол ерөөсөө хамгийн их дөт бөгөөд шуурхай явах зам бол Минскээр дамжих зам шүү дээ. Энэ болгоныг бол харгалзаж үз. Би зүгээр эдийн засгийнх нь талаас ярьж байна. Улс төрийнх нь талаас болон дипломат харилцааны талаас би бас түрүүн тэгж үг хэлсэн л дээ. Энэ дээр дахиад нэг асуулт байгаад байгаа юм. 

Түрүүн БНХАУ-тай Манжуур луу одоо тэр Консулын газар нээхэд бол тодорхой хэмжээний Хятадын талаас зөвшөөрөл авна гээд удсан гэсэн. Яг эднийх өөрсдөө 2014 онд манайд Элчин сайдынхаа яамыг нээчхээд бид энд Элчин сайдын яам нээхэд яагаад ингэж хугацаа алдаж, өнөөдөр оны эцэст нь ингэж шийдвэр орж ирж байна вэ гэж асууж байгаа юм. Яагаад вэ гэвэл одоо энэ Гадаад хэргийн яамны нөхөд бол нэлээн хэдэн мөнгө, төгрөгийг  улсынхаа төсөв дээр суулгаад өгчихдөг. Улсын төсөв дээр суулгаад одоо ингээд яг оны төгсгөл дээр бол ингээд нэг 2, 3-хан сарын зардал гарна. Нөгөө мөнгө нь бол өөр тийшээ шилжих гээд байгаа юм. Тэгэхээр энэ үлдэгдэл мөнгийг та нар өөр тийш нь шилжүүлэн зарах боломж байна уу, үгүй юу? 

Би бол нэгэнтээ улсын төсвөөр батлагдсан яам, Тамгын газар баталсан мөнгийг бол яамд бол өөрсдөө цааш нь үргэлжлүүлж заавал ч үгүй өөрсдөө үр ашигтай юманд зарах ёстой гэж боддог. Тэгэхгүй буцаад Сангийн яаманд хүрч ирдэг. Сангийн яам бол сүүлд нь төсөв хэмнэсэн, эсвэл тендерийн асуудлаас нэг баахан хугацаанд хийж чадаагүй юмнаас баахан хуримтлагддаг. Тэрийгээ бол хэмнэлт юм шиг ярьдаг л даа. Тийм учраас энийг одоо нэгдүгээрт яагаад эртхэн шиг шийдүүлж өгөөгүй юм бэ. 

Хоёрдугаарт, энэ одоо илүү гарсан мөнгө. Саяны Манжуур ч байдаг юм уу. Эндээс илүү гарч байгаа мөнгөнүүдийг танай яам өөрийнхөө зориулалтаар хэрэглэж болох уу? Аль эсвэл нөгөө Сангийн яаманд хураагдахаараа хураагдах уу гэдэг энэ асуудлыг хариулж өгөөч. Баярлалаа. 

Г.Занданшатар: 82 дугаар микрофон. Гишүүд картаа сугалж гарахгүй шүү. Энх-Амгалан гишүүн эргэж орж ирээд картаа хий.

Л.Мөнхтүшиг: Тэрбишдагва гишүүний асуултад хариулъя. 

Беларусийн талаас манайх бол Элчин сайдын яамаа нээх зөвшөөрлөө 2018 оны 12 дугаар сарын 18-ны өдөр хүсээд, ерөөсөө сар хүрэхгүй хугацаанд буюу 2019 оны 1 дүгээр сарын 4-нд танайх Элчин сайдын яамаа нээх боломжтой гэдэг албан ёсны хариуг өгсөн байгаа. 

Тэр зарцуулаагүй төсвийн хувьд бол төсвийн багцдаа л үлдэх байх. Багц хооронд шилжүүлэх бол Төсвийн тухай хууль талаасаа боломжгүй болов уу гэж би бодож байна. Зүгээр яагаад нэг сарын үед хийгдсэн асуудал одоо ингээд орж ирж байна вэ гэхээр бид нар нөгөө тогтоолын төслөө боловсруулаад яамдаас саналаа аваад, Засгийн газраар хэлэлцүүлээд, тэгэнгүүт нөгөө 6 сар болоод Үндсэн хуулийн нэмэлт, өөрчлөлт хэлэлцэгдээд өөр асуудлууд хэлэлцэгдэхгүй явсан учраас цаг хугацааны хувьд ийм болчихоод байгаа юм. Баярлалаа. 


Г.Занданшатар: Тэрбишдагва гишүүн нэг минут тодруулна. 
Д.Тэрбишдагва: Манай энэ уялдаа холбоонууд л ийм болчихоод байгаа юм л даа. Би зүгээр энэ 2 жишээнээс ингээд харахад бол мөнгө батлагддаг. Болно гэж үздэг. Бид нарын үйл ажиллагаа тэгээд яам, Тамгын газруудын чинь хүнд суртал их байна шүү дээ. 6 сар зүгээр нэг Элчин сайдын яамыг нээнэ гэж байхад хариугаа өгчихгүйгээр ингэж удаад, ингээд хохироод байгаа юм л даа. Яг энэнтэй адилхан тендерийн асуудал гэдэг бол ингээд 11 сараас эхлээд тендер зарлаад байхын оронд бол одоо ингээд оны төгсгөлд. Өнөөдөр 10 сарын дунд болчихоод байхад тендер зарлагдах гээд. Тэр мөнгө нь бол буцаагаад ондоо зарцуулж чадахгүй учраас буцаагаад ингээд Сангийн яаманд юу яачихдаг юм. Ийм учраас нэгэнтээ зарсан мөнгө төгрөгийг нь нэгэнтээ л одоо борлуулж юу хийсэн юм бол энэ Гадаад хэргийн яаманд чинь хийх ажлууд зөндөө байгаа юм байгаа биз дээ. Энийг тэгж шилжүүлж барьж аваад үлдээгээд өөр асуудал энэ тэрд зарцуулмаар байгаа юм. Тэгэхгүй одоо буцаагаад хэмнэлт маягаар ингээд ашигладаг юмыг би зөвхөн Гадаад яам.
Г.Занданшатар: Үг хэллээ. Отгоогийн Батнасан гишүүн асуулт асууж, үг хэлнэ. 

О.Батнасан: Баярлалаа. Манай Гадаад харилцааны яамны бодлого мэдээж мундаг л явж байгаа байх л даа. Бид нөгөө сонгогчийг төлөөлж суудаг, сонгогчдоосоо бол янз бүрийн л санал, хүсэлт ирдэг. Үхэл зовлон хүртэл гадаад, дотоод оронд болдог юм байна лээ. Миний хувьд зүгээр нэг сонгогчийн хүсэлтийг биелүүлэхэд манай Гадаад харилцааны яам ялангуяа Москва дахь Элчин сайдын яамныхан одоо мундаг сайн ажиллаж, шуурхай шийдэж өгсөнд тэр сонгогчдынхоо өмнөөс бас талархъя. 

Гадаад харилцааны яаманд нэг том бодлого л байх ёстой доо. Эдийн засаг, гадаад худалдааны бодлого танай дээр хэр явж байна вэ? Энэ нэг зүйлийг асуугаад байгаа юм. Сангийн яам бол уг нь хуваарилалт хийдэг л яам. Бид Сангийн яаманд бодлого өгч болохгүй. Үндэсний хөгжлийн газар байгуулагдсан. Үндэсний хөгжлийн газар одоо хэр бодлого гаргаж байгаа юм гэдгийг бид сайн, бас яг үнэндээ бол мэдэхгүй. 

Тэгэхээр энэ эдийн засаг, гадаад худалдаатай холбоотой бодлогын талаар та нарын хийж байгаа ажил, баримталж байгаа бодлого юу байна. Ер нь ямар хүндрэлүүд учраад байна вэ? Яагаад гэхээр энэ улс орныг хөгжүүлэхэд бол гадаад худалдааны бодлого, эдийн засгийн бодлого хамгийн чухал л даа. Нэгдүгээр ажил бол энэ байх ёстой гэж бодож байгаа. Энэ асуудалтай холбогдуулан гишүүд асуугаад байна л даа. Ялангуяа аялал жуулчлалын бодлого. Аялал жуулчлалын бодлогыг Байгаль орчин, аялал жуулчлалын яам дангаараа явуулаад бол бүтэхгүй юм байна лээ. Бид зүгээр бэлээхэн одоо ажлын байр нэмэгдүүлэх салбар бол аялал жуулчлал байгаа юм.  Ялангуяа хил орчмын аялал жуулчлал. Бид бол хил орчмын сумдаас сонгогдсон Их Хурлын гишүүд сууж байна. Өдөртөө оруулаад өдөртөө гаргадаг урсгалыг бол явуулах л хэрэгтэй юм байна лээ. Энэ зүгээр бэлэн мөнгө. Энд одоо саадтай юм юу байна? Ер нь өдөр болгон хэдэн мянган, хэдэн олон автобус Манжуур луу хүн ачаад явж байна гэдэг чинь бид нөгөө хэдэн валютаа гадагшаа зөөгөөд дуусгаж байна гэсэн үг шүү дээ. 
Тэгэхээр бидэнд яагаад ийм боломж байж болдоггүй юм бэ. Энэ талаар одоо ямар бодлогууд байна. Зүгээр Элчин сайдын яамдыг бол дэмжиж байна. Зүгээр Беларусийн Элчин сайдын яамыг байгуулахад ямар, яг үр ашгийн ямар тооцоо гаргасан бэ? Энэ үр ашгийн тооцоотой байх ёстой шүү дээ. Зүгээр нэлээд өндөр түвшинд хөгжиж байгаа гэж сонссоноос  бол цаашгүй. Алс хол оршдог. Монгол Улсын хэдэн иргэн тэнд амьдарч байна. Иргэнтэйгээ харьцуулж байж Элчин сайдын яамыг консулыг газрыг бол нээж байгаа. Ийм зүйлүүдийг асуумаар байна. Баярлалаа. 

Г.Занданшатар: Төмөрбаатар. Асуултад хариулна. Цогтбаатар сайд асуултад хариулна. 

Д.Цогтбаатар: Гишүүнтэй санал нэг байна. Энэ том бодлого байх ёстой. Яг тэр үүднээсээ бид нар бас яг л энэ том бодлогыг боловсруулаад томоохон юм хийчих юмсан гээд бас ажиллаад яваад байгаа юм. Жишээлбэл Батнасан гишүүн ээ, бид нар сая нэг юу хийлээ. Нөгөө Худалдааны төлөөлөгчийн газар. 30 жил хаагдчихсан. Монголд байхгүй болчихсон байсан шинэ институтийг гаргаж ирж байгаа юм. Тэгээд Худалдааны төлөөлөгчийн газар гэдэг бол ямар ажил хийх вэ гэхээр Монголын экспортын бараа, бүтээгдэхүүний гадаад зах зээлийг тухайн суугаа орнууддаа болон бүс нутагтаа олж өгөх, худалдан авагчдыг нь олж өгөх, тэр барааг зах зээлд нэвтрүүлэх энэ ажлыг хийх юм. Тэгэхээр энэ хувь экспортлогч, жижиг компаниуд бол энэ зардлыг даах үнэхээр хэцүү. Маркетингийн зардал гэдэг чинь өөрөө аягүй өндөр байдаг учраас. Тэгээд зах зээл рүү нэвтрэн орно гэдэг бол яг үнэндээ алив бүтээгдэхүүнийг үйлдвэрлэхээсээ үнэтэй заримдаа тусаж байдаг учраас маркетингийн зардал энэ юмнууд дээр нь бид нар дэм болох үүднээсээ Худалдааны төлөөлөгчийн газрыг байнга ажиллуулаад эхлэх юм бол ийм боломж гарах болов уу гэж бодоод энийг ингээд байгуулж байгаа. 

Экспортыг хөтөлбөр сая бид нар Засгийн газраар баталж гаргасан. Монголын бараа бүтээгдэхүүний экспортыг төрөлжүүлэх тал дээр бид нар онцгой анхаараад ажиллаж байгаа. Уул уурхайн бараа, бүтээгдэхүүн манай нийт экспортын бараг 80-аад хувийг дангаараа эзлээд байна. Тэгэхээр бид нар энэ дээр бусад бараа бүтээгдэхүүнийхээ экспортыг нэмэгдүүлье гээд. Жишээлбэл би Италийн элчин сайд, Европын холбооны элчин сайдуудтай энэ арьс ширний үйлдвэрийн районоор яваад тэнд арьс ширний үйлдвэрийнхэнтэйгээ уулзаад, Италийн Элчин сайд бол жишээлбэл одоо өчигдөр буцаж байгаа. Маш идэвхтэй ажилласан. Манайд зөндөө олон худалдан авагч. Жишээлбэл тэр хүн дангаараа ингээд олоод өгчихсөн байх жишээтэй. Тэгэхээр иймэрхүү маягаар бид нар Европын холбоотой бас ажиллана гэж байгаа. 

Мөн түүнчлэн нөгөө мах, махан бүтээгдэхүүнийхээ экспортыг бид нар нэмэгдүүлнэ гээд ярьж байгаа. Тэгэхээр 2014-2018 онд 4 жилийн дотор юу, харьцуулаад үзэх юм бол 2014 оныхтой харьцуулах юм бол Монголын махны экспорт 2018 онд 30 дахин буюу бараг 2900 хувь өсчихсөн байж байгаа юм. Тэгээд нэг иймэрхүү юмнуудыгаа бид нар бас анхаараад ажиллаж байгаа. Гэхдээ энийг илүү сайжруулах ёстой. Энэ дээр үр ашгийн тооцоогоо бид нар хийж байх ёстой. Энэ Беларусийн элчин сайдын яамны тухайд гэвэл энэ үр ашгийн тооцоон дээр гэвэл нэг ийм юм байгаа юм. 

Нэгдүгээрт, эднийх Элчин сайдын яамаа энд нээчихсэн. Хоёрдугаарт, үнэхээр манай Монголын Европоос орж ирж байгаа нийт худалдааны бараг 90-ээд хувь нь энэ улсаар дамжиж орж ирж байгаа. Эдний боомтуудаар. Тэгээд одоо яг өнөөдөр л гэхэд бараг 20-иод тэрбум төгрөгийн Монголын бараа, бүтээгдэхүүн энэ хил дээр гацчихсан. Юунаас үүдэлтэй гэхээр Минскт байгаа гааль дээр бол ломбо тавиагүйгээс энэ асуудал үүсчихсэн. Монголын бодит импортлогчдод хохирол учирчих гээд байж байгаа. Тэгэхээр бид нар жишээлбэл ийм асуудлуудыг гаргахгүй байх дээр л тэнд байгаа шууд Элчин сайдын яам тогтмол ажиллана гэдэг чинь Монголын татвар төлөгчид, Монголын бизнесүүдэд бол өөрсдийнхөө үйлчилгээг шууд газар дээрээ хүргээд явах юм. Тийм учраас ерөөсөө л 3 хүн ажиллана. Бодит байдлаараа бол манай энэ ложистек юу, транзит тээврийн үйлчилгээнд бол хамгийн их тус, дэм үзүүлж ажиллах ёстой хүмүүс байгаа юм. Брестийн боомт гэдэг бол бидний хувьд бас стратегийн боомт гэж үзэж болно. 

Г.Занданшатар: Батнасан гишүүн нэг минут тодруулна. 

О.Батнасан: Гадаад харилцааны яам ямар бүтцээр яаж ажилладагийг би сайн мэдэхгүй л дээ. Тэр салбарын хүн биш учраас. Гэхдээ зүгээр мэдээллээс үзэхэд бол Элчин сайдын яам 10-аад хүнтэй ажиллах юм шиг байна лээ. 8, 9 гээд тайлбар өгчихсөн байна лээ. Тэр Худалдааны төлөөлөгчийн газрыг энэ хүмүүс дотроо одоо байгуулахдаа боловсон хүчний асуудлыг нь зүгээр жаахан цомхондуу байгуулах юм шиг байна лээ. 2000 оны эх хүртэл байсан л даа. Жишээ нь Эрхүүд бол Эрдэнэт хивсний үйлдвэрийг төлөөлсөн Худалдаа хариуцсан төлөөлөгч гэж ажиллаж байсан юм. Тэр борлуулалт хийх зорилгоор. Одоо маркетингаа засах зорилгоор л ажиллаж байсан л даа. Энэ бол ашигтай. Ялангуяа тэр экспорт, импорт хийж байгаа аж ахуй нэгжүүдэд туслах, бизнесийн зөвлөгөө сайн идеи санаа олж өгөх тал дээр одоо Худалдааны төлөөлөгчийн газар санаачилга гаргаж ажиллах юм бол манай эдийн засагт бол маш ашигтай зүйл. Энэ зүйлд бол талархаж байна. Баярлалаа. 

Г.Занданшатар: Үг хэллээ. Төмөрбаатарын Аюурсайхан гишүүн асуулт асууж, үг хэлнэ. 

Т.Аюурсайхан: Минскт Элчин сайдын яам, Дипломат төлөөлөгчийн газар байгуулах. Абу Дабид байгуулах, Манжуурт Ерөнхий консулын газар нээж ажиллуулах асуудлууд бол Монгол Улсын гадаад бодлогын үзэл баримтлалтай бүрэн нийцэж байгаа. Ийм үндэс шаардлагууд бас байгаа. Тийм учраас Аюулгүй байдал, гадаад бодлогын байнгын хороон дээр асуудлыг дэмжсэн. 

Минскт бол зүүн Европт бас манай дипломат төлөөлөгчийн газар шаардлагатай байгаа. Худалдааны бас нэлээн том нөөц, боломжууд байгаа. Гишүүд маань мэднэ. Манай уул уурхайн салбар дээр бид түшиглэж одоогийн энэ хөгжлөө явуулж байгаа. Тэгэхээр уул уурхайн салбар ч гэсэн Беларусийн дэлхийд тэргүүлэх уул уурхайн техник, технологийг үйлдвэрлэдэг. Үүний тоног, төхөөрөмжийг одоо нийлэх асуудлыг мөн шууд үйлдвэрлэгчтэй нь холбохгүй нэлээн олон асуудлууд байгаа. Одоо бол дамжуулж авдаг. Тэр улс орнуудын нэрийг нь хэлээд яах вэ, харилцаанд бас нөлөөлөх вий. Зарим одоо оффшорт бүртгэлтэй компаниар дамжуулж авдаг. Тэгээд энийг бас ном журамд нь орох, цэгцлэх, үнэ өртгийг нь бууруулах, техник үйлчилгээг нь авах энэ асуудлууд ч гэсэн Элчин сайдын яам нээснээр цэгцдээ орно гээж ингэж итгэж байгаа. Тэгээд энэ асуудлыг бас гишүүдийг дэмжиж өгөхийг хүсэж байна. 

Тэгээд энэ Гадаад харилцааны сайд сайн анхаарах хэрэгтэй. Гадаад харилцааны яам дээр бас амжилт, ололттой явж байгаа асуудлууд байгаа. Алдаа дутагдалтай, хүндрэл бэрхшээлүүд ч байгаа. Энэ нэн ялангуяа Дипломат төлөөлөгчдийн газрын ажилтнууд хууль бус наймаанд оролцоод байгаа энэ асуудлуудыг Аюулгүй байдал, гадаад бодлогын байнгын хороон дээр бид ярилцсан. Шийдвэрээ гаргасан. Хоёр ч удаа хуралдсан. Хурлын уур амьсгал халуухан болсон. Аргагүй. Нийт гишүүд одоо яг хэлэлцэж байгаа асуудалтай холбогдуулж энэ асуудлыг хөндөхөөс өөр хаана хөндөх билээ дээ. Тэгээд асууж байгаа асуултыг асуултаар хариулах гэдэг ийм дэг байхгүй л дээ. Тэгээд өөдөөс нь хэдэрлээд, хэрэлдээд байхаар асуудал явахгүй. Харин одоо бүтээлчээр ярьж байгаа шүүмжлэлийг хүлээж авах хэрэгтэй. Хийж байгаа амжилт, бүтээлтэй ажлуудаа, үе шаттайгаар та бид шийдэж байгаа энэ асуудлуудаа танилцуулах хэрэгтэй. Хүндрэл бэрхшээлээ ярих хэрэгтэй. Энд гишүүдийн бас дэмжлэг оролцоо хэрэгтэй шүү дээ. Тийм учраас энэ дээр одоо бас анхаарч ажиллах хэрэгтэй. Алдаа дутагдал байгаа. Дипломат төлөөлөгчийн газруудыг энэ хууль бус наймаанаас ангижруулж ажиллах ёстой. Элчин сайдын яамдын Элчин сайд нарын зарим томилгоо удааширч байгаа хүндрэл, бэрхшээл байна. Хамт шийдэх ёстой. Хэрвээ энэ дипломат төлөөлөгчдийн газрыг болон Монгол төрийн албыг энэ хууль бус наймаачдаас цэвэрлэж чадахгүй юм бол Гадаад харилцааны сайдтай ч хариуцлага тооцохыг үгүйсгэхгүй гэж хэлж байгаа. Одоо бол хамтарч ажиллаж байгаа. Ингэж энийг шийдэж чадахгүй бол Тагнуулын ерөнхий газрын даргатай хариуцлага тооцох асуудлыг хөндөнө. Цагдаагийн даргатай хариуцлага тооцох асуудлыг хөндөнө. Гадаад харилцааны сайд Цогтбаатартай хариуцлага тооцохыг хөндөнө. Би өөрөө ч Байнгын хорооны даргын хувьд бас хариуцлага хүлээнэ.  Тийм учраас ийм асуудал дээр анхааралтай хандаж гишүүдийн тавьж байгаа сэтгэл зовнисон асуудлыг, дэвшүүлж байгаа асуудлыг бас хүлээн авч ажиллах шаардлагатай гэдгийг бас анхааруулж хэлэхийг хүсэж байна. Тэгээд энэ асуудлуудыг бас гишүүд маань дэмжих нь зүйтэй. 

Г.Занданшатар: Аюурсайхан гишүүн үг хэллээ. Октябрын Баасанхүү гишүүн. 

О.Баасанхүү: Энэ Евразийн худалдааны нийгэмлэгт Монгол Улс орох гээд байна уу, орохгүй гэсэн бодолтой байна уу? Бодлогыг би мэдмээр байна л даа. 

Түрүүн бас цухас дурдаад өнгөрсөн тэр 20 орчим тэрбумын бараа гацаад байгаа тухай асуудал. Тэр нь дээр өнөөдөр бас ний нуугүй хэлэхэд Евразийн энэ нийгэмлэгээр дамжуулан гарах гарц байхыг үгүйсгэхгүй. Тэгэхээр энэ дээр одоо тэнд үүрэг гүйцэтгэж байгаа хүнийг явуулж ажиллуулах ёстой. Ходоод хагаравч, тогоон дотроо гэж үг байдаг. Гадаад бодлогоор би ер нь бол нэг их айхтар юм ярьдаггүй. Жишээлбэл би Хятадыг твиттерт дургүй юм байх гэж бодсон чинь Хятадын Элчин сайд твиттерт маш дуртай бөгөөд миний твиттерийг уншдаг л юм байна лээ. Надад үзүүлж л байсан. Тэгээд би нөгөө Элчин сайдад нь та твиттер уншдаг юм уу гээд хэлж л байлаа. Тэд нар маань өнөөдөр ийм олон зурагт телевиз үзэж байгаа учраас хариуцлагатай хүмүүсийн, хариуцлагатай амнаас, хариуцлагатай юм гарч баймаар байгаа юм. Жишээлбэл хар тамхи, нөгөө талаасаа амны тамхи 2 чинь зарчмын хувьд асар том ялгаатай. Хольж байгаад ерөөсөө хар тамхичид гээд зарлачихаар чинь энэ Цогтбаатар байтугай би ч гэсэн өмнөөс нь бухимдаад явчихаж байгаа юм. Тэр хэлсэн үгнээс чинь болоод өнөөдөр хар жагсаалтад орох тухай асуудлыг яриад байгаа юм л даа. Яагаад гэвэл танайх чинь хар тамхийг зөөвөрлөдөг, борлуулдаг, ашиг олдог гэж. Гэтэл нарийндаа ярих юм бол зүүн Европын тэр дундаа Германд жишээлбэл хар жагсаалтын тухай А ч байхгүй байгаа биз дээ. Гэтэл нарийн ярих юм бол тэд нар Монголд байна уу, эсвэл гадаадад тийм үйлдэл хийсэн байна уу? Хэн нэгэн бүтэхгүй этгээд өнөөдөр гадаадад хууль бус юм хийсэн нь Монгол Улсын буруу юм шиг ярихаа болих хэрэгтэй. Тэр хувь хүний буруу. Монгол улс харин тэр хувь хүндээ хариуцлага тооцох асуудал нь бол байгаа. Тэгээд би одоо Цогтбаатар сайдаас шууд асуумаар байна. Үнэхээр дипломат албанд яг одоо ингээд хууль бус үйлдэл хийсэн хүмүүс товчхон хариулаарай гэж хүсэж байна. Ажиллаад байгаа юм уу, ажиллахгүй байгаа юм уу? Өмнө нь хөөчихсөн, дараа нь байсан, буцаад ороод ирсэн байна. Энэ бол одоо тайлбар хэрэггүй л дээ. Энэ Монголоо магтан матна гэдэг шиг өнөөдөр Монгол Улсыг очоод энэ гаднын байгууллага, тэр дундаа тусгай албадынхаа далд тагнуулын мэдээллүүдийг өнөөдөр ингээд задлаад, цацаад яваад байгаа дээр Гадаад хэргийн сайд ямар нэгэн алхам хийж байгаа юу? Төрийн нууцыг өнөөдөр одоо хэвлэлийн хурал хийхдээ би нууц задалж байна гээд Их Хурлын гишүүд ярьдаг болчихсон. Тодорхой мэдээллүүдийн гарах ёстой мэдээлэл, гарах ёсгүй мэдээлэл гэж байдаг, энэ Тагнуулын даргын зүгээс өнөөдөр та нар хүлээж аваад аль нь төрийн нууцын, аль нь төрийн нууц биш юм гэдэг дээр ямар нэгэн байдлаар дүгнэлт гаргаад Улсын Их Хурлын гишүүн миний нэр дээр ирүүлэх боломж бий юу?

Яагаад гэхээр би үнэндээ бол мэдээж нууцын зэргээр тэрийг танилцуулна. Яагаад гэхээр энэ 69 хүмүүс дотор бол бас тодорхой хэмжээгээр, би бол нэрийг нь дурдмааргүй байна. Давхар нөгөө эс үйлдлээр гэмт хэрэг хийчихсэн юм шиг бас үйлдэл гарах вий гэж. Нууц албаны ажилчид юм уу, янз бүрийн хүмүүс байхыг би үгүйсгэхгүй байгаа байхгүй юу. Зориуд тэд нарын дунд орж байгаад янз бүрийн юм мэдэхийг хүссэн юм уу. Бид нарын гадаад дотоод юмыг мэдэхгүй шүү дээ. Тэгэхээр иймэрхүү зүйл дээр Гадаад хэргийн сайд ямар байр суурьтай байгаагаа тодорхой бас нэг Их Хурлын гишүүний хувьд надад тайлбар өгөөч. 

Г.Занданшатар: Цогтбаатар сайд асуултад хариулъя. 

Д.Цогтбаатар: Асуултын эхний хэсэг нь Евразийн тухай байсан. Энэ дээр би их товчхон тодорхой хэлчихье. Евразитай бид нар чөлөөт худалдааны хэлэлцээр байгуулах асуудлыг гишүүн орнуудтай нь яриад явж байгаа. Тэгээд ихэнх орнууд нь энэ Евразийн Чөлөөт худалдааны хэлэлцээрийн судалгааг хийе. Хамтраад хийе гээд саналаа өгчихсөн байгаа. Нэг, хоёр орон гүйцэж өгөөгүй байгаа юм. Тэрийг нь бид нар ажиллаад, зөвшөөрлийг нь авах тал дээр ажиллаад явж байгаа. 

Дараагийн асуулт. Яг энэ тамхи, аливаа энэ хууль бус үйл ажиллагаанд оролцсон, тэр нь тогтоогдсон хүмүүсийг тухайн үед би хөөчихөөд гараад явсан. Миний гарын үсэгтэй хөөгдсөн байгаа тэд нар. Одоо ингээд бүр баримтаараа байж байгаа. Дараа нь гүйцээгээд энэ хүмүүсийг авсан байна лээ. Намайг ороод ирэхэд энэ хүмүүс ажилдаа орчихсон, томилогдчихсон байсан. Энэ хүмүүсийг нь бүгдийг хөөгөөд явуулсан. Дахиад одоо миний үед тэр хүмүүс чинь хөөгдөж байгаа.

Энэ 69 хүний жагсаалтыг та нар өөрсдөө бодоод үз дээ. Жагсаалтын чинь хугацаа нь 2009 оны жагсаалт яваад байгаа юм. Энэний агуулгыг хүмүүс мэдэхгүйгээр энэ дээр яриа өрнүүлээд байгаа. Жинхэнэ хэрэг дээрээ энэ жагсаалт чинь Польшийн Цагдаагийн газраас шалгаад энэ хүмүүсийн талаар мэдээлэл өгөөч ээ гээд манай Мөрдөн байцаах байгууллагад ирүүлээд тэр байгууллага бидэнд бичгээ ирүүлсэн. Бид тэрнийх нь дагуу бүх бичгийг нь өгөөд явуулсан. Эргээд бид нарт одоо хариу ирээгүй байгаа. Ийм бичиг 2008 онд ирж байсан. 2009 онд ирж байсан. Тэгээд энэнээс хойш бид нар арга хэмжээ, би 2008 онд Төрийн нарийн болсон. 2009 онд хатуу арга хэмжээ авсны дүнд энэ 69 гэдэг тоо чинь 2009 оны энэ жагсаалт чинь ахиад цаашаа хэзээ ч Польшийн тал бид нарт нэмж ирүүлээгүй. 
2012 оноос хойш бол 2012, 2013, 2014. Ер нь 2009 оноос хойш 10 жилийн дотор ирүүлээгүй. Яагаад гэвэл энэ хүмүүс нь тэр явж байгаа давтамж юм нь бол байхгүй болчихоод байгаа юм. Одоо энэ хүмүүс дотор надад би шийдвэр гаргах гэхээр энэ дээр чинь тэр Польшийн асууж байгаа байгууллага энэ нь явчихжээ, энэ нь яваагүй гэдэг ямар нэгэн шийдвэрээ тогтоолоо гаргаж ирээгүй байгаа болохоор би дарга учраас, би цагдаагийн газрын тогтоогүй байгаа юмыг би тогтоолоо гэж хэлээд хөөж болохгүй байгаа. Тэгээд тэр нь дотор энэ 69 хүн дотор чинь хамгийн сонирхолтой Европ явж үзээгүй ч хүмүүс байгаа. Энэ 69 дотор чинь зөөгөөгүй хүмүүс бас байж байгаа юм. Тийм учраас энийг бид нар буцаагаад сая 69 хүнийг бүгдийг нь цагдаад бид нар өгөөд “За одоо энийг бид нарт тогтоож өг өө. Тэр Польшийнхоо байгууллагатай ярьж өг. Польшийн байгууллагатай ярихад чинь бид нар тусалъя. Нэг талдаа гаръя.” Энэ хууль эрх зүйн байгууллагын дүгнэлт гараад энэ дотор хэн нь явсан, яваагүй эсвэл зүгээр санаандгүй тэнд явж байгаа тэр бүртгэлд орчихсон хүмүүс байгаа юу. Яагаад гэвэл тэр чинь нөгөө хил давж байсан давтамжаар нь бүртгээд ямар үйлдэл хийснээс нь үл хамаараад энэ жагсаалтад оруулчихсан. Бид нараас тайлбар аваад ирүүлээд байгаа шүү дээ. Бид нар тэр тайлбарыг бүгдийг нь өгөөд явуулсан. Нэг ч бид нар ажилд нь саад болоогүй. Хариу энэ дээр ямар нэгэн тайлбар гараагүй байгаа болохоор бид нар цагдаагийн байгууллагадаа энэ 69 хүнийг бүгдийг нь. Тэрэн дотор одоо тэр яваагүй бид мэдэж байгаа хүмүүсээ ч гэсэн уучлаарай, цагдаа дээрээ очиж тайлбараа өг гээд, цагдаагийн байгууллагад бүгдийг нь өгчихсөн байж байгаа. Энэ үйл ажиллагаа тэнд одоо шалгах үйл ажиллагаа нь бол Польшийн тэр цагдаатайгаа яваад бодит үр дүнд хүрэх ёстой гэж бид үзэж байгаа. 

Г.Занданшатар: Хэлэлцэж байгаа асуудалтай холбогдуулж асууна шүү. Нэг минут. 

О.Баасанхүү: Би нэг зүйл дээр хариулт авч чадаагүй байгаа. Яагаад гэхээрээ түрүүн хэлсэн л дээ. Тагнуулын дарга, Цагдаагийн дарга одоо таныг ч гэсэн огцруулна гээд байдаг. Миний асуугаад байгаа зүйл бол энэ дотор төрийн нууцтай холбоотой мэдээлэл байсан уу? Энэ дээр дүгнэлт гаргаж тодорхой байгууллагууд дээр анализ хийх боломж байгаа юу гэдгийг л би асуугаад байгаа юм л даа. Төрийн бодлогыг асуугаад байгаа юм би. 

Г.Занданшатар: Цогтбаатар сайд асуултад хариулъя. 

Д.Цогтбаатар: Тэгэхээр энэ дээр ийм байгаа юм. Бид нар тэр Аюулгүй байдал, гадаад бодлогын байнгын хороон дээр асуудал оруулахад энд нөгөө хар тамхины энэ асуудал орж ирсэн учраас манай олон зүгээр энгийн иргэд, ямар ч дипломат үйл ажиллагаатай хамаагүй айлын хүүхдүүд энд тэнд тээвэрлэлтэд оролцоод явчихсан. Энэ чинь цаанаа бол яг тэр хар тамхины нөгөө хар тамхи зөөвөрлөсөн асуудал яригдахад бид нар тэр оруулсан материал бол ардаа ийм олон хүмүүс байгаа шүү гэдэг энэ асуудлыг оруулсан. Тэр тэгэхээр зүгээр энгийн иргэдийн тэрэнд холбогдсон одоо ялаа эдлээд сууж байгаа хүмүүсийн энэ мэдээ материал бол нууц шүү дээ. Бид нар тэр утгаар нь энэ мэдээ, материалыг нууцлаад оруулж байсан. Энэ 69 хүний мэдээ, материал чинь бол аль хэдийн угаасаа интернэт, хэвлэлээр гараад явчихсан. Тэгээд хүмүүс нь өөрсдөө тайлбар юмнуудаа үнэхээр өгөөд явах ёстой бас. Тэгэхээр энэ дээр нь бол бид нар бүгдийг нь тэр цагдаад нь өгөөд тэр тайлбараа өгөөд ирцгээ гэдэг юмаа хэлээд явж байгаа. 

Г.Занданшатар: 6 цаг болж, чуулганы хуралдааныг энэ асуулт, хариулт дуустал үргэлжлүүлье. 

Бадмаанямбуугийн Бат-Эрдэнэ гишүүн асуулт асууж, үг хэлнэ. 

Саналаа өглөө хураая.

Б.Бат-Эрдэнэ: Баярлалаа. Би Байнгын хороон дээр би асууж байсан юм л даа. Ер нь Гадаад харилцааны яам жаахан анхаарал тавихгүй бол болохгүй байна даа. Яах вэ, энэ Гадаад харилцааны яаманд ажиллаж байсан Улсын Их Хурлын гишүүд энэ тэр бол өөрсдөө хамгаалаад байна лээ. Үндсэн одоо Гадаад харилцааны яамны ажилтнуудын дундаас ийм асуудал гараагүй ч гэх шиг. Дандаа одоо өөр бусад байгууллагаас ирсэн хүмүүс байгаа. Түүнчлэн одоо техникийн ажилтнаас л хамаг асуудал гарч байна гэх мэтчилэнгээр ингээд бурууг бусад руу тохдог, чихдэг ийм хандлагаараа асуудалд хандаж байна лээ дээ. Тэгэхээр бол ийм байж болмооргүй юм шиг л надад бол санагдаад байгаа юм. Ер нь бол үндсэн Гадаад харилцааны яамны одоо дипломатууд гэж байгаа энэ хүмүүсийн маань хандлага улс эх орноо, ард түмнээ гэсэн чин сэтгэл ер нь ямар байна гэдэг бол бас одоо шүүмжлэх хэлэх ёстой асуудал бий юу гэвэл бий шүү. Маш олон удаа гадаад, дотоод явж байхад харж ажиглагдаж байгаа юм бол яг өөрсдийнхөө хүмүүсийг одоо хүний ёсноос гадуур, ер нь хүний хэмжээнд бараг үнэлдэггүй ийм улсууд шүү. Ер нь бол би бараг энэ гадаадад сууж байгаа дипломат энэ байгууллагын юугаар бараг ордоггүй юм даа. Ганц нэг газраар орсон л байх. Тэгэхдээ л ер нь тэр хүмүүсийн байж байгаа хандлага бол их тодорхой харагдаад байдаг юм. Энэ дээрээ бол эрс өөрчлөлт хийхгүй бол болохгүй шүү. Одоо гадаад харилцаа өргөжсөн. Гадагшаа дотогшоо явж байгаа энэ Монгол иргэд чинь олон байна. Зарим нь ажиллаж байна, сурч байна. Зарим нь одоо ажил, амьдралын янз бүрийн шалтгаанаар явж байна. Тэнд байгаа Монгол иргэдийн чинь эрх ашиг нь хөндөгдөж байна. Заримд нь үхэл хагацал, өвчин зовлонгоос эхлээд дээшээ тэнгэр хол, доошоо газар хатуу өчнөөн олон асуудлууд тулгарч байгаа шүү дээ. 
Хууль эрх зүйн талаасаа бусад тусламж, дэмжлэг авах ёстой өчнөөн олон улсууд байгаа. Тэр болгонд бол тун хангалтгүй одоо хандаж байгаа шүү. Энэ олон газар, Европт явж байсан ч тэр ажиглагдаж л байдаг. Энэ Азийн улс орнууд, Солонгос бусад орнууд ч бас л мөн ийм л зүйлүүд ажиглагдаж байдаг. Гэтэл цаад талд нь ямар байгаа билээ гэхээр зэрэг өөрсдөө энэ Монгол төрийн нэрийн өмнөөс өчнөөн төсөв зардал зараад, дипломат эрх ямба эдлээд, тэнд одоо байр сууц, бүх юмаар хангагдаад сууж байгаа энэ хүмүүс маань өөрсдөө юунд холбогдож байгаа билээ. Ороолцолдож байгаа билээ. Ярьж хэлэхийн арга байхгүй тийм хууль бус үйл ажиллагаануудад оролцоод улс, эх орныхоо нэр хүндийг одоо гадаадад өргөж энэ олон улсын харилцааг авч явах битгий хэл бүр одоо тэр чигээр газарт унагачихаад, шороотой хутгачихаад ингээд явж байгаа шүү.  Ийм юмыг бол бид нар хэлэхээс яах юм. Ярихаас яах юм. Тэгээд энэ асуудлаа ярихаар зэрэг хэдэрлээд, дайраад, давшлаад. Зарим Их Хурлын гишүүд чинь энэ гадаа үүдний хэсэгт одоо халширчихсан сууж байна шүү дээ. Засгийн газрын хариуцсан сайд нь загнаад байх юм. Загнаж, зандруулаад бид нар яаж одоо саналаа өгөх вэ гээд урд үүдэнд сууж байх юм. Ийм байдлаар бол хандаж болохгүй байх гэж ингэж бодож байгаа. Тийм учраас бол энэ Беларусь улсад Элчин сайдын яам нээх энэ асуудлыг дэмжмээр байдаг. Гэтэл энэ цаад талд нь одоо Европын гол зангилаа оронд дахиад бахь байдгаараа хууль бус буруу наймаа, ийм үйл ажиллагаанд оролцоод эхлэх юм бол одоо яах вэ? 

Г.Занданшатар: Бат-Эрдэнэ гишүүнд нэмэлт нэг минут. 

Б.Бат-Эрдэнэ: Сүүлд нь асуудал, хариуцлага ярихаар зэрэг тэгээд бие биеэ рүүгээ чихээд, өөрсдөд нь бол ямар ч буруу байхгүй. Бүх юманд бусдад буруутай гээд ингээд сууж байх ийм л асуудал гарах вий. Аюулгүй байдал, гадаад бодлогын байнгын хороо бол нэлээн одоо хатуу байр суурь дээрээс бид нар авч хэлэлцсэн шүү дээ. Тэгээд тэрнээс хойш тодорхой цаг хугацаа өнгөрлөө. Ямар одоо ажил, арга хэмжээ зохион байгуулсан юм? Энэ бол одоо ойлгомж байхгүй. Өнөөдөр энэ гадаад харилцааны сайдын өгч байгаа тайлбараас бол тийм л ойлголттой байна. Нэг их тодорхой ажил, арга хэмжээнүүд бол авч хэрэгжүүлээгүй юм байна даа гэсэн ийм л ойлголттой байна. Баярлалаа. 

Г.Занданшатар: Бат-Эрдэнэ гишүүн үг хэллээ. Баагаагийн Баттөмөр гишүүн. 

Б.Баттөмөр: Энэ хаана, хаана Элчин сайдын яам, Дипломат төлөөлөгчийн газрууд байх вэ гэдэг бол Монгол төрийн гадаад бодлоготой холбоотой энэ чиглэлээр бодлого боловсруулж байдаг хүмүүс маш сайн зурж гарч ирсэн байдаг байх гэж бодож байна. 

Беларусь, Абу Даби тэгээд Манжуур гээд энэ тавьж байгаа, нээж байгааг бол би бас дэмжиж байна. Энэ бол яг л зөв цэгээ авсан байна гэж ингэж үзэж байна. Манайх харьцангуй Гадаад харилцааны яам, дипломат ажилтнууд харьцангуй залуужиж байна. Энэ ч бол бас зөв, цаг үеэ дагаад. Ямар ч байсан энэ дипломат ажилтнуудад тавигдах шаардлага бол юу гэхээр дипломат албанд ажилласан туршлага дээр, туршлага юм л гол шалгуур байдаг юм байна лээ л дээ. Яах вэ их олон хэл мэддэг байж болно. Хоёр хэл мэддэг бол бүр сайн. Хэл мэдээд хэлний цаад талд ажил хариуцах чадвар, боловсруулах чадвар, эх оронч үзэлтэй байна уу, үгүй юу. Одоо тэр хүний зүтгэл ямар байна. Их олон шалгуурыг хангасан хүн бол сайн ажилтан болох байх гэж ингэж би бодож байна. 

Гадаад бодлогын нэгдсэн шинж чанар гэж юм байдаг гэсэн. Яах вэ, нийгэм, эдийн засаг, худалдаа, хөрөнгө оруулалт зэргийн уялдаа дотоод, гадаад бодлогын уялдаа л гэж ингэж ойлгогддог. Тэгэхээр энэ чиглэлээр бол бас ажлууд хийгддэг байх гэж бодож байна. 

Энэ Элчин сайдын яамны ажилтнууд мэргэжлийн карьер хийхэд ямар боломж, ямар тийм шинэлэг зүйлүүд хийгдэж байна? Яамд ямар ажлууд хийгдэж байна вэ гэсэн ийм асуулт байна. 

Хоёр дахь асуудал. Энэ олон газар дипломат төлөөлөгчдийн газруудыг нээхээр бас төсвийн хөрөнгө тарамддаг гэж үг байгаа. Одоо яг өнөөдөр хэчнээн Элчин сайдын яам байна? Хэчнээн консулын газар байна? Энэ  тоо хэрэгтэй байна.

Энэ ажилтнуудын цалин, орлогыг нэмэгдүүлэх чиглэлээр Цогтбаатар сайд юу хийж болох вэ? Ер нь бага цалинтай шүү дээ. Орлого багатай. Тухайн улсуудынхаа дундаж авч байгаа цалингаас дахин, дахин бага л цалин авч байгаа шүү дээ. Тэр хүмүүс амьдрах эрхтэй. Хүмүүсээ сургах хэрэгтэй. Үр хүүхдүүдээ сургах хэрэгтэй. Хүн амьдарч байгаа болохоор энийг одоо нэмэгдүүлэх ямар боломж байна? Цалин бага учраас өөр орлого хөөцөөлдөөд байгаа юм шиг надад бас бодогдоод байдаг юм. 

Гадаад худалдааны яаманд энэ худалдааны бодлого явж байгаа гэж байгаа. Тэгээд Монгол Улс 3-хан сая хүнтэй. Дотоодын үйлдвэрлэл хөгжөөгүй, одоо энэ бүтээн байгуулалтын үндсэндээ бараг 90 хувь нь бол үндсэндээ импортоор авч байна шүү дээ. Тэгэхээр энэ худалдааны бодлогын чиглэлээ манай Гадаад харилцааны яам ямархуу түвшинд авч явж байна вэ? Ямар бүтэц байна? Цаашдаа яаж хөгжүүлэх ёстой юм? Монгол Улсын маш том энд ирчихсэн байна шүү. Би бол Монгол Улсад бол энэ Худалдааны яам байх ёстой гэж ингэж үздэг. Тэгээд одоо дотоод худалдааг хэн хариуцаж байгаа нь мэдэхгүй, гадаад худалдаа Гадаад харилцааны яаманд байдаг гэж ам тагладаг. Тэгэхээр Гадаад харилцааны яаманд байж болно л доо. Энийг үгүйсгэхгүй. Тэгэхээр энэ цаашдаа одоо хөгжил яаж хөгжүүлэх, яаж одоо авч явах вэ, энэ чиглэлээ. Энэ Оросын Холбооны Улс, Солонгос гээд энэ улсуудад Элчин сайд томилогдсон уу? Бүгд Найрамдах Хятад Улсын Элчин сайд хугацаа нь дууссан байгаа. 

Гадаад харилцааг эдийн засагжуулах гэдэг юм бид их ярьдаг байсан. XXI зууны түвшинд манай орны хэмжээнд энийг яаж хийх боломж байна вэ? Ямар бодлогын баримт бичгүүд та нар энэ чиглэлээр.
Г.Занданшатар: Баттөмөр гишүүн нэмэлт нэг минут. 

Б.Баттөмөр: Энэ чиглэлээр, эдийн засагжуулах чиглэлээр юу хийгдэж байна вэ? Энийг сонирхож байна. Ер нь гадаад харилцааны бодлого чиг хандлага XXI зуунд худалдаатайгаа ер нь бодлого ямархуу, яаж уялдаж явдаг юм. Чиг хандлага манайх шиг одоо энэ шилжилтийн зах зээлийн эдийн засагт шилжсэн бидэнтэй ижил төстэй улсууд дээр ямархуу туршлагууд байна гэсэн ийм асуулт байна. 

Элчин сайдын яам энэ Дипломат төлөөлөгчийн газрууд энэ ажлыг яаж дүгнэдэг юм бэ? Тэр худалдааны баланс гэдэг юм уу, зорчсон зоригч гэдэг юм уу, явсан жуулчид ч гэдэг юм уу. Энийг одоо шинэчлэх чиглэлээр ямар ажлууд хийгдэж байна вэ? Өөрөөр хэлбэл үр дүнг нь одоо сайжруулах чиглэлээр юу хийгдэж байна вэ гэсэн ийм асуултуудад хариулт авъя. 

Г.Занданшатар: Цогтбаатар сайд асуултад хариулна. 

Д.Цогтбаатар: Гадаад яамны хувьд бол энэ ур чадварыг нэмэгдүүлэх тал дээр үнэхээр их юм хийх ёстой. 

Гадаад яамны тал дээр бол одоо ур чадварын тал дээр бас суусан, дутагдсан юмнууд бол байгаа. Би ч хамт олондоо бол байнга хэлж байгаа. Яагаад вэ гэвэл Монгол Улсын дуу хоолойг олон улсын түвшинд гаргаж эхэлж байдаг учраас зүгээр энгийн нэг мэдлэг, ур чадвар хангалттай биш. Дэлхийн түвшинд байж сая Монгол Улсыг зүй ёсны түвшинд нь аваачиж төлөөлнө гэдэг ийм байр суурьтай байгаа. Тийм учраас би ирээд хамгийн түрүүнд нэг хийсэн юм юу гэвэл нэг шинэ журам нэвтрүүлсэн. Энэ хүмүүсийн одоо хэлний ур чадвар ялангуяа ямар, ямар түвшинд судалгааны ажлууд хэвлүүлсэн байна гадаадад, зөвхөн Монголд биш. Ямар судалгааны ажлууд хэвлүүлсэн тэрүүгээр нь бид нар ажлын үр дүнгий нь дүгнэж байя. Тэр хэлнийх нь ур чадвараар цалин хөлс, орлогод энэ нь эргээд тусдаг байя. Уг нь тийм байсан юм, Гадаад яам. Тэгээд нөгөө эдийн засгийн хүндрэлийн жилүүдийг дамжаад явахдаа энэ бүгд нь алга болчихсон юм. Би тэгээд хүний ур чадвараас хамаарч бас орлого нь ч гэсэн тодорхой хэмжээгээр хэлбэлздэг байг гэж бодоод ийм журам гаргуулсан байж байгаа. Таны хэлж байгаагаар үнэн. Гаднын дипломатуудтай яаж дипломатуудын цалинг харьцуулах вэ дээ. Гэхдээ энэнд бол гомдоллож болохгүй. Хөнжлийнхөө хэрээр хөлөө жийж амьдарцгаах ёстой. Би бол яамныхаа хамт олонд юу гэж хэлдэг вэ гэхээр энэ бол тусгай алба. Монгол Улсын тусгай алба. Гуйж байж оруулаагүй. Өөрсдөө орж ирсэн бол энэ улс орны төлөө чин сэтгэлээсээ тэмцээд явах ёстой, ажиллаад явах ёстой л гэж үзэж байгаа. 

Энэний хажуугаар бас нэг шинэ зүйлийг юу хийсэн бэ гэхээр энэ гадаадын том, том хэвлэл мэдээллийн хэрэгслүүд ялангуяа судалгааны мэргэжлийн сэтгүүлүүдэд манай ажилтнууд чөлөөтэй нэвтэрч орж байх энэ боломжийг бид гаргаж өгч байгаа. Өөрөөр хэлбэл үнэхээр заримдаа манайд чинь бол зүгээр интернэтээс мэдээлэл авах юм уу, Элчин сайдын яамдынхаа дотоод мэдээлэл судалгаагаар юм бас гүйцэд явахгүй. Хамгийн том эрдэмтдийн хийж байгаа судалгаа ажиглалтыг цаг тухайд нь унших боломжтой байх ёстой. Энэ үүд хаалгыг хамгийн том сэтгүүлүүдийг тэр түлхүүр, паспортуудыг бид нар бол авч өгөөд энэнд бол манай одоо ажилтнууд бүрэн нэвтрээд орох боломжтой байж байгаа. 
Тэгэхээр энэ бас боломжийг нээж өгч ажиллаж байгаа. Худалдааны бодлогын тал дээр яах вэ, манайх шиг ийм орнууд байдаг. Шинэ Зеланд MFAT гадаад худалдаа, гадаад яам бас худалдааныхаа функцтэй хамт байж байдаг. Австрали тийм байдаг.  Ер нь аягүй олон жижиг орнууд ийм байдаг. Тусдаа Худалдааны яамтай байх ёстой гэдэг ийм байр суурь хүмүүс хэлж байдаг. Энэ бол миний шийдэх асуудал биш. Намайг очиход бол аль хэдийн гадаад худалдааны асуудал Гадаад яаманд ирчихсэн байсан учраас энэ гадаад худалдааныхаа чиглэлийн үйл ажиллагааг алдахгүй харин Монголын бараа бүтээгдэхүүнийхээ зах зээлийг тэлэх тал дээр бид нар ажиллаад явж байгаа. Олон бүтээгдэхүүнүүд үнэхээр бас эерэг юмнууд их байгаа шүү. Монголын. Гэхдээ энэ бол Монголын үйлдвэрлэгчид өөрсдөө сайн ажиллаад гутал, арьс ширний бүтээгдэхүүн, ноолууран дээр л гэхэд өнөөдөр Монгол Улс ноолууран пальтоны хамгийн том үйлдвэрлэгч болчихсон байгаа. Монголоос илүү олон тооны ноолууран пальто үйлдвэрлэдэг орон байхгүй байх жишээний. Жишээлбэл, тиймэрхүү юмнууд бол нэлээн бас хийгдээд явж байгаа. Оросын Холбооны Улс, Солонгосын Элчин сайдын яамдад бол Элчин сайдууд нь бол томилогдоогүй байж байгаа. Түр хамаарагчид нь ажлаа хийгээд явж байгаа. Энэ нэг асуудлыг одоо томилуулах гээд холбогдох бид нар түвшний  байгууллагуудтайгаа.
Г.Занданшатар: Нэмэлт нэг минут Цогтбаатар сайдад өгье. 

Д.Цогтбаатар: Үр дүнгий нь яаж хэмжиж байгаа гээд. Би тухайн үедээ 2009 онд байхад нөгөө Гадаад бодлогыг дэмжиж засагжуулах хөтөлбөр гэж боловсруулж өгөөд явж байсан юм. Яг тэрэн дээр Гадаад харилцааны сайдын төсвийн багцын нэг төгрөгт Гадаад яамны хамт олон та нар хэдэн төгрөг оруулж ирж байгаа вэ? Энийгээ судалж гаргаж ирж байж та нар татвар төлөгчийн өмнө бид энэ цалинг аваад явж байгаа юм гээд нэр төртэй та нар аваад явах үүд хаалга чинь нээгдэнэ гэж хэлж байгаа. Энийг боловсруулж байсан юм. Одоо ч би энийгээ нэвтрүүлээд тоон дээр үндэслэсэн ямар нэг үг тайлбараар биш. Тоон дээр үндэслэсэн ийм өөрийнхөө үг өгөөжийг тооцдог системийг бид нар тэр Гадаадын бодлогын эдийн засагжуулах хөтөлбөрийнхөө үзэл санааны дагуу хэрэгжүүлэх бүх үйл ажиллагаагаа хийгээд явж байгаа юм. Энэ тоон дээр суурилж надад тайлбар юмнуудаа өгч бай гээд. Тухайн үед бид нар гаргаж байхад Гадаад харилцааны сайдын нэг төгрөгт 7 төгрөгийн орлого оруулж ирдэг хамгийн анхны тооцоогоор. Тэгэхэд тийм.
Г.Занданшатар: Жадамбын Энхбаяр гишүүн асуулт асууж, үг хэлнэ. 

Ж.Энхбаяр: Үндэсний аюулгүй байдлын үзэл баримтлал гээд Үндсэн хуультай эн тэнцэхүйц бодлогын бичиг баримт байдаг. Үндэсний аюулгүй баримтлалыг дагаж батлан хамгаалах болон гадаад бодлогын үзэл баримтлалууд батлагддаг. Монгол Улс бол улс төр, дипломатын арга замаар л улс орныхоо тусгаар тогтнол,  аюулгүй байдлыг баталгаажуулах ийм үндсэн концепцитэй. Ийм гадаад бодлогыг идэвхтэй явуулдаг. Энийгээ бид хэрэгжүүлж байгаа 2 том тулгуур байгууллага байгаа. Гадаад яам, Батлан хамгаалах яам гэж. Энэ нь бол Энхийг дэмжих олон улсын үйл ажиллагаагаар илэрч байгаа. Мөн олон улсад ажиллаж байгаа дипломат болон консулын албадаар дамжиж олон улсын үйл ажиллагаанд Монгол Улс идэвхтэй оролцож байгаа. Харьцангуй хүн ам цөөн, жижиг орон ч гэсэн Монгол Улс бол гадаад маш идэвхтэй бодлогыг авч хэрэгжүүлж чаддаг. Тийм болохоор гадаад бодлогыг бүх талаар байнга дэмжиж, тогтвортой байлгах ийм шаардлага бидэнд дандаа тулгарч байдаг. 

Тэгэхээр энэ удаагийн Гадаад хэргийн яаманд том үүрэг ноогдсон зөвхөн гадаад дипломат бодлогоос гадна эдийн засгийн хамтын ажиллагааг хариуцаж байгаа. Энэ хүрээндээ манай уламжлалт хөдөө аж ахуй болон хөнгөн хүнсний үйлдвэрүүдэд уламжлалт зах зээл буюу манайд урьд нь гардаг байсан хуучин Эдийн засгийн хамтын ажиллагааны улс орнууд буюу социалист систем нэг лагерьт байсан энэ орнуудын зах зээлд зайлшгүй бид нар энэ үйлдвэрүүдийг, бүтээгдэхүүнүүдийг гаргах, энэ зах зээлийг нээх зайлшгүй шаардлага байгаа. Гэтэл энэ бүс нутаг маань Евразийн эдийн засгийн холбоо гэж гаалийн холбоо байгуулж гааль, гадаад худалдаа, эдийн засгийнхаа бүх бодлогын нэгдсэн ийм зөвлөлөөрөө шийддэг болчихсон. Дан ганц ОХУ-тай асуудал яриад шийдэх бололцоогүй. Иймд одоо бид энэ Евразийн эдийн засгийн холбооны гишүүн орон болсон Беларусь, Киргиз, Казах, Армени гээд энэ улсуудтай бид гадаад бодлогоо эрчимжүүлэх, харилцан ойлголцох, уламжлалт зах зээлийг Монголын экспортыг энэ зах зээл тэлэхэд одоо бүх талын ойлголцолд хүрэх нь чухал байгаа. Энэ үүднээс гадаад бодлогод өөрчлөлт идэвхтэй орж, орхигдсон байсан энэ орнуудад Элчин сайдыг нээх, яаралтай Элчин сайдыг томилгоожуулах ийм зайлшгүй шаардлага үүсэж байгаа. 

Ийм учир шалтгаантай юм гэдгийг бас манай Их Хурлын залуу гишүүд сайн ойлгох хэрэгтэй. Зөвхөн нэг талаараа эдийн засгийн ашиг өгөөж гээд, зөвхөн одоо би энэ Беларусь Улстай ярихад Монгол Улсын XX зууны бүтээн байгуулалтад Беларусь Улсад үйлдвэрлэсэн хөдөө аж ахуйн техник, технологиуд, одоо Беларусь трактор гээд. Одоо ч үүргээ гүйцэтгэж байна. Манай уул уурхайн гол ачааг одоо БЕЛАЗ-ууд үүрч байгаа. Бүх алсын тээврийг гол ачааллыг МАЗ нуруун дээрээ үүрсэн. Улаанбаатар хотын лифт гэхэд Беларусьт үйлдвэрлэсэн лифтээр бид үйлчилгээ хийлгэж байсан буюу энэ улс орны эдийн засгийн маш томоохон бололцоо чадавх бид нарт хэрэгтэй байгаа. Нөгөө талаар энэ улс бол хөдөө аж ахуйн маш хүчтэй бодлого явуулж, дэлхийд хөдөө аж ахуйн салбарт эрчимтэй хөгжиж байгаа шилдэг топ 5 орны нэгэнд ороод ирсэн. Сүүний үйлдвэрлэл дэлхийд эхний 3-т ороод ирчихсэн. Зөвхөн мах, сүү, гурилан бүтээгдэхүүний экспорт нь 7 тэрбум долларын экспорт хийдэг болчихсон. Хөдөө аж ахуйгаа маш хүчтэй эрчимжүүлж чадсан. Үүнийгээ дагаад ажилгүйдэл нийгмийн асуудлаа бүрэн шийдвэрлэсэн. Тэнд одоо ажилгүй, ядуурал гэдэг зүйл байхаа больсон. Ийм их амжилттай явж байгаа улс орон байгаа юм. Иймд бид гадаад бодлогоо өргөжүүлэх үүднээс Беларусь Улсад Элчин сайдын яамыг яаралтай нээх хэрэгтэй. Энэ бодлогыг оруулж ирж байгааг бол дэмжиж байна. 

Г.Занданшатар: Энхбаяр гишүүн үг хэллээ. Одоо Цэндийн Мөнх-Оргил гишүүн асуулт асууж, үг хэлнэ. 

Ц.Мөнх-Оргил: Баярлалаа. Тийм ээ, тийм. Асуулт асуухгүй зүгээр үг хэлье. 

Оруулж ирж байгаа асуудлыг дэмжиж байгаа. Беларусьт Элчин сайдын яам нээх нь зөв. Түрүүн гишүүд Цогтбаатар сайдаас асуугаад байна л даа. Нэг болохоор 4-ийг хаагаад нэг болохоор 4-ийг нээгээд л. Ингээд бодлогын залгамж чанар алдагдаад байгаа юм биш үү гээд. Миний харахад бол бодлогын залгамж чанар нэг их алдагдаад байгаа юм байхгүй л байгаа. 2017 оны 2 сард тухайн үеийн Засгийн газар Бразил дахь Элчин сайдын яам, Индонез дахь Элчин сайдын яам, Хайлаарын Консулын газар, Осакагийн Консулын газрыг татан буулгах санал оруулж ирээд Улсын Их Хурлын Аюулгүй байдал, гадаад бодлогын хороон дээр ярьж, зөвшилцөөд татан буулгахгүйгээр үйл ажиллаагааг зогсооё гэж шийдвэрлээд энэ 4 газрын үйл ажиллагаа зогссон. Яагаад тэгсэн юм бэ гэдийг бол хүмүүс бүгд ойлгож байгаа байхаа. Цогтбаатар сайд ч гэсэн сая тайлбарлалаа. Нөгөөтэйгөөр Улсын Их Хурлын Аюулгүй байдал, гадаад бодлогын байнгын хороо 2016 оны 11 сард тусгай тогтоол гаргаад гадаадад сууж байгаа Элчин сайдын яамдынхаа тоог цөөл, ажилтныхаа тоог цөөл, зардлаа хэмнэ гээд маш тодорхой хугацаатай даалгавар Засгийн газарт өгсөн учраас бид нар Аюулгүй байдал, гадаад бодлогын байнгын хорооны тогтоолыг хэрэгжүүлж нэг талаасаа. Нөгөө талаас иргэд, худалдаа эргэлт ямар нэгэн улс төрийн болон эдийн засгийн харилцаа байхгүй Бразил, Индонез зэрэг орнуудад Элчин сайдын яамаа хаах нь зүйтэй гэж үзсэн юм. Хайлаарт хаагаад Манжуурт шилжүүлж шинэ Консулын газар байгуулна гэдэг угаасаа тийм төлөвлөгөөтэй ажиллаж байсан. 

Бразил, Индонезийнхыг хаагаад, жишээ нь Беларусьт Элчин сайдын яам нээж байгаа нь бол зөв л дөө. Худалдаагаа ч бодсон, иргэд солилцоогоо бодсон ч гэсэн, харилцааны түвшнийг бодсон ч гэсэн энэ чухал алхам байгаа юм. Тэгээд ч Беларусь Улс  Монгол Улсад Элчин сайдын яамаа байгуулаад одоо энэ чинь бараг 7, 8 жил ч болж байна уу. Тэгэхээр тэр улсад Элчин сайдын яамаа нээх нь гарцаагүй. Бразил, Индонез 2 бол Монголд хэзээ л Элчин сайдын яамаа нээв гэж, бодоод үзсэн ч гэсэн. Тийм учраас энэ Беларусьт Элчин сайдын яам нээж байгааг дэмжиж байгаа юм. 

Манай гишүүд бас их чухал санаануудыг хэллээ. Тэгээд Цогтбаатар сайд, Гадаад яамны удирдлагууд асуудлыг анхааралдаа авч үзнэ биз дээ. Ялангуяа тэр нөгөө томилогдож чадахгүй байгаа Элчин сайдгүй байгаа Элчин сайдын яамнуудаа томилоорой гээд. Тэгэхдээ энэ ганц Цогтбаатар сайд юм уу, Гадаад харилцааны яам дангаараа мэддэг асуудал биш шүү гэдгийг би бас гишүүддээ дахин, дахин хэлэх гэсэн юм. Түрүүн Цогтбаатар сайд товчхон тайлбарлалаа. Энэ Ерөнхийлөгч, Их Хурал, Засгийн газар гурвуулаа зөвшилцөж, тэгээд Засгийн газар биш Ерөнхийлөгч Улсын Их Хуралд оруулж ирдэг. Тэгээд Ерөнхийлөгч өөрөө томилдог ийм албан тушаал шүү. Тэгэхээр энэ одоо Засгийн газар л энэ Элчин сайд нарыг оруулахгүй байгаа юм шиг ойлголт яваад байгаа юм. Тэр бол буруу ойлголт шүү гэдийг бас залуу гишүүддээ залруулж хэлэх гэсэн юм. Баярлалаа. 

Г.Занданшатар: Гишүүд асуулт асууж, үг хэлж дууслаа. Тогтох оо дарга.

Чуулганы, болохгүй тасралтгүй явуулах ёстой. Горимын саналаар санал хураалт явуулж байж шийднэ. Дэг нь тийм юм байна. 

Ингээд ажлын цаг өнгөрсөн учраас өнөөдрийн чуулганы хуралдааныг өндөрлөснийг мэдэгдэж байна. 

Маргааш 10 цагаас чуулган үргэлжилнэ.  

